
YB TUAN IR. TS. HAJI NAZRI BIN ABDUL RAHMAN  (SIMPANG JERAM)  
SOALAN B1  
 
Kemudahan ECRL bukan sahaja menawarkan sistem pengangkutan moden, canggih dan 
pantas, malahan ianya dilihat berpontesi memberi peluang pekerjaan baru kepada anak muda. 
Apakah ada perancangan kerajaan negeri untuk menyediakan latihan kemahiran bagi 
memenuhi keperluan industri ini?  
 
JAWAPAN YB TUAN IR. TS.  MOHAMAD FAZLI BIN MOHAMAD SALLEH 
 
Untuk makluman Ahli Yang Berhormat, Projek Pembangunan ECRL adalah terletak di bawah 
Kementerian Pelaburan, Perdagangan dan Industri. Justeru itu, sehingga kini pihak JKR(D) 
Muar belum menerima sebarang arahan dan peruntukan yang berkaitan dengannya. 
 
Sekian, terima kasih. 

YB TUAN IR. TS. HAJI NAZRI BIN ABDUL RAHMAN  (SIMPANG JERAM)  
SOALAN B2  
 
Nyatakan bilangan Pusat Aktiviti Warga Emas (PAWE) di setiap daerah dalam Negeri Johor 
serta bilangan warga emas yang melibatkan  diri  secara aktif dipusat-pusat ini.  
 
JAWAPAN YB PUAN HAJAH  KHAIRIN-NISA BINTI ISMAIL @ MD ON 
 
Sehingga Oktober 2025, Negeri Johor mempunyai 23 buah Pusat Aktiviti Warga Emas dengan 
bilangan ahli berdaftar sebanyak 4,656 orang warga emas. 4 buah PAWE lagi yang telah 
diluluskan penubuhan akan beroperasi secara berperingkat selepas selesai pembaikan.  
 
Berikut merupakan senarai PAWE yang terdapat di negeri Johor mengikut daerah: 
 

BIL DAERAH 
NAMA PUSAT 

AKTIVITI WARGA 
EMAS (PAWE) 

ALAMAT SURAT MENYURAT 
JUMLAH AHLI 
BERDAFTAR 

1 
  

BATU PAHAT  

PAWE SERI SULONG 
NO.23, JALAN UTAMA, TAMAN INDUSTRI 
SERI SULONG, 83500 BATU PAHAT 

113 

PAWE PENGGARAM JALAN EMAS, KG KENANGAN DATO ONN, 
TAPAK PESTA, 83000 BATU PAHAT 

133 

2 
  
  
  

JOHOR 
BAHRU 
  
  
  

PAWE JOHOR 
BAHRU 

3287-1 JALAN JUMAAT KG UNGKU MOHSIN 
80350 JOHOR BAHRU 143 

PAWE TEBRAU 
BALAI PAWE, JALAN BAHAGIA, KG PASIR 
PUTIH, 81700 PASIR GUDANG 

68 

PAWE PULAI 
ARAS 1, KOMPLEKS PENYAYANG KEMPAS, 
JALAN LURAH 18, 81200 KEMPAS, JOHOR 

41 

PAWE PASIR 
GUDANG 

NO.52, JALAN MERANTI 8, TAMAN RINTING 
81750 MASAI 357 

3 
  
  
  

KLUANG 
  
  
  

PAWE KLUANG 
LOT 11472, JALAN HAJI MANAN 86000 
KLUANG 

338 

PAWE SIMPANG 
RENGGAM 

BALAIRAYA ULU BENUT, KG ULU BENUT, JLN 
AYER HITAM, 86200 SIMPANG RENGGAM 

59 

PAWE SEMBRONG 
TL JS11, BALAIRAYA SEMANGAT 5, TAMAN 
SRI LAMBAK, KLUANG, JOHOR DARUL 
TA’ZIM 

47 

PAWE AL HUDA,  
BANDAR BAHARU 
IBRAHIM MAJID 

PTD 15415 BEKAS BANGUNAN RUMAH 
MUSAFIR MASJID AL HUDA, BANDAR BARU 
IBRAHIM MAJID, 86200 SIMPANG RENGGAM 

105 

4 
  
  

KOTA TINGGI 
  
  

PAWE KOTA TINGGI 
BANGUNAN PAWE FELDA AIR TAWAR 03, 
81920 KOTA TINGGI 

123 

PAWE BANDAR 
PENAWAR 

BANGUNAN SOSIAL, LOT PTB 8275, JALAN 
DATO WAN IDRIS, BANDAR PENAWAR 
81930 KOTA TINGGI 

352 

PAWE BANDAR 
TENGGARA 

BALAI KOMUNITI BANDAR TENGGARA, 
81400 BANDAR TENGGARA 

322 

5 KULAI PAWE PERMAI, 
KULAI 

LORONG LIMAU, KG PERTANIAN, 81000 
KULAI, JOHOR 

246 

6 
  
  

MERSING 
  
  

PAWE KAWANKU 
BANDAR MERSING 

PEJABAT PAWE KAWANKU BANDAR 
MERSING, JLN PERSIARAN TAMAN SRI 
NAKHODA 1, 86800 MERSING 

125 

PAWE SEJAHTERA, 
ENDAU MERSING 

JKR 561, KG TANJUNG RESANG, 86900 
ENDAU JOHOR 

52 

PAWE TENGGAROH PEJABAT FELDA TENGGAROH 01, 86810 87 

01 MERSING 

7 
  

MUAR 
  

PAWE BUKIT PASIR NO.37, JALAN TAMPOI, 84300 BUKIT PASIR, 
MUAR 

448 

PAWE PARIT 
KEROMA 

JALAN ABDUL RAHMAN, PARIT KEROMA, 
84000 MUAR 405 

8 PONTIAN PAWE GEMILANG 
RUMAH PAWE DAERAH PONTIAN, JKR 965, 
JALAN UMNO, 82000 PONTIAN 

444 

9 
  

SEGAMAT 
  

PAWE LABIS 
JKR 671, JALAN PEGAWAI, 85300 LABIS, 
SEGAMAT 

103 

PAWE BANDAR 
SEGAMAT NO.23, JALAN KOLAM AIR, 85000 SEGAMAT 304 

10 TANGKAK PAWE TANGKAK 
BALAI RAYA KG SRI MA'AMOR, KG SRI 
MA'AMOR 84900 TANGKAK 

241 

JUMLAH KESELURUHAN  4656 

YB TUAN IR. TS. HAJI NAZRI BIN ABDUL RAHMAN  (SIMPANG JERAM)  
SOALAN B3  
 
Berapakah bilangan lot dan keluasan tanah pajak (leasehold) mengikut daerah dan daripada 
jumlah tersebut berapakah yang telah diberikan hakmilik kekal? 
 
JAWAPAN YAB MENTERI BESAR 
 
Untuk makluman Ahli Yang Berhormat, pemberimilikan tanah di Negeri Johor adalah tertakluk 
kepada peruntukan Kanun Tanah Negara, yang menetapkan bahawa hakmilik pajakan hanya 
boleh diberikan bagi tempoh 60 tahun atau 99 tahun, bergantung kepada kategori tanah dan 
kelulusan Pihak Berkuasa Negeri (PBN). 
 
Berdasarkan rekod dalam Sistem Pendaftaran Hakmilik Tanah Berkomputer (SPTB), jumlah 
keseluruhan tanah berstatus pajakan di Negeri Johor pada masa ini ialah 348,028 hakmilik, 
merangkumi keluasan 509,997.080 hektar.  
 
Bagi menjawab pertanyaan berhubung penukaran tanah pajakan kepada hakmilik kekal, suka 
saya tegaskan bahawa perkara ini adalah tertakluk kepada Seksyen 76 Kanun Tanah Negara. 
Secara prinsipnya, hakmilik pajakan tidak boleh ditukar menjadi hakmilik kekal, kecuali dalam 
tiga keadaan khusus yang dibenarkan di bawah subseksyen 76(aa), iaitu: 
 

1. Jika tanah tersebut diperlukan oleh Kerajaan Persekutuan atau agensi awam; 
2. Jika tanah tersebut akan digunakan bagi tujuan awam seperti sekolah, hospital atau 

utiliti; atau 
3. Jika terdapat keadaan-keadaan khas yang mewajarkan PBN meluluskan status 

tersebut. 
 
Sehubungan itu, berdasarkan semakan rekod semasa, tiada hakmilik pajakan sedia ada yang 
telah dikurniakan status kekal, kecuali dalam keadaan terhad dan khusus sebagaimana 
diperuntukkan oleh undang-undang. 
 
Kerajaan Negeri sentiasa berhati-hati dan teliti dalam perkara ini bagi memastikan integriti 
sistem tanah Negeri Johor terpelihara, serta setiap keputusan dibuat berasaskan undang-
undang dan kepentingan rakyat. 
 
Sekian, terima kasih. 

YB TUAN IR. TS. HAJI NAZRI BIN ABDUL RAHMAN  (SIMPANG JERAM)  
SOALAN B4  
 
Apakah ada perancangan kerajaan negeri untuk membina stesen perkhidmatan ETS (Electric 
Train Services) atau sebarang perkhidmatan transit ringan  ke pusat pembangunan, 
pentadbiran baru Bandar Muar di Jalan Pintasan Muar ini (Muar By Pass)?  
 
JAWAPAN YB TUAN IR. TS.  MOHAMAD FAZLI BIN MOHAMAD SALLEH 
 
1. Buat  masa ini, tiada perancangan khusus bagi pembinaan stesen perkhidmatan ETS 

(Electric Train Service) atau sistem transit ringan di kawasan Bandar Muar (Jalan Pintasan 
Muar). Walau bagaimanapun, Kerajaan Negeri Johor melalui Perbadanan Pengangkutan 
Awam Johor (PAJ) sentiasa meneliti potensi jangka panjang pembangunan sistem rel di 
daerah Muar selaras dengan Pelan Induk Pengangkutan Johor 2021–2045. 

 
2. Sekiranya cadangan pembinaan stesen ETS atau sistem transit ringan di Muar 

dipertimbangkan pada masa hadapan, ia memerlukan kajian kebolehlaksanaan terperinci 
(feasibility study) yang meliputi aspek permintaan penumpang, justifikasi ekonomi, 
kesesuaian teknikal jajaran serta kos pembinaan dan operasi. Antara kekangan utama 
yang perlu diambil kira ialah kos pelaburan yang tinggi, ketumpatan penduduk dan 
pembangunan semasa yang masih sederhana, serta kesepadanan dengan rangkaian rel 
sedia ada di Pantai Barat yang kini menumpukan kepada jajaran Gemas–Johor Bahru. 

 
3. Sementara itu, bagi memperkukuh kesalinghubungan ke pusat pembangunan dan 

pentadbiran baharu Bandar Muar, Kerajaan Negeri melalui PAJ telah memperluas 
perkhidmatan Bas Muafakat Johor (BMJ) berkuat kuasa 1 November 2025. Peluasan ini 
merangkumi laluan baharu yang menghubungkan kawasan pentadbiran, institusi 
pendidikan, kawasan perumahan dan pusat komersial utama di sepanjang Jalan Pintasan 
Muar. 

 
4. Langkah ini merupakan sebahagian daripada pendekatan jangka sederhana untuk 

memastikan akses pengangkutan awam yang lebih efisien dan inklusif, sementara 
menunggu hasil kajian dan pembangunan sistem rel pada masa hadapan. Pendekatan 
berperingkat ini juga sejajar dengan hasrat Kerajaan Negeri untuk menjadikan Muar 
sebagai bandar yang berdaya huni, berdaya saing dan mempunyai rangkaian mobiliti yang 
mampan. 

 
Sekian, terima kasih. 

YB TUAN IR. TS. HAJI NAZRI BIN ABDUL RAHMAN  (SIMPANG JERAM)  
SOALAN B5  
 
Bulan Oktober yang lalu, fenomena air pasang besar menyebabkan hakisan tebing serta 
limpahan air laut di sepanjang persisiran pantai Bandar Maharani berlaku lagi. Apakah ada 
perancangan kerajaan untuk membina struktur bagi mengatasi permasalahan ini? 
  
JAWAPAN YB TUAN IR. TS.  MOHAMAD FAZLI BIN MOHAMAD SALLEH 
 
Untuk makluman Yang Berhormat, fenomena air pasang besar berlaku apabila permukaan air 
laut mencapai ketinggian yang lebih tinggi dari biasa dan menyebabkan limpahan air di 
kawasan pesisiran pantai dan banjir di kawasan yang rendah. Pihak Jabatan sentiasa 
melaksanakan pemantauan di kawasan-kawasan persisiran pantai Bandar Maharani sewaktu 
berlakunya fenomena air pasang besar bagi memastikan keadaan terkawal serta mengambil 
tindakan segera sekiranya berlaku limpahan air yang boleh menjejaskan keselamatan dan 
harta benda awam.  
 
Selain itu juga,  pihak Jabatan Pengairan dan Saliran (JPS) Johor akan bekerjasama dengan 
agensi berkaitan seperti Majlis Perbandaran Muar (MPM) dalam melaksanakan tindakan 
teknikal seperti kerja-kerja membaik pulih dan meninggikan tebing sedia ada serta menambah 
perlindungan tebing bagi mengelakkan hakisan dan mengurangkan risiko limpahan air laut 
semasa fenomena air pasang besar berpandukan pada peruntukan yang diterima. 

YB PUAN MARINA BINTI IBRAHIM  (SKUDAI)  
SOALAN B6  
 
Apakah medium yang ada untuk pelajar sekolah melaporkan salah laku guru di sekolah seperti 
mencabul, kata lucah, raba? Tidak semua pelajar ingin membuat laporan pada pihak 
berkuasa, ada yang maklumkan tindakan sekolah kebiasaanya cuma memindahkan sahaja 
guru bermasalah.  
 
JAWAPAN YB TUAN AZNAN BIN TAMIN 
 
Kerajaan Negeri Johor memandang serius isu salah laku guru, termasuk kes mencabul, 
meraba, membuat kata lucah dan apa jua bentuk gangguan seksual terhadap murid. Salah 
laku ini dikategorikan sebagai salah laku berat dan kesalahan jenayah, tertakluk kepada 
tindakan tatatertib serta tindakan undang-undang di bawah Kanun Keseksaan. Dasar dan 
tadbir urus kes ini adalah berpandukan: 
 

1. SPI Bil. 13/2023: Garis Panduan Pengurusan Salah Laku Seksual di Institusi Pendidikan. 
2. SPI Bil. 12/2023: Garis Panduan Pengurusan Salah Laku Buli (meliputi buli seksual). 
3. Peraturan-Peraturan Pegawai Awam (Kelakuan & Tatatertib). 
 
Medium Aduan Sedia Ada untuk Murid Melapor Salah Laku Guru 
Kerajaan Negeri melalui JPN Johor menyediakan pelbagai laluan aduan, khusus untuk 
memastikan murid tidak berasa terancam ketika melapor. 
 

1.  Aduan Dalaman Sekolah (Confidential School-Level Reporting) 
• Peti Aduan Murid di sekolah. 
• Aduan terus kepada Guru Kaunseling (tanpa hadir secara terbuka). 
• Aduan kepada Guru Disiplin / Penolong Kanan HEM. 
• Aduan melalui Pegawai Perhubungan Sekolah (PPS) – pegawai bukan guru sebagai 

saluran alternatif. 
 

2. Aduan Terus ke Pejabat Pendidikan Daerah / JPN Johor 
• Unit Integriti JPN Johor (aduan sulit). 
• Pegawai Psikologi kaunseling daerah bagi kes gangguan seksual. 

 
3. Platform Nasional 

• Aduan Buli KPM (termasuk buli/gangguan seksual): sistem pelaporan rasmi dan 
dilindungi. 

• Talian Kasih 15999 – termasuk aduan gangguan seksual. 
• Befrienders (bimbingan emosi) bagi murid trauma. 

 
Medium ini disusun supaya murid boleh melapor tanpa perlu bersemuka dengan pentadbir 
sekolah, sekaligus mengelakkan ketakutan terhadap guru pelaku. Kerajaan negeri ingin 
menegaskan bahawa pemindahan guru bukan bentuk hukuman dan tidak boleh menjadi 
pengganti tindakan tatatertib atau jenayah. Maka: 
 

• Jika berlaku kes mencabul, kata lucah, atau raba, tindakan wajib ialah siasatan 
tatatertib dan laporan polis. 

• Pemindahan hanya dibenarkan sebagai langkah sementara bagi melindungi mangsa, 
bukan sebagai penyelesaian. 

Untuk makluman, usaha mengatasi masalah ini turut didasari oleh garis panduan yang telah 
ditetapkan oleh pihak kerajaan melalui program berikut: 
 
1. Program Pembangunan Profesionalisme Berterusan (PPB) 

• Modul integriti, etika perguruan dan keselamatan murid. 
• Latihan wajib berkaitan SPI 12/2023 dan SPI 13/2023. 

 
 
2. SKPMG2 (Standard Kualiti Pendidikan Malaysia Gelombang 2) 

• Komponen “Kewibawaan Guru” dan “Keberfungsian Organisasi” memantau: 
o tingkah laku guru, 
o tahap pematuhan etika, 
o interaksi guru–murid, 
o keselamatan psikososial murid. 

 
3. Pemantauan Profesionalisme oleh JPN dan PPD 

• Audit tingkah laku guru berisiko. 
• Intervensi profesionalisme sebelum salah laku berulang. 

 
Mengikut SPI 13/2023, selepas murid membuat laporan, kerajaan melalui sekolah/JPN akan 
melaksanakan Prosedur 3-Lapisan iaitu: 
 
Tahap 1 – Perlindungan Mangsa 

• Mangsa diasingkan serta-merta daripada pelaku. 
• Kaunseling trauma dilakukan dalam tempoh 24 jam. 
• Waris dimaklumkan dalam tempoh 24–48 jam. 

 
Tahap 2 – Siasatan Pentadbiran & Tatatertib 

• Jawatankuasa Siasatan Sekolah ditubuhkan dalam tempoh 3 hari. 
• Bukti, saksi dan laporan kaunseling dikumpul mengikut SPI 13/2023. 
• Pelaku boleh digantung tugas atau dipindahkan sementara bagi menjaga keselamatan 

mangsa. 
 
Tahap 3 – Tindakan Disiplin / Tindakan Polis 

• Jika ada elemen jenayah, laporan polis adalah wajib, bukan pilihan. 
• Kes dibawa ke Unit Integriti JPN untuk tindakan tatatertib: 

o amaran, 
o penggantungan, 
o turun pangkat, 
o buang kerja. 

YB PUAN MARINA BINTI IBRAHIM  (SKUDAI)  
SOALAN B7  
 
Mohon perincikan statistik pelancongan di negeri Johor melibatkan: 
1. Penambahan jumlah pelancong dalam tempoh 2 tahun (*tempatan dan luar negara),  
2. Kawasan di Johor yang menjadi tumpuan pelancong; dan 
3. Negara asal pelancong. 
 
JAWAPAN YB TUAN RAVEN KUMAR A/L KRISHNASAMY 
 

1. Penambahan jumlah pelancong dalam tempoh 2 tahun (tempatan dan luar negara) adalah 
sebagaimana berikut :- 

 
1.1 Statistik pelancong bermalam: 
 

Tahun Domestik Antarabangsa Jumlah 

2023 6,055,964 3,531,649 9,587,613 

2024 7,394, 268 3,003,542 10,397,810 

 
1.2 Statistik kemasukan pelawat antarabangsa melalui pintu-pintu masuk negeri Johor: 

 
Tahun Jumlah 

2023 16,687,727 

2024 22,076,237 

 

2. Kawasan di Johor yang menjadi tumpuan pelancong adalah sebagaimana berikut: 
 

Daerah Tarikan Pelancongan 

Johor Bahru Legoland, Zoo Johor, Masjid Sultan Abu Bakar, Kompleks Warisan 
Sultan Abu Bakar, Puteri Harbour, 

Kota Tinggi Desaru Coast, Pantai Tanjung Balau, Pantai Batu Layar,  Ladang Buaya 
Teluk Sengat, Desaru Fruit Farm 

Pontian Taman Negara Tanjung Piai, Taman Negara Pulau Kukup,Kopi Tenggek, 
Homestay Kg Tg Piai 

Mersing Pulau Besar, Pulau Rawa, Pulau Tengah, Island Hoping, Taman Negara 
Endau Rompin, Pulau Mawar, Pantai Penyabong, Pantai Air Papan 

Kluang Gunung Lambak, Gunung Berlumut, Kluang Rail Coffee,Laman Kreatif, 
UK Farm 

Tangkak Taman Negara Gunung Ledang (Lagenda) dan Taman   Negara Air 
Terjun Gunung Ledang               

Muar Muar River Cruise, Masjid Sultan Ibrahim, Kopi 434, Mee    Bandung 
Muar, Street Art Bandar Muar, Satay, Asam  Pedas. 

Batu Pahat Pantai Minyak Beku, Old Street Batu Pahat, Nasi Briyani   Wak Gondan. 

Kulai Gunung Pulai, Johor Premium Outlet, Nasi Lemak Wak   Kentut 

Segamat Homestay Kampung Tenang, Labis Sunrise Farm, Walter              Farm, 
Kolam Air Panas, Taman Eko Rimba Sungai Bantang. 

3. Kemasukkan pelawat / pelancongan melalui pintu masuk negeri Johor mengikut negara: 
 

Negara Tahun 2023 Tahun 2024 

Singapura 13,480,039 17,556,358 

Indonesia 1,235,157 1,361,718 

China 319,506 1,005,633 

Filipina 309,431 392,359 

India 223,569 464,699 

Jepun 72,506 100,416 

Korea Selatan 71,916 73,710 

Vietnam 155,232 172,874 

Thailand 86,307 100,565 

Negara Eropah 192,796 227,727 

Australia 63,815 70,595 

Brunei 6,733 6,407 

Lain-Lain 470,720 2,449,973 

Jumlah 16,687,727 22,076,237 

YB PUAN MARINA BINTI IBRAHIM  (SKUDAI)  
SOALAN B8  
 
Terdapat aduan berkenaan pihak yang meng-recruit anak buah di sekolah yang melibatkan 
aktiviti gangsterisme. Adakah pihak Jabatan Pendidikan mempunyai data berkenaan perkara 
ini? 
  
JAWAPAN YB TUAN AZNAN BIN TAMIN 
 
Kerajaan Negeri Johor memandang serius aduan berkenaan wujudnya usaha merekrut murid 
sekolah oleh pihak tertentu untuk kegiatan gangsterisme. Aktiviti sebegini termasuk 
mempengaruhi murid berisiko, ugutan, penggunaan simbol kumpulan, dan ajakan menyertai 
kumpulan gangster luar sekolah. Kes sedemikian dikategorikan sebagai salah laku berat, dan 
sebahagiannya merupakan kesalahan jenayah di bawah Kanun Keseksaan dan Akta 
Pertubuhan. 
 
Sekolah di negeri Johor diarah melaksanakan tindakan pencegahan, intervensi dan 
penguatkuasaan berdasarkan SPI Bil. 12/2023 (Garis Panduan Pengurusan Salah Laku 
Buli) kerana elemen gangsterisme melibatkan intimidasi, ugutan serta buli berkumpulan. 
Sekiranya terdapat unsur jenayah seperti pemerasan, ugutan, atau perekrutan bergaji, laporan 
Polis adalah wajib, bukan pilihan. Pihak Jabatan Pendidikan Negeri tidak memiliki data 
tersebut dan ia boleh dirujuk kepada PDRM Negeri Johor. 
 
Antara program kolaboratif pihak JPN Johor dan PDRM adalah melalui program berikut: 
 

1.  Program Jom ke Sekolah: Kolaborasi PDRM–KPM–Kerajaan Negeri Johor 
• Penempatan Pegawai Perhubungan Sekolah (PPS PDRM) di semua sekolah  
• PPS PDRM mengadakan rondaan, temu bual murid berisiko, memberi pendidikan 

perundangan dan mengesan awal usaha perekrutan geng. 
 

2. Kolaborasi Bersama PDRM untuk Pencegahan Luar Sekolah 
• PDRM menjalankan pemetaan lokasi panas (hotspot) seperti warung, parkir, lorong 

belakang sekolah dan kawasan rekreasi yang dikenal pasti digunakan merekrut ahli 
gang. 

• Libat urus komuniti (penghulu, JKKK, NGO keselamatan) bersama JSJ PDRM. 
 
Pelan Tindakan Segera (immediate reform) sekiranya ada kes perekrutan, ugutan atau 
intimidasi gangster oleh murid atau individu luar, ia wajib dilapor kepada pihak Polis dalam 
tempoh 24 jam dan melibatkan PPS yang ditugaskan di lokasi sekolah yang dikenal pasti 
sebagai “zon rekrut gang” agar dapat membuat rondaan berterusan. 

YB PUAN MARINA BINTI IBRAHIM  (SKUDAI)  
SOALAN B9  
 
Setakat ini, berapa ramaikah peniaga kecil yang mendapat faedah di atas pinjaman tanpa 
faedah yang disediakan kerajaan negeri Johor buat peniaga kecil?  
 
JAWAPAN YB TUAN MOHD HAIRI BIN MAD SHAH 
 
Program BRJohorNiaga merupakan program pembiayaan yang diwujudkan menerusi 
kerjasama antara Bank Rakyat dengan Kerajaan Negeri Johor. 
 
Inisiatif ini bertujuan untuk memacu ekonomi dan mengekalkan kelangsungan usahawan 
dengan bantuan subsidi kadar keuntungan melalui dana Kerajaan Negeri Johor. 
 
Borang permohonan pembiayaan menerusi BR Johor Niaga boleh didapatkan menerusi  
https://padu.pujb.my/ yang dibuka sehingga Mac 2026. 
 
Sehingga 30 September 2025, sejumlah RM 62,747,800.00 juta telah diluluskan melibatkan 
934 penerima. Dari jumlah tersebut, sejumlah 841 usahawan mikro telah menerima manfaat 
melibatkan jumlah pembiayaan berjumlah RM32,727,800.00. 

YB PUAN MARINA BINTI IBRAHIM  (SKUDAI)  
SOALAN B10  
 
Johor menuju ke arah negeri Maju. Apakah perancangan kerajaan negeri dalam memastikan 
setiap masalah yang berlaku sebagai contoh trafik light rosak, boleh diselesaikan dalam masa 
singkat? Adakalanya masalah berlarutan kerana tiada barang ganti dan akhirnya berulang kali.
  
JAWAPAN YB TUAN IR. TS.  MOHAMAD FAZLI BIN MOHAMAD SALLEH 
 
Untuk makluman Yang Berhormat, JKR menerima aduan kerosakan lampu isyarat yang sering 
berlaku.  Seiring ke arah Tahun Melawat Johor 2026, cadangan penukaran lampu isyarat 
secara ‘Smart Traffic’ dan ‘ Camera Sensor’ kini dalam semakan bagi lokasi-lokasi 
penyelenggaraan jalan JKR. 
 
Perancangan Kerajaan Negeri Johor untuk ke arah Negeri Maju sememangnya memberi 
tumpuan kepada penambahbaikan kualiti hidup rakyat, termasuklah kecekapan dalam 
menyelesaikan masalah infrastruktur awam seperti kerosakan lampu isyarat. 
 
Salah satu langkah penting dalam memastikan masalah dapat diselesaikan dalam masa 
singkat adalah dengan menyediakan saluran aduan yang pantas dan telus: 
 

• Aplikasi MyAduan Johor: Kerajaan Negeri Johor telah memperkenalkan aplikasi 
mudah alih seperti MyAduan Johor (turut ada versi untuk Pegawai Penyiasat) yang 
membolehkan rakyat: 

o Mendaftar aduan dengan pantas, termasuk kerosakan lampu isyarat atau lain-
lain masalah infrastruktur. 

o Menyemat lokasi aduan di peta interaktif dan memuat naik gambar sebagai 
bukti. 

o Menjejaki status aduan secara langsung dari terima, siasatan, tindakan, 
hingga selesai. 

• Sistem Pengurusan Aduan Awam (SISPAA): Kerajaan Negeri Johor juga 
menggunakan SISPAA untuk mengurus aduan awam secara sistematik. 

• Ketelusan dan Kebertanggungjawaban: Aplikasi ini menekankan aliran kerja yang 
jelas dan membolehkan pengguna menilai perkhidmatan selepas aduan diselesaikan, 
secara tidak langsung mendorong agensi berkaitan untuk bertindak pantas. 

 
Isu ketiadaan alat ganti yang menyebabkan masalah berlarutan dan berulang adalah masalah 
operasi yang lazim. Untuk mengatasi ini, langkah yang selari dengan aspirasi Negeri Maju 
biasanya melibatkan: 
 

• Pendigitalan Pengurusan Inventori: Penggunaan sistem digital untuk memantau stok 
alat ganti kritikal secara real-time bagi mengelakkan kehabisan stok (stock-out) dan 
memudahkan pesanan gantian yang lebih awal. 

• Penyelarasan dengan Kontraktor: Memasukkan Klausa Tahap Perkhidmatan 
(Service Level Agreement - SLA) yang ketat dalam kontrak penyelenggaraan, termasuk 
tempoh maksimum untuk pembaikan, dan memastikan kontraktor tempatan 
mempunyai bekalan stok ganti yang mencukupi atau tempoh perolehan yang singkat. 

• Penyelesaian Jangka Panjang (Holistik): Kerajaan negeri, melalui inisiatif 
pembangunan mampan, akan merancang infrastruktur baharu dan menaik taraf sedia 

ada dengan mempertimbangkan faktor ketahanan, kemudahan penyelenggaraan, dan 
penggunaan teknologi yang lebih moden. 

 
Kesimpulannya, perancangan kerajaan negeri adalah untuk meningkatkan kecekapan sistem 
penyampaian melalui teknologi digital dan penekanan kepada tadbir urus yang telus agar 
masalah awam dapat disalurkan dan ditangani dengan pantas, selaras dengan matlamat 
Johor ke arah negeri yang maju dan berdaya saing. 

YB TUAN HAJI AZIZUL BIN BACHOK  (TIRAM)  
SOALAN B11  
 
Apakah status terkini kemelut yang timbul dalam Pertubuhan Peladang yang melibatkan 
Arahan Pendaftar yang menjadi isu bagi sesetengah Pertubuhan Peladang Kawasan yang 
secara tidak langsung memberi kesan kepada ahli Peladang termasuklah Mesyuarat Unit tidak 
boleh dijalankan?  
 
JAWAPAN YB DATO’ ZAHARI BIN SARIP 
 
Berdasarkan surat daripada Pejabat Pendaftar Pertubuhan Peladang dengan NOMBOR 
RUJUKAN LPP(B)9/61 JLD.15 (68) bertarikh 30 OKTOBER 2025 telah dijelaskan bahawa 
pelaksanaan Mesyuarat Agung Tahunan (MAT) bagi semua peringkat Pertubuhan Peladang 
(PP) adalah ditangguhkan serta-merta sehingga pendengaran bagi perintah penggantungan 
interim (Pelaksanaan Mesyuarat Agung Tahunan PP) didengar oleh mahkamah. Pengurusan 
kes secara e-review bagi perintah penggantungan interim (Pelaksanaan Mesyuarat Agung 
Tahunan PP) telah diadakan pada 23 Oktober 2025 di Mahkamah Tinggi Malaya, Kuala 
Lumpur.  
 
Mahkamah selanjutnya telah menetapkan tarikh pendengaran secara fizikal pada 9 Februari 
2026 di hadapan Yang Arif Hakim. Selaras dengan perkara tersebut, pelaksanaan Mesyuarat 
Agung Tahunan Pertubuhan Peladang adalah ditangguhkan sehingga tarikh pendengaran 
secara fizikal pada 9 Februari 2026 dan tertakluk kepada apa-apa arahan lanjut daripada 
mahkamah. sehingga mahkamah menarik balik perintah penangguhan tersebut, pendaftar 
menegaskan bahawa perkara-perkara berikut hendaklah dipatuhi oleh semua peringkat 
Pertubuhan Peladang: 
 

1. Pelaksanaan Mesyuarat Agung Tahunan (MAT) di semua peringkat pertubuhan peladang 
bagi tahun 2025 adalah ditangguhkan, tertakluk kepada keputusan dan arahan lanjut 
daripada mahkamah; 

2. Unit anggota yang telah melaksanakan Mesyuarat Agung Unit (MAU) sebelum tarikh kuat 
kuasa perintah penangguhan dikekalkan dengan ahli jawatankuasa (AJK) baharu yang 
telah dipilih dan disahkan mengikut tatacara; 

3. Unit Anggota yang belum melaksanakan mau hendaklah mengekalkan AJK sedia ada 
sehingga arahan baharu dikeluarkan oleh pendaftar, dan tidak boleh mengeluarkan notis 
atau pemberitahuan baharu bagi tujuan pemilihan atau mesyuarat; dan 

4. Selagimana Mesyuarat Agung Tahunan belum dilaksanakan, semua jawatan adalah kekal 
sehingga Mesyuarat Agung Tahunan diadakan kelak. 

 
Susulan penangguhan tersebut, dengan mengambil kira kepentingan Anggota Pertubuhan 
Peladang, beberapa agenda penting tetap di dalam Mesyuarat Agung Tahunan Pertubuhan 
Peladang perlu diteruskan demi menjamin kepentingan dan kelangsungan Operasi 
Pertubuhan Peladang. Justeru, pendaftar mengarahkan empat (4) agenda berikut diputuskan 
sebelum Tahun 2026, Iaitu: 
 

1. Meluluskan Pelan Perkhidmatan Dan Belanjawan Tahun 2026 Serta Kajian Semula Tahun 
2025; 

2. Menetapkan Had Maksimum Pinjaman Luar; 
3. Menetapkan Had Kuasa Serta Amaun Yang Boleh Dilabur; Dan 
4. Menetapkan Elaun-Elaun Dan Lain-Lain Bayaran Kepada Ahli Jemaah Pengarah. 

YB PUAN NG KOR SIM  (JEMENTAH)  
SOALAN B12  
 
Bilakah lapangan terbang Senai dapat dinaiktaraf bagi memenuhi keperluan kegunaan 
penumpang domestik dan luar negara? Apakah rancangan kerajaan negeri bagi 
mengintigerasikan lapangan terbang Senai dengan stesen keretapi Senai?  
 
JAWAPAN YB TUAN IR. TS.  MOHAMAD FAZLI BIN MOHAMAD SALLEH 
 
Untuk makluman YB, Lapangan Terbang Antarabangsa Senai (“LTAS”) yang diuruskan oleh 
Senai Airport Terminal Services Sdn Bhd (“SATSSB”), anak syarikat MMC Corporation 
Berhad, sentiasa melaksanakan kerja-kerja penaiktarafan secara berperingkat bagi 
memastikan kemudahan terminal dan operasi sentiasa memenuhi keperluan semasa 
penumpang domestik dan antarabangsa. 
 
Sejak pengambilalihan LTAS oleh SATSSB pada tahun 2003, beberapa projek penaiktarafan 
telah dilaksanakan termasuklah pembesaran terminal penumpang daripada berkapasiti 1 juta 
penumpang setahun (”Million Passenger Per Annum (MPPA”) kepada 5 MPPA, pemanjangan 
landasan lapangan terbang dari 3.3km kepada 3.8km, pembinaan bangunan Aeromall bagi 
menambah lot-lot komersial di LTAS, pengubahsuaian dalaman terminal dan sebagainya. 
 
Bagi menampung pertumbuhan trafik penumpang yang dijangka meningkat menjelang Tahun 
Melawat Johor 2026, pihak pengurusan LTAS pada masa yang sama telah mengemaskini 
Pelan Induk Pembangunan LTAS yang mana telah dihantar kepada pihak Kementerian 
Pengangkutan untuk kelulusan seterusnya. Di dalam Pelan Induk Pembangunan LTAS yang 
baru, pembangunan LTAS akan memfokuskan pembinaan terminal lapangan terbang baharu 
yang mampu menampung kapasiti penumpang sebanyak 7 MPPA pada 2037 dan 14 MPPA 
pada 2053. 
 
Selain itu juga, Pelan Induk LTAS juga menyediakan kawasan khusus untuk hab 
pengangkutan di hadapan terminal di mana cadangan stesen “Autonomous Rapid Transit” 
(ART) akan dikhaskan untuk pembangunan akan datang. 
 
Tambahan dengan itu, pada tahun 2025, LTAS telah melaksanakan beberapa projek 
menaiktaraf bangunan terminal seperti pembesaran Balai Pelepasan Antarabangsa yang 
mana kini ianya meningkatkan jumlah penumpang daripada 240 penumpang kepada 530 
penumpang dalam satu-satu masa. Selain itu, LTAS juga dalam proses menaiktaraf 
kemudahan tandas di Aeromall dan Balai Pelepasan Domestik dan Antarabangsa di mana 
ianya dijangka siap pada suku kedua 2026 bagi memastikan kemudahan yang terbaik dan 
selesa untuk penumpang di LTAS. 
 
Kerajaan Negeri komited untuk memastikan pembangunan LTAS terus selari dengan 
pertumbuhan ekonomi Johor dan memperkukuh peranannya sebagai pintu gerbang udara di 
selatan Malaysia. 

YB PUAN NG KOR SIM  (JEMENTAH)  
SOALAN B13  
 
Apakah rancangan kerajaan negeri bagi menarik lebih banyak pelabur atau membangunkan 
kawasan industri Taman Yayasan yang berjiranan dengan negeri Pahang memandangkan 
aktiviti perniagaan komersial dan perladangan semakin meningkat sedangkan kebanyakan 
pelabur cenderung untuk memilih taman satelit muadzam buat masa ini.   
 
JAWAPAN YB TUAN LEE TING HAN 
 
Sejumlah kawasan berhampiran Taman Segamat telahpun dizonkan sebagai zon 
perindustrian dalam Rancangan Tempatan Daerah Segamat 2030 (Penggantian).  
Pengezonan kawasan ini bertujuan untuk mengambil peluang ke atas potensi yang ada di 
kawasan ini memandangkan ia berada di antara laluan utama ke pantai timur.   
 
Stesen pemampatan dan pengagihan gas Petronas yang terdapat di kawasan ini juga 
memberi peluang kepada sektor-sektor sokongan untuk berkembang.   
 
Walau bagaimanapun, fokus utama pengezonan kawasan perindustrian di kawasan ini adalah 
untuk menarik pelaburan-pelaburan berasaskan pertanian khususnya dalam pembuatan 
makanan.   
 
Terkini, MPS berhasrat untuk mengemukakan pengubahan kepada RTD Segamat 2030 
(Penggantian) bagi mengezonkan sebahagian kawasan di persimpangan FELDA Pemanis 
kepada zon perindustrian bagi menggalakkan pelaburan ke kawasan ini. 

YB PUAN NG KOR SIM  (JEMENTAH)  
SOALAN B14  
 
Adakah kerajaan negeri merancang untuk membangunkan satu inland port di dalam daerah 
Segamat?  
 
JAWAPAN YAB MENTERI BESAR 
 
Untuk makluman Ahli Yang Berhormat, pada masa ini Kerajaan Negeri Johor tidak mempunyai 
perancangan baharu untuk membangunkan sebuah pelabuhan darat (inland port) tambahan di 
Daerah Segamat. Daerah Segamat telah pun mempunyai kemudahan pelabuhan darat sedia 
ada, iaitu Segamat Inland Port (SIP) yang terletak di KM 12, Jalan Genuang, dan beroperasi 
sebagai pusat logistik intermodal sejak tahun 1999. 
 
Berdasarkan Rancangan Struktur Negeri Johor 2030 serta Rancangan Tempatan Daerah 
Segamat 2035, SIP telah dikenal pasti sebagai nod logistik utama wilayah Utara Johor, yang 
menyokong pergerakan kargo antara kawasan pedalaman dan pelabuhan utama di Johor 
serta rantau Selatan. Kemudahan yang tersedia di SIP termasuk terminal pelabuhan 
pedalaman, depot kontena, terminal rel, gudang terikat serta pejabat berkaitan logistik dan 
pengangkutan. 
 
Pada masa ini SIP sedang melalui proses penstrukturan dan penambahbaikan semula oleh 
pemiliknya, Lembaga Pelabuhan Klang (LPK). Kontrak operator terdahulu telah tamat pada 31 
Oktober 2025, dan LPK telah membuka proses Permohonan Cadangan (Request for 
Proposal) bagi pembangunan semula kawasan tersebut melalui kaedah pajakan. Tiga syarikat 
tempatan telah mengemukakan cadangan, dan proses penilaian sedang dijalankan oleh pihak 
LPK. 
 
Penambahbaikan SIP ini merangkumi penaiktarafan kemudahan sedia ada termasuk kawasan 
penyimpanan kontena, gudang, sistem sokongan logistik dan infrastruktur rel, bertujuan 
memperkukuh peranannya sebagai hab logistik strategik di utara negeri. 
 
Sehubungan itu, tumpuan Kerajaan Negeri pada masa ini adalah untuk mengoptimumkan 
fungsi SIP sedia ada, selain menyokong pertumbuhan sektor pertanian dan industri di wilayah 
utara melalui penyediaan rangkaian logistik yang lebih cekap, mampan dan berdaya saing. 

YB PUAN NG KOR SIM  (JEMENTAH)  
SOALAN B15  
 
Bidang pembuatan perabot membawa pelbagai manfaat seperti cukai tanah, peluang kerja 
dan sebagainya kepada Johor. Namun, 50% tarif atas barangan perabot oleh AS memberi 
cabaran yang amat besar kepada seluruh rantai industri tersebut. Bagaimanakah/apakah 
rancangan kerajaan Johor membantu mereka?  
 
JAWAPAN YAB MENTERI BESAR 
 
Untuk makluman Ahli Yang Berhormat, Johor telah mencatatkan pertumbuhan Keluaran 
Dalam Negeri Kasar (KDNK) tertinggi di Malaysia bagi tahun 2024 dengan kadar 6.4%, 
berbanding kadar pertumbuhan nasional sebanyak 5.1%. Ini menjadikan Johor antara 
penyumbang utama kepada KDNK negara dengan sumbangan sebanyak 9.6% atau RM158 
bilion kepada KDNK nasional. 
 
Sehingga September 2025, jumlah perdagangan antara Johor dan Amerika Syarikat telah 
mencecah RM36.19 bilion, terdiri daripada eksport bernilai  RM28.84 bilion dan import 
sebanyak RM7.36 bilion yang menunjukkan peningkatan sebanyak 36.2% berbanding tempoh 
yang sama tahun sebelumnya. 
 
Industri pembuatan perabot merupakan antara sektor penting dalam ekosistem perindustrian 
negeri Johor khususnya di daerah Muar, Batu Pahat dan Tangkak yang menjadi nadi utama 
eksport perabot negara. Berdasarkan data perdagangan bagi tempoh Januari hingga 
September 2025, nilai eksport barangan di bawah kategori “manufactured goods classified 
chiefly by material” telah menunjukkan peningkatan sehingga 9.7 peratus berbanding tempoh 
yang sama pada tahun 2024.  
 
Melalui pemeteraian Perjanjian Perdagangan Timbal Balas atau Agreement on Reciprocal 
Trade (ART) antara Malaysia dan Amerika Syarikat pada 26 Oktober 2025, Malaysia 
memperoleh kadar tarif timbal balik sekitar 19%. Menerusi ART, produk berasaskan kayu, 
perabot, getah, elektrik & elektronik (E&E), kimia dan produk makanan diproses dijangka 
antara yang menerima manfaat terbesar. Langkah ini merupakan usaha signifikan Kerajaan 
bagi memastikan ekonomi negara terus stabil dan berdaya saing. 
 
Bagi menangani cabaran ini, Kerajaan Persekutuan menggalakkan pemain industri untuk 
memanfaatkan skim pembiayaan dan galakan sedia ada yang disediakan oleh agensi seperti 
SME Corporation, MIDA dan MATRADE termasuk Dana Automasi Pintar dan Geran 
Pembangunan Pasaran (MDG) bagi memperluas pasaran ke rantau ASEAN, Timur Tengah 
dan Eropah. 
 
Sementara itu, usaha kerajaan negeri pula akan memastikan daya tahan dan kelestarian 
industri perabot Johor terus diperkukuh melalui peningkatan daya saing melalui inovasi, 
teknologi dan pematuhan kepada piawaian hijau antarabangsa.  
 
Langkah-langkah ini bukan sahaja mampu membantu pengeluar tempatan menghadapi 
tekanan tarif antarabangsa malah memantapkan kedudukan Johor sebagai hab perabot 
melalui peralihan industri perabot ke arah pengeluaran produk lestari sejajar dengan agenda 
Johor Green Deal. 

YB PUAN NG KOR SIM  (JEMENTAH)  
SOALAN B16  
 
Apakah inisiatif/geran yang dibagi kepada golongan wanita untuk menceburi bidang 
perniagaan SME?  
 
JAWAPAN YB TUAN MOHD HAIRI BIN MAD SHAH 
 
SME Corp. Malaysia juga turut menyediakan bantuan bagi membantu golongan wanita yang 
berkelayakan di Negeri Johor untuk menceburi bidang perniagaan. Antara program dan 
bantuan kewangan yang disediakan adalah seperti berikut:  
 
Program Business Accelerator untuk Syarikat Milikan India (I-BAP)  

• Program bantuan bersepadu bertujuan untuk meningkatkan keupayaan syarikat menerusi 
khidmat nasihat perniagaan dan sokongan kewangan. Program ini menyokong pelbagai 
inisiatif pembeinaan keupayaan untuk membantu syarikat meningkatkan pertumbuhan di 
dalam dan luar negara meliputi elemen seperti berikut:  

- Produktiviti dan Automasi;  
- Aplikasi Dalam Talian, e-Dagang, ePembayaran dan Aplikasi ICT; 
- PembangunanPenjenamaandan Promosi;  
- Pensijilan dan Sistem PengurusanKualiti (QMS);  

 
Program Pengukuhan Eksport PKS (SMEs GoGlobal) dan Program Galakan Eksport 
Bumiputera (GEB)  

• SME Corp. Malaysia juga menyediakan 2 program berkaitan eksport iaitu Program Galakan 
Eksport Bumiputera (GEB) dan Program Pengukuhan Eksport PKS untuk membantu PKS 
menembusi dan meluaskan pasaran ke luar negara.  

• Bantuan disediakan dalam bentuk geran padanan antaranya bagi tujuan pensijilan dan 
pematuhan piawaian antarabangsa, penjenamaan dan promosi serta pembungkusan dan 

pelabelan. • Program ini menawarkan bantuan pembiayaan bagi memperkasa perusahaan 
kecil dan sederhana di Malaysia pada kadar keuntungan 2% setahun dengan tempoh 
pembiayaan maksimum sehingga 10 tahun bagi menampung kos modal pusingan, pembelian 
mesin & peralatan, adaptasi ICT, ubah suai premis dan pengiklanan & promosi.  
 
Program Business Accelerator (BAP) 2025  

• Program ini menawarkan bantuan pembiayaan bagi memperkasa perusahaan kecil dan 
sederhana di Malaysia pada kadar keuntungan 3.5% setahun dengan tempoh pembiayaan 
maksimum sehingga 3 tahun bagi menampung kos bahan mentah, Perbelanjaan operasi 
(sewa, gaji & upa), pembelian mesin dan peralatan, penerapan ESG, pensijilan produk, 
pengiklanan & promosi dan adaptasi ICT.  
 
Program Peningkatan Enterpis Bumiputera (BEEP)  

• Program ini dilaksanakan dengan kerjasama pelbagai Agensi berkaitan di peringkat Negeri 
bagi meningkatkan daya saing PMKS Bumiputera. Bantuan disediakan dalam bentuk geran 
bersamaan bagi aktiviti-aktiviti peningkatan kapasiti syarikat meliputi elemen seperti berikut:  

- Produktiviti dan Automasi;  
- Aplikasi Dalam Talian, e-Dagang, ePembayaran dan Aplikasi ICT; 
- Peningkatan Pembungkusan Produk;  
- PembangunanPenjenamaandan Promosi;  
- Pensijilan dan Sistem PengurusanKualiti (QMS);  

- Pembangunan dan Inovasi Produk; dan  
- Penyenaraian di Pasaran Bursa Malaysia  

 
Program Tunas Usahawan Belia Bumiputera (TUBE)  

• Program ini menyediakan bantuan bagi pembangunan kapasiti berbentuk latihan, geran 
permulaan perniagaan sehingga RM15,000 (sekiranya layak dan tamat latihan) dan khidmat 
nasihat kepada belia Bumiputera yang berumur 18 sehingga 30 tahun. Belia Bumiputera yang 
terpilih akan didedahkan dengan pengetahuan asas dalam menjalankan perniagaan seperti 
pengurusan akaun asas, sumber manusia, stok dan pemasaran melalui digital seperti 
Facebook, X (Twitter) dan e-dagang.  
 
Program Pembiayaan Perniagaan Mikro 2025  

• Program ini menawarkan bantuan pembiayaan bagi memperkasa perusahaan mikro di 
Malaysia pada kadar keuntungan 2% setahun dengan tempoh pembiayaan maksimum 
sehingga 5 tahun serta tempoh tangguh bayaran sehingga 6 bulan bagi menampung kos 
modal kerja tetap seperti utiliti, sewa dan kos lain termasuk pembelian stok dan bahan mentah.  
 
Program Pembangunan Perniagaan Usahawan Mikro (Bizme)  

• Micro Connector  
Program ini disediakan oleh SME Corp. Malaysia untuk meningkatkan pengetahuan dalam 
kemahiran sedia ada dan mendapatkan kemahiran baru dalam menjalankan perniagaan. 
Program ini terbuka kepada perusahaan mikro dan komuniti inklusif untuk mendapatkan 
latihan asas, bantuan teknikal serta sokongan untuk mengembangkan perniagaan dan untuk 
meningkatkan produktiviti serta menjalankan perniagaan dengan lebih cekap.  
Elemen-elemen untuk membantu meningkatkan kecekapan perusahaan mikro termasuk:  
 

• Digitalisasi & Automasi  
-  Solusi pendigitalan perniagaan / pengkomputeran awan (cloud computing) seperti:  
-  Penerapan e-dagang dan pemasaran digital  
-  Pengurusan e-pasaran  
-  Sistem Point-of-Sale (POS)  
-  Pengurusan Perhubungan Pelanggan (CRM)  
- Lain-lain adaptasi teknologi dan aplikasi berkaitan untuk meningkatkan kecekapan 

perniagaan  
 

• Pembinaan Kapasiti Perniagaan  
- Adaptasi penggunaan perisian / aplikasi berkomputer yang berkaitan dengan pengurusan 

perniagaan termasuk sistem perakaunan.  
- Peralatan dan pekakasan berkaitan perniagaan  

 

• Pertanian Pintar, Ekonomi Hijau / ESG  
- Teknologi IOT  
- Pelaksanaan alam sekitar, sosial dan tadbir urus (ESG)  
- Sistem pertanian berpusat  
- Adaptasi teknologi terkini dalam bidang pertanian Growbiz  

 
PROGRAM GROWBIZ  

• Program ini adalah satu inisiatif di bawah Program Pembangunan Perniagaan Usahawan 
Mikro (BizME) oleh SME Corp. Malaysia yang menyasarkan secara khusus untuk 

meningkatkan pengetahuan dan membimbing perusahaan mikro bagi menaiktaraf perniagaan 
mereka menjadi perusahaan bersaiz kecil. GrowBiz dikendalikan oleh Rakan Pelaksana 
berkelayakan yang dilantik oleh SME Corp. Malaysia dengan pengalaman yang luas dalam 
transformasi perniagaan PMKS.  
 

• GrowBiz menggunakan pendekatan hand-holding bermodul yang berstruktur merangkumi 
elemen bimbingan (coaching) perniagaan dan latihan, penarafan perniagaan dan pensijilan, 
serta pemantauan perniagaan untuk membimbing perusahaan mikro mentransformasi 
perniagaan mereka ke tahap seterusnya.  
Modul latihan khusus dan disesuaikan yang merangkumi:  
 

- Transformasi Kendiri  
- Kembara Keusahawanan  
- Komunikasi Perniagaan  
- Pengurusan Operasi  
- Pemasaran & Penjenamaan  
- Pengurusan Sumber & Kewangan  
- Pematuhan & Perundangan Perniagaan  
- Transformasi Teknologi & Digitalisasi  
- Pengurusan Perhubungan Pelanggan  
- Model & Sistem Perniagaan  

 
Program Inisiatif Pembangunan Rantaian Nilai Perniagaan Inklusif  

• IB-VCDI membuka peluang kepada komuniti inklusif untuk terlibat secara langsung dalam 
rantaian nilai dan bekalan syarikat prinsipal perniagaan inklusif (IB).  
 
Inclusive MSME Ecosystem Programme (iSEE)  

• Inclusive MSME Ecosystem Programme (iSEE) ialah program untuk memperkasakan 
komuniti inklusif dan menggalakkan transformasi komuniti di kawasan luar bandar. Untuk 
menggalakkan inovator/syarikat melaksanakan projek inovasi yang menyediakan produk atau 
perkhidmatan untuk menggalakkan transformasi komuniti bagi manfaat Kumpulan Sasar.  

• Bantuan kewangan disediakan dalam bentuk geran kepada inovator/syarikat untuk 
memperkasakan kumpulan sasar dan menggalakkan transformasi komuniti melalui bimbingan 
dan sokongan teknikal.  
 
Kit Permulaan Perniagaan (Buku)  

• Kit Panduan bagi Perniagaan Baharu merupakan panduan langkah demi langkah untuk 
bakal usahawan yang ingin menceburi bidang perniagaan dan juga untuk para usahawan 
sedia ada yang ingin mengukuhkan perniagaan mereka. Kit Panduan ini menggariskan elemen 
asas bagi memulakan perniagaan sendiri serta menjana pendapatan yang lebih stabil. 

YB PUAN HASLINDA BINTI SALLEH  (TENANG)  
SOALAN B17  
 
Terdapat rungutan pesakit yang terpaksa menunggu terlalu lama di wad kecemasan, Hospital 
Segamat untuk dimasukan ke wad biasa atas alasan wad penuh disebabkan kekekurangan 
katil. Apakah langkah JKNJ bagi mengatasi masalah tersebut?  
 
JAWAPAN YB TUAN LING TIAN SOON 
 
Hospital Segamat merupakan Hospital Jenis 3 yang terletak di utara Negeri Johor dan 
bersempadan dengan Daerah Gemas, Negeri Sembilan serta Muadzam Shah, Pahang. 
Hospital ini berfungsi sebagai hospital rujukan bagi kawasan utara Johor dan mempunyai 
kapasiti 314 katil dengan 14 kepakaran klinikal utama termasuk Perubatan Dalaman, 
Pembedahan, Ortopedik, Obstetrik dan Ginekologi, Pediatrik, Anestesiologi, Psikiatri serta 
Perubatan Kecemasan & Trauma. 
 
Berdasarkan data pemantauan prestasi bagi tempoh Januari hingga Jun 2025, indikator utama 
Bed Waiting Time (BWT) bagi Hospital Segamat menunjukkan purata 179 minit, yang masih 
berada di bawah paras sasaran nasional iaitu kurang daripada 240 minit yang ditetapkan oleh 
Kementerian Kesihatan Malaysia (KKM). 
 
Bagi indikator Length of Stay (LOS) pula, purata tempoh kemasukan pesakit di wad bagi 
tempoh yang sama adalah 3.7 hari. Analisis mendapati peningkatan kadar LOS ini berkait 
rapat dengan peningkatan kes berpenyakit kronik dan kompleks (complexity of disease), 
termasuk penyakit jantung, kegagalan buah pinggang, strok dan kes geriatrik yang 
memerlukan rawatan intensif dan lanjutan. 
 
Kombinasi faktor tersebut telah menyebabkan kadar penggunaan katil (bed occupancy rate) di 
Hospital Segamat kekal tinggi, khususnya bagi wad perubatan, yang secara langsung 
memberi kesan kepada masa menunggu di Jabatan Kecemasan. 
 
Bagi menangani isu kesesakan pesakit di Jabatan Kecemasan & Trauma Hospital Segamat, 
beberapa langkah segera telah dilaksanakan oleh pihak Hospital Segamat dengan sokongan 
Jabatan Kesihatan Negeri Johor, antaranya: 
 

• Penubuhan Medical Admission Unit (MAU): Unit ini diwujudkan secara adhoc untuk 
menempatkan pesakit yang telah dikenal pasti memerlukan kemasukan ke wad tetapi 
masih menunggu kekosongan katil. MAU berfungsi sebagai wad sementara untuk 
mengurangkan kesesakan di Jabatan Kecemasan. 
 

• Pengoperasian secara berfasa: Unit ini dikendalikan oleh kakitangan sedia ada dan akan 
diperkuatkan melalui pengisian jawatan tambahan secara berperingkat. 
 

• Pengurusan Katil Secara Harian: Bed Management Team diwujudkan bagi memantau 
penggunaan katil secara harian, menyelaras proses kemasukan dan discaj pesakit, serta 
memastikan penggunaan sumber katil lebih efisien. 

Jabatan Kesihatan Negeri Johor komited untuk terus memperkukuh sistem penyampaian 
perkhidmatan kesihatan di negeri ini melalui tindakan segera dan berterusan bagi 
mengurangkan masa menunggu pesakit, menambah baik aliran kemasukan ke wad, serta 
mempertingkatkan kualiti rawatan dan keselesaan pesakit di Hospital Segamat. 

YB PUAN HASLINDA BINTI SALLEH  (TENANG)  
SOALAN B18  
 
Berapakah jumlah rumah perlindungan wanita dan kanak-kanak yang beroperasi di negeri 
Johor ketika ini, serta jumlah peruntukan atau bantuan yang telah disalurkan bagi memastikan 
rumah-rumah perlindungan tersebut dapat terus berfungsi dengan baik?   
 
JAWAPAN YB PUAN HAJAH  KHAIRIN-NISA BINTI ISMAIL @ MD ON 
 
Kerajaan Negeri Johor komited membangunkan kualiti hidup dan kesejahteraan Bangsa Johor. 
Melihat kepada statistik kes-kes penderaan, keganasan rumah tangga dan masalah sosial 
yang melibatkan wanita, Pelan Pembangunan Mampan Negeri Johor 2020-2030, di bawah 
Teras 8, Pesona Wanita dan Aspirasi Idealis Anak Muda, mencadangkan pembinaan Rumah 
Pesona Johor (RPJ) yang merupakan sebuah rumah perlindungan sementara wanita di bawah 
YPKDT.  
 
Disebabkan di Negeri Johor sebelum ini tiada rumah perlindungan sementara khusus untuk 
wanita mangsa keganasan rumahtangga. Pihak PDRM, JKM dan lain-lain agensi di bawah 
Kementerian Pembangunan Wanita, Keluarga dan Masyarakat Negeri Johor (KPWKM) 
terpaksa menempatkan mangsa-mangsa keganasan rumahtangga di premis-premis sewaan, 
atau premis yang telah diwartakan di bawah Akta Keganasan Rumahtangga iaitu di Taman 
Sinar Harapan Tampoi, Taman Sinar Harapan Jubli dan Rumah Perlindungan Desa Bina Diri 
Mersing untuk dijadikan tempat perlindungan sementara. Namun begitu, terdapat juga rumah 
atau pusat perlindungan wanita di bawah pihak pertubuhan bukan kerajaan (NGO), namun 
kebanyakannya lebih berfokus kepada wanita hamil luar nikah.  
 
Bahkan di bawah Pelan Tindakan Pemerkasaan Wanita Negeri Johor 2022-2031, Strategi dan 
Tindakan Utama, di bawah Strategi 5, turut mencadangkan bagi pengwujudan 10 Institusi 
Perlindungan Wanita dan Gadis (sebagai pusat perlindungan dan transit) bagi jangka masa 
sederhana dan panjang.  
 
Berpegang pada Amanat Menteri Besar Johor 2022: Teras Ketiga melalui Teras Jaringan 
Keselamatan Sosial: “Adalah menjadi hasrat kerajaan negeri untuk menjadikan Johor a Fair 
State dan bukannya a Welfare State, kerajaan akan terus bersikap adil dan membantu mereka 
yang memerlukan. Semua lapisan masyarakat akan disantuni tidak mengira bangsa, agama, 
keturunan mahupun darjat. Hasil kerajaan perlu dirasai oleh semua pihak, terutamanya 
golongan B40 dan M40. Kerajaan negeri juga komited menangani kes-kes penderaan, 
penganiayaan dan sebarang perlakuan yang melibatkan keganasan rumah tangga.” 
 
Justeru, Rumah Pesona Johor (RPJ) telah dibangunkan bermula tahun 2024, dan telah 
beroperasi bermula pada 1 Mei 2025 yang lalu. Sehingga kini, Rumah Pesona Johor adalah 
merupakan satu-satunya rumah perlindungan wanita yang beroperasi di bawah Kerajaan 
Negeri Johor dan diuruskan oleh Yayasan Pembangunan Keluarga Darul Ta’zim. Bagi 
mengoperasikan Rumah Pesona Johor, Kerajaan Negeri Johor telah memperuntukan 
sejumlah RM3.4 juta bagi menaiktaraf dan membangunkan Rumah Pesona Johor ini. Majlis 
Perasmian Rumah Pesona Johor juga telah disempurnakan oleh Yang Amat Mulia Che’ Puan 
Mahkota Khaleeda Johor pada 24 September 2025. 

YB PUAN HASLINDA BINTI SALLEH  (TENANG)  
SOALAN B19  
 
Apakah langkah-langkah yang telah, sedang dan akan dilaksanakan oleh Pejabat Belia 
Daerah bagi mengenal pasti serta menyampaikan maklumat mengenai pelbagai peluang 
kepada golongan belia tercicir, khususnya di kawasan luar bandar, bagi melahirkan generasi 
muda yang berdaya tahan dan berpotensi?  
 
JAWAPAN YB TUAN MOHD HAIRI BIN MAD SHAH 
 
Antara inisiatif KBS adalah menyediakan peluang dan platform latihan vokasional dan 
Kemahiran (upskilling, reskilling) melalui program-program seperti Skill for Life, Program 
Intervensi Pemerkasaan Ekonomi (PIPE), Projek Reben Kuning (prospek) dan Kem Belia 
(belia berisiko dan pelajar sekolah). Kementerian Belia dan Sukan (KBS) melalui Institut 
Penyelidikan Pembangunan Belia Malaysia (IYRES) juga sedang memfokuskan kajian NEET- 
(Not in Employment, Education or Training) atau tidak dalam pekerjaan, pendidikan atau 
latihan dalam kalangan belia bagi merangka pelan/ program yang berkesan dan relevan 
supaya NEET ini tidak menjadi trend yang negatif dan menjejaskan pembangunan ekonomi 
negara. 

YB PUAN HASLINDA BINTI SALLEH  (TENANG)  
SOALAN B20  
 
Mohon penjelasan kerajaan negeri mengenai status tanah milik MAIJ yang dipajak kepada 
pihak ketiga, termasuk bilangan pemajak aktif, tempoh pajakan, jumlah tunggakan bayaran, 
serta status sama ada pemajak bertunggakan masih dibenarkan meneruskan pajakan hingga 
tamat tempoh perjanjian.  
 
JAWAPAN YB TUAN HAJI MOHD FARED BIN HAJI MOHD KHALID 
 
Bilangan pemajak tanah wakaf yang masih aktif setakat tahun 2025 adalah seramai 14 
pemajak yang mana daripada 14 pemajak ini terdiri daripada 8 Syarikat, 4 Individu dan 1 
Jawatankuasa Masjid. Tempoh pajakan bagi 14 pemajak tersebut adalah 15 hingga 30 tahun. 
Jumlah tunggakan bayaran pajakan adalah sebanyak RM648,257.00.  
 
Selain itu, ada beberapa pemajak yang mempunyai tunggakan telah diberikan notis untuk 
menyelesaikan bayaran tunggakannya serta telah diambil tindakan secara undang-undang. 
Sekiranya pemajak-pemajak mempunyai tunggakan bayaran pajakan selama 3 bulan secara 
berturut atau tidak serta tidak menyelesaikan tunggakan bayarannya selepas notis tuntutan 
tunggakan diterima, kontrak pajakannya akan ditamatkan serta tuntutan tunggakan dan 
tindakan secara perundangan akan tetap diteruskan. 

YB PUAN HASLINDA BINTI SALLEH  (TENANG)  
SOALAN B21  
 
Apakah perbandingan jumlah kes jenayah dan kes buli melibatkan pelajar di Johor bagi enam 
bulan pertama tahun 2024 dan 2025, serta adakah kerajaan negeri merancang 
membangunkan modul khas berasaskan budaya Bangsa Johor bagi menangani masalah buli 
pada masa akan datang?  
 
JAWAPAN YB TUAN AZNAN BIN TAMIN 
 
Jabatan Pendidikan Negeri Johor (JPN Johor) sentiasa berusaha secara berterusan dalam 
memastikan keselamatan dan kebajikan murid-murid. Perkara ini penting bagi memastikan 
murid-murid berpeluang belajar dengan selesa, kondusif dan dapat memberi fokus kepada 
pembelajaran dengan baik. Berdasarkan data JPN Johor yang diperoleh daripada 
Kementerian Pendidikan Malaysia (KPM),  sebanyak 0.07% kes buli dan 0.1% kes jenayah 
yang direkodkan pada enam bulan pertama bagi tahun 2024, manakala bagi enam bulan 
pertama tahun 2025 hanya 0.02% bagi kedua-dua kategori. Ini menunjukkan penurunan 
kedua-dua kategori kes telah berjaya dicapai hasil komitmen semua pihak. 
 
Antara langkah kerajaan negeri bersama pihak JPN Johor adalah melaksanakan engagement 
bersama pihak-pihak berikut: 
 

1. PDRM – JSJ & Bahagian Pencegahan Jenayah 
• Penyelarasan modul undang-undang dalam konteks buli, gangsterisme dan jenayah 

remaja. 
• Penambahbaikan Program “Jom ke Sekolah” agar selari dengan budaya Bangsa 

Johor. 
• Pemerkasaan Kempen Antibuli dan pelibatan aktif semua PPS di setiap sekolah negeri 

Johor. 
 

2. Pakar Psikologi, Kaunselor & NGO 
• Input teknikal berkaitan tingkah laku dan intervensi psikososial murid. 
• Program pencegahan trauma dan latihan guru berasaskan kaedah saintifik. 

 

3. PIBG, PIBKS & Komuniti Bangsa Johor 
• Permuafakatan sekolah–keluarga untuk membina budaya hormat dan adab. 

 
Program pencegahan yang akan diperkasakan melalui kerjasama dan tindakan dari agensi 
terlibat seperti contoh berikut: 
 

1. Program Sekolah Selamat Johor 
• Rondaan PPS, kamera keselamatan, dan pemantauan hotspot. 

 

2. Program Antibuli Negeri Johor 
• Pencegahan awal, pelaporan 24 jam dan intervensi kaunseling. 

 

3. Program Sahsiah Digital Murid Johor 
• Pencegahan buli siber dan kawalan penggunaan gajet. 

 

4. Bengkel Kepimpinan Murid Berasaskan Modul Karakter Murid Johor 

• Keterampilan, empati dan komunikasi positif. 

YB TUAN EE CHIN LI  (TANGKAK)  
SOALAN B22  
 
Senaraikan jumlah permohonan Rumah Mampu Milik Johor (RMMJ) yang diterima dan 
diluluskan di daerah Tangkak sejak Januari 2024 hingga kini.  
 
JAWAPAN YB DATO’ HAJI MOHD. JAFNI BIN MD. SHUKOR 
 
Untuk makluman Yang Berhormat Tangkak, jumlah permohonan yang diterima di Daerah 
Tangkak bagi tempoh tahun 2024 sehingga kini adalah sebanyak 379 pemohon, melibatkan 
dua (2) projek Rumah Mampu Milik Johor (RMMJ) di Taman Cemerlang.  
 
Projek yang dibangunkan oleh pemaju KSL Development Sdn Bhd tersebut merangkumi dua 
kategori, iaitu RMMJ Jenis B dan Jenis C, dengan penyediaan sejumlah 26 unit. Tawaran ini 
meliputi variasi harga mengikut jenis dan spesifikasi rumah, iaitu dalam lingkungan 
RM100,000.00 hingga RM180,000.00, selaras dengan dasar perumahan Kerajaan Negeri.  
 
Kedua-dua projek RMMJ di Taman Cemerlang ini juga merupakan rumah jenis teres 1 tingkat 
yang telah dibuka pengiklanan untuk permohonan umum melalui portal e-Rumah Johor pada 
7/3/2024 sehingga 7/4/2024. Perbadanan Kemajuan Perumahan Negeri Johor (PKPJ) telah 
menerima sebanyak 379 permohonan keseluruhan melalui e-Rumah Johor hasil daripada 
pembukaan permohonan selama satu (1) bulan di portal itu. Tapisan semakan dokumen dan 
kelayakan juga telah dibuat dan mendapati sebanyak 319 pemohon yang melepasi syarat 
telah berjaya mengesahkan tempat untuk berada di dalam undian terbuka RMMJ tersebut. 

YB TUAN EE CHIN LI  (TANGKAK)  
SOALAN B23  
 
Senaraikan jumlah projek dan kepanjangan penggantian paip air di Johor sejak Januari 2024 
hingga sekarang.  
 
JAWAPAN YB TUAN IR. TS.  MOHAMAD FAZLI BIN MOHAMAD SALLEH 
 
1. Sepanjang tempoh Januari 2024 hingga Oktober 2025, sebanyak 249.03 kilometer paip 

lama telah digantikan di seluruh negeri Johor.  Ia dilaksanakan menerusi lima projek 
penggantian paip dengan kos keseluruhan RM431.3 juta. Inisiatif ini merupakan 
sebahagian daripada usaha berterusan kerajaan negeri serta rakan-rakan strategik 
termasuk operator air, Ranhill SAJ untuk meningkatkan kecekapan sistem agihan air serta 
memastikan bekalan air yang lebih stabil dan berkualiti kepada pengguna. 
 

2. Projek memberi tumpuan kepada penggantian paip-paip lama yang telah uzur dan sering 
mengalami kebocoran.  Ia diganti dengan paip baharu yang lebih tahan lama serta 
menepati piawaian semasa. Kerja-kerja penggantian dijalankan dengan teliti bagi 
memastikan sambungan pengguna sama ada domestik atau komersial tidak mengalami 
gangguan bekalan air yang berpanjangan. 
 

3. Selain itu, pelaksanaan projek turut melibatkan ujian tekanan dan kerja pembersihan paip 
(flushing) yang dijalankan mengikut prosedur keselamatan dan piawaian yang ditetapkan. 
Dokumentasi lengkap serta pelan “as-built” turut disediakan bagi tujuan rujukan dan 
penyelenggaraan masa hadapan, memastikan sistem baharu dapat dikendalikan dengan 
lebih efisien. 
 

4. Projek penggantian paip ini berjaya meningkatkan kecekapan sistem agihan air dengan 
ketara, termasuk mengurangkan kebocoran dan kadar Non-Revenue Water (NRW). Ini 
sekaligus membantu operator air menjimatkan kos operasi jangka panjang melalui 
pengurangan pembaikan kecemasan dan kerosakan berulang. 
 

5. Secara keseluruhan, inisiatif penggantian paip lama ini telah memberi impak positif 
kepada pengguna di kawasan terlibat.  Bekalan air menjadi lebih stabil, tekanan air 
meningkat serta aduan berkaitan gangguan dan kekeruhan air semakin berkurangan. 

YB TUAN EE CHIN LI  (TANGKAK)  
SOALAN B24  
 
Mohon senarai terperinci pelaburan baharu yang diluluskan oleh kerajaan negeri Johor di 
Daerah Tangkak dari Ogos 2024 hingga kini, termasuk nilai pelaburan, sektor terlibat, dan 
jumlah peluang pekerjaan yang dijangka diwujudkan.  
 
JAWAPAN YB TUAN LEE TING HAN 
 
Berikut merupakan senarai pelaburan baharu yang telah diluluskan oleh Kerajaan Negeri 
Johor di Daerah Tangkak bagi tempoh Julai tahun 2024 hingga kini. Data ini merangkumi nilai 
pelaburan, sektor utama yang terlibat, serta anggaran jumlah peluang pekerjaan yang dijangka 
diwujudkan hasil daripada pelaksanaan projek-projek tersebut, yang berada di bawah 
seliaan dan kelulusan Lembaga Pembangunan Pelaburan Malaysia (MIDA). 
 

Projek Pembuatan Yang Diluluskan Di Daerah Tangkak 

 Bilangan 
Projek 

Potensi Peluang 
Pekerjaan 

Nilai Pelaburan 
(RM) 

Sektor Utama 

Julai - Disember 
2024 

1 113 18,300,000 Pembuatan 
Makanan 

Jan – Jun 2025     

Projek Perkhidmatan Yang Diluluskan Di Daerah Tangkak 

Julai - Disember 
2024 

- - - - 

Jan – Jun 2025 2 - 1,093,000 Pembuatan 
Makanan, 
Perdagangan 
dan Peredaran 

YB TUAN EE CHIN LI  (TANGKAK)  
SOALAN B25  
 
Senaraikan jumlah MyKiosk yang diperuntukkan kepada seluruh PBT di Johor dan jumlah 
MyKiosk yang masih belum beroperasi mengikut PBT.  
 
JAWAPAN YB DATO’ HAJI MOHD. JAFNI BIN MD. SHUKOR 
 
Pelaksanaan Program MyKiosk oleh pihak berkuasa tempatan di Negeri Johor bertujuan 
menyediakan ruang niaga kepada penjaja kecil dan usahawan tempatan melalui peruntukan 
daripada Kementerian Pembangunan Kerajaan Tempatan (KPKT). 
 
Secara keseluruhan, pelaksanaan dan status MyKiosk di Johor bagi tahun 2025 adalah seperti 
berikut: 
 

BIL PBT MYKIOSK 

1 MBJB 20 

2 MBIP 145 

3 MBPG 40 

4 MPM 99 

5 MPBP 98 

6 MPK 31 

7 MPKu 80 

8 MPS 115 

9 MPP 20 

10 MPPn - 

11 MDT 71 

12 MDYP 177 

13 MDSR 52 

14 MDL 50 

15 MDKT 95 

16 MDM - 

JUMLAH 1,093 

 
Secara keseluruhan, pelaksanaan Program MyKiosk di Negeri Johor berjalan lancar, dengan 
lebih 90% unit siap dibina dan beroperasi, berjaya menyediakan peluang ekonomi kepada 
penjaja kecil serta menyokong pembangunan sektor mikro di kawasan pentadbiran pihak 
berkuasa tempatan. 

YB TUAN EE CHIN LI  (TANGKAK)  
SOALAN B26  
 
Sila nyatakan jumlah terkini serta nama pusat data (data centre) yang beroperasi di Johor 
berserta lokasi masing-masing dan jumlah peluang pekerjaan yang telah mewujudkan 
sehingga kini.  
 
JAWAPAN YB DATO’ HAJI MOHD. JAFNI BIN MD. SHUKOR 
 
Sehingga kini, sebanyak 17 pusat data telah beroperasi di Johor. Walau bagaimanapun, 
maklumat berkaitan jumlah peluang pekerjaan tiada dalam simpan PLANMalaysia Johor. 
 
SENARAI PUSAT DATA SEDIA ADA DI NEGERI JOHOR 
 

BIL. PUSAT DATA LOKASI PBT 

1. 

GDS IDC (StarHill)/ Dayone Data Center 
(Plot 1) 
(Fasa 1 dan Fasa 6, lain-lain fasa belum 
mendapat CCC) 

Starhill, Kempas 
MBJB 
 

2. TM Technology Services (FASA 1) Nusajaya Tech Park MBIP 

3. 
GDS IDC/ Dayone Data Center (PLOT 1) 
(Tambahan Blok Fasa A & Fasa B) 

Nusajaya Tech Park MBIP 

4. 
GDS IDC/ Dayone Data Center (PLOT 1) 
(Tambahan Blok Fasa A & Fasa B) 

Nusajaya Tech Park MBIP 

5. 
GDS IDC/ Dayone Data Center (PLOT 1) 
(Tambahan Blok Fasa A & Fasa B) 

Nusajaya Tech Park MBIP 

6. 
GDS IDC/ Dayone Data Center (PLOT 2) 
(Fasa 1 & Fasa 2) 

Nusajaya Tech Park MBIP 

7. Airtrunk Data Center PTD 226677 (JHB1) 
Kawasan 
Perindustrian SiLC 

MBIP 

8. 
GDS IDC/ Dayone Data Center (PLOT 3) 
(PTD 212296) 

Nusajaya Tech Park MBIP 

9. Equinix Data Center - PTD 7444 (JH1) Nusajaya Tech Park MBIP 

10. Keppel Data Center IBTEC MPKU 

11. Bridge Data Center (Fasa 1-3) IBTEC MPKU 

12. 
Bridge Data Center (Fasa 1A, 2A,3, 5, dan 
Fasa 6) 

IBTEC MPKU 

13. Princeton Digital Group (Fasa 1-2) IBTEC MPKU 

14. 
K2 Strategic Infastructure Malaysia Sdn.Bhd 
(Fasa 1-3) 

IBTEC MPKU 

15. SIPP-YTL (Fasa 1-3) 
Berdekatan Jalan 
Sawah 

MPKU 

16. Yellowood Properties IBTEC MPKU 

17. 
Bridge Data Center (Fasa 1B, Fasa 2C, 
Fasa 4, Fasa 7 dan Fasa 8) 

IBTEC MPKU 

YB PUAN RASHIDAH BINTI ISMAIL  (PASIR RAJA)  
SOALAN B27  
 
Sejauh mana keberkesanan program Sekolah Bebas Buli yang diperkenalkan sebelum ini?
  
JAWAPAN YB TUAN AZNAN BIN TAMIN 
 
Program Sekolah Bebas Buli (SBB) yang dilaksanakan sebelum ini menunjukkan 
keberkesanan sederhana dengan peningkatan kesedaran murid dan guru terhadap pelaporan 
insiden buli, namun keberkesanan penuh masih bergantung kepada pelaksanaan di sekolah 
masing-masing. Antara indikator positif yang dicatatkan oleh JPN Johor termasuk: 
 
1. peningkatan kadar pelaporan awal (early reporting) oleh guru dan murid; 
2. peningkatan kehadiran murid ke sesi kaunseling dan intervensi tingkah laku; 
3. pengukuhan peranan guru disiplin serta PPS dalam rondaan hotspot. 

 
Untuk meningkatkan keberkesanan SBB, kerajaan negeri melaksanakan tindakan berikut: 
 
1. Pengukuhan Pengawasan Fizikal Sekolah 

• Penetapan Zon Hotspot mengikut SPI 12/2023 dengan rondaan wajib oleh PPS dan 
pentadbir. 

• Kewajipan pemasangan CCTV berfokus di sekolah kategori risiko tinggi (Sekolah 
Merah). 

 
2. Sistem Pelaporan & Respons Pantas 

• Pelaporan kes buli wajib dihantar ke PPD dan JPN dalam kadar segera. 
• Penubuhan Unit Respons Segera SBB di peringkat daerah untuk turun ke sekolah 

dalam masa 48 jam. 
 
3. Intervensi Pelajar Berisiko Tinggi 

• Pengaktifan ujian urin berfokus bagi murid yang menunjukkan tingkah laku ganas atau 
penyalahgunaan bahan. 

 
4.  Pengintegrasian Modul Karakter Murid Johor (KRMJ) 

• KRMJ dijadikan modul nilai teras bagi mengubah tingkah laku murid melalui intervensi 
karakter, empati, kawalan emosi dan komunikasi positif. 

• Latihan khusus jurulatih utama, penyelaras, guru disiplin dan kaunselor dijalankan 
secara berkala. 

 
5.  Peningkatan Kolaborasi PDRM – Sekolah 

• PPS PDRM memberi ceramah kesedaran undang-undang, rondaan sekitar sekolah 
dan pemprofilan murid berisiko. 

• Kes yang mengandungi unsur jenayah dihantar terus kepada polis tanpa 
penangguhan. 

 
6. Penyeragaman Prosedur Siasatan Dalaman 

• Semua sekolah mesti mematuhi SPI 12/2023 dalam penyiasatan, dokumentasi dan 
tindakan tatatertib. 

• Fail kes diwajibkan lengkap dalam masa 7 hari bagi mengelakkan kelewatan tindakan. 

Program Sekolah Bebas Buli telah memberi asas yang baik, namun keberkesanannya 
dipertingkat melalui immediate reform yang lebih tegas, teknikal dan berstruktur, meliputi 
pengawasan fizikal, pelaporan pantas, intervensi risiko tinggi, kolaborasi PDRM serta 
pengukuhan modul sahsiah melalui KRMJ. 
 



SUKJ.(DN).BIL:600-3/4/1 JLD. 21                                                  DEWAN NEGERI JOHOR 
 

SOALAN-SOALAN BERTULIS BAGI MESYUARAT KETIGA (BELANJAWAN 2026)  
BAGI PENGGAL PERSIDANGAN KEEMPAT DEWAN NEGERI JOHOR YANG KE-15 

MULAI PADA HARI KHAMIS, 13 NOVEMBER 2025 HINGGA 21 NOVEMBER 2025 
 

UNIT DEWAN,  
PEJABAT JURUTULIS DEWAN NEGERI JOHOR 
NOV 2025 (ariff) 

37 
 
 
 

YB PUAN RASHIDAH BINTI ISMAIL  (PASIR RAJA)  
SOALAN B28  
 
Bagaimana kerajaan merancang untuk melahirkan lebih ramai usahawan teknologi dan inovasi 
di Johor menjelang tahun 2030?  
 
JAWAPAN YB TUAN MOHD HAIRI BIN MAD SHAH 
 
Kerajaan Negeri Johor merancang untuk melahirkan lebih ramai usahawan teknologi dan 
inovasi menjelang tahun 2030 melalui Pelan Pembangunan Mampan Johor 2030 (PPMJ 
2030). 
 
Antara langkah utama yang dikenal pasti berdasarkan Teras Pembangunan Ekonomi Digital 
dan Inovasi menerusi Pemerkasaan Pelaburan dan Ekonomi Digital: PPMJ 2030 meletakkan 
inisiatif ini sebagai teras utama, dengan sasaran untuk mempromosikan Johor sebagai pusat 
pelaburan bernilai tinggi 3H (High Tech, High Value, Halal) utama di rantau ini. 
 
Selain itu, Pengukuhan Ekonomi Berasaskan Data bagi mempercepat usaha pembangunan 
ekonomi digital melalui inisiatif berimpak tinggi, termasuk memperluas liputan internet dan 
Meningkatkan tahap literasi digital untuk memacu negeri ke arah ekonomi berasaskan data. 
 
Secara keseluruhannya, strategi kerajaan negeri adalah melalui pendekatan menyeluruh 
dengan menyediakan ekonomi berteraskan teknologi, pembangunan bakat berkemahiran 
tinggi, dan ekosistem digital yang menyokong inovasi dan keusahawanan. 

YB PUAN RASHIDAH BINTI ISMAIL  (PASIR RAJA)  
SOALAN B29  
 
Bagaimana kerajaan memastikan bekalan barangan mencukupi dan tidak terganggu ketika 
pelaksanaan program, khususnya di kawasan pedalaman?  
 
JAWAPAN YB TUAN LEE TING HAN 
 

1. RANTAIAN PENGEDARAN BERINTEGRITI 
Untuk menjamin rantaian pengedaran berintegriti, semua pihak yang berurusniaga runcit dan 
borong bagi barang kawalan berjadual berikut dikawalselia melalui pelesenan di bawah Akta 
Kawalan Bekalan 1961. 
 

Bil. Barang Kawalan Berjadual Lesen 
Runcit 

Lesen Borong 

1 Tepung gandum Ya Ya 

2 Gula Ya Ya 

3 Minyak masak Ya Ya 

4 Minyak tanah Ya Ya 

5 Baja - Ya 

6 Petrol, spirit motor dan gasolin motor 
dari semua gred 

Ya Ya 

7 Bahan api diesel Ya Ya 

8 Bar bulat keluli lembut - Ya 

9 Simen - Ya 

10 Ayam - Ya 

11 Gas petroleum cecair Ya Ya 

12 Bawang besar, bawang merah dan 
bawang putih 

- Ya 

 
Melalui penguatkuasaan lesen ini, pihak yang terlibat dikehendaki mematuhi peraturan-
peraturan yang ditetapkan melibatkan tempoh sah, alamat dilesenkan, jenis barang kawalan, 
kuantiti simpanan maksimum dan syarat- syarat tertentu yang perlu dipatuhi mengikut jenis 
barang kawalan. 
 
Pemegang lesen runcit dikehendaki mendapatkan bekalan daripada pemborong yang 
berlesen, manakala pemegang lesen borong dikehendaki membekalkan bekalan kepada pihak 
yang berlesen sahaja. 
Di peringkat runcit, setiap pembelian barang kawalan berjadual perlu direkodkan. Manakala, di 
peringkat borong, setiap pembelian dan pengedaran perlu direkodkan. Ini adalah untuk 
memastikan urusniaga melibatkan barang kawalan berjadual dijalankan dengan berintegriti. 

Pemantauan melalui pemeriksaan berkala, pelaporan, naziran dan audit dijalankan ke atas 
pihak-pihak terlibat melalui penetapan SKU dan KPI tahunan antaranya Ops Tenera (Minyak 
masak), Ops Minsel (Diesel), Ops Api Biru (LPG) dan Ops Permit (Industri yang menggunakan 
barang kawalan berjadual). 
 
Skim Penstabilan Minyak Masak (COSS) diwujudkan khusus untuk memastikan minyak masak 
paket 1 kilogram bersubsidi sampai kepada golongan sasar. Sistem e-COSS telah diwujudkan 
yang mana semua pihak terlibat dengan di dalam rantaian pengedarannya dikehendaki 
berdaftar. Setiap pembelian dan penjualan direkodkan dan dipantau untuk memastikan 
pengedarannya dijalankan secara berintegriti dan sistematik. 
 
Kegagalan mematuhi peraturan-peraturan yang ditetapkan boleh menyebabkan tindakan 
penguatkuasaan diambil. 
 

2. PROGRAM JUALAN RAHMAH MADANI 
Program Jualan RAHMAH MADANI (PJRM) yang dilancarkan pada 11 Januari 2023 
merupakan salah satu inisiatif di bawah Payung RAHMAH, yang dilaksanakan oleh 
Kementerian Perdagangan Dalam Negeri dan Kos Sara Hidup (KPDN). 
 
Program Jualan RAHMAH MADANI (PJRM) merupakan program jualan murah sepanjang 
tahun yang disertai oleh pelbagai pihak termasuk pasaraya besar dan kecil, pemborong, 
peruncit serta koperasi. 
 
Melalui program ini, pengguna dapat menikmati penjimatan harga barangan keperluan harian 
antara 10% hingga 30% lebih rendah berbanding harga pasaran setempat. 
 
Pelaksanaan PJRM meliputi semua 56 Dewan Undangan Negeri (DUN) di negeri Johor. 
 
Antara barangan keperluan harian yang diberikan diskaun adalah ayam, ikan dan hasil laut, 
telur ayam, minyak masak botol, tepung gandum, sayur-sayuran dan buah-buahan, barangan 
penjagaan diri, barangan pembersihan rumah, lampin pakai buang, barangan keperluan 
sekolah, ubat-ubatan dan serta pelbagai barangan lain, merangkumi makanan dan bukan 
makanan. 
 
Objektif program ini adalah untuk: 

(i) Membantu golongan penerima manfaat untuk meringankan beban kos sara hidup. 

(ii) Memastikan golongan penerima manfaat dapat dicapai secara terus. 

(iii) Merancakkan aktiviti sektor peruncitan setempat dan ekonomi domestik negara. 
 
Pendekatan terhadap kumpulan sasar terlibat adalah: 

(i) Pelaksanaan program di 56 DUN Johor di seluruh negara dengan kekerapan minimum 
3 kali sebulan. 

(ii) Penumpuan program kepada kawasan penempatan B40 bagi pelaksanaan PJRM 
Bergerak, Dalam Premis dan Luar Premis (Premium). 

(iii) Penjualan barangan keperluan harian terpilih yang menjadi keutamaan masyarakat 
setempat. 

 



SUKJ.(DN).BIL:600-3/4/1 JLD. 21                                                  DEWAN NEGERI JOHOR 
 

SOALAN-SOALAN BERTULIS BAGI MESYUARAT KETIGA (BELANJAWAN 2026)  
BAGI PENGGAL PERSIDANGAN KEEMPAT DEWAN NEGERI JOHOR YANG KE-15 

MULAI PADA HARI KHAMIS, 13 NOVEMBER 2025 HINGGA 21 NOVEMBER 2025 
 

UNIT DEWAN,  
PEJABAT JURUTULIS DEWAN NEGERI JOHOR 
NOV 2025 (ariff) 

40 
 
 
 

Selain itu, terdapat juga PJRM bertema yang dilaksanakan sempena musim perayaan dan 
hari-hari tertentu seperti PJRM @ Kembali Ke Sekolah, PJRM Bulan Kemerdekaan dan Hari 
Malaysia dan sebagainya. 
 

3. SKUAD KITA PENGGUNA 
Skuad Kita Pengguna adalah inisiatif Kerajaan untuk mengajak orang ramai membantu pihak 
kerajaan meningkatkan keberkesanan penguatkuasaan undang-undang melalui kerjasama 
dan sokongan daripada orang ramai. 
 
Memandangkan aktiviti penawaran dan permintaan dalam pasaran yang semakin meningkat 
tanpa sempadan, keadaan ini membataskan keupayaan pihak penguatkuasa melaksanakan 
tugas mereka, dengan kerjasama dari Skuad Kita Pengguna yang melaporkan kepada KPDN 
maka aktiviti peniagaan yang tidak sihat sentiasa dipantau oleh masyarakat. Secara tidak 
langsung peranan ini dapat mendisiplinkan pihak peniaga pada masa hadapan. 
 
Selain itu, ahli Skuad Kita Pengguna boleh berperanan sebagai pemberi maklumat (informer) 
mengenai trend harga barangan dan perkhidmatan kepada KPDN agar laporan yang 
disampaikan itu boleh diambil tindakan dengan cepat. Skuad Kita Pengguna juga boleh 
berperanan sebagai penyebar maklumat dan isu-isu kepenggunaan kepada masyarakat 
umum. Ahli Skuad Kita Pengguna juga boleh menjadi jurucakap berkaitan isu kepenggunaan 
serta menganjurkan program dan aktiviti kepenggunaan dikomuniti masing-masing. Skuad Kita 
Pengguna juga diharapkan dapat menjadi pemangkin kepada masyarakat untuk mengamalkan 
gaya hidup lestari. 
 
Berminat untuk mendaftar sebagai ahli Skuad Kita Pengguna boleh melayari laman web 
https://pengguna.my/portal/index dengan mengisi borang keahlian yang disediakan. 

YB PUAN RASHIDAH BINTI ISMAIL  (PASIR RAJA)  
SOALAN B30  
 
Bagaimana kerajaan negeri memperkukuh kempen kesedaran kesihatan mental, terutama 
dalam kalangan remaja dan belia?  
 
JAWAPAN YB TUAN LING TIAN SOON 
 
Kesihatan Mental merupakan aspek penting dalam kehidupan yang kian mencabar. 
Kemurungan, keresahan, gangguan bipolar atau skizofrenia dan Post Traumatic Stress 
Disorder (PTSD) adalah antara masalah kesihatan mental yang lazimnya dialami seseorang 
terutamanya dalam keadaan krisis atau bencana. 
 
Data Laporan Tinjauan Kesihatan Morbiditi Kebangsaan (NHMS) 2023, prevalens masalah 
kesihatan mental dalam kalangan pelajar sekolah dan mahasiswa Malaysia meningkat 
daripada 7.9% pada tahun 2019 kepada 16.5% pada tahun 2023. Manakala  dalam kajian 
Indeks Kesihatan Mental Belia Malaysia (MyMHI’23) yang melibatkan belia berumur 15-30 
tahun, keputusan menunjukkan bahawa belia berada pada tahap “sederhana memuaskan” 
dengan skor purata 71.91. Selain itu juga bagi remaja antara 15 hingga 24 tahun dilaporkan 
bahawa 1 daripada 4 remaja mengalami kemurungan pada tahun 2022. 
 
Kajian lain memetik bahawa dalam satu tinjauan ramai generasi muda di Malaysia memilih isu 
kesihatan mental sebagai kebimbangan utama — contohnya, 37% responden dalam tinjauan 
perspektif globaL IPSOS melihat kesihatan mental sebagai isu paling mendesak dalam 
kalangan belia. 

YB DATUK HAJI MOHD. FUAD BIN TUKIRIN  (BUKIT NANING)  
SOALAN B31  
 
Berapakah bilangan pusat data (data centre) yang telah diluluskan dan dibangunkan di Johor 
setakat Oktober 2025, termasuk lokasi, pelaburan yang terlibat, dan impak ekonomi kepada 
negeri?  
 
JAWAPAN YB DATO’ HAJI MOHD. JAFNI BIN MD. SHUKOR 
 
Setakat Oktober 2025, sebanyak 48 permohonan pusat data telah diluluskan oleh JPPPDNJ 
merangkumi 17 pusat data sedia ada, 11 pusat data dalam pembinaan dan 20 pusat data lulus 
JPPPDNJ. Manakala bagi pecahan lokasi mengikut PBT, MBJB (4), MBIP (26), MBPG (2) dan 
MPKu (16). 
 
Bagi nilai pelaburan pula, data yang diperoleh adalah merujuk kepada maklumat yang 
diserahkan bagi Mesyuarat JPPPDNJ dengan anggaran nilai pelaburan mengikut PBT iaitu 
MBJB (RM18 billion), MBIP (RM74.47 billion), MBPG (RM8.5 billion) dan MPKu (RM45.696 
billion). Selain itu, masih terdapat anggaran nilai pelaburan yang tidak diperolehi bagi 
permohonan pusat data yang tidak melalui JPPPDNJ. 
 
Impak ekonomi kepada Negeri Johor bagi pembangunan pusat data adalah seperti berikut: 
 
1. Menarik pelaburan langsung asing (FDI) dan memperkukuh kedudukan negeri sebagai 

hab digital serantau; 
 
2. Menjana peluang pekerjaan dan peningkatan kemahiran terutamanya rakyat Johor; 
 
3. Merangsang pembangunan industri sokongan seperti pembekalan, pembinaan, logistik 

dan lain-lain; 
 
4. Peningkatan hasil negeri dan infrastruktur; dan 
 
5. Pengukuhan ekonomi digital negeri termasuk teknologi awan, internet pelbagai benda 

(IoT), dan kecerdasan buatan (AI). 

YB DATUK HAJI MOHD. FUAD BIN TUKIRIN  (BUKIT NANING)  
SOALAN B32  
 
Apakah unjuran penggunaan air di Johor bagi tahun 2030, 2035 dan 2040, serta apakah pelan 
strategik kerajaan negeri dalam memastikan bekalan air bersih mencukupi bagi keperluan 
penduduk dan industri?  
 
JAWAPAN YB TUAN IR. TS.  MOHAMAD FAZLI BIN MOHAMAD SALLEH 
 
1. Berdasarkan unjuran semasa, permintaan air terawat di Negeri Johor dijangka terus 

meningkat selari dengan pertumbuhan penduduk, pembangunan industri serta 
pelaksanaan inisiatif strategik seperti Zon Ekonomi Khas Johor–Singapura (JS-SEZ) dan 
pembangunan pusat data.  Unjuran bagi 2030, 2035 dan 2040 adalah seperti berikut: 
 
 
 
 
 
 

2. Peningkatan permintaan ini menunjukkan keperluan mendesak untuk pembangunan baru 
infrastruktur bekalan air negeri. 
 

3. Bagi menjamin keupayaan negeri menangani cabaran tersebut, kerajaan negeri Johor 
dengan kerjasama Kementerian Peralihan Tenaga dan Transformasi Air (PETRA) telah 
menubuhkan Jawatankuasa Khas Bekalan Air dan Tebatan Banjir Negeri Johor pada 31 
Julai 2025.  
 

4. Jawatankuasa ini berperanan memantau pelaksanaan projek sumber air mentah dan loji 
rawatan air (LRA) supaya berjalan mengikut jadual serta memastikan bekalan air yang 
stabil, mencukupi dan berkualiti kepada rakyat. 
 

5. Antara projek utama yang sedang dilaksanakan termasuk:  
i. Pembinaan Takungan Air Pinggiran Sungai (TAPS) di Sungai Johor, Baraj Sungai 

Pontian dan Baraj & TAPS Sungai Sedili Besar dengan nilai keseluruhan melebihi 
RM1.6 bilion.  Projek dijangka siap menjelang 2030. 
 

6. Projek-projek LRA baharu dan kerja naik taraf melibatkan: 
i. LRA Pakej Semangar (50JLH) 
ii. LRA Layang 2 Fasa 2 (160 JLH) 
iii. LRA Semangar 3 (200 JLH) 
iv. LRA Kayu Ara Pasong (90 JLH) 
v. LRA Sedili Besar (600 JLH) 

 
Secara keseluruhannya, projek-projek ini dijangka akan menambah kapasiti bekalan air 
terawat Johor sebanyak kira-kira 1,100 MLD, sekaligus menampung permintaan hingga 2040. 
 

Tahun Permintaan (JLH) 

2030 2,700 

2035 3,000 

2040 3,300 

YB DATUK HAJI MOHD. FUAD BIN TUKIRIN  (BUKIT NANING)  
SOALAN B33  
 
Sila nyatakan jumlah projek menaik taraf kemudahan asas luar bandar (jalan kampung, 
longkang, lampu jalan, dewan serbaguna) yang telah dan sedang dilaksanakan di DUN Bukit 
Naning dalam tempoh 2023–2025 berserta nilai peruntukan.  
 
JAWAPAN YB DATO’ ZAHARI BIN SARIP 
 
Pejabat Daerah Muar melalui peruntukan Kerajaan Negeri Johor serta peruntukan 
Persekutuan seperti Pejabat Pembangunan Negeri Johor (ICU) dan Kementerian Ekonomi 
telah melaksanakan pelbagai projek kemudahan asas luar bandar bagi meningkatkan 
kesejahteraan penduduk di kawasan DUN Bukit Naning. 
 
Fokus utama projek ialah menaiktaraf jalan kampung, longkang, balai raya, serta dewan 
serbaguna bagi kemudahan komuniti setempat. 

 
Secara keseluruhan, sebanyak 23 projek menaiktaraf kemudahan asas luar bandar telah 
dan sedang dilaksanakan di DUN Bukit Naning dalam tempoh tahun 2023 hingga 2025, 
melibatkan jumlah peruntukan keseluruhan sebanyak RM4,275,000.00 juta. 
 
Pelaksanaan projek-projek ini menunjukkan komitmen Kerajaan Negeri Johor dan Pejabat 
Daerah Muar dalam memastikan kesejahteraan penduduk luar bandar terus dipertingkat 
melalui penyediaan kemudahan infrastruktur yang mampan dan inklusif. 
 
Untuk makluman, kemudahan asas luar bandar yang dilaksanakan oleh Kementerian 
Kemajuan Desa Dan Wilayah seperti Jalan Perhubungan Desa (JPD), Program Ameniti Sosial 
(PAMS) Dan Lampu Jalan Kampung (LJK) Di Dun Bukit Naning dari Tahun 2023-2025 adalah 
seperti berikut: 
 

 
BIL 

 
PERUNTUKKAN 

 
STATUS 

TAHUN/ BILANGAN KERJA 

2024 BIL. 
KERJA 

2025 BIL. 
KERJA 

1. SUK 
PENGURUSAN 
P72007 

TELAH LAKSANA 1,430,000.00 2 70,000.00 5 

2. PEJABAT 
MENTERI 
BESAR  

TELAH LAKSANA 30,000.00 2 20,000.00 1 

3. MARRIS NEGERI 
JOHOR 

TELAH LAKSANA/ 
DALAM 
PERLAKSANAAN 

1,200,000.00 3 - - 

4. PEJABAT 
PEMBANGUNAN 
NEGERI JOHOR 
(ICU) 

TELAH LAKSANA/ 
DALAM 
PERLAKSANAAN 

25,000.00 2 100,000.00 1 

5. KEMENTERIAN 
EKONOMI 

TELAH LAKSANA/ 
DALAM 
PERLAKSANAAN 

1,000,000.00 5 400,000.00 2 

JUMLAH 3,685,000.00 14 590,000.00 9 

JALAN PERHUBUNGAN DESA 

BIL. TAHUN BILANGAN PROJEK JUMLAH PERUNTUKAN (RM) 

1 2023 19 1,476,880.00 

2 2024 2 400,000.00 

3 2025 2 399,995.00 

JUMLAH 23 2,276,830.00 

 
PRORAM AMENITI SOSIAL (PAMS) 

BIL. TAHUN BILANGAN PROJEK JUMLAH PERUNTUKAN (RM) 

1 2023 - - 

2 2024 10 500,000.00 

3 2025 5 249,630.00 

JUMLAH 15 749,630.00 

 
LAMPU JALAN KAMPUNG (LJK) 

BIL. TAHUN BILANGAN PROJEK JUMLAH PERUNTUKAN (RM) 

1 2023 130 365,040.00 

2 2024 

3 2025 - - 

JUMLAH 130 365,040.00 

YB DATUK HAJI MOHD. FUAD BIN TUKIRIN  (BUKIT NANING)  
SOALAN B34  
 
Nyatakan senarai masjid dan surau di DUN Bukit Naning yang telah menerima bantuan 
pembaikan atau naik taraf daripada Majlis Agama Islam Johor sejak tahun 2023 hingga kini 
serta jumlah peruntukan yang disalurkan.  
 
JAWAPAN YB TUAN HAJI MOHD FARED BIN HAJI MOHD KHALID 
 
Untuk makluman Ahli yang Berhormat, bagi tempoh tahun 2023 hingga kini, Kerajaan Negeri 
melalui Jabatan Agama Islam Negeri Johor (JAINJ) sentiasa memberikan perhatian terhadap 
usaha pembaikan, penyelenggaraan dan naik taraf masjid dan surau di seluruh negeri Johor, 
termasuk di kawasan Dewan Undangan Negeri (DUN) Bukit Naning. 
 
Usaha ini dilaksanakan melalui dana Tabung Pembangunan Masjid dan Amal Jariah Johor 
(TPMJ), Bahagian Pengurusan Masjid Dan Surau, Jabatan Agama Islam Negeri Johor yang 
diwujudkan bagi membantu masjid dan surau yang menghadapi masalah struktur, kemudahan 
asas yang uzur, atau memerlukan penambahbaikan bagi meningkatkan keselesaan jemaah 
serta kecekapan pengurusan. 
 
Sehubungan itu, bagi kawasan DUN Bukit Naning, sebanyak tiga (3) buah masjid dan surau 
telah menerima bantuan bagi kerja-kerja naik taraf dan pembaikan sepanjang tahun 2023 
hingga kini seperti berikut: 
  

BIL NAMA MASJID / SURAU DUN KATEGORI JENIS 
BANTUAN 

JUMLAH 
(RM) 

1 Masjid Al-Basyir, Parit No. 
7, Seri Menanti, Muar 

Bukit Naning Baik Pulih Struktur 
Bangunan 
Surau 

30,000.00 

2 Surau Hidayatul Salihin, Pt. 
Haji Anuar, Air Hitam, Muar 

Bukit Naning Naik Taraf Tandas 
Dan Bilik 
Air 

20,000.00 

3 Surau Al-Maksum, Pt. 
Karim 2, Air Hitam, Muar 

Bukit Naning Baik Pulih Bumbung 20,000.00 

JUMLAH 70,000.00 

 
Jumlah keseluruhan peruntukan yang telah disalurkan bagi ketiga-tiga masjid dan surau 
tersebut ialah sebanyak RM70,000.00. Bantuan ini diberikan berdasarkan penilaian keperluan 
sebenar di lapangan yang dibuat oleh pihak JAINJ melalui Pejabat Kadi Daerah Muar, dengan 
mengambil kira tahap kerosakan, keselamatan struktur, serta kemudahan asas yang 
diperlukan oleh jemaah setempat. 
 
Kerajaan Negeri Johor melalui JAINJ juga sedang meneliti dan menyemak semula 
permohonan daripada pihak kariah di kawasan DUN Bukit Naning bagi pelaksanaan projek 
akan datang, yang dijangka memberi tumpuan kepada penyelenggaraan jangka panjang dan 
pembinaan semula kemudahan yang telah uzur. 

Secara keseluruhannya, Kerajaan Negeri kekal komited dalam memperkukuh fungsi masjid 
dan surau sebagai pusat ibadah, pendidikan dan perpaduan umat Islam, seiring dengan 
aspirasi Negeri Johor. Penyaluran bantuan ini diharap dapat memastikan masjid dan surau di 
seluruh negeri terus berada dalam keadaan baik, selamat dan berfungsi sebagai institusi yang 
memakmurkan masyarakat. 

YB DATUK HAJI MOHD. FUAD BIN TUKIRIN  (BUKIT NANING)  
SOALAN B35  
 
Apakah langkah kerajaan negeri dalam memperkasa modal insan luar bandar melalui program 
latihan keusahawanan, pertanian moden dan ekonomi digital yang disasarkan kepada belia 
dan suri rumah di kawasan DUN Bukit Naning?  
 
JAWAPAN YB TUAN MOHD HAIRI BIN MAD SHAH 
 
SME Corp. Malaysia sentiasa komited dalam memperkasakan PMKS yang berkelayakan di 
negeri Johor. Antara program dan bantuan kewangan disediakan adalah seperti berikut:  
 
Program Tunas Usahawan Belia Bumiputera (TUBE)  

• Program ini menyediakan bantuan bagi pembangunan kapasiti berbentuk latihan, geran 
permulaan perniagaan sehingga RM15,000 (sekiranya layak dan tamat latihan) dan khidmat 
nasihat kepada belia Bumiputera yang berumur 18 sehingga 30 tahun. Belia Bumiputera yang 
terpilih akan didedahkan dengan pengetahuan asas dalam menjalankan perniagaan seperti 
pengurusan akaun asas, sumber manusia stok dan pemasaran melalui digital seperti 
Facebook, X (Twitter) dan e-dagang. 
 
PROGRAM PEMBANGUNAN PERNIAGAAN USAHAWAN MIKRO (BIZME)  

• MICRO CONNECTOR  
Program ini disediakan oleh SME Corp. Malaysia untuk meningkatkan pengetahuan dalam 
kemahiran sedia ada dan mendapatkan kemahiran baru dalam menjalankan perniagaan. 
Program ini terbuka kepada perusahaan mikro dan komuniti inklusif untuk mendapatkan 
latihan asas, bantuan teknikal serta sokongan untuk mengembangkan perniagaan dan untuk 
meningkatkan produktiviti serta menjalankan perniagaan dengan lebih cekap.  
Elemen-elemen untuk membantu meningkatkan kecekapan perusahaan mikro termasuk:  
 

• Digitalisasi & Automasi  
- Solusi pendigitalan perniagaan / pengkomputeran awan (cloud computing) seperti:  
- Penerapan e-dagang dan pemasaran digital  
- Pengurusan e-pasaran  
- Sistem Point-of-Sale (POS)  
- Pengurusan Perhubungan Pelanggan (CRM)  
- Lain-lain adaptasi teknologi dan aplikasi berkaitan untuk meningkatkan kecekapan 
perniagaan 
  

• Pembinaan Kapasiti Perniagaan  
- Adaptasi penggunaan perisian / aplikasi berkomputer yang berkaitan dengan pengurusan 
perniagaan termasuk sistem perakaunan.  
- Peralatan dan pekakasan berkaitan perniagaan  
 

• Pertanian Pintar, Ekonomi Hijau / ESG  
- Teknologi IOT  
- Pelaksanaan alam sekitar, sosial dan tadbir urus (ESG)  
- Sistem pertanian berpusat  
- Adaptasi teknologi terkini dalam bidang pertanian Growbiz 

PROGRAM GROWBIZ  

• Program ini adalah satu inisiatif di bawah Program Pembangunan Perniagaan Usahawan 
Mikro (BizME) oleh SME Corp. Malaysia yang menyasarkan secara khusus untuk 
meningkatkan pengetahuan dan membimbing perusahaan mikro bagi menaiktaraf perniagaan 
mereka menjadi perusahaan bersaiz kecil. GrowBiz dikendalikan oleh Rakan Pelaksana 
berkelayakan yang dilantik oleh SME Corp. Malaysia dengan pengalaman yang luas dalam 
transformasi perniagaan PMKS.  
 

• GrowBiz menggunakan pendekatan hand-holding bermodul yang berstruktur merangkumi 
elemen bimbingan (coaching) perniagaan dan latihan, penarafan perniagaan dan pensijilan, 
serta pemantauan perniagaan untuk membimbing perusahaan mikro mentransformasi 
perniagaan mereka ke tahap seterusnya. Modul latihan khusus dan disesuaikan yang 
merangkumi:  
 
- Transformasi Kendiri  
- Kembara Keusahawanan  
- Komunikasi Perniagaan  
- Pengurusan Operasi  
- Pemasaran & Penjenamaan  
- Pengurusan Sumber & Kewangan  
- Pematuhan & Perundangan Perniagaan  
- Transformasi Teknologi & Digitalisasi  
- Pengurusan Perhubungan Pelanggan  
- Model & Sistem Perniagaan  
 
Program Inisiatif Pembangunan Rantaian Nilai Perniagaan Inklusif  

• IB-VCDI membuka peluang kepada komuniti inklusif untuk terlibat secara langsung dalam 
rantaian nilai dan bekalan syarikat prinsipal perniagaan inklusif (IB).  
 
Inclusive MSME Ecosystem Programme (iSEE)  

• Inclusive MSME Ecosystem Programme (iSEE) ialah program untuk memperkasakan 
komuniti inklusif dan menggalakkan transformasi komuniti di kawasan luar bandar. Untuk 
menggalakkan inovator/syarikat melaksanakan projek inovasi yang menyediakan produk atau 
perkhidmatan untuk menggalakkan transformasi komuniti bagi manfaat Kumpulan Sasar.  
 

• Bantuan kewangan disediakan dalam bentuk geran kepada inovator/syarikat untuk 
memperkasakan kumpulan sasar dan menggalakkan transformasi komuniti melalui bimbingan 
dan sokongan teknikal.  
 
Kit Permulaan Perniagaan (Buku)  

• Kit Panduan bagi Perniagaan Baharu merupakan panduan langkah demi langkah untuk 
bakal usahawan yang ingin menceburi bidang perniagaan dan juga untuk para usahawan 
sedia ada yang ingin mengukuhkan perniagaan mereka. Kit Panduan ini menggariskan elemen 
asas bagi memulakan perniagaan sendiri serta menjana pendapatan yang lebih stabil. 

YB TUAN CHEN KAH ENG  (STULANG)  
SOALAN B36  
 
Senaraikan jumlah pelawat Zoo Negeri Johor setiap bulan sejak dibuka pada 2024 sehingga 
Oktober 2025.  
 
JAWAPAN YB DATO’ HAJI MOHD. JAFNI BIN MD. SHUKOR 
 
Zoo Johor telah menjalani kerja-kerja naik taraf kemudahan (Fasa 1) dan dibuka semula pada 
31 Ogos 2024. Pembukaan semula Zoo Johor telah menunjukkan kejayaan yang amat baik 
dengan menerima pengunjung yang ramai sehingga mencecah rekod tertinggi seramai 26,584 
orang pengunjung dalam masa sehari pada 16 September 2024. Berikut merupakan rekod 
jumlah pengunjung bulanan Zoo Johor dari pembukaan semula sehingga bulan oktober 2025: 
 

Bulan Jumlah pengunjung 

Ogos 2024 31,971 

September 2024 275,189 

Oktober 2024 119,104 

November 2024 86,616 

Disember 2024 115,301 

Januari 2025 87,072 

Februari 2025 64,559 

Mac 2025 19,512 

April 2025 36,338 

Mei 2025 53,700 

Jun 2025 64,614 

Julai 2025 52,265 

Ogos 2025 48,642 

September 2025 65,414 

Oktober 2025 45,324 

Jumlah keseluruhan 1,165,621 

YB TUAN CHEN KAH ENG  (STULANG)  
SOALAN B37  
 
Apakah strategi dan kekangan pembangunan semula Lot 1 JB Waterfront City?   
 
JAWAPAN YB DATO’ HAJI MOHD. JAFNI BIN MD. SHUKOR 
 
Sebuah Pasukan “Task Force Selat” sebagai Jawatankuasa Kerja di peringkat Kerajaan 
Negeri telah pun diwujudkan. Sekretariat bagi task force ini adalah Bahagian Perancangan 
Ekonomi Negeri Johor (BPENJ), yang bertanggungjawab menyelaras empat skop utama iaitu 
kewangan, perundangan, prosedur tanah serta pembangunan semula/program. Skop-skop 
tersebut sedang diperincikan dan masih dalam perbincangan di peringkat kerja bagi 
memastikan pelaksanaan yang teratur dan berkesan. 

YB TUAN CHEN KAH ENG  (STULANG)  
SOALAN B38  
 
Adakah Kerajaan Tempatan Johor mempunyai hasrat pada masa depan untuk mengezonkan 
kawasan-kawasan tertentu khas untuk sektor hiburan agar kawalan keselamatan dan sosial 
lebih berkesan?  
 
JAWAPAN YB DATO’ HAJI MOHD. JAFNI BIN MD. SHUKOR 
 
JAWAPAN PEJABAT SETIAUSAHA KERAJAAN (BAHAGIAN KERAJAAN TEMPATAN) 
 
Secara keseluruhan, pendekatan Pihak Berkuasa Tempatan (PBT) di Johor terhadap sektor 
hiburan adalah berpandukan Rancangan Tempatan Daerah (RTD), garis panduan perlesenan, 
serta kuasa kelulusan Lesen Hiburan di bawah Pejabat Daerah. Penetapan zon hiburan 
dilaksanakan secara berhati-hati dengan mengambil kira aspek keselamatan, sosial dan 
ketenteraman awam. 
 
1. PBT yang Mempunyai Zon Hiburan / Lokasi Ditetapkan 

- Beberapa PBT menetapkan zon khusus bagi aktiviti hiburan, termasuk pub, bar, 
karaoke dan aktiviti berisiko tinggi: 
 

• MBJB – Mengguna pakai Garis Panduan Perniagaan Berisiko Tinggi (2015) 

• MBPG – Dua zon utama: Jalan Suria, Bandar Seri Alam dan Jalan Sena, Taman 
Rinting, disokong oleh PDRM, KDRM & Imigresen. 

• MPBP (Batu Pahat) – Hanya dibenarkan di BPK 1.15 Parit Bilal (Taman Flora & 
Taman Setia Jaya), dan tidak bercadang memperluaskan zon hiburan. 

• MPKu (Kulai) – Beberapa lokasi dibenarkan termasuk Jalan Kenanga, Jalan SME, 
kawasan komersial gated & guarded, pasar raya, hotel, pusat peranginan dan 
kelab golf. 
 

Beberapa PBT turut mempunyai pengkelasan dalam RTD (kelas B3, B6, B10a/b/c) yang 
membenarkan permohonan dipertimbang dalam kawasan perniagaan tertentu, antaranya 
Pasir Gudang, Pontian dan Labis. 
 
2. PBT yang Tidak Mempunyai Zon Hiburan Khas 

- Beberapa PBT tidak menetapkan zon guna tanah khusus untuk sektor hiburan dalam 
RTD masing-masing: 
 

• MPS (Segamat) 

• MPP (Pengerang) 

• MPPn (Pontian) – Tiada zon khas, namun memiliki kelas B3 di kawasan tertentu 
dalam BPK. 

• MD Labis – Mempunyai kelas B6 dalam RTD, namun tiada zon ditetapkan. 

• MD Kota Tinggi (MDKT) 

• MD Mersing 
 

Bagi PBT ini, permohonan hiburan masih boleh dipertimbangkan di kawasan perniagaan 
tertentu, tetapi semua permohonan tertakluk kepada sokongan dan kelulusan Pejabat Daerah, 
selaras dengan Enakmen Hiburan dan Tempat-Tempat Hiburan 1998. 

3. Prinsip Umum dalam Penetapan Zon dan Kelulusan Lesen 

- Semua PBT mengekalkan garis panduan asas: 
 

• Premis mesti berada dalam bangunan sah (CFO/CCC/permit). 

• Tidak berhampiran kawasan sensitif seperti kediaman, sekolah, rumah ibadat dan 
hospital (radius ±200m). 

• Tiada paparan iklan arak di luar bangunan. 

• Lokasi keutamaan: pusat membeli-belah, hotel, kelab golf, pusat peranginan atau 
kawasan komersial terkawal. 

• Wajib bergantung kepada ulasan PDRM, Pejabat Daerah dan agensi keselamatan. 
 
JAWAPAN PLAN MALAYSIA@JOHOR 
 
Dalam penyediaan Rancangan Pemajuan telah ditentukan aktiviti sektor hiburan termasuk 
dalam guna tanah komersial. Walau bagaimanapun, penetapan dan kawalan jenis aktiviti yang 
dibenarkan adalah tertakluk kepada PBT. 

YB TUAN CHEN KAH ENG  (STULANG)  
SOALAN B39  
 
Senaraikan laluan-laluan bas rentas sempadan Causewaylink di KSAB serta "ridership" untuk 
setiap laluan setiap bulan bermula Januari 2025 sehingga Oktober 2025.  
 
JAWAPAN YB TUAN IR. TS.  MOHAMAD FAZLI BIN MOHAMAD SALLEH 
 
1. Untuk makluman Ahli-Ahli Yang Berhormat, perkhidmatan bas rentas sempadan 

Causeway Link (CW) yang dikendalikan oleh Handal Indah Sdn. Bhd. merupakan antara 
mod utama pengangkutan awam bagi rakyat Malaysia yang bekerja atau berurusan di 
Singapura. 
 
Sebahagian besar laluan ini beroperasi melalui Kompleks Sultan Abu Bakar (KSAB) di 
Iskandar Puteri, yang menjadi pintu masuk utama ke Tuas Checkpoint di Singapura. 

 
2. Perkhidmatan ini bukan sahaja memainkan peranan penting dalam menyokong 

pergerakan tenaga kerja harian antara Johor dan Singapura, tetapi juga membantu 
mengurangkan kebergantungan terhadap kenderaan persendirian di sempadan, sekaligus 
menyumbang kepada kelancaran aliran trafik di kawasan Iskandar Puteri dan Gelang 
Patah. 

 
3. Bagi tempoh Januari hingga Oktober 2025, terdapat sepuluh (10) laluan bas rentas 

sempadan Causeway Link (CW) yang beroperasi melalui KSAB seperti berikut: 
 

Bil Kod Laluan Laluan 

1 CW3 Perling Mall – Jurong East 

2 CW3L Perling Mall – Kompleks Sultan Abu Bakar 

3 CW3S Terminal TUTA – Kompleks Sultan Abu Bakar 

4 CW4 Pontian – Jurong East 

5 CW4G Terminal Gelang Patah – Kompleks Sultan Abu Bakar 

6 CW4S Sutera Mall – Jurong East 

7 CW6 Giant Nusa Bestari – Boon Lay 

8 CW7 Terminal Gelang Patah – Tuas Link 

9 CW7L Hotel Ramada – Kompleks Sultan Abu Bakar 

10 CW7P Puteri Harbour – Kompleks Sultan Abu Bakar 
 
4. Berdasarkan laporan ridership yang diterima daripada pengendali Handal Indah Sdn. Bhd., 

bilangan penumpang bulanan bagi setiap laluan dari Januari hingga Oktober 2025 adalah 
seperti berikut: 

BULAN Cw3 Cw3L Cw3S Cw4 Cw4G Cw4S Cw6 Cw7 Cw7L Cw7P 

JAN 101997 81522 6782 2886 69229 5707 49219 74001 13960 2294 

FEB 95888 82441 6861 3300 64226 5562 44917 72905 14101 2446 

MAC 104903 88310 7227 3276 67856 6349 51701 80614 14271 2056 

APR 103152 85352 7501 3263 66767 6528 50994 80375 13875 1850 

MEI 118295 90549 7677 3382 65682 6570 59472 84976 15420 2207 

JUN 121204 94345 7705 3296 62202 6762 58283 89102 15202 2729 

JUL 127142 100889 7852 3931 64304 7418 60608 100900 17403 2964 

OGO 136721 91939 6816 3367 52252 8122 63143 104612 18638 3219 

SEP 150078 80956 5943 4298 33173 11616 65470 111966 17704 2886 

OKT 136083 84917 5760 3862 57801 8720 63714 104940 16493 5528 

 
5. Secara keseluruhannya, trend ridership menunjukkan peningkatan berterusan antara bulan 

Januari hingga Julai 2025, khususnya bagi laluan utama CW3 (Perling Mall–Jurong East) 
dan CW7 (Gelang Patah–Tuas Link) yang mencatatkan purata melebihi 100,000 
penumpang sebulan. 
 

6. Perkara ini mencerminkan peningkatan kebergantungan rakyat terhadap perkhidmatan bas 
rentas sempadan sebagai alternatif yang lebih efisien dan kos efektif, di samping 
mengurangkan kesesakan di laluan kenderaan persendirian di sempadan Johor–
Singapura. 

 
Terima Kasih 

YB TUAN CHEN KAH ENG  (STULANG)  
SOALAN B40  
 
Senaraikan semua data center yang merangkumi nama syarikat, alamat tapak dan kapasiti  
yang telah beroperasi sehingga kini dan yang bakal disiap bina di Johor.  
 
JAWAPAN YB DATO’ HAJI MOHD. JAFNI BIN MD. SHUKOR 
 
Setakat Oktober 2025, sebanyak 17 pusat data telah beroperasi dan 11 pusat data dalam 
pembinaan di Negeri Johor. Berikut merupakan senarai pusat data: 
 
SENARAI PUSAT DATA SEDIA ADA DAN DALAM PEMBINAAN DI NEGERI JOHOR 
 

BIL. PUSAT DATA LOKASI PBT STATUS 

1. GDS IDC (StarHill)/ Dayone Data 
Center (Plot 1)  
(Fasa 1 dan Fasa 6, lain-lain fasa 
belum mendapat CCC)  

Starhill, Kempas MBJB 
 

Sedia ada 

2. Bridge Data Centres Malaysia IV 
Sdn. Bhd (Fasa 1&2) (Sebahagian 
Lot 2699 (GRN 80943) 

Banfoo, Ulu 
Tiram 

MBJB Pembinaan 

3. Bridge Data Centres Malaysia IV 
Sdn. Bhd (Fasa 3) (Sebahagian Lot 
2699 (GRN 80943) 

Banfoo, Ulu 
Tiram 

MBJB Pembinaan 

4. 
TM Technology Services (FASA 1) 

Nusajaya Tech 
Park 

MBIP Sedia ada 

5. GDS IDC/ Dayone Data Center 
(PLOT 1) (Tambahan Blok Fasa A & 
Fasa B) 

Nusajaya Tech 
Park 

MBIP Sedia ada 

6. GDS IDC/ Dayone Data Center 
(PLOT 1) (Tambahan Blok Fasa A & 
Fasa B) 

Nusajaya Tech 
Park 

MBIP Sedia ada 

7. GDS IDC/ Dayone Data Center 
(PLOT 1) (Tambahan Blok Fasa A & 
Fasa B) 

Nusajaya Tech 
Park 

MBIP Sedia ada 

8. GDS IDC/ Dayone Data Center 
(PLOT 2) (Fasa 1 & Fasa 2) 

Nusajaya Tech 
Park 

MBIP Sedia ada 

9. 
Airtrunk Data Center PTD 226677 
(JHB1) 

Kawasan 
Perindustrian 
SiLC 

MBIP Sedia ada 

10. GDS IDC/ Dayone Data Center 
(PLOT 3) (PTD 212296) 

Nusajaya Tech 
Park 

MBIP Sedia ada 

11. Equinix Data Center - PTD 7444 
(JH1) 

Nusajaya Tech 
Park 

MBIP Sedia ada 

12. Equinix Data Center - PTD 5225 
(JH2) 

Nusajaya Tech 
Park 

MBIP Pembinaan 

13. 
TM TECHNOLOGY SERVICES 
(PTD 5062) (Pindaan Fasa 2)  

Nusajaya Tech 
Park 
 

MBIP Pembinaan 

14. STT GDC Malaysia Sdn. Bhd Nusa 
Cemerlang 
Industrial Park 

MBIP Pembinaan 

15. Dayone Data Center (PLOT 4) (PTD 
212299, Sebahagian PTD 212298 & 
PTD 212300) 

Nusajaya Tech 
Park 

MBIP Pembinaan 

16. Yu Ao Sdn. Bhd. (PTD 227195 & 
PTD 22719) 

Nusa 
Cemerlang 
Industrial Park 

MBIP Pembinaan 

17. Tropicana Firstwide Sdn. Bhd (Plot 
B) (Computility Technology 
(Malaysia) Sdn. Bhd. & AIGC 
Technology (Malaysia) Sdn. Bhd./ Z 
Data Center) (PTD 229770) 

Berhampiran 
Taman 
Nusantara 
Prima 
(Persiaran 
Bayu) 

MBIP Pembinaan 

YB TUAN NG YAK HOWE  (BENTAYAN)  
SOALAN B41  
 
Berapakah jumlah ekor anjing liar yang telah ditangkap oleh Majlis Perbandaran Muar (MPM) 
sejak tahun 2023, 2024 dan 2025, dan apakah tindakan lanjut yang diambil terhadap anjing-
anjing liar yang telah ditangkap tersebut, serta statistiknya?   
 
JAWAPAN YB DATO’ HAJI MOHD. JAFNI BIN MD. SHUKOR 
 
Majlis Perbandaran Muar (MPM) sentiasa melaksanakan aktiviti kawalan haiwan liar secara 
berterusan bagi memastikan keselamatan dan kebersihan awam di kawasan pentadbirannya 
terjamin. Berdasarkan rekod pihak MPM, jumlah anjing liar yang telah berjaya ditangkap 
adalah sebanyak 199 ekor pada tahun 2023, 296 ekor pada tahun 2024, dan 240 ekor bagi 
tempoh Januari hingga Oktober tahun 2025. 
 
Setiap anjing yang ditangkap akan ditempatkan sementara di paun haiwan Majlis untuk 
tempoh tertentu bergantung kepada status pemilikan. Bagi anjing tidak berlesen, tempoh 
tahanan adalah selama dua (2) hari, manakala bagi anjing berlesen, tempoh tahanan 
diperuntukkan selama tujuh (7) hari bagi memberi peluang kepada pemilik hadir menuntut 
semula haiwan mereka. Sekiranya tiada tuntutan dibuat selepas tempoh tersebut, tindakan Put 
To Sleep (PTS) akan dilaksanakan oleh pegawai veterinar yang dilantik, selaras dengan garis 
panduan kebajikan haiwan yang ditetapkan oleh Jabatan Perkhidmatan Veterinar. 
 
Usaha ini dilaksanakan bagi mengawal populasi anjing liar yang berpotensi menimbulkan 
risiko keselamatan dan kebersihan awam, di samping memastikan pengurusan haiwan terbiar 
dilaksanakan secara beretika dan berperikemanusiaan. 

YB TUAN NG YAK HOWE  (BENTAYAN)  
SOALAN B42  
 
Berapakah jumlah golongan OKU di Negeri Johor yang telah menerima manfaat secara 
langsung hasil pelaksanaan Disability Equality Training (DET) dan Kursus Asas Job Coach 
setakat ini, serta berapakah daripada jumlah tersebut telah berjaya memperoleh pekerjaan 
melalui kerjasama dengan majikan?  
 
JAWAPAN YB PUAN HAJAH  KHAIRIN-NISA BINTI ISMAIL @ MD ON 
 
Kerajaan negeri Johor melalui Jabatan Kebajikan Masyarakat Negeri Johor sentiasa prihatin 
dalam menjaga kebajikan dan mendayaupayakan golongan Orang Kurang Upaya (OKU).  
Sehubungan dengan itu, kerajaan negeri telah menyalurkan dan melaksanakan pelbagai 
inisiatif dalam usaha mendayaupayakan OKU dengan menyediakan pelbagai 
perkhidmatan termasuk latihan serta membuka peluang pekerjaan kepada OKU di 
samping menggalakkan penyertaan aktif komuniti setempat melalui pengintegrasian dan 
pembangunan OKU. Dalam pembentangan Belanjawan Negeri Johor 2025 pada Disember 
2024 yang lalu, sebanyak RM110,000.00 telah diperuntukkan bagi Program Disability Equality 
Training (DET) dan Kursus Asas Job Coach di bawah Inisiatif Kedua Puluh Satu, Teras Ketiga: 
Jaringan Keselamatan Sosial. 
 
Program Disability Equality Training (DET) 
Program ini adalah bertujuan memastikan pekerja OKU diberi sokongan dan galakkan dari 
pihak majikan. Jabatan menganjurkan Program Disability Equality Training (DET) kepada 
majikan, agensi kerajaan dan swasta dengan tujuan untuk meningkatkan kesedaran dan 
pemahaman berkaitan ketidakupayaan dan halangan yang dihadapi oleh OKU terutamanya 
apabila bekerja dengan mereka. Program ini telah dilaksanakan sebanyak empat siri dengan 
penyertaan seramai 268 orang perserta yang terdiri daripada pihak majikan, agensi kerajaan 
dan swasta. Bengkel ini adalah untuk Memahami Ketidakupayaan Ke Arah Inklusif seperti 
berikut:- 
 

1. Memahami dan mampu membezakan terma ketidakupayaan dengan kekurangan/ 
kecacatan. 
 

2. Memahami OKU daripada sudut dalaman (psikologi) dan luaran (psikososial) termasuk 
budaya hidup. 
 

3. Memahami punca dan situasi yang menjadi penyebab timbulnya isu ketidakupayaan seperti 
halangan fizikal, pengasingan sosial, halangan penyertaan, diskriminasi dan persepsi. 
 

4. Dapat mengadakan perancangan dan tindakan untuk membolehkan OKU turut serta dalam 
masyarakat. 

 
Program Kursus Asas Job-Coach 
Program Kursus Asas Job Coach merupakan inisiatif kerajaan dalam memberi sokongan 
pekerjaan kepada OKU serta menggalakkan pekerjaan yang berkekalan kepada OKU di 
pasaran pekerjaan terbuka sekurang-kurangnya untuk tempoh enam bulan. Job Coach adalah 
individu yang dilatih secara profesional dalam memberi sokongan kepada OKU dan menjadi 
penghubung antara OKU bersama majikan dengan menyediakan sokongan untuk kedua-dua 
belah pihak.  

Pada tahun 2025, melalui kursus yang diadakan sebanyak dua siri iaitu Siri Pertama yang 
diadakan di  Johor Bahru yang meliputi lima buah daerah seperti Johor Bahru, Pontian, 
Mersing, Kulai dan Kota Tinggi manakala Siri Kedua pula diadakan di Batu Pahat yang 
melibatkan lima buah daerah lain seperti Kluang, Batu Pahat, Segamat, Muar, dan Tangkak 
telah berjaya melatih seramai 98 orang Job Coach Baharu dalam usaha kerajaan 
meningkatkan kebolehpasaran OKU dan bidang pekerjaan. Matlamat perkhidmatan Job Coach 
adalah seperti berikut :- 
 

1. Pendekatan untuk mempromosikan pekerjaan kepada OKU; 
 

2. Sebagai pengantara/penghubung OKU dengan syarikat /organisasi sepanjang proses kerja; 
 

3. Membantu membuat penyesuaian diri dengan persekitaran dan bidang kerja mengambilkira 
tahap keupayaan; 
  

4. Mewujudkan hubungan saling memahami OKU antara majikan dan rakan sekerja; dan 
 

5. Usaha meningkatkan kualiti perkhidmatan dan kekal dalam pekerjaan. 
 

Jadual 1:  Statistik OKU Kekal Berkerja Melalui Perkhidmatan Job Coach Tahun 
2021-2025 

 

STATISTIK OKU KEKAL BEKERJA MELALUI PERKHIDMATAN JOB COACH MENGIKUT DAERAH TAHUN 
2021-2025 

BIL. DAERAH 

TAHUN 

2021 
KEKAL 
2021 

2022 
KEKAL   
2022  

2023 KEKAL 
2023 

2024 KEKAL 
2024 

2025 KEKAL 
2025 

1 JOHOR BAHRU 2 0 0 0 0 0 
0 0 2 2 

2 MUAR 0 0 0 0 0 0 0 0 0 0 

3 BATU PAHAT 0 0 0 0 0 0 
2 2 0 0 

4 SEGAMAT 6 6 3 3 5 5 3 2 0 0 

5 KLUANG 15 13 11 10 0 0 
3 3 7 7 

6 PONTIAN 0 0 0 0 0 0 2 0 0 0 

7 KOTA TINGGI 0 0 0 0 0 0 
0 0 0 0 

8 MERSING 0 0 0 0 0 0 2 0 0 0 

9 TANGKAK 0 0 0 0 0 0 
3 0 5 4 

10 KULAI 0 0 0 0 0 0 2 0 2 2 

JUMLAH 23 19 14 13 5 5 
17 8 14 13 

YB TUAN NG YAK HOWE  (BENTAYAN) 
SOALAN B43 

Senarai 40 lokasi tumpuan awam di Negeri Johor yang telah dipasang dengan Automated 
External Defibrillator (AED); dan apakah langkah penyelenggaraan berkala yang dilaksanakan 
bagi memastikan semua peralatan AED ini sentiasa berada dalam keadaan baik dan berfungsi 
apabila diperlukan?  

JAWAPAN YB TUAN LING TIAN SOON 

Hasil perbincangan bersama YB pada 10/11/2025 memaklumkan AED perlu diselaraskan di 
PTJ masing-masing. Perlu input dari SUKJ, Bahagian Pengurusan. Yang Berhormat Tuan, 
Senarai 40 lokasi tumpuan awam di Negeri Johor yang telah dipasang dengan Automated 
External Defibrillator (AED) adalah sebagaimana LAMPIRAN B43.  

Untuk makluman Yang Berhormat Tuan, Mesin AED yang dibekalkan oleh Kerajaan Negeri 
dilengkapi dengan jaminan ketahanan bateri serta jangka hayat pad sehingga lima (5) tahun. 
Selain itu, mesin ini turut disokong dengan sambungan Wi-Fi bersepadu yang berfungsi untuk 
merekodkan aktiviti penggunaan serta memantau status operasi peranti secara berterusan. 
Melalui sistem sambungan WiFi tersebut, notifikasi akan dihantar secara automatik kepada 
pihak Kerajaan Negeri dan pembekal sekiranya berlaku keperluan untuk penggantian bateri 
atau pad AED, bagi memastikan mesin sentiasa berada dalam keadaan optimum untuk 
digunakan. 



 

SENARAI 40 LOKASI TERLIBAT BAGI PEMASANGAN MESIN AED 
 

BIL CADANGAN LOKASI DAERAH 

1 Pejabat Daerah Johor Bahru Johor Bahru 

2 Pejabat Daerah Muar Muar 

3 Pejabat Daerah Batu Pahat Batu Pahat 

4 Pejabat Daerah Kluang Kluang 

5 Pejabat Daerah Segamat Segamat 

6 Pejabat Daerah Pontian Pontian 

7 Pejabat Daerah Kota Tinggi Kota Tinggi 

8 Pejabat Daerah Tangkak Tangkak 

9 Pejabat Daerah Mersing Mersing 

10 Pejabat Daerah Kulai Kulai 

11 Majlis Bandaraya Johor Bahru Johor Bahru 

12 Majlis Bandaraya Iskandar Puteri Johor Bahru 

13 Majlis Bandaraya Pasir Gudang Johor Bahru 

14 Majlis Perbandaran Batu Pahat Batu Pahat 

15 Majlis Perbandaran Kluang Kluang 

16 Majlis Perbandaran Kulai Kulai 

17 Majlis Perbandaran Muar Muar 

18 Majlis Perbandaran Pengerang Kota Tinggi 

19 Majlis Perbandaran Pontian Pontian 

20 Majlis Perbandaran Segamat Segamat 

21 Majlis Daerah Kota Tinggi Kota Tinggi 

22 Majlis Daerah Labis Segamat 

23 Majlis Daerah Mersing Mersing 

24 Majlis Daerah Simpang Renggam Kluang 

25 Majlis Daerah Tangkak Tangkak 

26 Majlis Daerah Yong Peng Batu Pahat 

27 Bangunan Sultan Ismail Johor Bahru 

28 Bangunan Dato Jaafar Mohamad Johor Bahru 

29 Bangunan Dato Mohamad Ibrahim Johor Bahru 

30 Bangunan Dato Mohamad Salleh Perang Johor Bahru 

31 Bangunan Dato Abdul Rahman Andak Johor Bahru 

32 Zoo Johor Johor Bahru 

33 Taman Merdeka (Taman rekreasi) Johor Bahru 

34 Taman Mutiara Rini (Taman rekreasi) Johor Bahru 

35 Taman Hutan Bandar (Taman rekreasi) Johor Bahru 

36 TMIYC JB (Taman rekreasi) Johor Bahru 

37 TMIYC Muar (Taman rekreasi) Muar 

38 TMIYC Kluang (Taman rekreasi) Kluang 

39 Terminal Larkin Johor Bahru 

40 Taman Negara Gunung Ledang Tangkak 
 

LAMPIRAN B43 

YB TUAN NG YAK HOWE  (BENTAYAN)  
SOALAN B44  
 
Apakah status pelaksanaan pemasangan EV Charging Bay (EVCB) di Johor setakat ini, 
jumlah yang telah siap mengikut daerah, serta strategi kerajaan negeri bagi memastikan 
sasaran 1,245 unit menjelang tahun 2030 tercapai seperti dirancang?  
 
JAWAPAN YB DATO’ HAJI MOHD. JAFNI BIN MD. SHUKOR 
 
Untuk makluman Dewan yang mulia ini, Kerajaan Negeri Johor melalui Pihak Berkuasa 
Tempatan (PBT) sedang melaksanakan pembangunan infrastruktur pengecas kenderaan 
elektrik atau Electric Vehicle Charging Bay (EVCB) secara berperingkat selaras dengan 
aspirasi Negeri menuju sasaran tahun 2030. Rumusan status pelaksanaan adalah seperti 
berikut: 
 

PBT JUMLAH CHARGING POINT 

MBJB 175 

MBIP 174 

MBPG 17 

MPM 16 

MPBP 10 

MPK 20 

MPKu 66 

MPS 1 

MPP 16 

MPPn 7 

MDT 10 

MDYP 2 

MDSR 4 

MDL 0 

MDKT 2 

MDM 7 

JUMLAH 
KESELURUHAN 

527 

YB TUAN NG YAK HOWE  (BENTAYAN)  
SOALAN B45  
 
Apakah agihan baki pelaburan RM19 bilion di luar Zon Ekonomi Khas Johor–Singapura (JS-
SEZ) setakat Jun 2025, mengikut daerah dan jenis industri utama yang menerima pelaburan di 
setiap daerah tersebut?  
 
JAWAPAN YB TUAN LEE TING HAN 
 
Setakat Jun tahun 2025, jumlah pelaburan yang direkodkan di luar Zon Ekonomi Khas Johor–
Singapura (JS-SEZ) adalah sebanyak RM19 bilion. Pelaburan ini meliputi pelbagai sektor 
strategik di seluruh negeri dan menunjukkan bahawa pertumbuhan ekonomi Johor tidak hanya 
tertumpu di kawasan JS-SEZ, tetapi turut berkembang secara seimbang di daerah-daerah lain. 
 
Berikut ialah agihan baki pelaburan tersebut mengikut daerah dan jenis industri utama yang 
telah menerima pelaburan dalam tempoh berkenaan, merangkumi projek di bawah seliaan 
dan kelulusan Lembaga Pembangunan Pelaburan Malaysia (MIDA) setakat Jun 2025. 
 

Daerah Lokasi 
Jumlah 
Pelaburan 
(Pembuatan) 

Jumlah Pelaburan 
(Perkhidmatan) 

Jenis Industri Utama 

Batu Pahat 

Batu Pahat  3,983,725 Pembuatan Makanan, 
Perdagangan dan 
Pengedaran 

Sri Gading I 
Industrial Estate 

48,373,802 33,750,200 Kimia & Bahan Kimia, 
Pembuatan Makanan, 
Teknologi Hijau 

Yong Peng 16,905,547 1,826,409 Percetakan, Teknologi 
Hijau,  

Parit Raja  38,000,000 Perkilangan 

Tongkang Pechah 
Industrial Estate 

10,213,333  Percetakan, Tekstil & 
Produk Tekstil,  

Sri Gading MIEL 8,360,000  Pembuatan Makanan 

Kluang 

Kluang 26,912,301 791,000 Perkhidmatan Makanan, 
Pembuatan Makanan 

Simpang Renggam  104,400 Penjagaan Kesihatan 

Kluang Industrial 
Estate 

13,301,433  Produk Mineral Bukan 
Logam 

Muar 

Muar 109,708,057 10,620,860,755 Perabot, Produk Logam 
Fabrikasi, Pembuatan 
Makanan 

Bukit Pasir 
Industrial Estate 

8,816,942 4,749,408 Perabot, Produk Logam 
Fabrikasi 

Segamat 

Segamat 96,200,000 208,800 Penjagaan Kesihatan, 
Pembuatan Makanan 

Segamat I 
Industrial Estate 

 751,520 Perdagangan Runcit 

Kota Tinggi Kota Tinggi 14,900,000  Produk Kayu 

Tangkak Tangkak  1,093,000 Pembuatan Makanan 

Baki jumlah pelaburan yang tidak tersenarai turut melibatkan projek di luar bidang kuasa MIDA 
seperti pusat data, pembangunan hartanah, ladang pertanian, serta projek infrastruktur dan 
utiliti negeri. 

YB TUAN HAJI SELAMAT BIN TAKIM  (SUNGAI BALANG)  
SOALAN B46  
 
Apakah kerajaan bercadang menaikkan elaun ketua-ketua kampung setara dengan kadar gaji 
minimum negara? Hal ini kerana peranan yang dijalankan oleh mereka amatlah besar dan 
tidak mengira waktu serta harus dihargai dengan menaikkan kadar elaun mereka agar 
berpadanan dengan skop tugasannya.  
 
JAWAPAN YAB MENTERI BESAR 
 
Untuk makluman Ahli Yang Berhormat, Kerajaan Negeri amat menghargai peranan besar 
Ketua-Ketua Kampung sebagai barisan hadapan pentadbiran di peringkat akar umbi dan 
penghubung utama antara rakyat dengan Kerajaan. 
 
Pada masa ini, Ketua-Ketua Kampung menerima elaun melalui dua sumber, iaitu Kerajaan 
Persekutuan dan Kerajaan Negeri. Melalui peruntukan Kementerian Kemajuan Desa dan 
Wilayah (KKDW), elaun asas yang diterima adalah sebanyak RM500 sebulan. Kerajaan 
Persekutuan dan Kerajaan Negeri turut menambah RM400, menjadikan jumlah semasa 
sebanyak RM900 sebulan. 
 
Selain itu, Majlis Mesyuarat Kerajaan Negeri pada 8 Mac 2023 turut meluluskan penambahan 
elaun sebanyak RM300 kepada Ketua Kampung dan Ketua Masyarakat Cina. Dengan itu, 
jumlah keseluruhan elaun terkini bagi Ketua Kampung di Johor ialah RM1,200 sebulan. 
 
Kerajaan Negeri pada masa ini sedang meneliti keperluan penyelarasan kadar elaun Ketua 
Kampung dan Batin Orang Asli berdasarkan keadaan semasa, selain memperhalusi bentuk 
penghargaan yang sesuai bagi mengiktiraf peranan serta komitmen tinggi mereka dalam 
mengukuhkan tadbir urus di peringkat komuniti. 

YB TUAN HAJI SELAMAT BIN TAKIM  (SUNGAI BALANG)  
SOALAN B47  
 
Mohon nyatakan berapakah bilangan Rumah Mesra Rakyat (SPNB) yang telah dibina di DUN 
Sungai Balang dan berapa jumlah yang masih menunggu kelulusannya?  
 
JAWAPAN YB DATO’ HAJI MOHD. JAFNI BIN MD. SHUKOR 
 
Untuk makluman Yang Berhormat Sungai Balang, pemantauan pelaksanaan program RMR di 
seluruh negara adalah terhad sehingga peringkat Parlimen sahaja. Maka, bagi DUN Sungai 
Balang yang terletak dalam Parlimen Muar, berikut adalah pelaksanaan program RMR di 
Parlimen Muar sehingga 31 Oktober 2025. 
 
i. Jumlah RMR yang telah siap dibina dan diserahkan di Parlimen Muar adalah sebanyak 

431 unit, manakala 5 unit sedang dalam pembinaan. 
ii. Jumlah permohonan yang telah dinilai layak dan sedang menunggu giliran adalah 

seramai 62 pemohon. 
 

Untuk makluman, Program RMR adalah menjadi antara keutamaan KPKT. Justeru itu, KPKT 
dan SPNB merancang untuk meningkatkan lagi sasaran pembinaan Program RMR dalam 
RMKe-13 serta menambah baik mekanisma pelaksanaan dari semasa ke semasa agar lebih 
banyak RMR dapat dibina dan diserahkan kepada pemohon yang layak dari golongan B40 
setiap tahun. SPNB juga sedang dalam perancangan untuk melaksanakan kaedah kolaborasi 
dalam pelaksanaan Program RMR di antara SPNB bersama agensi dan syarikat kerajaan atau 
swasta bagi memperkasakan lagi mandat Kerajaan kepada SPNB dalam pelaksanaan 
Program RMR. 

YB TUAN HAJI SELAMAT BIN TAKIM  (SUNGAI BALANG)  
SOALAN B48  
 
Mohon pihak kerajaan menaiktaraf jambatan-jambatan masuk ke kampung di dalam kawasan 
DUN Sungai Balang yang sempit dan menyukarkan untuk kenderaan besar seperti trak 
BOMBA untuk melaluinya dalam masa kecemasan berlaku.  
 
JAWAPAN YB TUAN IR. TS. MOHAMAD FAZLI BIN MOHAMAD SALLEH 

YB TUAN HAJI SELAMAT BIN TAKIM  (SUNGAI BALANG)  
SOALAN B49  
 
Mencadangkan agar kerajaan memberikan insentif khas kepada setiap masjid dan surau bagi 
mengadakan sesi kuliah maghrib untuk mengisi jiwa dan rohani umat Islam dengan ilmu serta 
pengetahuan agama dalam mendepani hambatan cabaran hidup semasa yang penuh dengan 
pancaroba.  
 
JAWAPAN YB TUAN HAJI MOHD FARED BIN HAJI MOHD KHALID 
 
Kerajaan Negeri Johor sentiasa komited dalam usaha memperkasa institusi masjid dan surau 
sebagai pusat penyebaran ilmu serta pengukuhan kerohanian umat Islam di negeri ini. Bagi 
mencapai hasrat tersebut, Kerajaan Negeri melalui Jabatan Agama Islam Negeri Johor 
(JAINJ) telah mengambil langkah proaktif dengan melantik seramai 716 orang Guru Takmir di 
seluruh negeri Johor melalui peruntukan Jabatan Kemajuan Islam Malaysia (JAKIM). 
Pelantikan ini bertujuan untuk melaksanakan pengajaran dan penyampaian ilmu agama di 
masjid dan surau di seluruh negeri. 
 
Setiap Guru Takmir yang dilantik dikehendaki melaksanakan sembilan (9) sesi kuliah agama 
sebulan di masjid dan surau kariah masing-masing. Elaun bagi Guru Takmir pula akan dibayar 
oleh JAKIM terus ke akaun Guru Takmir, selaras dengan peruntukan yang telah diberikan iaitu 
sebanyak RM7,732,800.00 setahun bagi negeri ini. Langkah ini diambil bagi memastikan 
program pengimarahan masjid dan surau, khususnya kuliah Maghrib dan pengajian agama, 
dapat dijalankan secara berterusan, tersusun dan memberi manfaat yang menyeluruh kepada 
masyarakat Islam di negeri Johor. Inisiatif ini bukan sahaja berperanan mengisi jiwa 
masyarakat dengan ilmu dan kefahaman agama, malah turut membantu membina kekuatan 
spiritual serta ketahanan diri dalam menghadapi pelbagai cabaran dan dinamika kehidupan 
masa kini. 

YB TUAN HAJI SELAMAT BIN TAKIM  (SUNGAI BALANG)  
SOALAN B50  
 
Meminta kerajaan menyambung binaan dan jarak jeti sedia ada di Jeti Nelayan Parit Jawa 
supaya ia dapat menjadi tarikan pelancong untuk menjamu mata melalui keindahan 
pemandangan alam dan memerhati burung-burung hijrah yang singgah di pekan Parit Jawa.
  
JAWAPAN YB DATO’ ZAHARI BIN SARIP 
 
Salah satu fungsi LKIM adalah untuk menyediakan infrastruktur jeti bagi memudahkan nelayan 
untuk mendaratkan hasil perikanan. Ia termasuklah membina baharu dan menaiktaraf 
kemudahan jeti sedia ada bagi memastikan keselamatan dan keselesaan nelayan. 
 
Pihak LKIM telah menerima permohonan daripada komuniti nelayan setempat bagi tujuan 
menyambung jeti konkrit sedia ada sepanjang 100 kaki bagi menampung bot-bot nelayan. 
Pihak LKIM telah memajukan permohonan tersebut kepada pihak Ibu Pejabat LKIM beserta 
pemasangan kren pengangkut enjin dan pukat (10 tan) dengan nilai permohonan sebanyak 
RM300,000.00 namun bergantung kepada kelulusan pihak Ibu Pejabat LKIM. 

YB DATUK MOHAMAD NAJIB BIN SAMURI  (PARIT YAANI)  
SOALAN B51  
 
Apakah status perlaksanaan pembangunan aplikasi Sistem Aduan Rakyat di peringkat 
kerajaan negeri Johor dan bilakah rakyat boleh mula menggunakannya bagi menyalurkan 
aduan serta cadangan pembangunan setempat?  
 
JAWAPAN YB TUAN AZNAN BIN TAMIN 

YB DATUK MOHAMAD NAJIB BIN SAMURI  (PARIT YAANI)  
SOALAN B52  
 
Terdapat keperluan mewujudkan sebuah Balai Bomba dan Penyelamat di Bandar Putera 
Indah, Tongkang Pechah di mana tapak rizab tanah seluas 5 ekar telah tersedia. Adakah 
pihak kerajaan bersedia untuk membangunkan projek tersebut di bawah RMK-13?  
 
JAWAPAN YB DATO’ HAJI MOHD. JAFNI BIN MD. SHUKOR 
 
Jabatan ingin mengucapkan terima kasih atas keperihatinan YB berkaitan keperluan 
perkhidmatan kebombaan di kawasan Tongkang Pechah. 
 
Untuk makluman YB, pembinaan sesebuah balai bomba adalah berdasarkan penilaian risiko 
iaitu seperti jumlah penduduk, tahap risiko kebakaran, keluasan kawasan jagaan, faktor 
geografi dan keperluan strategik. 
 
Berdasarkan penilaian risiko tersebut, kawasan Tongkang Pechah secara umumnya adalah 
kawasan berisiko sangat rendah berdasarkan kajian risiko melalui TM SmartMaps seperti 
berikut: 
 

a. Populasi  : 14,592 orang 
b. Industri Ringan  : 138 buah  
c. Industri Sederhana : 33 buah 
d. Industri Berat  : 3 buah 
e. Skor Risiko  : 9 Markah (Purata) 
f. Kategori Risiko  : Kelas E (risiko sangat rendah) 

 
Manakala berdasarkan rekod panggilan kecemasan yang telah dihadiri oleh Jabatan daripada 
tahun 2023 sehingga Oktober 2025 bagi kawasan Tongkang Pechah seperti berikut: 
 

a. Kes Kebakaran (purata : 12 kes per tahun) 
 

2023 2024 2025 

20 kes 8 kes 9 kes 

 
b. Kes Menyelamat (purata : 7 kes per tahun) 

 

2023 2024 2025 

9 kes 7 kes 5 kes 

 
c. Kes Khidmat Khas (purata : 37 kes per tahun) 

 

2023 2024 2025 

37 kes 47 kes 27 kes 

Pada ketika ini, tiada keperluan mendesak bagi pembinaan balai bomba baru di Bandar 
Putera Indah, Tongkang Pechah.  
 
Untuk tindakan kecemasan semasa, Balai Bomba Dan Penyelamat Penggaram akan memberi 
respons terhadap panggilan kecemasan di kawasan Bandar Putera Indah, Tongkang Pechah 
dan kawasan berhampiran dengannya. Jarak dari Balai Bomba dan Penyelamat Penggaram 
(Kategori A) adalah 7.9km (14 minit perjalanan). Balai ini dilengkapkan dengan 2 unit jentera 
Fire Rescue Tender (FRT), 1 unit water tanker, 1 unit Emergency Medical Rescue Services 
(EMRS), 1 unit Turn Table Ladder dan 3 unit Rapid Intervention Motorcycle (RIM) dengan 
kekuatan anggota seramai 63 orang Pegawai Bomba.  
 
Turut akan membantu jika berlakunya kecemasan di kawasan Tongkang Pechah ialah Balai 
Bomba dan Penyelamat Batu Pahat (Kategori C) sejauh 9.1km (17 minit perjalanan). dan Balai 
Bomba dan Penyelamat Yong Peng sejauh 20.5km (26 minit perjalanan). 
 
Namum begitu, Jabatan akan menilai kesesuaian dan ketersediaan tapak tanah yang 
dinyatakan bagi pembinaan Balai Bomba Bandar Putera Indah, Tongkang Pechah kategori D. 

YB DATUK MOHAMAD NAJIB BIN SAMURI  (PARIT YAANI)  
SOALAN B53  
 
Mohon dinyatakan berkaitan status pembinaan Sekolah Agama Bandar Putera Indah, 
Tongkang Pechah, Batu Pahat. Bilakan projek pembinaannya dijangka bermula?  
 
JAWAPAN YB TUAN HAJI MOHD FARED BIN HAJI MOHD KHALID 
 
Pertama, berhubung dengan status tanah, perkara ini telah pun selesai. Tapak yang 
dicadangkan bagi pembinaan sekolah baharu merupakan tanah wakaf milik Majlis Agama 
Islam Negeri Johor (MAIJ). 
 
Kedua, mengenai permohonan pembinaan dan penubuhan sekolah baharu, permohonan ini 
sebenarnya telah diajukan ke Bahagian Pendidikan Islam pada tahun 2020. Namun pada 
ketika itu, keperluan pembinaan dianggap belum mendesak kerana terdapat beberapa sekolah 
lain yang perlu diberikan keutamaan, antaranya Sekolah Agama Lubok, Sekolah Agama Seri 
Tengah dan Sekolah Agama Taman Maju. Walau bagaimanapun, sehingga kini sekolah-
sekolah berkenaan juga belum dapat dilaksanakan pembinaannya disebabkan kekangan 
peruntukan. 
 
Ketiga, bagi pembinaan Sekolah Agama Fasa 6, dimaklumkan bahawa Daerah Batu Pahat 
tidak termasuk dalam senarai cadangan pembinaan sekolah baharu bagi fasa tersebut. 
 
Keempat, berdasarkan anggaran semasa, kos bagi pembinaan sebuah sekolah agama baharu 
empat (4) tingkat dianggarkan sekitar RM8 juta. 
 
Akhir sekali, secara keseluruhannya, pembinaan sekolah agama baharu hanya dapat 
dilaksanakan sekiranya terdapat peruntukan baharu yang diluluskan oleh Kerajaan Negeri 
pada tahun-tahun akan datang. 
 



SUKJ.(DN).BIL:600-3/4/1 JLD. 21                                                  DEWAN NEGERI JOHOR 
 

SOALAN-SOALAN BERTULIS BAGI MESYUARAT KETIGA (BELANJAWAN 2026)  
BAGI PENGGAL PERSIDANGAN KEEMPAT DEWAN NEGERI JOHOR YANG KE-15 

MULAI PADA HARI KHAMIS, 13 NOVEMBER 2025 HINGGA 21 NOVEMBER 2025 
 

UNIT DEWAN,  
PEJABAT JURUTULIS DEWAN NEGERI JOHOR 
NOV 2025 (ariff) 

74 
 
 
 

YB DATUK MOHAMAD NAJIB BIN SAMURI  (PARIT YAANI)  
SOALAN B54  
 
Mohon dinyatakan apakah perancangan dan pelan perlaksanaan tambahan bagi menara 
telekomunikasi di bawah program JENDELA terutama di kawasan DUN Parit Yaani bagi 
menambah baik capaian Internet di kawasan luar bandar?  
 
JAWAPAN YB TUAN IR. TS.  MOHAMAD FAZLI BIN MOHAMAD SALLEH 
 
Kerajaan Negeri melalui Suruhanjaya Komunikasi dan Multimedia Malaysia (MCMC) sentiasa 
berusaha untuk menambah baik liputan Internet di seluruh negeri termasuk di Negeri Johor 
melalui inisiatif Pelan Jalinan Digital Negara (JENDELA).    
 
Setakat 31 Oktober 2025, pelaksanaan Pelan JENDELA di DUN Parit Yaani adalah seperti 
berikut:  
  
i. Kesemua empat (4) menara baharu telah siap dan beroperasi;  
ii. Kesemua 78 pemancar sedia ada telah siap dinaik taraf; dan 
iii. Sebanyak 21,621 premis telah dilengkapi dengan sambungan gentian optik 

berkeupayaan gigabit, melebihi daripada sasaran iaitu 19,835 premis;. 
 
Selain itu, Kerajaan Persekutuan melalui Kementerian Komunikasi juga sedang melaksanakan 
penyediaan infrastruktur jalur lebar menggunakan kaedah Point of Presence (PoP) hab 
gentian optik berhampiran sekolah dan kawasan perindustrian terpilih di kawasan luar bandar 
dan pedalaman di seluruh negara. Sebanyak 7 PoP telah berjaya disiapkan manakala 7 PoP 
masih dalam perlaksanaan di DUN Parit Yaani.  
 
Hasil daripada usaha-usaha yang dijalankan menerusi inisiatif Pelan JENDELA, secara 
amnya, liputan dan akses kepada perkhidmatan internet di Negeri Johor termasuk DUN Parit 
Yaani telah bertambah baik.  
 
Bagi meneruskan peluasan liputan Internet ke kawasan luar bandar dan pedalaman di Negeri 
Johor, MCMC akan melaksanakan Pelan JENDELA Fasa 2. Maklumat lanjut dan butiran 
terperinci berkenaan Pelan JENDELA Fasa 2 kini dalam proses pemuktamadan. Berdasarkan 
perancangan, Pelan JENDELA Fasa 2 ini akan dilaksanakan secara berperingkat dengan 
menggunakan kaedah penyelesaian yang sesuai atau dengan izin, fit-for-purpose solution 
untuk menyediakan capaian internet ke kawasan berpenduduk yang belum mendapat 
perkhidmatan. 
 
Selain membangunkan infrastruktur komunikasi, sebagai salah satu usaha memperluas akses 
kepada kemudahan capaian internet, MCMC turut menyediakan capaian Internet secara 
kolektif menerusi 1,099 rangkaian Pusat Sebaran Maklumat Nasional atau lebih dikenali 
sebagai NADI di seluruh negara. Sehingga kini, terdapat sebanyak 101 NADI yang telah siap 
dan beroperasi di Negeri Johor di mana NADI berkenaan telah merekodkan seramai 194,757 
pengguna dalam kalangan komuniti daripada pelbagai peringkat umur. Di bawah inisiatif 1 
DUN 1 NADI yang mula diperkenalkan pada tahun 2023, Kerajaan Persekutuan melalui 
MCMC memastikan agar sekurang-kurangnya terdapat sebuah NADI di setiap kawasan DUN 
untuk dimanfaatkan sepenuhnya oleh komuniti setempat.   

Justeru, sebuah NADI baharu telah siap dan mula beroperasi pada Februari 2025 di DUN Parit 
Yaani iaitu NADI Kampung Bukit Sri Wangi yang bukan sahaja menyediakan capaian internet 
secara kolektif dan penggunaan komputer percuma untuk memudahkan komuniti bahkan turut 
menawarkan pelbagai program dan latihan dalam usaha membantu merapatkan jurang 
komunikasi, pengetahuan dan sosio-ekonomi melalui Inisiatif Perkhidmatan Pintar yang mula 
diperkenalkan di semua NADI di seluruh negara bermula pada September 2024.  
 
Inisiatif ini bertunjangkan lima (5) teras utama iaitu Keusahawanan, Pembelajaran Sepanjang 
Hayat, Kesejahteraan Kendiri, Kesedaran dan Inisiatif Kerajaan sebagai usaha MCMC untuk 
memperkasa dan meningkatkan potensi komuniti setempat menerusi pelbagai program yang 
disediakan. Bagi tempoh 1 September 2024 sehingga 30 September 2025, seramai 864,709 
penyertaan direkodkan telah mengikuti dan memanfaatkan program yang disediakan di semua 
NADI di seluruh negara. Manakala, bagi penyertaan komuniti di Negeri Johor pula, seramai 
41,857 penyertaan komuniti telah direkodkan di mana daripada jumlah tersebut, seramai 433 
penyertaan telah direkodkan di NADI Kampung Bukit Sri Wangi.    
 
Penduduk DUN Parit Yaani terutamanya komuniti setempat amat dialu-alukan untuk 
berkunjung ke NADI berkenaan untuk memanfaatkan segala kemudahan dan program yang 
disediakan secara percuma selain membantu menguar-uarkan kepada kenalan agar lebih 
ramai penduduk dapat menikmati kemudahan yang ditawarkan.    
 
Dengan adanya infrastruktur dan kemudahan komunikasi sedia ada serta yang sedang 
dirancang, penduduk DUN Parit Yaani boleh memanfaatkan sepenuhnya untuk merancakkan 
pembangunan ekonomi setempat dan menyahut seruan Kerajaan Persekutuan ke arah 
pembangunan ekonomi digital. Orang awam juga boleh merujuk kepada portal JENDELA Map 
di https://jendela.my yang dibangunkan oleh MCMC bagi mendapatkan maklumat liputan 
berdasarkan lokasi sebenar termasuk liputan 4G, 5G dan jalur lebar talian tetap.  
 
Selain itu, MCMC juga telah membangunkan sebuah aplikasi mudah alih yang dikenali 
sebagai MCMC NEXUS untuk membantu orang awam memantau dan mengukur prestasi 
kualiti pengalaman Internet. Hasil Ujian yang menunjukkan kelajuan muat turun di bawah 10 
Mbps secara konsisten akan disalurkan kepada pemberi perkhidmatan untuk disiasat dan 
diselesaikan. Sekiranya isu tersebut masih gagal ditangani, MCMC akan menjalankan audit 
Standard Mandatori Kualiti Perkhidmatan (MSQoS) bagi memastikan tindakan 
penambahbaikan dilaksanakan sewajarnya. Data pengujian yang dijalankan oleh orang awam 
menerusi aplikasi ini dapat membantu MCMC dalam mengumpul maklumat berkaitan tahap 
liputan di sesuatu lokasi. Aplikasi ini boleh dimuat turun oleh orang awam secara percuma di 
peranti Android (Play Store) dan iOS (App Store). Sehubungan itu, Ahli-Ahli Yang Berhormat 
adalah disarankan untuk memuat turun dan menggunakan aplikasi MCMC NEXUS untuk 
mengukur prestasi dan kualiti perkhidmatan yang dilanggan. 
 
Bagi memastikan kualiti perkhidmatan komunikasi di DUN Parit Yaani sentiasa berada di tahap 
yang baik, MCMC juga turut menyediakan saluran untuk pengguna mengemukakan aduan 
berkaitan liputan atau kualiti perkhidmatan menerusi pautan https://aduan.mcmc.gov.my, yang 
kemudiannya akan disalurkan kepada pemberi perkhidmatan untuk tindakan lanjut. 

YB DATUK MOHAMAD NAJIB BIN SAMURI  (PARIT YAANI)  
SOALAN B55  
 
Mohon dinyatakan berkaitan status pembinaan Sekolah Kebangsaan Bandar Putera Indah. 
Bilakan projek pembinaannya dijangka bermula?  
 
JAWAPAN YB TUAN AZNAN BIN TAMIN 
 
1. Jabatan Pendidikan Negeri Johor (JPN Johor) komited dalam menyediakan infrastruktur 

Pendidikan yang selamat dan kondusif untuk kegunaan murid dan warga sekolah di seluruh 
negeri Johor. 

 
2. Kerajaan Persekutuan telah meluluskan projek Pembinaan Sekolah Kebangsaan Bandar 

Putra Indah, Batu Pahat, Johor Yang Mengandungi 24 Bilik Darjah Serta Kemudahan-
kemudahan Lain Mengikut Piawai dalam rolling plan Kelima (RP5) Rancangan Malaysia 
Kedua Belas (RMK-12) tahun 2025. Pelaksanaan projek telah diserahkan kepada Jabatan 
Kerja Raya (JKR) Malaysia untuk dilaksanakan secara Reka & Bina.  

 
3. Untuk makluman Ahli Yang Berhormat, sehingga 31 Oktober 2025, status projek ini telah 

selesai bagi kerja-kerja awalan Siasatan Tanah (Soil Investigation-SI), kerja ukur dan dalam 
pelaksanaan rekabentuk projek oleh JKR Malaysia. Selaras dengan Pekeliling Kementerian 
Ekonomi Bil.1/2024, projek ini perlu mendapatkan kelulusan dari Jawatankuasa Standard 
dan Kos (JSK), Kementerian Ekonomi sebelum projek boleh dilaksanakan. Tarikh Jangka 
Iklan dan Tarikh Jangka SST akan diselaraskan selepas JSK diadakan.  

 
Sekian, terima kasih. 

YB DATUK HAJI PANDAK BIN AHMAD  (KOTA ISKANDAR)  
SOALAN B56  
 
Keperluan rumah PPR sangat mendesak di Kota Iskandar kepada penduduk tempatan dan 
luar dikalangan B40 akibat dari tawaran kerja yang banyak. Adakah kerajaan negeri ada 
perancangan untuk membina rumah PPR di Kota Iskandar bagi menampung keperluan 
semasa dan akan datang?  
 
JAWAPAN YB DATO’ HAJI MOHD. JAFNI BIN MD. SHUKOR 
 
Untuk makluman Yang Berhormat Kota Iskandar, Perbadanan Kemajuan Perumahan Negeri 
Johor (PKPJ) mengambil maklum keperluan Projek Perumahan Rakyat di kawasan Kota 
Iskandar. Projek Perumahan Rakyat merupakan inisiatif penyediaan rumah sewa pada kadar 
rendah yang disasarkan kepada keluarga berpendapatan isi rumah rendah (B40). Projek ini 
adalah menggunakan peruntukan Kerajaan Persekutuan dan dibangunkan oleh Kementerian 
Perumahan dan Kerajaan Tempatan (KPKT) dengan kerjasama Kerajaan Negeri. Sehubungan 
itu, pihak PKPJ akan menjalankan kajian kebolehlaksanaan kepada cadangan tanah-tanah  
kerajaan yang berpotensi untuk dibangunkan PPR. 
 
Untuk makluman Yang Berhormat Kota Iskandar juga, Kerajaan Negeri juga menawarkan 
produk yang hampir sama konsepnya iaitu Rumah Transit Bangsa Johor (RTBJ) bagi 
memenuhi keperluan rumah sewa / transit yang kian mendesak khususnya di kawasan 
bandar. Program RTBJ ini dikategorikan sebagai projek perumahan sosial yang tidak 
berasaskan keuntungan dan boleh dijadikan nilai tambah kepada pelbagai program 
perumahan lain yang ditawarkan oleh Kerajaan Negeri mahupun Persekutuan. 
 
Rumah Transit Bangsa Johor (RTBJ) ini disasarkan kepada golongan muda yang telah 
berkahwin dengan konsep menyewa sambil menyimpan dengan kadar sewaan 30% lebih 
rendah dari harga sewaan semasa. Daripada 5 projek RTBJ yang telah diperuntukkan dengan 
nilai RM22.8 juta, 2 projek RTBJ yang berada di dalam DUN Kota Iskandar ialah RTBJ Taman 
Laman Indah sebanyak 100 unit dan RTBJ Taman Mutiara Rini berjumlah 38 unit. 

YB DATUK HAJI PANDAK BIN AHMAD  (KOTA ISKANDAR)  
SOALAN B57  
 
Apakah bentuk kerjasama Kerajaan Negeri bersama pihak pemaju serta MBIP bagi 
mempastikan pembinaan rumah PPR seiring dengan pembangunan serta pelaburan JS-SEZ?
  
JAWAPAN YB DATO’ HAJI MOHD. JAFNI BIN MD. SHUKOR 
 
Untuk makluman Yang Berhormat Kota Iskandar, Perbadanan Kemajuan Perumahan Negeri 
Johor (PKPJ) mengambil maklum keperluan Projek Perumahan Rakyat di kawasan Kota 
Iskandar. Projek Perumahan Rakyat merupakan inisiatif penyediaan rumah sewa pada kadar 
rendah yang disasarkan kepada keluarga berpendapatan isi rumah rendah (B40). Projek ini 
adalah menggunakan peruntukan Kerajaan Persekutuan dan dibangunkan oleh Kementerian 
Perumahan dan Kerajaan Tempatan (KPKT) dengan kerjasama Kerajaan Negeri. Sehubungan 
itu, pihak PKPJ akan menjalankan kajian kebolehlaksanaan kepada cadangan tanah-tanah  
kerajaan yang berpotensi untuk dibangunkan PPR. 
 
Untuk makluman Yang Berhormat Kota Iskandar juga, Kerajaan Negeri juga menawarkan 
produk yang hampir sama konsepnya iaitu Rumah Transit Bangsa Johor (RTBJ) bagi 
memenuhi keperluan rumah sewa / transit yang kian mendesak khususnya di kawasan 
bandar. Program RTBJ ini dikategorikan sebagai projek perumahan sosial yang tidak 
berasaskan keuntungan dan boleh dijadikan nilai tambah kepada pelbagai program 
perumahan lain yang ditawarkan oleh Kerajaan Negeri mahupun Persekutuan. 
 
Rumah Transit Bangsa Johor (RTBJ) ini disasarkan kepada golongan muda yang telah 
berkahwin dengan konsep menyewa sambil menyimpan dengan kadar sewaan 30% lebih 
rendah dari harga sewaan semasa. Daripada 5 projek RTBJ yang telah diperuntukkan dengan 
nilai RM22.8 juta, 2 projek RTBJ yang berada di dalam DUN Kota Iskandar ialah RTBJ Taman 
Laman Indah sebanyak 100 unit dan RTBJ Taman Mutiara Rini berjumlah 38 unit. 

YB DATUK HAJI PANDAK BIN AHMAD  (KOTA ISKANDAR)  
SOALAN B58  
 
Mohon Yang Amat Berhormat Menteri Besar Johor menyatakan perkembangan TERKINI 
perlaksanaan JS-SEZ di kawasan Iskandar Puteri dan Kota Iskandar khasnya?  
 
JAWAPAN YAB MENTERI BESAR 
 
Untuk makluman Ahli Yang Berhormat, sehingga 30 September 2025, Invest Malaysia 
Facilitation Centre Johor (IMFC-J) yang ditubuhkan sebagai agensi pemudah cara pelaburan 
khususnya bagi menyokong pelaksanaan Zon Ekonomi Khas Johor-Singapura (JS-SEZ) telah 
menerima sebanyak 821 pertanyaan pelaburan melibatkan 118 potensi pelaburan dengan nilai 
keseluruhan berjumlah RM68.43 bilion. 
 
Dari segi prestasi pelaburan yang diluluskan, Johor mencatatkan rekod tertinggi di Malaysia 
setakat suku kedua tahun 2025 dengan jumlah nilai pelaburan diluluskan adalah sebanyak 
RM56 bilion.  
 
Daripada jumlah tersebut, sebanyak RM37 bilion merupakan pelaburan yang diluluskan di Zon 
Ekonomi Khas Johor–Singapura (JS-SEZ). Pencapaian ini sekali gus mengukuhkan 
kedudukan Johor sebagai destinasi pelaburan strategik utama negara serta membuktikan 
keyakinan pelabur terhadap keupayaan negeri ini sebagai hab pertumbuhan ekonomi 
berimpak tinggi. 
 
Bagi menjawab persoalan berhubung perkembangan terkini di Iskandar Puteri, kawasan ini 
merupakan sebahagian daripada JS-SEZ yang terletak di dalam Flagship B dengan sektor 
utama yang diberikan merangkumi sektor pembuatan, perkhidmatan perniagaan, ekonomi 
digital, pendidikan, kesihatan dan pelancongan.  
 
Kawasan Iskandar Puteri dan Kota Iskandar merupakan kluster utama pelaksanaan JS-SEZ 
yang menempatkan pelbagai projek strategik. Pusat fasilitasi pelaburan, Invest Malaysia 
Facilitation Centre Johor (IMFC-J), telah ditubuhkan di Iskandar Puteri sebagai pusat sehenti 
bagi penyelarasan antara agensi persekutuan dan negeri dalam memproses kelulusan 
pelaburan dan pembangunan projek.  
 
Antara inisiatif utama yang sedang berjalan termasuk penubuhan Zon Kewangan Khas (Forest 
City Special Financial Zone – FCSFZ) dengan insentif cukai 0 % bagi Single Family Office, 5 
% bagi perniagaan fintech dan global business services, serta 15 % kadar cukai individu bagi 
pekerja berkemahiran tinggi. Selain itu, kerja penyediaan Blueprint JS-SEZ turut memberi 
tumpuan kepada naik taraf infrastruktur sempadan dan digitalisasi urusan perdagangan bagi 
memudahkan aktiviti ekonomi dua hala di Iskandar Puteri dan Tuas. 
 
Sebanyak 8 projek berkaitan perkhidmatan dan 17 projek pembuatan yang terletak di dalam 
kawasan Iskandar Puteri telah diluluskan oleh Lembaga Pembangunan Pelaburan Malaysia 
(MIDA). Antara projek yang sedang rancak dilaksanakan ialah pembangunan pusat data. 
Berdasarkan rekod sehingga Ogos 2025, sebanyak 8 pusat data sedia ada, 6 pusat data 
dalam pembinaan dan 12 pusat data telah diluluskan pembinaannya. 

YB DATUK HAJI PANDAK BIN AHMAD  (KOTA ISKANDAR)  
SOALAN B59  
 
Mohon Kerajaan Negeri menyatakan senarai menunggu (waiting list) bagi perumahan PPR di 
kawasan Iskandar Puteri, sama ada data ini digunakan dalam perancangan pembangunan 
perumahan yang baharu? Contoh Rumah Transit Johor (RTK).  
 
JAWAPAN YB DATO’ HAJI MOHD. JAFNI BIN MD. SHUKOR 
 
Untuk makluman Yang Berhormat Kota Iskandar, Perbadanan Kemajuan Perumahan Negeri 
Johor (PKPJ) mengambil maklum keperluan Projek Perumahan Rakyat di kawasan Kota 
Iskandar. Projek Perumahan Rakyat merupakan inisiatif penyediaan rumah sewa pada kadar 
rendah yang disasarkan kepada keluarga berpendapatan isi rumah rendah (B40). Projek ini 
adalah menggunakan peruntukan Kerajaan Persekutuan dan dibangunkan oleh Kementerian 
Perumahan dan Kerajaan Tempatan (KPKT) dengan kerjasama Kerajaan Negeri. Sehubungan 
itu, pihak PKPJ akan menjalankan kajian kebolehlaksanaan kepada cadangan tanah-tanah  
kerajaan yang berpotensi untuk dibangunkan PPR. 
 
Untuk makluman Yang Berhormat Kota Iskandar juga, Kerajaan Negeri juga menawarkan 
produk yang hampir sama konsepnya iaitu Rumah Transit Bangsa Johor (RTBJ) bagi 
memenuhi keperluan rumah sewa / transit yang kian mendesak khususnya di kawasan 
bandar. Program RTBJ ini dikategorikan sebagai projek perumahan sosial yang tidak 
berasaskan keuntungan dan boleh dijadikan nilai tambah kepada pelbagai program 
perumahan lain yang ditawarkan oleh Kerajaan Negeri mahupun Persekutuan. 
 
Rumah Transit Bangsa Johor (RTBJ) ini disasarkan kepada golongan muda yang telah 
berkahwin dengan konsep menyewa sambil menyimpan dengan kadar sewaan 30% lebih 
rendah dari harga sewaan semasa. Daripada 5 projek RTBJ yang telah diperuntukkan dengan 
nilai RM22.8 juta, 2 projek RTBJ yang berada di dalam DUN Kota Iskandar ialah RTBJ Taman 
Laman Indah sebanyak 100 unit dan RTBJ Taman Mutiara Rini berjumlah 38 unit. 
 



SUKJ.(DN).BIL:600-3/4/1 JLD. 21                                                  DEWAN NEGERI JOHOR 
 

SOALAN-SOALAN BERTULIS BAGI MESYUARAT KETIGA (BELANJAWAN 2026)  
BAGI PENGGAL PERSIDANGAN KEEMPAT DEWAN NEGERI JOHOR YANG KE-15 

MULAI PADA HARI KHAMIS, 13 NOVEMBER 2025 HINGGA 21 NOVEMBER 2025 
 

UNIT DEWAN,  
PEJABAT JURUTULIS DEWAN NEGERI JOHOR 
NOV 2025 (ariff) 

81 
 
 
 

YB TUAN TAN ENG MENG  (PEKAN NANAS)  
SOALAN B60  
 
Sejauh mana strategi kerajaan negeri dalam memperkasa sektor pelancongan luar bandar, 
termasuk di kawasan seperti Pekan Nanas, mampu meningkatkan daya tarikan pelancongan 
berasaskan alam semula jadi dan menjamin manfaat ekonomi kepada pengusaha tempatan?
  
JAWAPAN YAB MENTERI BESAR 
 
Terima kasih kepada Yang Berhormat Pekan Nanas. Pelancongan luar bandar merupakan 
salah satu teras penting pembangunan pelancongan Johor kerana ia bukan sahaja 
memperkukuh identiti negeri tetapi juga menjana manfaat ekonomi terus kepada komuniti 
setempat. Sehubungan itu, Kerajaan Negeri melaksanakan pendekatan yang menyeluruh 
meliputi pembangunan infrastruktur, pembukaan produk baharu, promosi bersasar dan 
pemerkasaan komuniti. 
 
Penambahbaikan Infrastruktur Pelancongan 
Kerajaan Negeri melalui pelbagai agensi telah menyalurkan peruntukan secara berfasa bagi 
menaik taraf kemudahan pelancongan di seluruh Johor, termasuk kawasan-kawasan luar 
bandar. Ini termasuk penyelenggaraan taman eko rimba, taman negara, kawasan rekreasi dan 
lokasi tumpuan pelancong. Antara projek utama dalam dua tahun kebelakangan ini ialah: 

• Naik taraf Taman Negara Johor Tanjung Piai, 
• Naik taraf Air Terjun Gunung Ledang, 
• Penambahbaikan Taman Negara Johor Endau-Rompin, 
• Pembangunan Pusat Rekreasi Sungai Lebam, 
• Pemulihan Kampung Sungai Melayu, 
• Naik taraf fasiliti di Gunung Pulai, Gunung Berlumut, dan Sungai Bantang, 
• Zoo Johor Fasa 2 dan Muzium Tokoh Johor. 

 
Peningkatan infrastruktur ini penting untuk memastikan kawasan luar bandar seperti Pekan 
Nanas bersedia menerima limpahan pelancong sempena Tahun Melawat Johor 2026. 
 
Pembangunan Produk Pelancongan Baharu 
Selain menaik taraf kemudahan, beberapa produk pelancongan baharu turut dibangunkan 
khusus untuk sektor eko-pelancongan, agro-pelancongan dan pelancongan komuniti. 
Antaranya: 

1. Perkampungan Seramik Pasir Gudang, 
2. Pusat Kebudayaan Daerah Kota Tinggi @ Pengerang, 
3. Pusat Rekreasi Danga Bay, 
4. Kota Jail  
5. Pusat Rekreasi Sungai Lebam. 

 
Produk seperti ini membuka peluang keusahawanan, penyediaan inap desa, aktiviti agro, 
lawatan ladang, kraftangan dan pelbagai perkhidmatan sokongan oleh penduduk kampung. 
 
Promosi Pelancongan Luar Bandar 
Kerajaan Negeri melalui Tourism Johor dan JETCO Singapore melaksanakan pendekatan 
promosi yang bersasar untuk memastikan potensi pelancongan luar bandar Johor 
dipromosikan di peringkat domestik dan antarabangsa. 

Antara inisiatif promosi utama: 
a. JETCO Connect 2025 – Singapura 

• Platform padanan perniagaan (B2B) melibatkan 100 pengusaha pelancongan Johor–
Singapura. 

• Memperkenalkan destinasi luar bandar seperti Pekan Nanas kepada pasaran 
Singapura. 

• Menjana liputan media mencecah 22 juta capaian, dengan nilai PR sekitar RM542,566. 
• UK Farm melaporkan anggaran jualan sekitar RM200,000 hasil kerjasama dengan ejen 

pelancongan Singapura. 
b. Travel Malaysia Fair 2025 – Singapore EXPO 

• Mempromosikan pakej eko-pelancongan dan agro-pelancongan Johor. 
• Pavilion Johor menerima lebih 100 pengunjung industri, termasuk media dan 

pelancong Singapura. 
c. ITB Asia 2025 – Singapura 

• Salah satu pameran perdagangan pelancongan terbesar Asia. 
• Pavilion Johor menerima lebih 180 pelawat industri, termasuk lebih 30 pembeli 

(buyers). 
• Lebih 100 janji temu perniagaan berjaya diadakan. 

 
Promosi bertaraf antarabangsa ini secara langsung membantu kawasan luar bandar 
seperti Pekan Nanas, Pontian, Mersing, Kota Tinggi dan Batu Pahat mendapat pasaran yang 
lebih besar. 
 
Pemerkasaan Pengusaha Tempatan 
Kerajaan Negeri melalui Tourism Johor melaksanakan latihan dan bimbingan kepada komuniti 
luar bandar meliputi: 

• pengurusan homestay, 
• pemanduan pelancong, 
• standard kebersihan dan keselamatan, 
• komunikasi pelbagai bahasa, 
• pembangunan produk komuniti. 

 
Tujuan utama adalah memastikan komuniti desa tidak hanya menjadi pemerhati, 
tetapi pemegang taruh utama dalam ekosistem pelancongan. 
 
Secara keseluruhannya, strategi Kerajaan Negeri dalam memperkasa pelancongan luar 
bandar adalah jelas: 

• infrastruktur diperkukuh, 
• produk baharu dibangunkan, 
• promosi dilaksana secara agresif dan bersasar (termasuk ke pasaran Singapura), 
• komuniti tempatan diperkasa sebagai penerima manfaat utama, 
• dan pelaksanaan di lapangan telah membuktikan hasil awal yang positif. 

 
Pendekatan ini memastikan pelancongan luar bandar seperti di Pekan Nanas terus 
berkembang sebagai sektor yang mampan, memberi limpahan ekonomi kepada rakyat, dan 
menjadi pemangkin kejayaan Tahun Melawat Johor 2026. 

YB TUAN TAN ENG MENG  (PEKAN NANAS)  
SOALAN B61  
 
Setakat mana kerajaan negeri memastikan tenaga kerja tempatan di kawasan sekitar JS-SEZ, 
termasuk Pontian dan Pekan Nanas, mendapat keutamaan dalam peluang pekerjaan dan 
latihan kemahiran bagi memenuhi keperluan sektor industri yang berkembang pesat di bawah 
inisiatif ini?  
 
JAWAPAN YB TUAN AZNAN BIN TAMIN 
 
1. Kerajaan Negeri melalui Majlis Pembangunan Bakat Johor (Johor Talent Development 

Council – JTDC) telah melaksanakan pelbagai langkah bagi memastikan tenaga kerja 
tempatan, khususnya di kawasan sekitar Johor–Singapore Special Economic Zone (JS-
SEZ) seperti Pontian dan Pekan Nanas, mendapat keutamaan dalam peluang pekerjaan 
dan latihan kemahiran selaras dengan keperluan industri semasa. 
 

2. Latihan dan Peningkatan Kemahiran (Upskilling & Reskilling) 
 

a. Melalui inisiatif seperti Skills4Johor dan Program PRO-MAHIR, latihan kemahiran telah 
dilaksanakan bersama agensi seperti HRD Corp, Kolej Komuniti, MARA, dan institusi 
TVET negeri. Program-program ini memberi tumpuan kepada penduduk setempat di 
kawasan JS-SEZ bagi melengkapkan mereka dengan kemahiran teknikal dalam bidang 
kejuruteraan, elektrik & elektronik, logistik, dan digital — bidang yang dikenal pasti 
sebagai penyumbang utama kepada pertumbuhan JS-SEZ. 

 
3. Platform Padanan Pekerjaan dan Data Tenaga Kerja Negeri 

 
a. JTDC sedang membangunkan Pangkalan Data Bakat Johor (Johor Talent Database) 

yang mengintegrasikan maklumat pencari kerja, graduan, dan keperluan industri. 
Melalui sistem ini, peluang pekerjaan di sekitar JS-SEZ dapat disalurkan secara terus 
kepada calon tempatan berdasarkan kelayakan dan kemahiran yang sepadan. Di 
samping itu, program JTDC Job Match dan Mega Kerjaya Johor turut diadakan secara 
berkala di kawasan sekitar Pontian dan Iskandar Puteri bagi mempertemukan syarikat 
pelabur dengan tenaga kerja tempatan. 

 
4. Libat Urus Berterusan dengan Industri dan Institusi Tempatan. 

 
a. Kerajaan Negeri melalui JTDC juga menjalankan sesi Industry Working Group (IWG) 

dan Institutional Roundtable bersama syarikat pelabur JS-SEZ serta institusi tempatan 
seperti Politeknik Ibrahim Sultan (PIS) dan Kolej Komuniti Pontian untuk menyelaras 
keperluan tenaga kerja masa depan. Pendekatan ini memastikan penawaran kursus 
dan latihan di institusi tempatan sentiasa relevan dengan permintaan industri baharu di 
JS-SEZ. 

 
5. Oleh yang demikian, melalui gabungan pelaksanaan latihan kemahiran bersasar, 

pembangunan pangkalan data bakat negeri, serta penyelarasan aktif antara industri dan 
institusi, Kerajaan Negeri memastikan tenaga kerja tempatan di kawasan JS-SEZ kekal 
menjadi keutamaan dalam agenda pembangunan ekonomi Johor. 

YB TUAN TAN ENG MENG  (PEKAN NANAS)  
SOALAN B62  
 
Berapakah jumlah Bas Muafakat Johor yang beroperasi di daerah Pontian khususnya Pekan 
Nanas ketika ini, termasuk laluan aktif serta jumlah penumpang harian, dan adakah kerajaan 
negeri bercadang menilai semula keperluan penambahan bas khusus bagi kawasan tumpuan 
pelajar?  
 
JAWAPAN YB TUAN IR. TS.  MOHAMAD FAZLI BIN MOHAMAD SALLEH 
 
1. Pada masa ini, terdapat satu (1) laluan Bas Muafakat Johor (BMJ) yang beroperasi di 

kawasan Pekan Nanas, iaitu Laluan PN002, yang menghubungkan beberapa kawasan 
perumahan utama dengan pusat bandar serta institusi pendidikan di sekitar Pekan Nanas. 
Selain itu, terdapat juga satu (1) laluan MyBas di bawah skim Bas Berhenti-Henti (SBST) 
yang menghubungkan JB Sentral ke Pontian melalui Pekan Nanas, bagi melengkapkan 
rangkaian pengangkutan antara bandar dan kawasan pinggir. 

 
2. Berdasarkan pemantauan semasa oleh Perbadanan Pengangkutan Awam Johor (PAJ), 

majoriti pengguna BMJ di Pekan Nanas terdiri daripada pelajar sekolah menengah, 
khususnya dari SMK Dato’ Mohd Yunus Sulaiman dan SMK Pekan Nanas dua buah 
sekolah agama dan sebuah sekolah rendah. Secara keseluruhan, terdapat kira-kira lima 
(5) buah sekolah menengah dan rendah utama di kawasan Pekan Nanas dengan 
anggaran lebih 3,000 hingga 3,500 orang pelajar, yang menjadikan keperluan 
perkhidmatan pengangkutan awam amat penting sebagai akses utama ke sekolah. 

 
3. Dari segi prestasi, purata penumpang harian bagi Laluan PN002 adalah sekitar 60–80 

orang, dengan peningkatan ketara pada waktu puncak pagi dan tengah hari yang 
bertepatan dengan waktu persekolahan. 

 
4. Kerajaan Negeri melalui PAJ sentiasa menilai semula keperluan penambahan 

perkhidmatan atau bas tambahan di kawasan tumpuan pelajar seperti Pekan Nanas, bagi 
memastikan perkhidmatan sedia ada mencukupi dan beroperasi dengan selamat serta 
efisien. Kajian keperluan akan dilaksanakan berdasarkan permintaan semasa, corak 
perjalanan (Origin–Destination Study) serta jumlah pelajar yang bergantung kepada 
pengangkutan awam. Langkah ini sejajar dengan matlamat menjadikan sistem BMJ lebih 
responsif terhadap keperluan komuniti setempat, khususnya golongan pelajar sekolah di 
daerah Pontian. 

 
Terima kasih. 

YB TUAN TAN ENG MENG  (PEKAN NANAS)  
SOALAN B63  
 
Apakah statistik terkini kes penderaan kanak-kanak di Johor, dan sejauh mana keberkesanan 
langkah intervensi kerajaan negeri dalam melindungi kebajikan serta keselamatan kanak-
kanak di bawah jagaan institusi dan keluarga?  
 
JAWAPAN YB PUAN HAJAH  KHAIRIN-NISA BINTI ISMAIL @ MD ON 
 
Statistik terkini kes penderaan kanak-kanak di negeri Johor sehingga 31 Oktober 2025 
adalah sebanyak 182 kes.  
 
Bagi kes penderaan kanak-kanak, pegawai penyiasat akan membuka kertas siasatan dan kes 
disiasat sehingga selesai. Semua mangsa akan dirujuk dengan Pegawai Pelindung Daerah, 
Jabatan Kebajikan Masyarakat. Pihak mereka akan membuat soal selidik dan menyediakan 
satu laporan untuk menentukan hala tuju kebajikan mangsa. 
 



SUKJ.(DN).BIL:600-3/4/1 JLD. 21                                                  DEWAN NEGERI JOHOR 
 

SOALAN-SOALAN BERTULIS BAGI MESYUARAT KETIGA (BELANJAWAN 2026)  
BAGI PENGGAL PERSIDANGAN KEEMPAT DEWAN NEGERI JOHOR YANG KE-15 

MULAI PADA HARI KHAMIS, 13 NOVEMBER 2025 HINGGA 21 NOVEMBER 2025 
 

UNIT DEWAN,  
PEJABAT JURUTULIS DEWAN NEGERI JOHOR 
NOV 2025 (ariff) 

86 
 
 
 

YB TUAN TAN ENG MENG  (PEKAN NANAS)  
SOALAN B64  
 
Apakah strategi menyeluruh kerajaan negeri dalam menaik taraf sistem perparitan dan culvert 
bagi mengurangkan risiko banjir, dan adakah kerajaan bersedia menyalurkan peruntukan khas 
kepada setiap DUN untuk melaksanakan projek mitigasi di peringkat setempat?  
 
JAWAPAN YAB MENTERI BESAR 
 
Untuk makluman Dewan yang mulia dan Yang Berhormat Ahli Dewan Undangan Negeri 
Kawasan Pekan Nanas, Kerajaan Negeri sentiasa komited dan prihatin terhadap isu banjir 
yang memberi kesan kepada rakyat. Sehubungan itu, usaha menaik taraf sistem perparitan 
dan culvert sedang dirancang secara menyeluruh dengan kerjasama Kerajaan Persekutuan, 
agar peruntukan yang disediakan dapat dimanfaatkan secara optimum mengikut kemampuan 
kewangan kedua-dua pihak. 
 
Bagi memastikan perancangan jangka panjang yang lebih bersepadu, Kerajaan Negeri melalui 
JPS Johor sedang melaksanakan kajian Pelan Induk Saliran Mesra Alam (PISMA) yang 
mematuhi konsep Manual Saliran Mesra Alam. Kajian PISMA berfungsi mengenal pasti isu 
dan kelemahan sistem saliran sedia ada, termasuk kuantiti dan kualiti air, serta mencadangkan 
penyelesaian jangka panjang untuk mengurangkan risiko banjir kilat dan kesan pencemaran 
air di kawasan bandar. Ia turut menjadi panduan utama dalam merancang pembangunan 
masa hadapan yang lebih sistematik dan mampan.  
 
Setakat ini, sebanyak tiga (3) kajian PISMA telah siap iaitu kajian PISMA Pasir Gudang, kajian 
PISMA Tebrau Plentong dan kajian PISMA Pengerang. Pada masa ini, hasil kajian PISMA 
yang telah memasuki fasa pelaksanaan projek iaitu kajian PISMA Tebrau–Plentong dan kajian 
PISMA Pengerang, yang sedang dilaksanakan secara berperingkat. Di bawah permohonan 
RMK-13 Rolling Plan 1 pula kajian PISMA bagi lima (5) bandar telah dikemukakan, dan hanya 
kajian PISMA Daerah Johor Bahru telah diluluskan untuk pelaksanaan pada tahun 2026. 
 
Kerajaan Negeri turut mengiktiraf keperluan projek mitigasi berskala kecil di kawasan DUN. 
Justeru, Kerajaan sentiasa bersedia menimbangkan peruntukan tambahan secara berfasa 
mengikut keutamaan risiko, kepadatan penduduk dan kemampuan semasa kerajaan, supaya 
setiap kawasan mendapat manfaat secara adil tanpa menjejaskan pelaksanaan projek mitigasi 
besar yang memberi impak kepada lebih ramai rakyat. 

YB PUAN FAUZIAH BINTI MISRI  (PENAWAR)  
SOALAN B65  
 
Apakah jumlah peruntukan yang disediakan dalam Belanjawan Johor 2026 bagi pembangunan 
kemudahan sukan komuniti dan program pembangunan atlet pelapis di peringkat daerah?
  
JAWAPAN YB TUAN MOHD HAIRI BIN MAD SHAH 
 
Dalam Belanjawan Johor 2026, Kerajaan Negeri telah memperuntukkan sebanyak 
RM600,000.00 setahun khusus bagi pelaksanaan program pembangunan atlet pelapis di 
peringkat daerah. Peruntukan ini merangkumi pelaksanaan program latihan berstruktur, 
penyediaan jurulatih bertauliah, penganjuran kejohanan pembangunan bakat, serta 
penambahbaikan kemudahan latihan asas bagi memastikan atlet pelapis dapat dibangunkan 
secara konsisten dan berterusan. 
 
Komitmen ini sejajar dengan usaha Kerajaan Negeri untuk memperkukuh ekosistem sukan 
akar umbi dan melahirkan lebih ramai atlet berpotensi tinggi yang mampu mewakili Negeri 
Johor ke peringkat kebangsaan dan antarabangsa. 

YB PUAN FAUZIAH BINTI MISRI  (PENAWAR)  
SOALAN B66  
 
Apakah strategi kerajaan negeri untuk menarik pelaburan bernilai tinggi serta memastikan 
manfaat ekonomi dapat dinikmati secara langsung oleh rakyat Johor melalui peluang 
pekerjaan dan pembangunan industri tempatan?  
 
JAWAPAN YB TUAN LEE TING HAN 
 
Kerajaan Negeri Johor melalui Invest Johor terus melaksanakan strategi bersepadu bagi 
menarik pelaburan bernilai tinggi serta memastikan manfaat ekonomi dapat dinikmati secara 
langsung oleh rakyat negeri ini.  
 
Antara tumpuan utama ialah pelaksanaan dua zon khas strategik iaitu Johor–Singapore 
Special Economic Zone (JS-SEZ) dan Forest City Special Financial Zone (FCSFZ). Kedua-dua 
zon ini berfungsi sebagai pemangkin kepada pertumbuhan ekonomi negeri — di mana JS-SEZ 
memfokuskan integrasi ekonomi rentas sempadan dengan Singapura dalam sektor digital, 
logistik dan tenaga hijau, manakala FCSFZ menumpukan kepada pelaburan kewangan, 
teknologi digital serta pelancongan antarabangsa melalui pelaksanaan insentif khas dan 
persekitaran perniagaan yang lebih kompetitif. 
 
Dari aspek pembangunan modal insan, Kerajaan Negeri melalui Johor Talent Development 
Centre (JTDC), dengan kerjasama PERKESO, HRD Corp, serta institusi pendidikan tinggi 
tempatan, telah memperkenalkan pelbagai inisiatif latihan peningkatan kemahiran (upskilling) 
dan latihan semula (reskilling). Inisiatif ini bertujuan memastikan rakyat Johor bersedia mengisi 
peluang pekerjaan baharu berkemahiran tinggi yang diwujudkan hasil daripada kemasukan 
pelaburan strategik dalam sektor teknologi, pembuatan dan digital. 
 
Selain itu, Kerajaan Negeri turut memberi penekanan kepada pembangunan perusahaan 
tempatan oleh  agar mereka dapat mengambil bahagian secara langsung dalam ekosistem 
pelaburan. Melalui inisiatif daripada antara Perbadanan Usahawan Johor Sdn. Bhd. (PUJB) 
dan MIDA, pelbagai program bimbingan, padanan perniagaan, serta pembangunan kapasiti 
dilaksanakan bagi membantu perusahaan kecil dan sederhana (PKS) tempatan menjadi 
pembekal kepada syarikat multinasional (MNC) yang beroperasi di Johor. Langkah ini bukan 
sahaja memperkukuh rantaian bekalan industri, malah meningkatkan daya saing usahawan 
tempatan ke peringkat global. 
 
Kerajaan Negeri Johor kekal komited untuk memastikan setiap pelaburan yang dibawa masuk 
bukan sahaja memacu pertumbuhan ekonomi negeri, tetapi turut memberi manfaat nyata 
kepada rakyat melalui peluang pekerjaan, peningkatan kemahiran dan pembangunan 
usahawan tempatan. 

YB PUAN FAUZIAH BINTI MISRI  (PENAWAR)  
SOALAN B67  
 
Apakah program baharu di bawah Belanjawan Johor 2026 yang akan memperkasa golongan 
belia dan usahawan muda agar mereka lebih berdaya saing dalam bidang keusahawanan dan 
ekonomi digital?  
 
JAWAPAN YB TUAN MOHD HAIRI BIN MAD SHAH 
 
Antara program yang telah dilaksanakan pada tahun 2025 adalah Mentor-mentee iaitu seramai 
11 syarikat mentor yang terlibat pada tahun ini terdiri daripada Lazy Monday, Hous EK?, Der 
Cabin, HIT Barber, Doana Frozen Food, AZ Motor Sport, Hijrah Water, Lazizon, Otak-Otak Mr 
Noh, Run Cloud dan susfarm. Manakala sejumlah 31 usahawan belia telah menerima manfaat. 
 
PUJB juga telah mencadangkan agar program Mentor-Mentee ini diteruskan pada tahun 2026 
dengan harapan lebih ramai usahawan belia dapat mengambil peluang menyertai dan meraih 
manfaat daripada inisiatif yang disediakan. 
 
Selain itu, menerusi kerjasama agensi dibawah Majlis Pembangunan Usahawan Negeri Johor 
program yang berpaksikan pendigitalan dan kecerdasan buatan akan diperluaskan pada tahun 
2026. 

YB PUAN FAUZIAH BINTI MISRI  (PENAWAR)  
SOALAN B68  
 
Apakah perancangan kerajaan negeri dalam memperkenalkan sistem digital bagi 
meningkatkan kecekapan pengurusan Pihak Berkuasa Tempatan serta mempercepatkan 
kelulusan permohonan pembangunan baharu di bawah Belanjawan Johor 2026?  
 
JAWAPAN YB DATO’ HAJI MOHD. JAFNI BIN MD. SHUKOR 
 
Kesemua Pihak Berkuasa Tempatan (PBT) di Negeri Johor telah mengambil langkah proaktif 
dalam memperkenalkan dan meningkatkan sistem digital untuk mempercepat dan 
memudahkan proses perkhidmatan kepada masyarakat dan pemaju. Sistem OSC 3.0 Plus 
Online menjadi tunjang utama dalam usaha ini, digunakan secara meluas oleh pelbagai majlis 
dan agensi untuk proses permohonan pembangunan, pembayaran, aduan, dan lain-lain 
urusan rasmi secara atas talian. 
 
Inisiatif-inisiatif seperti penggunaan Sistem ePBT, Sistem myPATIL, sistem percukaian dan 
aset, SISPAA, JohorPay, JomPay, dan sistem digital dalaman lain menunjukkan komitmen 
mereka untuk mendigitalkan proses kerja, meningkatkan kecekapan operasi, serta 
memperkukuh sistem penyampaian perkhidmatan awam. Penerapan teknologi seperti AI 
dalam proses semakan pelan pembangunan dan pembangunan sistem bersepadu seperti 
Technical Brief Project menunjukkan usaha berterusan dalam mempercepatkan proses 
kelulusan dan meningkatkan ketepatan serta keberkesanan keputusan. 
 
Selain itu, inovasi seperti Intelligence OSC Meeting (IOM) yang menggunakan platform GIS 
dan dashboard interaktif memperkukuh proses penilaian dan kelulusan pelan pembangunan 
secara visual dan bersepadu. Di samping itu, pelaksanaan program Johor Fast Lane dan 
Sistem Pembangunan Digital termasuk pelaksanaan 'super apps' oleh Majlis Daerah Mersing 
(MDM) menggambarkan usaha menyeluruh dalam memperkasa digitalisasi di seluruh negeri 
dan daerah. 
 
Secara keseluruhan, usaha-usaha ini selaras dengan aspirasi Johor sebagai negeri pertama di 
Malaysia yang berstatus Smart State, serta menunjukkan komitmen pihak berkuasa tempatan 
untuk meningkatkan mutu perkhidmatan awam, mempercepat proses pembangunan, dan 
memberi manfaat kepada pelabur, pemaju, serta masyarakat umum melalui penggunaan 
teknologi pintar dan sistem digital yang canggih. 

YB PUAN FAUZIAH BINTI MISRI  (PENAWAR)  
SOALAN B69  
 
Apakah inisiatif baharu yang diperkenalkan dalam Belanjawan Johor 2026 untuk 
memperkukuh jaringan keselamatan sosial, termasuk bantuan kepada wanita tunggal, warga 
emas dan golongan rentan di seluruh negeri?  
 
JAWAPAN YB PUAN HAJAH  KHAIRIN-NISA BINTI ISMAIL @ MD ON 
 
Kerajaan negeri melalui Jabatan Kebajikan Masyarakat telah menyediakan pelbagai 
kemudahan dan jangka masa pendek dan jangka masa panjang bagi golongan warga emas. 
Antara kemudahan jangka masa pendek yang disediakan termasuklah bantuan kewangan iaitu 
Bantuan Warga Emas (BWE), dimana sejumlah RM600 sebulan akan diberikan bermula pada 
tahun 2025 sebagai saraan hidup kepada warga emas yang memerlukan bantuan supaya 
terus tinggal dalam komuniti. 
 
Bantuan Warga Emas adalah bantuan yang disalurkan kepada individu miskin tegar (yang 
memenuhi kriteria kelayakan) berumur 60 tahun ke atas untuk meneruskan kelangsungan dan 
kesejahteraan hidup. Warga emas tersebut mestilah Warganegara dan bermastautin di 
Malaysia, berpendapatan isi rumah tidak melebihi Pendapatan Garis Kemiskinan (PGK) Purata 
Miskin Isi Rumah Semasa tidak melebihi RM1198 atau PGK Purata Miskin Perkapita Semasa 
tidak melebihi RM322. Warga emas juga tidak tinggal di institusi kendalian JKM atau Pusat 
jagaan harian/ berkediaman yang memberi kemudahan/ perkhidmatan secara percuma. 
 
Bantuan ini dikategorikan sebagai bantuan tidak produktif yang mana tiada siasatan kes dibuat 
bagi lanjutan bantuan. Bantuan akan ditamatkan sekiranya penerima bantuan meninggal dunia 
atau berpindah keluar dari daerah permohonan bantuan dibuat.  
 
Selain daripada bantuan kewangan, JKM juga turut menyediakan kemudahan seperti Pusat 
Aktiviti Warga Emas (PAWE). PAWE ialah tempat bagi warga emas menjalankan aktiviti harian 
dalam komuniti. Ia merupakan satu perkhidmatan bercorak pendampingan sosial (reaching 
out) dan pembangunan (developmental) kepada warga emas. Pusat Aktiviti Warga Emas 
melaksanakan program dan aktiviti yang merangkumi 5 dimensi iaitu kerohanian, kesihatan, 
social, ekonomi dan persekitaran. 
  
Setiap warga emas yang berdaftar boleh turut serta dalam setiap aktiviti dan program yang 
dijalankan di PAWE secara percuma. Pusat ini juga memberi peluang kepada warga emas 
untuk belajar ilmu baharu yang secara tidak lansung boleh membantu mereka menjana 
ekonomi dan menyumbang di dalam komuniti setempat. Sehingga kini terdapat sebanyak 23 
buah PAWE dengan jumlah ahli seramai 4624 orang di seluruh Negeri Johor.  
 
Selain itu, JKM juga melaksanakan Program Khidmat Bantu Di Rumah (KBDR) yang memberi 
khidmat sokongan kepada warga emas dan OKU terutama bagi mereka yang tinggal 
bersendirian atau bersama ahli keluarga di rumah yang kurang penjagaan dan kurang 
berkemampuan. Program ini bercorak pendampingan sosial (social outreach) dan 
berkonsepkan kebajikan sebagai tanggungjawab bersama. 
  
Program ini dilaksanakan oleh Sukarelawan JKM dan antara aktiviti yang dilaksanakan adalah 
dari segi kesihatan iaitu membawa ke hospital / klinik untuk tujuan rawatan dan mengambil 
ubat dan membantu Warga Emas / OKU / penjaga cara penjagaan Kesihatan. Manakala dari 

segi khidmat sosial antara aktiviti yang dijalankan adalah menyediakan makanan dan 
minuman, menjadi rakan berbual dan menjalankan aktiviti riadah. Sehingga Oktober 2025 
seramai 435 warga emas telah mendapat manfaat dalam program KBDR ini dengan 
penglibatan seramai 156 sukarelawan KBDR negeri Johor. 
 
Bagi warga emas yang tinggal bersendirian, sebatang kara dan tidak berkemampuan untuk 
mengurus diri, jabatan akan menguruskan kemasukan kes ke institusi penjagaan warga emas 
di bawah kendalian jabatan atau pertubuhan bukan kerajaan. Kemasukan kes ke institusi 
sewajarnya menjadi langkah terakhir (last resort) dan tertakluk kepada syarat dan kelayakan 
yang telah ditetapkan. 

YB TUAN VIDYANANTHAN A/L RAMANADHAN  (KAHANG)  
SOALAN B70  
 
Apakah status pembinaan sekolah baru  SJKT Ladang Pamol memandangkan sekolah 
tersebut  sedang tumpang dengan sekolah lain dan sudah ada tapak baru?  
 
JAWAPAN YB TUAN AZNAN BIN TAMIN 
 
1. Jabatan Pendidikan Negeri Johor (JPN Johor) sentiasa berusaha secara berterusan 

dalam memastikan penyediaan kemudahan sekolah adalah mencukupi dan berada dalam 
keadaan baik dan kondusif bagi menjamin keselamatan dan keselesaan warga sekolah.  

 
2. Untuk makluman Ahli Yang Berhormat, JPN Johor melalui Pejabat Pendidikan Daerah 

Kluang akan melaksanakan analisis keperluan pembinaan sekolah baharu secara 
terperinci. Antara perkara yang diambil kira adalah bilangan dan kapasiti sekolah sedia 
ada, kepadatan penduduk di kawasan sekitar, liputan kawasan tadahan penduduk 
(catchment area) serta perancangan pembangunan kawasan tersebut berdasarkan 
perbincangan bersama-sama pihak berkuasa tempatan (PBT).  

 
3. JPN Johor merancang untuk mengemukakan permohonan pembinaan sekolah baharu 

bagi SJKT Ladang Pamol dalam Rolling Plan 2 Tahun 2027 RMKe-13 (RP2 RMK13). 
Walau bagaimanapun, kelulusan dan pelaksanaan projek ini adalah tertakluk kepada 
keutamaan dan kedudukan kewangan semasa kerajaan.  

 
Sekian, terima kasih. 

YB TUAN VIDYANANTHAN A/L RAMANADHAN  (KAHANG)  
SOALAN B71  
 
Berapa banyak lampu jalan yang telah di pasang sekitar DUN Kahang dari Januari 2025 
hingga Oktober 2025 menerusi agensi mana?  
 
JAWAPAN YB TUAN IR. TS.  MOHAMAD FAZLI BIN MOHAMAD SALLEH 
 
Untuk makluman Ahli Yang Berhormat, pihak JKR Daerah Kluang bersama-sama dengan 
Cawangan Kejuruteraan Elektrik, Ibu Pejabat JKR Johor (CKEJ), sentiasa cakna terhadap 
keperluan pemasangan lampu jalan jenis solar dan lampu amber di Daerah Kluang amnya 
serta di DUN Kahang khususnya, terutamanya di lokasi-lokasi yang memerlukan pencahayaan 
berterusan dan bersesuaian demi keselamatan pengguna jalan raya. 
 
Pihak (CKEJ) Negeri Johor memaklumkan, sehingga bulan Oktober 2025, peruntukan 
berjumlah RM 3,000,000.00 telah diterima. Peruntukan ini dikhaskan bagi pelaksanaan projek 
pemasangan lampu solar dan lampu amber di seluruh Negeri Johor. 
 
Projek ini melibatkan pemasangan sebanyak 200 unit lampu solar dan 250 lampu amber 
baharu untuk tahun 2025. Proses pemasangan lampu ini dilaksanakan mengikut kriteria dan 
keutamaan lokasi yang memerlukan tindakan segera. Penentuan lokasi dibuat melalui sesi 
perbincangan dan koordinasi bersama pihak JKR Daerah bagi memastikan keperluan 
mendesak di setiap kawasan dapat dipenuhi. 
 
Kriteria pemilihan lokasi untuk pemasangan lampu Solar LED secara ringkasnya adalah 
sepertimana berikut: 
 

a. Tiada punca bekalan kuasa  
b. Kawasan vandalisma (tinggi kadar kecurian) 
c. Kawasan kerap kemalangan (kawasan gelap) 
d. Simpang terpencil (jauh dari bekalan kuasa TNB) 
e. Jambatan 

 
Untuk makluman Ahli Yang Berhormat, untuk tahun 2025 ini bagi Daerah Kluang, JKR Daerah 
Kluang melalui pihak CKEJ memaklumkan pemasangan lampu solar dan lampu amber telah 
dilaksanakan sebagaimana lokasi berikut berdasarkan keperluan iaitu : 
 

a) Lampu Solar 
 

Bil. Perihal Kerja Bil. 
Lampu 

Parlimen Dun 

1. Kerja-Kerja Memasang Lampu Serta Kerja 
Kerja Berkaitan Di Jalan Paloh - Kluang 
(Perkuburan Islam) (J16), Daerah Kluang, 
Johor. 

 
5 

 
Sembrong 

 
Paloh 

2. Kerja Kerja Memasang Lampu Serta Kerja 
Kerja Berkaitan Di Jalan Niyor - Chamek- 
Kangkar Baru (Simpang Tiga) (J16), 
Daerah Kluang, Johor. 

 
5 

 
Sembrong 

 
Paloh 

 JUMLAH 10   

 
b) Lampu Amber 

 

Bil. Perihal Kerja Bil. 
Lampu 

Parlimen Dun 

1. Kerja Pemasangan Lampu Amber Light 
Di Seksyen 0.50 Jalan Kg. Shaari (J54) 
Dalam Daerah Kluang Johor 

10 
Simpang 
Renggam 

Layang-
Layang 

2. Kerja Pemasangan Lampu Amber Light 
Di Seksyen 24.00 Jalan Niyor Paloh 
(J191) Dalam Daerah Kluang Johor. 10 Sembrong Paloh 

 JUMLAH 20   

 
 
Untuk rekod, walaupun tahun 2025 tiada pemasangan lampu solar di dalam kawasan DUN 
Kahang, berikut merupakan rekod pemasangan lampu solar dan lampu amber bagi tahun 
2023 dan 2024 iaitu sepertimana di bawah : 
 

a) Lampu Solar 
 

Bil. Perihal Kerja Bil. 
Lampu 

Parlimen Dun Tahun 

1. KERJA PEMASANGAN LAMPU 
LIMPAH (LAMPU JALAN) DI 
PERSIMPANGAN TIGA JALAN 
PINTAS KAHANG BARAT (J94) 
SEKSYEN 19.40, KLUANG, 
JOHOR 

 
5 

 
Sembrong 

 
Kahang 

 
2023 

2. KERJA PEMASANGAN LAMPU 
LIMPAH (LAMPU JALAN) DI 
JALAN KAHANG TIMUR ULU 
DENGAR DAN LORONG ACDC 
LANE BAGI KESELAMATAN 
PENGGUNA JALAN (J97) 
SEKSYEN 0.00-030, KLUANG, 
JOHOR 

 
 
5 

 
 
Sembrong 

 
 
Kahang 

 
 
2023 

3 KERJA-KERJA PEMASANGAN 
LAMPU JALAN DI SEKSYEN 
85.50 SEHINGGA SEKSYEN 
82.00 DI TAMAN SRI IMPIAN 
SEHINGGA TAMAN SRI 
LAMBAK, KLUANG, JOHOR. 

 
5 

 
Sembrong 

 
Kahang 

 
2023 

4 CADANGAN PEMASANGAN 
LAMPU JALAN DI SEKSYEN 
7.6 SEHINGGA 9.5 DI JALAN 
NEGERI (J94) - JALAN PINTAS 
KAHANG BARAT DAERAH 
KLUANG, JOHOR 

 
5 

 
Sembrong 

 
Kahang 

 
2024 

5 CADANGAN PEMASANGAN 
LAMPU JALAN DI SEKSYEN 
0.00 SEHINGGA 1.00 JALAN 
MARDI BARAT DALAM 
DAERAH KLUANG JOHOR 

 
5 

 
Sembrong 

 
Kahang 

 
2024 

 JUMLAH 25    

 
 

b) Lampu Amber 

Bil. Perihal Kerja Bil. 
Lampu 

Parlimen Dun Tahun  

1. KERJA MEMASANG LAMPU 
AMBER DI PERSIMPANGAN 
JALAN MARDI (J98) SEKSYEN 
0.1 KLUANG 

 
16 

 
Sembrong 

 
Kahang 

 
2023 

2. KERJA PEMASANGAN LAMPU 
AMBER DI SEKSYEN 0.00 DI 
JALAN KAHANG BARAT 
DALAM, DALAM DAERAH 
KLUANG, JOHOR 

 
5 

 
Sembrong 

 
Kahang 

 
2024 

 JUMLAH 21    

 
Secara keseluruhannya, pihak JKR Daerah Kluang bersama Cawangan Kejuruteraan Elektrik 
Johor akan terus komited dalam memastikan keperluan pencahayaan jalan di kawasan DUN 
Kahang dan seluruh Daerah Kluang diberi perhatian sewajarnya. Pelaksanaan pemasangan 
lampu solar dan lampu amber akan diteruskan dari semasa ke semasa berdasarkan 
peruntukan yang diterima serta keutamaan lokasi yang dikenal pasti bagi meningkatkan 
keselamatan dan kesejahteraan pengguna jalan raya. 

YB TUAN VIDYANANTHAN A/L RAMANADHAN  (KAHANG)  
SOALAN B72  
 
Apakah langkah proaktif yang telah diambil sepanjang 2025 untuk mengatasi banjir di sekitar 
DUN Kahang?  
 
JAWAPAN YB TUAN IR. TS.  MOHAMAD FAZLI BIN MOHAMAD SALLEH 
 
Untuk makluman Yang Berhormat Kahang,  
 
Sepanjang tahun 2025, Jabatan Pengairan dan Saliran telah melaksanakan beberapa langkah 
proaktif bagi mengurangkan risiko dan impak banjir di kawasan sekitar DUN Kahang, 
khususnya di kawasan Kg. Contoh dan jajaran Sungai Kahang. Antara kerja-kerja utama yang 
telah dilaksanakan adalah seperti berikut: 
 
1. Kerja Pembaikan Tebing MTB Sungai Kahang serta kerja-kerja berkaitan di Kahang, 

Kluang dengan kos sebanyak RM50,000.00. 
 
Tujuan: Memperkukuh struktur tebing sungai yang terhakis bagi mengelakkan hakisan 
berulang dan mengurangkan risiko limpahan air semasa hujan lebat. 
 

2. Kerja-kerja Menggali Kelodak (Pulau) Sungai Kahang serta kerja-kerja berkaitan di Mukim 
Kahang, Kluang dengan kos sebanyak RM20,000.00. 
 
Tujuan: Meningkatkan keupayaan aliran Sungai Kahang dengan menyingkirkan kelodak 
dan pulau-pulau pasir yang menghalang kelancaran aliran air sungai. 
 

3. Kerja Penggalian Parit Utama serta kerja-kerja berkaitan di Kg. Contoh, Kahang, Kluang 
dengan kos sebanyak RM 60,000.00. 
 
Tujuan: Melancarkan sistem saliran utama dan mempercepatkan aliran keluar      air hujan 
dari kawasan penempatan bagi mengurangkan banjir termenung. 

 
Selain daripada kerja-kerja fizikal tersebut, JPS turut melaksanakan tindakan bersepadu 
bersama pihak Badan Kawal Selia Air Johor (BAKAJ) yang menguruskan Empangan Kahang. 
Melalui koordinasi ini, maklumat mengenai pelepasan air empangan disalurkan secara berkala 
kepada JPS untuk memastikan tindakan awal dapat diambil sekiranya terdapat kenaikan aras 
air yang berpotensi memberi kesan kepada Kg. Contoh dan kawasan sekitar Sungai Kahang. 
 
Keseluruhannya, langkah-langkah ini menunjukkan komitmen berterusan JPS dalam 
memperkukuh sistem saliran, mengurangkan risiko hakisan dan memastikan kesiapsiagaan 
banjir di kawasan DUN Kahang sentiasa berada pada tahap optimum. 
 
Sebagai langkah kesiapsiagaan, JPS turut memperkukuh Sistem Amaran Awal Banjir di 
kawasan berisiko sekitar DUN Kahang. Stesen Telemetri Kampung Contoh yang dilengkapi 
sensor aras air, hujan dan siren amaran berfungsi secara masa nyata untuk memantau 
perubahan paras sungai dan taburan hujan. 



SUKJ.(DN).BIL:600-3/4/1 JLD. 21                                                  DEWAN NEGERI JOHOR 
 

SOALAN-SOALAN BERTULIS BAGI MESYUARAT KETIGA (BELANJAWAN 2026)  
BAGI PENGGAL PERSIDANGAN KEEMPAT DEWAN NEGERI JOHOR YANG KE-15 

MULAI PADA HARI KHAMIS, 13 NOVEMBER 2025 HINGGA 21 NOVEMBER 2025 
 

UNIT DEWAN,  
PEJABAT JURUTULIS DEWAN NEGERI JOHOR 
NOV 2025 (ariff) 

98 
 
 
 

 
1. Stesen Hujan (Rainfall Station) di SMK Kahang 
Berfungsi untuk mencerap dan merekod data taburan hujan secara masa nyata, sebagai 
indikator awal terhadap potensi peningkatan aliran permukaan dan risiko banjir. 
 
2. Stesen Telemetri Sungai Kahang di Kampung Contoh Dilengkapi sensor hujan, aras 
Sungai Kahang serta sistem siren amaran. Siren ini akan diaktifkan secara automatik apabila 
paras Sungai Kahang mencapai aras amaran, bagi memaklumkan penduduk berhampiran 
supaya mengambil langkah keselamatan segera. 
    
Data dari stesen ini dihantar terus ke pusat pemantauan JPS dan digunakan untuk 
mengaktifkan amaran awal kepada penduduk serta agensi berkaitan sekiranya paras air 
menunjukkan trend peningkatan. Sistem ini membantu memastikan tindakan mitigasi dapat 
diambil lebih awal dan komuniti setempat bersedia menghadapi sebarang kemungkinan banjir. 

YB TUAN VIDYANANTHAN A/L RAMANADHAN  (KAHANG)  
SOALAN B73  
 
Apakah status pembinaan dewan orang ramai di Bt. 24 Kg. India Kahang?  
 
JAWAPAN YAB MENTERI BESAR 
 
Untuk makluman Ahli Yang Berhormat, permohonan pembinaan Dewan Orang Ramai di Batu 
24, Kampung India Kahang telah dibincangkan dalam Mesyuarat Tindakan DUN Kahang pada 
15 Julai 2025. Susulan itu, Pejabat Daerah Kluang telah menjalankan lawatan tapak dan 
menyelaras perkara berkenaan bersama Pentadbir Tanah Daerah serta Ketua Masyarakat 
bagi memastikan kesesuaian tapak yang dicadangkan. 
 
Pada 24 Julai 2025, Pejabat Daerah Kluang telah mengemukakan permohonan peruntukan 
beserta laporan cadangan pembangunan Dewan Serbaguna  termasuk kemudahan futsal dan 
komponen berkaitan di Lot 4976, Kampung India Batu 24, kepada Pejabat Setiausaha 
Kerajaan Johor (Bahagian Pengurusan) untuk tindakan dan pertimbangan seterusnya di 
bawah Jabatan Kerajaan Tempatan, Kementerian Perumahan dan Kerajaan Tempatan 
(KPKT). 
 
Setakat ini, Pejabat Daerah Kluang masih menunggu maklum balas daripada pihak 
berkenaan, dan Kerajaan Negeri akan terus memantau perkembangan ini bagi memastikan 
keperluan masyarakat setempat diambil perhatian sewajarnya. 

YB TUAN VIDYANANTHAN A/L RAMANADHAN  (KAHANG)  
SOALAN B74  
 
Isu pemberian geran tanah Kuil Sri Maha Mariamman Taman Sri Lambak, Kluang masih 
tertangguh sekian lama walaupun notis 5A telah dibayar. Bilakah masalah ini akan 
diselesaikan?  
 
JAWAPAN YAB MENTERI BESAR 
 
Untuk makluman Ahli Yang Berhormat, Majlis Mesyuarat Kerajaan Negeri pada 14 Mac 2018 
telah bersetuju supaya PTD 10353 dikurniakan kepada Pertubuhan Sri Maha Mariamman, 
tertakluk kepada bayaran serta syarat-syarat yang ditetapkan. Pertubuhan berkenaan turut 
dikehendaki mengemukakan Borang Jadual 1 di bawah Kaedah-Kaedah Tanah Johor beserta 
dokumen lengkap sebelum Notis 5A dapat dikeluarkan. 
 
Namun demikian, tapak berkenaan kemudiannya didapati bertindih dengan hak milik pihak 
lain. Bagi memastikan penyelesaian yang lebih teratur dan mengelakkan pertindihan 
kelulusan, Kerajaan Negeri telah mengenal pasti satu tapak baharu yang bersesuaian untuk 
dipertimbangkan oleh Pihak Berkuasa Negeri, dengan mengekalkan keluasan 10,000 kaki 
persegi serta mengambil kira premium yang telah dijelaskan. 
 
Kerajaan Negeri komited untuk menyelesaikan perkara ini secara teratur dan mengikut 
ketetapan undang-undang demi menjaga kepentingan semua pihak. 

YB DATO' JEFRIDIN BIN ATAN  (KUKUP)  
SOALAN B75  
 
Apakah langkah persediaan rapi yang telah diambil oleh Kerajaan Negeri Johor bagi 
memastikan Pusat Pemindahan Sementara (PPS) sentiasa bersedia sebelum musim banjir 
bermula?  
 
JAWAPAN YAB MENTERI BESAR 
 
Untuk makluman Ahli Yang Berhormat, Kerajaan Negeri melalui Jabatan Kebajikan 
masyarakat (JKM) Negeri Johor sentiasa prihatin terhadap mangsa yang terlibat dengan 
bencana banjir.  
 
Peranan JKM dalam menguruskan mangsa bencana banjir seperti yang digariskan dalam 
Arahan MKN 20 adalah perlu memastikan Pusat Pemindahan (PPS) diselenggara dan 
bersedia untuk menempatkan mangsa, menyediakan keperluan mangsa bencana, 
memberikan bimbingan dan kaunseling kepada mangsa serta melaksanakan pendaftaran 
mangsa ke PPS tersebut melalui sistem MyIBJKM. 
 
Jawatankuasa Pengurusan Bencana Daerah (JPBD) bersama JKM perlu memastikan setiap 
daerah mempunyai tempat yang selamat untuk memindahkan mangsa bencana ke PPS.  
 
Oleh itu, pemilihan tempat untuk ditetapkan sebagai PPS perlu diutamakan antaranya 
bangunan/kawasan yang mempunyai keluasan ruang yang mencukupi dengan kapasiti  
ditetapkan, sesuai dan selamat digunakan untuk mangsa yang berkeperluan seperti ibu 
mengandung, ibu menyusu , OKU, warga emas, kanak-kanak dan lain-lain golongan yang 
ditentukan dari semasa ke semasa, mempunyai keluasan ruang untuk tempat tidur, solat, bilik 
persalinan, bilik rawatan, aktiviti dan kerja memasak sekiranya ada mempunyai kemudahan 
dan keperluan asas seperti bekalan air bersih, elektrik, tandas, bilik mandi dan sebagainya 
dengan secukupnya dan berkedudukan di lokasi selamat dan tidak terputus hubungan.  
 
Penentuan PPS adalah berdasarkan kepada faktor keselamatan dan kemudahan fizikal yang 
terdapat di PPS iaitu kawasan tersebut adalah kawasan selamat untuk didiami sementara dan 
terhindar dari kawasan banjir.  
 
Dimaklumkan juga, penilaian sesebuah premis ditentukan bersama Pejabat Daerah, JKR, 
JPS, PBT dan pemimpin setempat. Bagi pengesahan sama ada sesuatu tempat itu sesuai 
untuk dijadikan PPS atau tidak adalah tertakluk kepada persetujuan Pengerusi Jawatankuasa 
Pengurusan Bencana Daerah (JPBD) sama ada diterima atau ditolak. 
 
Sebanyak 1,109 PPS telah diwartakan bagi Negeri Johor yang melibatkan premis Sekolah, 
Dewan, Balairaya, Rumah Ibadat dan Institusi Pendidikan. JPBD dengan kerjasama 
jabatan/agensi teknikal perlu membuat pemeriksaan fasiliti PPS bagi memastikan fasiliti sesuai 
didiami serta kelengkapan bangunan tersedia untuk menampung penggunaan maksimum 
semasa berlaku bencana.  
 
PPS juga harus dilengkapi dengan capaian talian perhubungan bagi memudahkan komunikasi 
berlaku antara agensi penguatkuasaan dan agensi bantuan dalam menyalurkan perkhidmatan 
kepada mangsa yang memerlukan.  

Bermula Monsun Timur Laut (MTL) 2025/2026, pendaftaran mangsa akan menggunakan 
sistem MyIBJKM sepenuhnya. Sistem ini akan menjadi rujukan kepada semua agensi bagi 
melihat data statistik pendaftaran mangsa berpindah mahupun tidak berpindah.  
 
Sistem ini juga akan memudahkan Jabatan Pendidikan Negeri untuk menyemak sekolah yang 
terlibat sebagai PPS dan penempatan mangsa yang melibatkan guru serta pelajar sekolah. 
Bahkan sistem ini menjadi medium penyaluran maklumat pembayaran Bantuan Wang Ihsan 
(BWI) kepada NADMA.  
 
Justeru itu, JKM Negeri Johor telah berkerjasama dengan Suruhanjaya Komunikasi dan 
Multimedia Malaysia (MCMC) dalam memastikan capaian perhubungan di PPS mendapat 
capaian meluas.  
 
Bagi persediaan menghadapi MTL 2025/2026 pula, Kerajaan Negeri melalui Jabatan 
Pengairan dan Saliran Negeri Johor (JPS) akan mengambil langkah-langkah keselamatan 
yang boleh dilaksanakan secara bersepadu dan kerjasama bersama agensi jabatan yang lain 
antaranya seperti berikut : 
 
1. Penyelarasan Operasi dan Tindakan Awal 

• Semua pusat pemindahan sementara (PPS) diaktifkan secara berperingkat di 
daerah berisiko tinggi seperti Segamat, Muar, Batu Pahat, Kota Tinggi dan 
Kluang. 

• JPS bersama Agensi Pengurusan Bencana Negara (NADMA) dan Majlis 
Keselamatan Negara (MKN) menjalankan simulasi bencana banjir untuk 
memastikan kesiapsiagaan logistik dan pengurusan mangsa. 

 
2. Pemantauan Cuaca dan Sistem Amaran Awal 

• JPS Negeri akan  bekerjasama dengan Jabatan Meteorologi Malaysia 
(MetMalaysia) bagi mendapatkan ramalan hujan dan paras air sungai secara 
harian. 

• Jabatan Pengairan dan Saliran (JPS) mempertingkat pemantauan di lokasi 
titik panas banjir (hotspot) menggunakan sensor automatik di stesen dan 
sistem siren amaran awal banjir 

 
3. Kerja-Kerja Mitigasi dan Penyelenggaraan Infrastruktur 

• Pelaksanaan projek tebatan banjir di beberapa kawasan berisiko tinggi seperti 
Skim Tebatan Banjir Sungai Segamat, Sungai Sembrong dan Sungai 
Skudai sedang giat dijalankan dengan kerjasama kerajaan Persekutuan. 

• Kerja pembersihan longkang, parit dan kolam takungan telah dipergiatkan 
oleh Pihak Berkuasa Tempatan (PBT) menjelang musim tengkujuh. 

 
4. Kesiapsiagaan Bantuan dan Logistik 

• Selain daripada agensi keselamatan seperti Angkatan Pertahanan Awam 
(APM), Bomba, Polis dan Angkatan Tentera Malaysia (ATM) , JPS juga akan 
menempatkan anggota, bot dan kenderaan  berat dan ringan ( seperti lori 
dan bot  ) di kawasan strategik untuk tindakan segera semasa banjir. 

 
5. Program Kesedaran dan Komunikasi Awam 

• JPS dengan kerjasama Pejabat Daerah serta PBT melaksanakan kempen 
kesedaran komuniti banjir termasuk edaran risalah, latihan evakuasi, dan 
sesi taklimat keselamatan. 

 
Sistem komunikasi seperti aplikasi Info Bencana dan Public Info Banjir  akan digunakan 
untuk menyampaikan maklumat terkini kepada rakyat secara pantas. 
 
Pihak JPS bersama Kerajaan Negeri Johor kekal komited untuk memastikan setiap kekuatan  
berada dalam tahap kesiapsiagaan tertinggi bagi melindungi nyawa dan harta benda rakyat 
sepanjang musim tengkujuh ini. 

YB DATO' JEFRIDIN BIN ATAN  (KUKUP)  
SOALAN B76  
 
Berapakah jumlah pelancong luar negara yang masuk ke Johor melalui pintu sempadan 
Kukup, Puteri Harbour, dan Stulang pada tahun 2024 dan 2025, serta apakah strategi untuk 
meningkatkan jumlah pelancong ke destinasi ekopelancongan menjelang Tahun Melawat 
Johor 2026?  
 
JAWAPAN YAB MENTERI BESAR 
 
Untuk makluman Ahli Yang Berhormat, mengikut statistik dari Jabatan Imigresen Malaysia, 
jumlah kemasukkan pelancong luar negara yang masuk ke Negeri Johor melalui tiga pintu 
masuk utama laut iaitu Kukup, Puteri Harbour dan Stulang Laut pada tahun lalu bagi tempoh 
Januari hingga Disember 2024 mencatatkan seramai 525,089 pelawat asing. 
 
Manakala bagi bulan Januari hingga Julai 2025 pula mencatatkan kemasukkan pelawat asing 
berjumlah 350,061 orang dengan merekodkan sebanyak 14% kenaikkan bagi tempoh yang 
sama . 
  
Strategi Meningkatkan Pelancong ke Destinasi Ekopelancongan Menjelang Tahun Melawat 
Johor 2026: 
1. Pembangunan dan Naik Taraf Infrastruktur Pelancongan 

• Peruntukan sebanyak RM67.6 juta telah dialokasikan melalui Belanjawan Johor 2024 
untuk menaik taraf pelbagai infrastruktur pelancongan. 

• Projek spesifik termasuk: 
i. Pembinaan kanopi dan kemudahan di Air Terjun Gunung Ledang, 
ii. Peningkatan laman tiba di Taman Negara Johor dan Tanjung Piai, 
iii. Fasiliti di Taman Eko Rimba Sungai Bantang dan Gunung Belumut, 
iv. Trek mountain bike di Hutan Simpan Gunung Pulai, 
v. Kemudahan asas di Zoo Johor, Muzium Tokoh Johor, dan Pantai Air 

Papan. 
 

• Bagi tahun 2025 dan 2026, beberapa projek akan siap termasuk: 
i. Dataran Tasik Bandar Penawar, 
ii. Pantai Teluk Mahkota, 
iii. River Cruise di Kota Tinggi, 
iv. Perkampungan Seramik di Pasir Gudang, 
v. Pengenalan produk baru seperti Kota Jail. 

 
2. Promosi Agresif Produk Pelancongan 

• Penerapan enam inisiatif pemasaran dan promosi seperti: 
i. Kempen promosi dalaman dan luaran melalui Arch ,papan iklan billboard 

statik, LED billboard,rollup bunting, beach flag serta hebahan melalui 
SIARAN radio & TV tempatan 

ii. Acara pelancongan bertaraf antarabangsa seperti Festival Layang-
Layang, Chingay Festival,Festival Zapin JohorE-Sport International, 
Dragon Boat Regatta , Majestic Johor Tourism Award dan banyak lagi. 

iii. Penganjuran FAM Trips Bersama Travel Agents &Airlines, Media, KOL  
iv. Bantuan insentif kepada pemain industri pelancongan . 

v. Penyertaan dalam pameran domestik dan antarabangsa seperti  di 
MATTA Fair KL , ITB Singapura  

vi. Pemasaran produk pelancongan Johor di peringkat antarabangsa . 
 
3. Hospitaliti dan Kualiti Perkhidmatan 

• Penekanan terhadap hospitaliti: semua pemain industri perlu menyediakan 
perkhidmatan yang mesra pelancong dan berkualiti tinggi, termasuk peningkatan 
penguasaan bahasa asing . 

• Memperkasa Pembangunan sumber manusia melalui latihan serta kursus Bengkel 
Homestay, Kursus Komunikasi Asas Sesi Libat Urus. 

 
4. Promosi Pelancongan Lestari dan Mesra Alam 

• Pengenalan konsep pelancongan lestari dan mesra alam: 
i. Penginapan dengan tenaga boleh diperbaharui dan penjimatan air, 
ii. Pelancongan hidupan liar beretika dan penyertaan komuniti setempat. 

 
5. Kerjasama Rentas Sempadan & Digitalisasi 

• Kerjasama dengan Grab dan perancangan platform APLIKASI digital  untuk 
memudahkan pelancong mencari dan mengakses tempat-tempat menarik di 
Johor, serta memperkemas perjalanan rentas sempadan dengan Singapura. 

 
6. Kerangka Strategik dan Korporat 

• Tourism Johor dikorporatkan melalui penubuhan Majestic Johor Tourism Sdn. 
Bhd., untuk pendekatan lebih profesional dan sistematik dalam memasarkan 
Johor secara global. 

Dengan sasaran 12 juta pelancong pada 2026 dengan purata perbelanjaan RM3,500 setiap 
orang, menjana potensi hasil sebanyak RM42 bilion. 

YB DATO'  JEFRIDIN BIN ATAN  (KUKUP)  
SOALAN B77  
 
Bagaimana kerajaan negeri memastikan PBT lebih tegas terhadap Pemaju yang culas dalam 
menyiapkan projek sebagai contoh di Taman Satria di Kukup?  
 
JAWAPAN YB DATO’ HAJI MOHD. JAFNI BIN MD. SHUKOR 
 
Pihak Majlis Perbandaran Pontian sedia maklum berikutan projek Taman Satria yang tidak 
dibina dengan sempurna. Tindakan kepada Pemaju hanya di bawah bidang kuasa Jabatan 
Perumahan Negara, KPKT. Pihak Majlis hanya memberi kelulusan pembinaan dan 
menyokong pengeluaran Pendepositan Sijil Perakuan Siap dan Pematuhan (CCC) sahaja. 

YB DATO' JEFRIDIN BIN ATAN  (KUKUP)  
SOALAN B78  
 
Berapakah jumlah keseluruhan Rumah Mampu Milik Johor (RMMJ), Rumah Kasih Johor, dan 
Rumah Prihatin Johor yang telah siap dibina serta diserahkan kepada penerima sehingga 
Oktober 2025?  
 
JAWAPAN YB DATO’ HAJI MOHD. JAFNI BIN MD. SHUKOR 
 
Rumah Kasih Johor (RKJ) telah mula dibina pada tahun 2023, bermula dengan 50 unit di 
setiap daerah dan telah siap bina dan diserahkan kepada para penerima. Manakala bagi tahun 
2024 sebanyak 120 unit telah dibina dan akan siap serta diserahkan sepenuhnya pada 
Disember 2025. 
 
Bagi fasa terkini, tahun 2025, sebanyak 165 unit RKJ akan dibina dengan 138 peserta telah 
diperakukan sebagai peserta RKJ. PKPJ bersama YB ADUN Kawasan dan Pejabat Daerah 
komited untuk melengkapkan 27 peserta lagi sehingga 2025. Seterusnya bagi tahun 2026, 
pihak PKPJ dalam perancangan menambah bilangan peserta sebanyak 365 orang lagi untuk 
melengkapkan sasaran kerajaan sehingga tahun 2026 sebanyak 700 unit RKJ dibina di 
seluruh Negeri Johor. 
 
Untuk makluman YB Kukup, bagi program Rumah Prihatin Johor (RPJ) pula, Jawatankuasa 
Pemilihan Rumah Prihatin Johor Bil.1/2025 telah bersidang pada 3 November 2025 dan telah 
memperaku seramai 96 peserta RPJ di mana pecahan seramai 36 orang peserta bagi Rumah 
Prihatin/Rumah Ibu bernilai RM66,000, manakala seramai 60 orang peserta bernilai 
RM86,000.00. Keputusan Jawatankuasa Pemilihan RPJ adalah sebagaimana berikut : 
 

DAERAH 
RM66,000.00 RM86,000.00 

SOKONG TANGGUH TOLAK SOKONG TANGGUH TOLAK 

BATU PAHAT 9 - 2 11 - 2 

JOHOR BAHRU - - - 3 - - 

KOTA TINGGI 11 - 2 18 1 5 

KULAI 1 1 3 3 - 1 

MERSING 1 - - 1 - - 

MUAR 4 - - 11 1   

PONTIAN 6 - - 6 - 3 

SEGAMAT 2 - - 1 - - 

TANGKAK 2 - 1 6 2 - 

JUMLAH 36 1 8 60 4 11 

KESELURUHAN   45     75   

YB DATO' JEFRIDIN BIN ATAN  (KUKUP)  
SOALAN B79  
 
Adakah kerajaan negeri akan memperkenalkan Pelan Tindakan Pembangunan Lestari Pesisir 
Johor Selatan bagi melindungi kawasan bakau dan ekosistem pantai yang semakin terhakis 
daripada pembangunan berlebihan?  
 
JAWAPAN YB TUAN LING TIAN SOON 
 
Secara khususnya, Kerajaan Negeri telah mewujudkan inisiatif Green Deal yang mana  
menyokong tindakan pemulihan kawasan bakau dan ekosistem pantai di bawah Teras ke-3, 
program Johor Green Deal “Guna Tanah, Alam Semulajadi & Air Strategi L6: Memperkukuh 
program penanaman pokok sedia ada untuk mempercepatkan proses pemuliharaan hutan dan 
biodiversiti melalui perkongsian dengan sektor swasta dan NGO”. Melalui kerjasama antara 
JPNJ dengan sektor swasta dan NGO melalui Global Environment Centre (GEC) dengan 
kerjasama Tabung Haji Plantation (TH-P), JPNJ mensasarkan untuk memulihkan Hutan Paya 
Gambut (HPG) dan Hutan Paya dalam kawasan Hutan Simpanan Kekal (HSK) di negeri Johor. 
Projek ini di meterai melalui Memorandum Persefahaman (MoU) bagi tempoh selama tujuh (7) 
tahun bermula 2023 hingga 2029 melibatkan pemulihan tanah, penanaman pokok, 
pemerkasaan komuniti setempat untuk turut serta dalam melindungi dan memulihara 
kawasan-kawasan terosot di HPG dan HPL. Kos pembangunan dan pengurusan program ini di 
biayai sepenuhnya oleh TH-P sepanjang tempoh tersebut dengan jumlah sebanyak RM5 juta.  
 
Selain itu, JPNJ juga telah membuat jalinan kerjasama bersama pihak Yayasan Petronas 
untuk memulihkan kawasan Hutan Paya Bakau yang telah terosot disebabkan oleh perubahan 
struktur tanah di sebahagian kawasan Hutan Simpan Sungai Santi, Daerah Kota Tinggi seluas 
lebih kurang 80 hektar. Kos bagi aktiviti pemulihan sistem hidrologi, penanaman lebih kurang 
100,000 anak pokok spesis bakau dan lain-lain spesis yang sesuai serta pembangunan 
kompetensi komuniti setempat bagi tempoh pelaksanaan selama lima (5) tahun bermula 2024 
hingga 2028 akan dibiayai sepenuhnya oleh pihak Yayasan Petronas.  
 
Usaha ini dapat memberi faedah yang berpanjangan bukan hanya kepada kelestarian alam 
sekitar, malah kepada peningkatan sosioekonomi rakyat melalui kemahiran tambahan serta 
dapat mengurangkan bebanan Kerajaan Negeri dalam memelihara dan memulihara alam 
sekitar khususnya kawasan hutan paya bakau dan persisiran pantai negeri Johor yang telah 
terosot. 

YB TUAN HAJI AZIZUL BIN BACHOK  (TIRAM)  
SOALAN B80  
 
Apakah perancangan Kerajaan Negeri dan Pusat untuk mengatasi masalah parkir kenderaan 
di Hospital Sultan Ismail yang begitu meruncing? Apakah perancangan memperbaiki keadaan 
permukaan parkir (tar) yang begitu teruk?  
 
JAWAPAN YB TUAN LING TIAN SOON 
 
HSIJB bersama-sama Jabatan Kesihatan Negeri Johor telah mengemukakan permohonan 
pembinaan parkir bertingkat kepada Kementerian Kesihatan Malaysia. Pada masa yang sama, 
permohonan peruntukan untuk menyelenggara jalan dan tapak parkir di dalam HSIJB juga 
telah dimajukan kepada pihak bertanggungjawab. 
 
Untuk makluman ahli dewan juga, Pengangkutan Awam Johor (PAJ) telah menyediakan 
perkhidmatan bas ulang-alik percuma untuk ke HSIJB bermula dari Lotus’s Tebrau City 
dengan waktu operasi 7:00 pagi – 6:00 petang. Orang ramai dialu-alukan untuk menggunakan 
perkhidmatan ini semasa berurusan dengan HSIJB bagi mengelakkan kesukaran meletak 
kereta di tempat letak kereta yang terhad di HSIJB. 
 



SUKJ.(DN).BIL:600-3/4/1 JLD. 21                                                  DEWAN NEGERI JOHOR 
 

SOALAN-SOALAN BERTULIS BAGI MESYUARAT KETIGA (BELANJAWAN 2026)  
BAGI PENGGAL PERSIDANGAN KEEMPAT DEWAN NEGERI JOHOR YANG KE-15 

MULAI PADA HARI KHAMIS, 13 NOVEMBER 2025 HINGGA 21 NOVEMBER 2025 
 

UNIT DEWAN,  
PEJABAT JURUTULIS DEWAN NEGERI JOHOR 
NOV 2025 (ariff) 

110 
 
 
 

YB TUAN HAJI AZIZUL BIN BACHOK  (TIRAM)  
SOALAN B81  
 
Berapakah jumlah peruntukan yang telah disalurkan kepada PKPDK Kota Masai dan PKPDK 
Ulu Tiram sepanjang tahun 2025? Apakah ada perancangan kerajaan negeri untuk menaikkan 
elaun petugas PKPDK pada masa akan datang?  
 
JAWAPAN YB PUAN HAJAH KHAIRIN-NISA BINTI ISMAIL @ MD ON 
 
Kerajaan Negeri Johor melalui Jabatan Kebajikan Masyarakat sentiasa prihatin kepada 
golongan OKU dan sentiasa berusaha memastikan kebajikan OKU terpelihara. Sehubungan 
dengan itu, Jabatan Kebajikan Masyarakat telah melaksanakan pelbagai inisiatif khusus bagi 
OKU dengan menyediakan perkhidmatan dan kemudahan jagaan, perlindungan, pemulihan, 
latihan serta peluang pekerjaan kepada Orang Kurang Upaya di samping menggalakkan 
penyertaan aktif komuniti setempat melalui pengintegrasian dan pembangunan OKU. 
 
Program Pemulihan Dalam Komuniti (PDK) di dilaksanakan sebagai salah satu strategi dalam 
pembangunan komuniti untuk rehabilitasi, peyamaan peluang dan integrasi sosial OKU. 
Program PDK di laksanakan melalui penglibatan aktif OKU, keluarga dan masyarakat 
setempat, pendidikan, vokasional, sosial dengan menggunakan pelbagai sumber tempatan. 
 
Pada Tahun 2025, Kerajaan Negeri Johor telah menyalurkan sebanyak RM2,332,800.00 
kepada 73 buah Pertubuhan Kebajikan Pemullihan Dalam Komuniti (PKPDK) yang beroperasi 
secara aktif di seluruh Negeri Johor yang terbahagi Bantuan Khas Kewangan Tahun 2024 
melalui pembentangan Belanjawan Johor 2024 oleh Yang Amat Berhormat Datuk Onn Hafiz 
bin Ghazi, Menteri Besar Johor pada 21 November 2024, Bantuan Khas Kewangan Aidilfitri 
Tahun 2025 dan elaun kepada setiap penyelia dan petugas sebanyak RM200 sebulan. 
Manakala bantuan kewangan bagi pembaikan fizikal berjumlah RM1,285,000 telah diberikan 
kepada 29 buah PKPDK bagi tahun 2025 ini. Secara keseluruhan, pemberian kewangan ini 
melibatkan implikasi kewangan berjumlah RM20,659,293.00. 
 
Jumlah peruntukan yang telah disalurkan kepada PKPDK Kota Masai dan PKPDK Ulu Tiram 
sepanjang tahun 2025 adalah seperti berikut: 
 

Jadual 1: Pecahan Jumlah Peruntukan Yang Telah Disalurkan kepada PKPDK Kota 
Masai dan PKPDK Ulu Tiram Sepanjang Tahun 2025 

BIL PDK 

JUMLAH 
PERUNTUKAN 
KERAJAAN NEGERI 
JOHOR 

JUMLAH 
PERUNTUKAN 
KERAJAAN 
PERSEKUTUAN 

JUMLAH 

1. PKPDK Kota 
Masai 

RM54,000.00 RM456,068.40 RM510,068.40 

2. PKPDK Ulu Tiram RM64,269.20 RM349,554.60 RM413,823.80 

JUMLAH KESELURUHAN RM923,892.20 

 
Sebagai maklumat tambahan, kerajaan persekutuan turut memperuntukan bantuan kewangan 
pengoperasian kepada Pertubuhan Kebajikan Pemulihan Dalam Komuniti yang merangkumi 
elaun penyelia, petugas serta pelatih. Walau bagaimanapun, pemberian bantuan kewangan 
daripada kerajaan persekutuan ini adalah berdasarkan kepada permohonan oleh Pertubuhan 
Kebajikan Pemulihan Dalam Komuniti dan peruntukan sedia ada tahun semasa tersebut.  Bagi 

tahun 2025, sebanyak RM17,606,238.80 telah diturunkan kepada 74 buah Pertubuhan 
Kebajikan Pemulihan Dalam Komuniti di negeri Johor. 
 
PDK ialah sebuah pertubuhan yang didaftarkan di bawah Akta Pertubuhan 1966 (Akta 335) 
dan mempunyai entiti perundangannya tersendiri. Secara amnya, pertubuhan bebas untuk 
mentadbir mengikut perlembagaannya termasuk penetapan waktu bekerja dan elaun 
tambahan yang difikirkan sesuai berdasarkan peruntukan kewangan PDK itu sendiri. Penyelia 
dan petugas PDK yang dilantik oleh jawatankuasa pertubuhan adalah mereka yang bertugas 
secara sukarela di pusat PDK atau di rumah. Bagi menghargai penglibatan penyelia dan 
petugas sebagai sukarelawan di bawah seliaan Pertubuhan dalam menjayakan Program 
Pemulihan Dalam Komuniti, Elaun di bayar kepada mereka berdasarkan peruntukan yang 
diluluskan oleh kerajaan. Setakat ini, Kerajaan Negeri masih belum mempunyai perancangan 
untuk menaikkan elaun petugas PKPDK pada masa akan datang. Walau bagaimanapun, 
Kerajaan Negeri tidak menolak sebarang kemungkinan untuk meningkatkan elaun petugas 
berdasarkan keperluan semasa dan ekonomi pada masa akan datang. 

YB TUAN HAJI AZIZUL BIN BACHOK  (TIRAM)  
SOALAN B82  
 
Apakah usaha kerajaan untuk menerapkan nilai-nilai murni dalam menangani masalah buli 
atau masalah disiplin pelajar di sekolah-sekolah harian dan asrama dalam negeri Johor?  
 
JAWAPAN YB TUAN AZNAN BIN TAMIN 
 
Kerajaan negeri amat memandang serius terhadap salah laku buli dan melaksanakan pelbagai 
program serta intervensi bagi memastikan isu ini tidak terus menular. Jabatan Pendidikan 
Negeri Johor mempunyai mekanisme yang jelas dalam membendung gejala ini melalui dasar 
kerajaan, antaranya melalui Surat Pekeliling Ikhtisas Bilangan 4 Tahun 2002: Pelaksanaan 
Program Sekolah Selamat yang bertujuan mewujudkan persekitaran sekolah yang selamat 
agar aktiviti pengajaran dan pembelajaran serta kegiatan kokurikulum dapat dilaksanakan 
tanpa gangguan daripada mana-mana pihak sama ada dari luar mahupun dari dalam sekolah.  
 
Mekanisme ini diperkuat dengan Surat Pekeliling Ikhtisas Bilangan 7 Tahun 2011: 
Pelaksanaan Standard Operating Procedure (SOP) 1:3:7 Pelaporan dan Tindakan 
Menangani Isu Disiplin Murid, yang memastikan setiap salah laku disiplin dilaporkan segera 
kepada pihak pengurusan tertinggi KPM bagi membolehkan tindakan pantas dan berkesan 
diambil.  
 
Ia diperkukuhkan lagi dengan penerbitan Surat Pekeliling Ikhtisas Bilangan 12 Tahun 2023: 
Pelaksanaan Garis Panduan Pengurusan Salah Laku Buli di Institusi Pendidikan Bawah 
KPM bertarikh 3 November 2023, yang berfungsi sebagai panduan menyeluruh untuk semua 
pihak di sekolah dalam memahami definisi buli, tatacara pengurusan kes serta implikasi 
terhadap pembuli dan mangsa buli.  
 
Selain itu, KPM turut melaksanakan langkah pencegahan secara komprehensif melalui: 
 
i.  Program Pembentukan Karakter Generasi MADANI. Program ini diadakan bertujuan 

untuk membina karakter murid secara holistik dengan menyeimbangkan dimensi 
intelektual, sahsiah dan spiritual serta menyokong pembentukan budaya sekolah yang 
selamat, berdisiplin dan sejahtera; 

 
ii.  Pelantikan Duta Sahsiah, Pembimbing Rakan Sebaya (PRS) yang menjadi suri teladan 

kepada murid-murid lain untuk membimbing, membantu seterusnya mencegah salah laku 
disiplin daripada berlaku dalam kalangan mereka; dan 

 
iii. Saringan Minda Sihat bertujuan meningkatkan kesedaran kepentingan penjagaan 

kesejahteraan diri dan kesihatan mental serta mendidik murid mengendali emosi dan 
tingkah laku. 

 
Untuk maklum Ahli Yang Berhormat, langkah berikut turut diambil: 
 
1.  Melaksanakan audit keselamatan di semua institusi pendidikan - pematuhan prosedur 

operasi standard (SOP) keselamatan; 
 
2.  Menambah baik SOP keselamatan dan disiplin dengan mengemas kini garis panduan 

keselamatan termasuk tatacara menangani kes buli; 

3.  Melaksanakan Reformasi Sistem Aduan Buli dengan mengemaskini portal aduan melalui 
pengenalan fungsi aduan anonim (tanpa nama) bagi melindungi identiti pengadu dan 
saksi; 

 
4.  Menubuhkan Jawatankuasa Reformasi Keselamatan dengan gabungan pakar akademik, 

badan bukan kerajaan, pakar kanak-kanak, pihak Polis Diraja Malaysia (PDRM), Jabatan 
Kebajikan Masyarakat serta Pelibatan Ibu Bapa, Komuniti dan Pihak Swasta (PIBKS)  
bagi memperkasakan keselamatan sekolah; 

 
5.  Menegaskan pendekatan tiada kompromi terhadap buli dengan hukuman tegas seperti 

gantung sekolah dan buang sekolah bagi pesalah buli; 
 
6.  Melaksanakan Program Intervensi ‘Bangkit Bermaruah’ iaitu program khidmat 

komuniti/masyarakat dan pembangunan sahsiah untuk murid yang digantung sekolah. 

YB TUAN HAJI AZIZUL BIN BACHOK  (TIRAM)  
SOALAN B83  
 
Berapakah pulangan pelaburan yang dijangka diperolehi kerajaan Johor selepas beberapa siri 
lawatan YAB MB dan Kerajaan Johor ke beberapa buah negara baru-baru ini secara 
terperinci?  
 
JAWAPAN YB TUAN LEE TING HAN 
 
Kerajaan Negeri Johor melalui Invest Johor telah melaksanakan dua misi galakan pelaburan 
dan kerjasama pendidikan pada tahun ini, iaitu ke Jepun serta ke Amerika Syarikat dan United 
Kingdom, bagi memperkukuh kedudukan Johor sebagai destinasi pelaburan serantau yang 
strategik dan berdaya saing. 
 
Misi Galakan Pelaburan dan Kerjasama Pendidikan ke Amerika Syarikat (AS) dan United 
Kingdom (UK) telah membuka peluang pelaburan strategik bagi Negeri Johor, khususnya 
dalam sektor teknologi tinggi, kimia & bahan termaju, serta perubatan. Jumlah potensi 
pelaburan yang dijangka diraih hasil misi ini dianggarkan bernilai RM8.2 bilion. 
 
Antara pelabur dan projek utama yang sedang dipertimbangkan ialah: 
 

1. Global Switch – penubuhan pusat data berskala besar; 
2. Synthomer – projek pengembangan kemudahan kimia dan bahan termaju; 
3. Equinix – pelaburan tambahan bagi pengembangan pusat data di Iskandar Puteri; 
4. Pivotal – projek pengembangan dalam sektor teknologi automasi; 
5. Brooks Automation – pelaburan baharu dalam sektor mekanikal dan elektronik. 
 
Selain itu, misi galakan pelaburan dan kerjasama pendidikan ini turut membuka ruang 
kerjasama pendidikan dan pembangunan modal insan bersama institusi ternama seperti 
Universiti Oxford, Universiti Harvard, Universiti Stanford, Institusi Teknologi Massachusetts 
(MIT). Kerjasama ini akan memberi fokus kepada peningkatan keupayaan perkhidmatan 
awam, serta program upskilling dan reskilling bakat tempatan Bangsa Johor, bagi menyokong 
pertumbuhan sektor berimpak tinggi di negeri ini. 
 
Bagi penganjuran Johor Week di World Expo dan misi galakan ke Jepun, Negeri Johor 
dijangka menarik minat pelaburan yang berpotensi bernilai RM430 juta, melibatkan sektor 
makanan, farmaseutikal, dan pembuatan berteknologi tinggi. 
 
Antara pelabur utama yang berpotensi termasuklah: 
 

1. IL Pharma Packaging – penubuhan operasi baharu di Johor; 
2. Morishita Jintan – pembinaan fasiliti baharu bagi produk kesihatan; 
3. Nissei – pemindahan operasi dari Singapura ke Johor; 
4. Fuji Oil Corporation – penubuhan syarikat usaha sama (joint venture) bersama Johor 

Plantation Group; 
5. Memorandum Persefahaman (MoU) antara Sumitomo Corporation dan Johor Land Group 

dalam pembangunan industri mampan; 
 
MoU antara Saitama Prefecture dan Johor Sustainable Centre bagi kerjasama dalam inisiatif 
kelestarian dan inovasi hijau. 

YB TUAN ANUAR BIN ABD. MANAP  (PEMANIS)  
SOALAN B84  
 
Minta nyatakan jumlah peruntukan untuk tahun 2023 dan 2024 yang telah dilaksanakan oleh 
pihak konsesi dibawah seliaan kerajaan pusat dan negeri dalam kawasan DUN Pemanis  
 
JAWAPAN YB TUAN IR. TS.  MOHAMAD FAZLI BIN MOHAMAD SALLEH 
 
Untuk makluman Ahli Yang Berhormat, 
 
JALAN NEGERI (Tiya Bina Sdn Bhd) 
 

BIL PERKARA JUMLAH (RM) 

2023 2024 

1 Rutin 

• Pavemen – Menampal Pothole 

• Bahu Jalan 

• Pemotongan Rumput 

• Pembersihan Perabot Jalan 

• Pembersihan Jambatan Dan 
Pembentung 

• Pembersihan Longkang 
 

 
RM 322,740.00 

 
RM 968, 220.00 

2 Kerja membaikpulih longkang serta kerja-
kerja berkaitan di J038 Jalan Meriyani 
seksyen 1.50- 3.10 

 
- 

 
RM 250,000.00 

3 Kerja mengecat garisan jalan serta kerja-
kerja berkaitan di J154 Jalan Tungku Tiga 
seksyen 0.00-10.20 

 
- 

 
100,000.00 

JUMLAH RM 322,740.00 RM 1,318,220.00 

 



SUKJ.(DN).BIL:600-3/4/1 JLD. 21                                                  DEWAN NEGERI JOHOR 
 

SOALAN-SOALAN BERTULIS BAGI MESYUARAT KETIGA (BELANJAWAN 2026)  
BAGI PENGGAL PERSIDANGAN KEEMPAT DEWAN NEGERI JOHOR YANG KE-15 

MULAI PADA HARI KHAMIS, 13 NOVEMBER 2025 HINGGA 21 NOVEMBER 2025 
 

UNIT DEWAN,  
PEJABAT JURUTULIS DEWAN NEGERI JOHOR 
NOV 2025 (ariff) 

116 
 
 
 

 
JALAN PERSEKUTUAN (Selia Selenggara Selatan Sdn Bhd) 
 

BIL PERKARA JUMLAH (RM) 

2023 2024 

1 Rutin 

• Pavemen – Menampal Pothole 

• Bahu Jalan 

• Pemotongan Rumput 

• Pembersihan Perabot Jalan 

• Pembersihan Jambatan Dan 
Pembentung 

• Pembersihan Longkang 
 

 
RM 1,193,779.08 

 
RM 1,338,456.42 

2 Partial Reconstruction dan Lain-Lain Kerja 
Berkaitan Di FT1386 Jalan Felda Pemanis 
Sek. 0.00-2.00 

 
RM 500,000.00 

 
- 

3 Kerja Menaiktaraf dan Membaiki Sistem 
Perparitan dan  Kerja-Kerja Berkaitan Di 
FT1384 Jalan Felda Medoi Sek. 1.00 - 6.00 

 
RM 400,000.00 

 

4 Kerja Menebang Pokok Yang Merbahaya 
Kepada Pengguna Jalan Raya Serta Kerja 
Berkaitan Di FT012 Jalan Segamat - 
Kuantan Sek. 0.00-19.58 

 
- 

 
100,000.00 

5 Memasang Dan Membaikpulih Tiang KM 
Post Rosak Di FT012 Jalan Segamat - 
Kuantan Sek. 0.00-19.58 

 
- 

 
20,000.00 

6 Kerja-Kerja Roadstud Serta Lain-Lain Kerja 
Berkaitan Di FT012 Jalan Segamat - 
Kuantan Sek. 0.00-19.58 

 
- 

 
50,000.00 

7 Kerja-Kerja Mengecat Garisan Jalan Dan 
Lain-Lain Kerja Berkaitan Di FT1386 Jalan 
Felda Pemanis Sek. 0.00 - 29.80 

 
- 

 
200,000.00 

JUMLAH RM 2,093,779.08 RM 2,629,756.42 

 
Jumlah keseluruhan peruntukan di terima tahun 2023  : RM 2,416,519.08 
Jumlah keseliruhan peruntukan di terima tahun 2024  : RM 3,947,976.42 

YB TUAN ANUAR BIN ABD. MANAP  (PEMANIS)  
SOALAN B85  
 
Bilakah projek solar berkapasiti 1GW yang dicadang akan dilaksanakan di daerah Segamat 
dapat dilaksanakan dan dimanakah lokasi projek tersebut serta apakah peluang pekerjaan 
yang boleh membantu warga Segamat apabila ia mula beroperasi nanti?  
 
JAWAPAN YB TUAN LEE TING HAN 
 
Projek hibrid solar berkapasiti 1GW tersebut merupakan kerjasama strategik di antara UEM 
Lestra Berhad (UEM Lestra), cabang industri hijau UEM Group Berhad dengan Permodalan 
Darul Ta’zim (PDT), anak syarikat milikan penuh Kerajaan Negeri Johor dan akan 
dibangunkan di Mukum Sermin, Segamat, Johor. 
 
Projek tersebut merupakan salah satu daripada projek pemangkin utama di bawah Pelan Hala 
Tuju Peralihan Tenaga Negara (NETR) dan menyokong inisiatif di bawah Pelan Pembangunan 
Hijau Negeri Johor 2030 (PPHJ) serta dijangka akan beroperasi sepenuhnya pada suku 
pertama tahun 2028. 
 
Secara kolektif, PDT dan UEM Lestra komited untuk bekerjasama dalam merancakkan 
ekonomi tempatan, khususnya di Segamat melalui beberapa inisiatif utama seperti: 
 
a) mewujudkan peluang pekerjaan dan membangunkan tenaga kerja tempatan dengan 

memberi keutamaan kepada kontraktor yang beroperasi di Johor; 
b) pembangunan modal insan dengan melatih tenaga kerja mahir tempatan melalui 

kerjasama dengan institusi Technical and Vocational Education and Training (TVET); 
c) menawarkan peluang projek akuakultur oleh pengusaha tempatan melalui penggunaan 

kolam takungan air di tapak projek tersebut; 
d) memastikan pematuhan terhadap penjagaan alam sekitar melalui penggunaan kompos 

daripada sisa tapak untuk tujuan pertanian; dan 
e) melaksanakan program Tanggungjawab Sosial Korporat (CSR) yang bersesuaian dengan 

demografi penduduk di kawasan sekitar. 
 
Secara keseluruhannya, projek hibrid solar berskala besar tersebut bukan sahaja menyokong 
dasar peralihan tenaga hijau negara, malah berpotensi untuk mempromosikan Daerah 
Segamat sebagai salah satu hab tenaga hijau utama di utara Johor di samping membuka 
peluang ekonomi baharu kepada masyarakat setempat. 

YB TUAN ANUAR BIN ABD. MANAP  (PEMANIS)  
SOALAN B86  
 
Adakah kerajaan negeri bercadang untuk membantu kawasan luar bandar menangani 
masalah pembuangan sampah pukal secara berfasa dengan menyediakan tong sampah 
RORO dikawasan kampung melalui kerjasama dengan syarikat swasta?  
 
JAWAPAN YB DATO’ HAJI MOHD. JAFNI BIN MD. SHUKOR 
 
Kerajaan Negeri melalui pihak berkuasa tempatan (PBT) telah mengambil pelbagai inisiatif 
bagi membantu kawasan luar bandar menangani masalah pembuangan sampah pukal secara 
berfasa. Antara langkah yang dilaksanakan adalah seperti berikut: 
 
1. Penyediaan Tong Sampah RORO di Kawasan Luar Bandar/Kampung 

1.1 Beberapa PBT seperti MBPG, MPP, dan MPS telah meletakkan tong sampah RORO 
di lokasi strategik di kampung dengan kerjasama penduduk dan Jawatankuasa 
Kemajuan dan Keselamatan Kampung (JKKK). 

 
1.2 Langkah ini bertujuan mengurangkan pembuangan sampah secara haram dan 

memudahkan pengumpulan sisa pepejal secara berjadual. 
 
2. Perluasan Kawasan Bercukai bagi Menyokong Perkhidmatan 

2.1 Pelaksanaan RORO dan perkhidmatan kutipan sisa pepejal di kawasan luar bandar 
dilakukan secara berfasa melalui perluasan kawasan bercukai. 

 
2.2 Penduduk yang menyertai program percukaian layak menerima perkhidmatan kutipan 

sampah dan kemudahan kebersihan awam yang lebih efisien. 
 
3. Kerjasama dengan SWCorp, SWM, dan Syarikat Swasta 

3.1 Perkhidmatan kutipan sampah dikendalikan oleh SWCorp atau kontraktor berdaftar 
termasuk syarikat swasta bagi kawasan luar bandar. 

 
3.2 Kerjasama ini membolehkan kos pengangkutan, penyelenggaraan, dan bahan api 

ditanggung secara berhemah, serta memastikan kutipan sisa pepejal mematuhi 
piawaian Dasar Pengurusan Sisa Pepejal Negara (DPSPN). 

 
4. Pendekatan Berperingkat dan Penyelarasan 

4.1 Program ini dilaksanakan secara berperingkat mengikut kesesuaian tapak, kepadatan 
penduduk, dan keperluan operasi di setiap kawasan kampung. 

 
4.2 Town Hall bersama penduduk turut diadakan bagi memastikan penyertaan komuniti 

dan keberkesanan pelaksanaan perkhidmatan. 
 

 
Melalui langkah-langkah ini, Kerajaan Negeri memastikan pengurusan sisa pepejal di kawasan 
luar bandar dilaksanakan secara teratur dan berkesan, mengurangkan aktiviti pembuangan 
sampah haram, serta meningkatkan tahap kebersihan dan kesejahteraan penduduk kampung. 

YB TUAN MUSZAIDE BIN MAKMOR  (SEDILI)  
SOALAN B87  
 
Mohon agar penambahan lampu jalan dikawasan laluan gajah dari kawasan yang sering 
berlaku kemalangan bagi memastikan keselamatan pengguna jalan raya serta mengurangkan 
risiko kemalangan.  
 
JAWAPAN YB TUAN IR. TS.  MOHAMAD FAZLI BIN MOHAMAD SALLEH 
 
Untuk makluman Yang Berhormat, JKR Daerah telah mengenal pasti lokasi hotspot lintasan 
haiwan liar serta kawasan kerap berlaku kemalangan.  Permohonan peruntukan bagi 
pemasangan lampu jalan di kawasan berkenaan telah dikemukakan kepada Ibu Pejabat 
Cawangan Kerja Elektrik Negeri Johor untuk pertimbangan.  Segala langkah yang bersesuaian 
bagi memastikan keselamatan pengguna jalan raya akan dilaksanakan setelah kelulusan 
peruntukan diperoleh. 

YB TUAN MUSZAIDE BIN MAKMOR  (SEDILI)  
SOALAN B88  
 
Apakah kesediaan kerajaan negeri dalam menyediakan kemudahan asas bagi membekalkan 
air  bersih, bekalan elektrik, telefon dan Unifi kepada peserta perumahan Generasi Baharu 
FELDA yang telah mula membina rumah.  
 
JAWAPAN YB TUAN IR. TS.  MOHAMAD FAZLI BIN MOHAMAD SALLEH 
 
Untuk makluman Ahli Yang Berhormat, 
  
2. Kerajaan negeri melalui Ranhill SAJ sentiasa memastikan perancangan pembangunan 

bekalan air di Negeri Johor dilaksanakan secara bersepadu dan berterusan. Operator 
tunggal air terawat itu sentiasa memantau bekalan air bersih melalui margin rezab, 
mengemaskini unjuran bekalan serta memastikan permintaan bagi setiap kawasan 
pembangunan mencukupi, termasuk bagi setiap kawasan penempatan baharu termasuk 
perumahan Generasi Baharu FELDA. 
 

3. Berdasarkan unjuran tersebut, pelbagai langkah telah dan sedang diambil.  Ini termasuk 
memberi cadangan penambahbaikan sistem agihan air, pembinaan loji-loji rawatan air 
baharu serta ikhtiar mengurangkan kadar air tidak berhasil (NRW) bagi meningkatkan 
kecekapan sistem sedia ada. 
 

4. Selain itu, kerajaan negeri turut bekerjasama dengan Bahagian Kawal Selia Air Johor 
(BAKAJ) serta agensi teknikal lain bagi memastikan pembangunan sumber air mentah 
dapat dilaksanakan secara serentak dengan penyediaan loji rawatan air.  Menerusi 
strategik itu, kita berharap agar bekalan air terawat yang sentiasa mencukupi, berterusan 
dan selamat untuk menampung keperluan rakyat Johor. 

YB TUAN MUSZAIDE BIN MAKMOR  (SEDILI)  
SOALAN B89  
 
Bagaimanakah saluran wakaf fitrah boleh disalurkan kepada Sekolah Agama Negeri Johor 
yang masih belum menerima bagi pentadbiran dan pembangunan. Berapakah nilai wakaf yang 
telah disalurkan khas untuk Sekolah Agama Negeri Johor. Mohon perkongsian.  
 
JAWAPAN YB TUAN HAJI MOHD FARED BIN HAJI MOHD KHALID 
 
Untuk makluman Yang Berhormat, skim wakaf yang diwujudkan di bawah Majlis Agama Islam 
Negeri Johor  yang boleh disertai oleh masyarakat secara tunai ialah melalui Saham Wakaf 
Johor dan juga Jariah Wakaf Johor. Saham Wakaf Johor memberi peluang kepada 
masyarakat berwakaf secara berkelompok mengikut jenis projek pembangunan yang telah 
diwujudkan dengan saham serendah RM10.00 sahaja.  
 
Manakala Jariah Wakaf Johor pula ialah satu skim yang baru diperkenalkan pada tahun 2024 
yang membolehkan masyarakat berwakaf dengan nilai serendah RM1.00 dan ianya akan 
disalurkan bagi manfaat wakaf am atau yang telah ditetapkan.  
 
Di antara projek pembangunan yang telah dilaksanakan melalui kutipan Saham Wakaf Johor 
berkaitan pembinaan Sekolah Agama Negeri Johor, di mana pada Tahun 2011 MAINJ telah 
dipertanggungjawabkan membiayai 30% kos pembinaan 121 buah sekolah Agama Johor 
bernilai RM86.2 juta (daripada nilai keseluruhan RM322.6 juta).  Sehingga tahun 2025  
sebanyak RM65,119,538.00 telah disalurkan khas untuk Sekolah Agama Negeri Johor 
sehingga Fasa 1-5.  
 
Manakala bagi pembangunan Sekolah Agama Johor bagi fasa berikutnya (Fasa 6) MAINJ 
dipertanggungjawabkan membiayai 50% daripada kos RM52 Juta pembinaan 5 unit sekolah 
agama menggunakan peruntukan zakat. Bagi pengurusan pentadbiran sekolah agama pula 
seperti baikpulih sekolah, pembersihan sekolah, pembelian perabot sekolah dan pelbagai lagi 
adalah dengan menggunakan peruntukan zakat kerana pendapatan hasil wakaf yang terhad. 

YB TUAN MUSZAIDE BIN MAKMOR  (SEDILI)  
SOALAN B90  
 
Apakah kesediaan dan kecenderungan kerajaan negeri dalam aspek pendidikan kepada murid 
luar bandar yang mempunyai potensi, namun tidak mempunyai kelengkapan kemudahan yang 
mencukupi untuk terus mengembangkan lagi bakat mereka?  
 
JAWAPAN YB TUAN AZNAN BIN TAMIN 
 

1. Jabatan Pendidikan Negeri Johor (JPN Johor) sentiasa berusaha secara berterusan 
dalam memastikan murid luar bandar yang mempunyai potensi untuk mengembangkan 
lagi bakat murid. 
 

2. Untuk makluman Ahli Yang Berhormat, pelaksanaan Program Pengetua Guru Besar 
Berkarya (PGB Berkarya) telah diterapkan ke semua sekolah di negeri Johor.   Galakan 
kepada semua sekolah agar melaksanakan program yang dapat mengembangkan bakat 
murid di sekolah-sekolah melalui program-program di peringkat sekolah, daerah, negeri 
dan kebangsaan. Pihak sekolah merancang program yang dapat mengembangkan 
pelbagai potensi murid melalui kemudahan yang ada.  
 

3. Kerjasama dengan pelbagai agensi juga dapat mengembangkan bakat dan potensi murid 
luar bandar. Terdapat juga agensi yang telah membantu murid luar bandar seperti FINCO, 
Petrosains, Arus Academy,  dan lain-lain. Antara program-program yang telah dijalankan 
adalah Program FINCO Good Sens yang melibatkan literasi kewangan di kalangan murid 
sekolah rendah luar bandar. Program ini telah dilaksanakan semenjak tahun 2021. 
Banyak lagi agensi yang turut sama membantu sama ada melalui aktiviti kokurikulum 
khususnya Pasukan Badan Beruniform, Kelab dan Persatuan, Kesenian, Bahasa Melayu, 
Bahasa Inggeris, STEM, Sukan dan lain-lain lagi. 
 

4. Program PGB Berkarya merupakan laluan yang terdekat dalam mengembangkan potensi 
murid demi kemenjadian murid tersebut. Program ini sangat berkesan untuk  di peringkat 
sekolah. Penganjuran di peringkat daerah, negeri dan kebangsaan sangat membantu 
mengembangkan potensi murid luar bandar ini. Gabungan beberapa sekolah dan daerah 
juga dapat membantu mengembangkan potensi murid luar bandar. 
 

5. Gabungan pihak sekolah dengan pelbagai agensi juga dapat membantu mengembangkan 
bakat murid dalam bidang sukan dan kokurikulum. Idea yang kreatif dari semua sekolah 
sangat membantu murid luar bandar mengembangkan potensi murid. 

  
Sekian, terima kasih. 

YB TUAN MUSZAIDE BIN MAKMOR  (SEDILI)  
SOALAN B91  
 
Apakah rangka kerja kerajaan negeri dalam mengatasi isu belia tercicir khasnya belia yang 
tiada Sijil Pelajaran Malaysia (SPM) dan tinggal di luar bandar untuk mendapat Kemahiran 
Pendidikan agar dapat membina kerjaya di masa hadapan?  
 
JAWAPAN YB TUAN MOHD HAIRI BIN MAD SHAH 
 
1. Kerajaan Negeri Johor melalui Unit Strategik Modal Insan Johor (SMI) sentiasa memberi 

tumpuan kepada usaha membantu golongan belia luar bandar dan mereka yang tercicir 
daripada arus pendidikan formal, termasuk yang tidak memiliki Sijil Pelajaran Malaysia 
(SPM), golongan tahfiz, asnaf, OKU serta individu tanpa pendidikan formal. 
 

2. Melalui pelbagai program latihan dan pembangunan kemahiran seperti PRO-MAHIR, 
Gerak Kerjaya Johor, dan latihan jangka pendek bersama agensi seperti GIATMARA, 
Kolej Komuniti, ILP, dan HRD Corp, SMI memberi peluang kepada golongan ini untuk 
memperoleh kemahiran asas dan persijilan alternatif yang boleh membuka laluan kepada 
pekerjaan atau keusahawanan.  
 

3. Pada masa yang sama, JTDC memberi tumpuan kepada pembangunan pelaburan 
strategik yang menjana pekerjaan berkualiti dan berpendapatan premium di Johor. Inisiatif 
ini memastikan wujud kesinambungan antara latihan kemahiran asas yang dijalankan oleh 
SMI dengan peluang pekerjaan sebenar yang diwujudkan melalui pelaburan baharu di 
negeri ini. Pendekatan bersepadu ini membolehkan golongan belia tercicir dan luar bandar 
bukan sahaja dilatih untuk memperoleh kemahiran baharu, tetapi juga dibimbing untuk 
membina kerjaya yang mampan, selaras dengan aspirasi Johor menuju negeri maju dan 
inklusif. 

YB TUAN SAHRIHAN BIN JANI  (GAMBIR)  
SOALAN B92  
 
Berapakah jumlah hutang Kerajaan Negeri Johor kepada kerajaan persekutuan setakat ini? 
Apakah strategi kerajaan dalam memastikan hutang ini dapat diselesaikan tanpa mengugat 
perancangan pembangunan negeri dan kesejahteraan rakyat?  
 
JAWAPAN YAB MENTERI BESAR 
 
Untuk makluman Ahli Yang Berhormat, baki hutang Kerajaan Negeri Johor kepada Kerajaan 
Persekutuan sehingga 31 Disember 2024 adalah sebanyak RM197,846,649.01. Pada tahun 
2025, Kerajaan Negeri telah membuat bayaran balik pokok berjumlah RM734,995.38, dan 
sehingga 6 November 2025, baki hutang yang masih direkodkan ialah RM197,111,653.63. 
 
Kerajaan Negeri sentiasa komited untuk memenuhi obligasi pembayaran balik ini mengikut 
jadual yang telah ditetapkan oleh Kerajaan Persekutuan. Pengurusan fiskal dilaksanakan 
secara berhemah dengan memastikan bayaran hutang tidak menjejaskan keupayaan negeri 
untuk melaksanakan perancangan pembangunan strategik, menyediakan perkhidmatan awam 
yang berkualiti dan menjaga kebajikan rakyat. 

YB TUAN SAHRIHAN BIN JANI  (GAMBIR)  
SOALAN B93  
 
Sejauh manakah pencerobohan tanah yang berlaku di negeri Johor sehinggan kini? Apakah 
usaha-usaha yang dilakukan oleh kerajaan bagi memastikan tanah kerajaan negeri bebas dari 
masalah pencerobohan?  
 
JAWAPAN YAB MENTERI BESAR 
 
Untuk makluman Ahli Yang Berhormat, isu pencerobohan tanah di Negeri Johor masih berlaku 
di beberapa daerah, terutamanya di kawasan yang mempunyai potensi pembangunan pesat 
dan aktiviti ekonomi seperti pertanian dan penempatan tidak teratur.  
 
Berdasarkan rekod semakan Pejabat Pengarah Tanah dan Galian Johor (PTG Johor) serta 
laporan daripada Pejabat Tanah Daerah (PTD), kes-kes pencerobohan yang dikesan 
melibatkan pelbagai kategori penggunaan tanah, termasuk pertanian tanpa kebenaran, 
penempatan setinggan, dan perniagaan komersial. 
 
Kerajaan Negeri memandang serius isu ini kerana ia bukan sahaja menjejaskan hasil negeri, 
malah mendatangkan kesan terhadap alam sekitar, keselamatan awam, dan perancangan 
pembangunan negeri. 
 
Bagi menangani masalah ini, beberapa langkah telah dan sedang dilaksanakan oleh Kerajaan 
Negeri melalui PTG Johor dan PTD sebagaimana berikut: 
 

1. Penguatkuasaan Bersepadu: 
Tindakan penguatkuasaan secara berterusan dijalankan bersama agensi teknikal seperti 
PDRM, JPS, PBT, TNB dan Ranhill SAJ bagi mengosongkan kawasan yang diceroboh serta 
memulihkan tanah kerajaan yang terjejas. 
 

2. Pencegahan penyambungan utiliti: 
Penyambungan utiliti seperti air dan elektrik semakin diperketatkan bagi mengelakkan 
kemudahan ini diperolehi oleh penduduk setinggan. Pencegah ini dilaksanakan melalui 
semakan permohonan yang diterima melalui pejabat ke atas kawasan setinggan. 
 

3. Pelaksanaan bancian setinggan: 
Bancian dan pengemaskinian profil penduduk setinggan dilaksanakan secara bersasar dan 
berterusan bagi tujuan penyediaan rumah ganti oleh Perbadanan Kemajuan Perumahan 
Negeri Johor (PKPJ). 
 
Keseluruhannya, Kerajaan Negeri Johor komited memastikan tanah kerajaan bebas daripada 
pencerobohan melalui pendekatan penguatkuasaan tegas, langkah pencegahan awal, serta 
pengemaskinian data penduduk, demi menjamin pengurusan tanah yang mampan dan 
berintegriti. 

YB TUAN SAHRIHAN BIN JANI  (GAMBIR)  
SOALAN B94  
 
Apakah pendirian kerajaan negeri terhadap pengamalan tarekat di negeri Johor. Apakah 
tarekat yang dibenarkan dan tarekat yang diharamkan?  
 
JAWAPAN YB TUAN HAJI MOHD FARED BIN HAJI MOHD KHALID 
 
Pendirian kerajaan Negeri terhadap pengamalan Tarekat di negeri Johor adalah  dengan 
mematuhi garis panduan berikut: 
 
1.   Apa-apa amalan kerohanan yang bersifat umum (Zikir Hasanah) bolehlah diamalkan di 

masjid, surau, mana-mana tempat awam dan rumah persendirian. 
 
2.   Tertakluk kepada kebenaran Majlis Agama Islam Negeri Johor, perlaksanaan amalan 

kerohanian bersifat khusus (Zikir Darajah) hendaklah mendahulukan amalan kerohanian 
bersifat umum yang telah ditetapkan perlaksanaannya di masjid dan surau seperti wirid 
selepas solat, bacaan yasin dan tahlil malam jumaat, bacaan surah al-Mulk setiap malam 
dan bacaan surah al-kahfi setiap hari jumaat. 

 
3.   Perlaksanaan amalan kerohanian adalah berpandukan kepada Jawatankuasa Fatwa 

Negeri Johor pada tarikh 5 Jamadil Awal 1438 Hijriah bersamaan 2 Februari 2017 
Miladiah sebagaimana berikut :”Adalah ditetapkan bahawa umat islam di Negeri Johor 
Darul Takzim hendaklah hanya mengikut ajaran Islam yang berasaskan pegangan Ahli 
Sunnah Wal Jamaah. 

 
4.   Pembimbing Zikir Tarekat hendaklah mendapat tauliah yang dikeluarkan oleh Majlis 

Agama Islam Negeri Johor. 
 
5.   Jenis Amalan Kerohanian Tarekat yang ingin diamalkan hendaklah disahkan dan 

mendapat kebenaran dari Majlis Agama Islam Negeri Johor. 
 
6.   Mana-man amalan kerohanian tarekat yang telah disahkan atau mendapat kebenaran 

Majlis untuk dianjurkan secara umum untuk umat Islam di Negeri Johor termasuk di 
masjid, surau, dewan, tanah lapang, hendaklah akur dengan ketetapan (1) sahaja jenis 
amalan kerohanian tarekat dilaksanakan selain akur kepada ketetapan oleh kadi Daerah 
bagi tujuan penyelarasan. 

 
7.   Menjaga batas pergaulan lelaki dan wanita ketika berada dalam majlis zikir: dan 
 
8.   Apa-apa arahan Majlis Agama Islam Negeri Johor berkaitan program pengimarahan 

masjid dan surau di negeri Johor. 
 
Manakala Tarekat yang dibenarkan iaitu, hasil Resolusi Multaqa Ulama’ Darul Takzim kali ke-4 
pada tahun 2016 bertempat di Dewan Besar Pusat Islam Iskandar Johor, terdapat 5 Tarekat 
yang dibenarkan untuk menjalankan aktiviti di dalam Negeri Johor iaitu: 
 
1.   Tarekat Alawiyyah 
2.   Tarekat Khaujakan 
3.   Tarekat Naqsyabandiyyah Qadiriyyah 

4.   Tarekat Naqsyabandiyyah Kholidiyyah 
5.   Tarekat Syaziliyyah 
 
Jawatankuasa Fatwa Negeri Johor yang bersidang pada 8 Jamadil Akhir Hijriyah bersamaan 
21 Disember 2023 Miladiah telah memutuskan bahawa kelima-lima Tarekat di atas boleh 
diamalkan di Negeri Johor. Fatwa ini telah disembah maklum dan diperkenankan oleh 
Kebawah Duli Yang Maha Mulia Seri Paduka Yang Dipertuan agong Sultan Ibrahim pada 
tarikh 29 Sya’ban bersamaan 10 mac 2024 Miladiah. 
 
Manakala Tarekat selain daripada yang telah difatwakan dalam senarai di atas adalah belum 
dibenarkan untuk diamalkan di Negeri Johor, Namun begitu ada beberapa lagi Tarekat dalam 
proses kajian bagi dibawa permohonan kepada Jawatankuasa Fatwa Negeri Johor untuk 
kelulusan bagi diamalkan di negeri Johor. 

YB TUAN SAHRIHAN BIN JANI  (GAMBIR)  
SOALAN B95  
 
Apakah tahap kesiapsiagaan kerajaan negeri dalam menghadapai monsun timut laut pada kali 
ini? Apakah strategi bagi mengurangkan impak banjir di hotspot-hotspot yang dikenal pasti 
seperti di lembangan Sungai Belemang Tangkak?  
 
JAWAPAN YB TUAN IR. TS.  MOHAMAD FAZLI BIN MOHAMAD SALLEH 
 
Untuk makluman Yang Berhormat Gambir, Kerajaan Negeri Johor berada pada tahap 
kesiapsiagaan yang tinggi dalam menghadapi Monsun Timur Laut (MTL) kali ini. Melalui 
Jabatan Pengairan dan Saliran (JPS) Negeri Johor, pelbagai langkah mitigasi dan 
kesiapsiagaan telah dilaksanakan bagi memastikan pengurusan bencana banjir dapat 
dilaksanakan dengan lebih berkesan, khususnya di kawasan-kawasan hotspot yang telah 
dikenal pasti. 
 
Dalam usaha menghadapi Monsun Timur laut pada tahun ini sebagaimana dimaksudkan oleh 
YB Tuan Sahrihan bin Jani, pihak jabatan telah mengambil tindakan sebagaimana berikut :- 
 
1. Rancangan Tebatan Banjir Lembangan Sungai Belemang Di Daerah Tangkak, Johor 
berjumlah RM 151 juta telah dipohon dalam RMK-13 (RP 1) Tahun 2026, bagaimanapun 
projek ini tidak disenarai pendek untuk dilaksanakan. 
 
2.  Kerja-kerja penyelenggaraan setiap tahun juga telah dilaksanakan. 
-        Penyelenggaraan yang telah dilaksanakan oleh JPS Tangkak pada tahun 2025 adalah 
seperti berikut :- 
 

BIL. TAJUK JUMLAH 

1. Kerja-Kerja Penyelenggaraan Sg. Belemang Serta Kerja-Kerja 
Berkaitan Di Mukim Serom, Daerah Tangkak, Johor. 

180,000.00 

2. Kerja-Kerja Pemuliharaan Sungai Bagi Mengurangkan Risiko 
Banjir Di Parit Lapis Dan Parit Pulai, Kampung Parit Pulai Di 
Mukim Serom, Daerah Tangkak, Johor. 

100,000.00 

3. Kerja-Kerja Penyelenggaraan Sungai Belemang West Serta 
Kerja-Kerja Berkaitan Di Mukim Serom, Daerah Tangkak, Johor. 

90,000.00 

4. Kerja-Kerja Penyelenggaraan Lembangan Sg. Belemang Serta 
Kerja-Kerja Berkaitan Di Mukim Serom, Daerah Tangkak, Johor. 

50,000.00 

5. Kerja-Kerja Penyelenggaraan Parit Tadah 1, Parit Tadah 2 Dan 
Parit Tadah 3 Berserta Kerja-Kerja Berkaitan Di Mukim Serom, 
Daerah Tangkak, Johor. 

50,000.00 

  JUMLAH 470,000.00 

  
Untuk makluman YB Tuan Sahrihan bin Jani, dua (2) buah pam banjir yang terletak di Sg. 
Belemang West iaitu di Parit Tadah 4 dan Parit Mesjid telah diselenggara bagi memastikan 
pam tersebut dapat berfungsi dengan baik pada waktu yang diperlukan. 

Pihak jabatan telah membina satu (1) pintu air ‘flap gate’ baru di Sg. Belemang West bagi 
mengelakkan air daripada Sg. Belemang West memasuki kawasan penempatan kampung 
apabila air Sg. Belemang penuh. Selain itu, dua (2) buah pintu air ‘flap gate’ yang rosak telah 
di ganti baru dan semua pintu air ‘flap gate’ sediada yang terdapat di Sg Belemang West di 
senggara dari semasa ke semasa sepanjang Monsun Timur Laut ini bagi memastikan ia dapat 
berfungsi dengan baik. 

YB TUAN SAHRIHAN BIN JANI  (GAMBIR)  
SOALAN B96  
 
Pejabat Belia dan Sukan Daerah Tangkak hanya dioperasikan oleh seorang pegawai dan tiada 
kakitangan. Ianya membantutkan segala perancangan untuk belia dan sukan daerah. Apakah 
perancangan kerajaan negeri untuk atasi masalah ini?  
 
JAWAPAN YB TUAN MOHD HAIRI BIN MAD SHAH 
 
Untuk makluman, ketika ini Pejabat Belia dan Sukan Daerah Tangkak dioperasikan oleh 4 
orang kakitangan yang ditempatkan secara pentadbiran yang turut menjalankan peranan 
menguruskan Kompleks Sukan Pemotoran Tangkak (KSPT). 

YB TUAN TAN CHONG  (BEKOK)  
SOALAN B97  
 
Apakah status permohonan prasana Lot Perumahan Baru di Kg Usaha Jaya Labis?  
 
JAWAPAN YAB MENTERI BESAR 
 
Untuk makluman Ahli Yang Berhormat, semakan Pentadbiran Tanah Johor mengesahkan 
bahawa kawasan Lot Perumahan Baharu di Kampung Usaha Jaya, Labis telah mempunyai 
status hak milik yang sah. Walau bagaimanapun, pembangunan fizikal di tapak tersebut belum 
dapat dilaksanakan kerana kemudahan prasarana asas, khususnya jalan masuk, masih belum 
disediakan di bawah peruntukan Pejabat Daerah Segamat. 
 
Bagi penyediaan utiliti seperti bekalan air dan elektrik pula, permohonan perlu dikemukakan 
oleh pihak berkaitan kepada agensi utiliti masing-masing mengikut prosedur yang ditetapkan. 
Kerajaan Negeri akan terus memantau perkara ini bagi memastikan proses pembangunan 
dapat dilaksanakan secara teratur dan mematuhi keperluan teknikal. 

YB DATUK HAJI RAMLEE BIN BOHANI  (KEMPAS)  
SOALAN B98  
 
Adakah kerajaan negeri akan memperkukuhkan peruntukan sedia ada bagi menambah 
pemasangan ‘road studs’ di jalan-jalan utama serta di kawasan yang berpotensi berlaku 
kemalangan?  
 
JAWAPAN YB TUAN IR. TS.  MOHAMAD FAZLI BIN MOHAMAD SALLEH 
 
Untuk makluman Yang Berhormat, JKR telah mengenal pasti dan tindakan berkaitan kawasan 
yang berpotensi berlaku kemalangan.  Kerja-kerja pemasangan road stud dan perabot jalan 
khususnya di lokasi Jalan Kempas Seelong-Kampung Maju Jaya J105 telah dimasukkan 
dalam Arahan Kerja (AK) penyelenggaraan tahun semasa. 

YB DATUK HAJI RAMLEE BIN BOHANI  (KEMPAS)  
SOALAN B99  
 
Apakah tindakan operasi bersepadu yang telah dilaksanakan oleh pihak kerajaan di kawasan-
kawasan yang dikenali sebagai ‘hotspot’ jenayah, khususnya di PPR Kempas?  
 
JAWAPAN YB DATO’ HAJI MOHD. JAFNI BIN MD. SHUKOR 
 
Untuk makluman Yang Berhormat Kempas, Kerajaan Negeri Johor melalui Perbadanan 
Kemajuan Perumahan Negeri Johor (PKPJ) memainkan peranan penting dalam memastikan 
kawasan perumahan rakyat, khususnya di Projek Perumahan Rakyat (PPR), berada dalam 
keadaan selamat, teratur dan bebas daripada aktiviti jenayah. PKPJ juga sangat komited 
dalam memastikan semua peserta PPR menduduki premis secara eksklusif dengan mematuhi 
House Rules yang ditetapkan oleh PKPJ. PPR Kempas mempunyai jumlah unit keseluruhan 
sebanyak 2,252 unit dan pengisian sebanyak 2,171 unit. Seksyen Penguatkuasaan PKPJ 
telah melaksanakan tindakan kepada peserta di PPR Kempas Permai berkenaan kesalahan 
pelanggaran House Rules. Sepanjang tahun 2025 (Januari hingga Oktober 2025), sebanyak 
739 notis telah dikeluarkan oleh pihak PKPJ kepada peserta yang melanggar House Rules di 
PPR Kempas Permai. Antaranya, 628 notis terhadap kesalahan tunggakan sewa, 56 notis 
kesalahan sewa atas sewa dan 55 notis kesalahan tidak menduduki premis. 
 
Selain itu, dalam usaha memperkukuh aspek keselamatan komuniti serta meningkatkan kualiti 
hidup penduduk, Seksyen Penguatkuasaan PKPJ telah melaksanakan pelbagai tindakan 
operasi bersepadu di kawasan yang dikenal pasti sebagai ‘hotspot’ jenayah, khususnya di 
PPR Kempas Permai. Pihak PKPJ menerima aduan dan laporan daripada badan pengurusan 
PPR berkenaan kes jenayah yang berlaku di PPR kempas Permai untuk tindakan lanjut. Hasil 
siasatan pihak PKPJ dengan kerjasama pihak badan pengurusan, pihak PKPJ telah 
mengeluarkan beberapa notis kepada peserta yang terlibat dalam kes jenayah seperti 
penyalahgunaan dadah, bersekedudukan (maksiat) dan pergaduhan. Kesalahan-kesalahan 
tersebut juga ada dinyatakan di dalam syarat House Rules yang ditetapkan oleh pihak PKPJ. 
Notis yang dikeluarkan bertujuan untuk memberi peringatan kepada peserta untuk tidak 
mengulangi kesalahan bagi mengelakkan notis penamatan dan pengosongan dikenakan ke 
atas mereka. 

YB DATUK HAJI RAMLEE BIN BOHANI  (KEMPAS)  
SOALAN B100  
 
Apakah fungsi utama Johor Data Center dalam menyokong perancangan pendidikan dan 
kebolehpasaran graduan negeri ini?   
 
JAWAPAN YB TUAN AZNAN BIN TAMIN 
 
Johor Talent Development Council (JTDC) berperanan sebagai platform penyelaras utama 
antara Kerajaan Negeri Johor, institusi pendidikan tinggi (IPT), penyedia latihan kemahiran 
serta industri strategik dalam memastikan keselarasan antara penawaran tenaga kerja dan 
keperluan sebenar industri semasa. Dalam konteks pembangunan Johor Data Center, JTDC 
memainkan peranan penting dalam menyokong perancangan pendidikan dan kebolehpasaran 
graduan negeri ini melalui beberapa pendekatan utama: 
 
1. Penyelarasan Data dan Maklumat Pasaran Buruh Digital 

 
JTDC berfungsi sebagai pusat rujukan bagi pengumpulan, penyelarasan dan analisis data 
berkaitan keperluan tenaga kerja di sektor pusat data, termasuk maklumat mengenai 
pekerjaan, kemahiran baharu (emerging skills) dan kadar permintaan pasaran. Data ini 
membantu kerajaan negeri dan institusi pendidikan merancang strategi pembangunan 
modal insan yang berpaksikan data sebenar dan berpandangan ke hadapan (data-driven 
talent planning). 

 
2. Libat Urus Strategik Bersama Institusi Pendidikan dan Industri 

 
JTDC menghubungkan sektor industri pusat data dengan IPT melalui sesi libat urus yang 
dijalankan secara berkala. Hasil sesi ini membolehkan IPT menilai semula kurikulum sedia 
ada agar selaras dengan keperluan industri digital, termasuk bidang seperti cloud 
computing, cybersecurity, data management dan AI operations. Melalui kerjasama ini 
juga, peluang latihan industri, microcredential, dan certified professional program dapat 
ditawarkan kepada pelajar bagi meningkatkan daya saing mereka di pasaran kerja. 

 
3. Pemetaan Peluang Pekerjaan dan Strategi Kebolehpasaran Graduan 

 
JTDC turut mengenal pasti peluang pekerjaan yang diwujudkan oleh pelaburan dan 
pengoperasian pusat data di Johor. Maklumat ini digunakan untuk merangka strategi 
kebolehpasaran graduan, termasuk melalui inisiatif seperti Skills4Johor dan Pro-Mahir, 
yang menumpukan kepada latihan pra-pekerjaan dan peningkatan kemahiran 
(upskilling/reskilling) bagi bidang berkaitan teknologi digital. 
 

4. Kerjasama Rentas Sektor dan Pemadanan Bakat (Talent Matching) 
 
Melalui sistem pangkalan data bersepadu yang sedang dibangunkan di bawah JTDC, 
maklumat mengenai graduan dan kemahiran mereka dapat dipadankan terus dengan 
keperluan syarikat Data Center. Ini memastikan tenaga kerja tempatan diberi keutamaan 
dan dapat mengisi kekosongan pekerjaan dalam sektor berimpak tinggi ini secara lebih 
pantas dan berstruktur. 

5. Menyokong Agenda Negeri ke Arah Hab Digital Serantau 

 
Secara keseluruhannya, fungsi Johor Data Center bukan hanya sebagai infrastruktur 
teknologi, tetapi juga sebagai pemangkin pembangunan bakat digital Johor. JTDC 
memastikan perancangan pendidikan dan pembangunan modal insan negeri diselaraskan 
dengan pelaburan strategik sektor pusat data agar Johor kekal sebagai destinasi utama 
bagi pelabur digital dan tenaga kerja berkemahiran tinggi di rantau ini. 
 

Kesimpulannya, kerjasama erat antara Johor Data Center, JTDC dan institusi pendidikan 
bukan sekadar menyediakan peluang pekerjaan, tetapi turut mewujudkan ekosistem 
pembelajaran berterusan yang menepati keperluan industri digital masa hadapan sekali gus 
menjadikan graduan Johor lebih kompetitif, relevan dan bersedia menghadapi perubahan 
landskap pekerjaan global. 

YB DATUK HAJI RAMLEE BIN BOHANI  (KEMPAS)  
SOALAN B101  
 
Apakah peranan Perpustakaan Awam Negeri Johor dalam meningkatkan tahap literasi 
masyarakat?   
 
JAWAPAN YB TUAN AZNAN BIN TAMIN 
 
1. Literasi asas seperti membaca, menulis dan mengira merupakan asas pendidikan yang 

seharusnya bermula dari rumah manakala apabila kanak-kanak berada di sekolah ia 
menjadi tanggungjawab institusi pendidikan dan ibu bapa.  
 

2. Namun begitu, Perpustakaan Awam Johor kini memainkan peranan sokongan dan 
pelengkap dalam membantu mewujudkan ekosistem perkongsian ilmu iaitu Literasi 
Maklumat di mana ilmu pengetahuan dari buku, jurnal, organisasi dan lain-lain dikongsi 
serta dimanfaatkan bersama untuk komuniti. 
 

3. Melalui jaringan kerjasama strategik, banyak program-program bersama komuniti dapat 
dilaksanakan dan perpustakaan menjadi ”public space” untuk memperkasakan literasi 
maklumat. 
 

4. Sebagai contoh bersama rakan strategik Petrosains dan National STEM Association, kami 
mengadakan pelbagai bengkel, kelas dan aktiviti berkaitan dengan sains, matematik, 
kejuruteraan dan teknologi dengan cara yang menyeronokkan. Komuniti didedahkan 
kepada robotik, kelestarian makanan, kecerdasan buatan (AI) dan eksperimen sains yang 
boleh membentuk komuniti menjadi inovasi. 

 
5. Melalui kerjasama dari universiti-universiti seperti UTM, UTHM dan Southern University 

College (SUC), para pensyarah telah menyumbang kepakaran mereka kepada 
masyarakat melaui bengkel, kelas, penerbitan buku dan pameran. Perkongsian ilmu ini 
merangkumi bidang kesihatan, budaya dan filem termasuklah apabila Perbadanan 
Perpustakaan Awam Johor dipilih untuk tayangan filem karya antarabangsa Kazan. 
 

6. Perpustakaan juga menyediakan pelbagai program dan perkhidmatan antaranya 
penganjuran Pesta Buku yang memberi peluang kepada komuniti mendapatkan buku-
buku yang tidak dijual dalam talian, penyediaan koleksi buku-buku fizikal dan digital 
seperti e-buku, bahan-bahan interaktif berasaskan ”virtual reality” dan ”augmented reality” 
serta e-buku kanak-kanak. 
 

7. Melalui pelbagai perkhidmatan, program dan kerjasama strategik, perpustakaan akan 
meneruskan fungsinya sebagai “penghubung” perkongsian ilmu dengan komuniti. 
Tumpuan adalah kepada Literasi Maklumat iaitu mengajak masyarakat berkongsi dan 
menggunakan maklumat (Knowledge Engagement) supaya komuniti dapat berfikir secara 
kritis dan mampu membuat keputusan berasaskan ilmu. 

YB DATUK HAJI RAMLEE BIN BOHANI  (KEMPAS)  
SOALAN B102  
 
Adakah penyediaan aktiviti seperti terapi lanjutan dan latihan kemahiran dapat membuka 
peluang penempatan pekerjaan kepada pelatih PDK pada masa hadapan?   
 
JAWAPAN YB PUAN HAJAH  KHAIRIN-NISA BINTI ISMAIL @ MD ON 
 
Kerajaan Negeri Johor melalui Jabatan Kebajikan Masyarakat sentiasa prihatin kepada 
golongan OKU dan sentiasa berusaha memastikan kebajikan OKU terpelihara. PDK 
merupakan satu strategi dalam pembangunan komuniti untuk rehabilitasi, penyamaan peluang 
dan integrasi sosial bagi OKU. Program ini dilaksanakan melalui pendekatan multisektoral 
dengan penglibatan aktif OKU, keluarga dan masyarakat setempat dengan disokong oleh 
agensi kerajaan, swasta, Pertubuhan Bukan Kerajaan (NGO) serta pemimpin tempatan 
melalui perkhidmatan kesihatan, pendidikan, vokasional dan sosial dengan menggunakan 
sumber tempatan. Ianya berbeza dengan perkhidmatan institusi kebajikan yang mengasingkan 
Orang Kurang Upaya daripada penjaga dan komuniti. Program ini menggalakkan penglibatan 
aktif oleh OKU, ibu bapa, keluarga, penjaga dan masyarakat setempat dengan 
memaksimumkan penggunaan sumber tempatan yang sedia ada dalam komuniti. 
 
Kerajaan Negeri Johor juga begitu komited dalam meningkatkan nilai tambah program 
pemulihan di PDK. Dalam pembentangan Belanjawan Negeri Johor 2025 pada November 
2024 yang lalu, sebanyak RM300,000.00 telah diperuntukkan bagi Program Pemulihan dan 
Kemahiran Pelatih OKU di bawah Inisiatif Kedua Puluh, Teras Ketiga: Jaringan Keselamatan 
Sosial. Program ini telah dilaksanakan bermula Mac 2025 dengan memberi perkhidmatan 
terapi pemulihan berasaskan modul terapi kepada lima (5) buah PDK terpilih sebagai projek 
rintis dengan melibatkan seramai 33 orang penyelia dan petugas PDK yang dilatih dan 
didedahkan dengan kaedah pemulihan oleh agensi yang dilantik. Program ini memberi 
manfaat kepada 200 orang pelatih dengan sesi pemulihan sebanyak 12 kali untuk seorang 
pelatih bagi mencapai perkembangan kognitif, emosi, sosial dan psikomotor. Berdasarkan 
laporan yang dikeluarkan oleh pihak konsultan Penawar Special Learning Centre (PSLC), 
program ini memberi impak yang positif kepada pelatih-pelatih PKPDK terutamanya dalam 
kalangan pelatih antaranya seperti berikut: 
 

1. Sebilangan besar pelatih telah menunjukkan peningkatan yang ketara selepas mengikuti 
“behaviour modification”. 
 

2. Pelatih menunjukkan pengurangan dalam tingkah laku agresif emosi dan peningkatan 
tingkah laku positif. 
 

3. Pelatih menunjukkan perkembangan dalam interaksi sosial dan komunikasi, termasuk 
keupayaan meluahkan perasaan secara lisan dan emosi. 
 

4. Pelatih yang mempunyai masalah pertuturan berjaya menguasai kosa kata Baharu. 
 

5. Pelatih menunjukkan kepekaan dan memberi respon apabila dipanggil, menunjukkan 
perkembangan positif dari aspek perhatian dan komunikasi asas. 

Program Pemerkasaan Ekonomi atau Economic Empowerment Programme (EEP) PKPDK 
merupakan satu program yang bertujuan menjana pendapatan pelatih OKU di PKPDK. Projek 
EEP yang dijalankan di PKPDK adalah pelbagai antaranya jahitan, kraftangan, perusahaan 
makanan, perkhidmatan penginapan “homestay”, perkhidmatan urutan, katering dan barangan 
perhiasan.  
 
Pelaksanaan program EEP di PKPDK dibimbing oleh Petugas PKPDK yang telah menghadiri 
Bengkel Kemahiran yang dianjurkan oleh Jabatan Pembangunan OKU (JPOKU), Jabatan 
Kebajikan Masyarakat. Petugas PKPDK akan mengajar dan membimbing pelatih OKU dewasa 
yang berada di PKPDK sehingga pelatih mahir dan mampu menghasilkan produk. PKPDK di 
negeri Johor setakat ini telah berjaya menghasilkan sekurang-kurangnya 1 produk setiap 
PKPDK bagi mencapai matlamat Program 1 PDK 1 Produk. 
 

Jadual 1: Pelaksanaan Program Pemerkasaan Ekonomi atau Economic Empowerment 
Programme (EEP) di PKPDK Negeri Johor Pada Tahun 2025 

BIL DAERAH 
JUMLAH PDK 

TERLIBAT 
JUMLAH PELATIH 

TERLIBAT 

1 JOHOR BAHRU 7 47 

2 BATU PAHAT 3 9 

3. MUAR 3 39 

4. KLUANG 4 19 

5. PONTIAN 3 16 

6. SEGAMAT 7 28 

7. TANGKAK 2 9 

8. KULAI 2 4 

9. MERSING 1 4 

10. KOTA TINGGI 4 18 

JUMLAH 36 193 

 
Selain dari program-program yang dinyatakan di atas, sebagai maklumat tambahan, Jabatan 
Kebajikan Masyarakat juga melaksanakan program dibawah Bengkel Terlindung yang 
menyediakan peluang pekerjaan kepada OKU yang tidak mampu bersaing di pasaran luar. Di 
samping itu bengkel ini juga ditubuhkan untuk melatih mereka supaya berdikari dan 
meningkatkan kemahiran mereka dalam bidang-bidang tertentu agar mereka mendapat lebih 
peluang bekerja di pasaran yang lebih terbuka. Bengkel Daya diurus dan beroperasi mengikut 
Kaedah-Kaedah Worksyop Terlindung 1979. Bengkel Daya menyediakan peluang pekerjaan di 
Unit Kerja (Bengkel Perusahaan) kepada pekerja OKU seperti jahitan, sulaman, roti dan pastri, 
dobi, peruncitan dan bistro (restoran). Walaubagaimanapun bengkel daya ini hanya 
ditubuhkan di Klang, Selangor dan Sungai Petani, Kedah pada ketika ini. 
 
Bagi negeri Johor, terdapat sebuah bengkel yang mempunyai konsep yang sama seperti 
bengkel Daya tetapi dilaksanakan oleh Majlis Pusat Kebajikan Se Malaysia (MPKSM) iaitu 
Bengkel Sampul Surat Batu Pahat yang menempatkan OKU yang boleh bekerja dan berdikari 
khusus dalam pembuatan sampul surat pelbagai jenis. 
 
Dengan pelaksanaan pelbagai inisiatif dan program yang dirancang, kerajaan sentiasa cakna 
serta komited dalam usaha memperkasa dan memajukan golongan Orang Kurang Upaya 
(OKU) di negeri Johor khususnya, agar mereka mampu menghadapi cabaran kehidupan dari 
aspek ekonomi pada masa kini dan juga pada masa akan datang. 

Selain itu, Kerajaan juga secara berterusan menilai dan menambah baik pelaksanaan program 
serta aktiviti sedia ada bagi memastikan ia kekal relevan dan selaras dengan keperluan 
semasa serta perkembangan para pelatih di Pusat Pemulihan Dalam Komuniti (PDK). 
Komitmen ini mencerminkan kesungguhan Kerajaan untuk memastikan golongan OKU tidak 
terpinggir, sebaliknya terus diberi peluang yang adil untuk menyumbang kepada 
pembangunan sosioekonomi negara. 

YB TUAN HAJI MOHD YUSLA BIN ISMAIL  (SENGGARANG)  
SOALAN B103  
 
Adakah kerajaan negeri bercadang mengangkat Batu Pahat sebagai hub Program Pendidikan 
Teknikal dan Latihan Vokasional (TVET) Tahfiz memandangkan terdapat penubuhan 
Madrasah Tahfiz Al-qur'an Jawahir Al-ulum  (Kumpulan Pendidikan Tahfiz Jawahir) di Batu 
Pahat.  
 
JAWAPAN YB TUAN HAJI MOHD FARED BIN HAJI MOHD KHALID 
 
Pendidikan Tahfiz di negeri Johor telah menjadi sorotan masyarakat dewasa ini dengan 
pertumbuhan dan kewujudannya yang telah mencecah 146 buah sekolah yang berdaftar dan 
aktif di negeri Johor. 
 
Jabatan Agama Islam Negeri Johor menyambut keghairahan ibu bapa menghantar anak-anak 
ke sekolah tahfiz ini dengan memastikan ia diurus dengan baik. Kurikulumnya juga telah 
digembeling untuk lebih terarah dan berfokus untuk melahirkan huffaz yang mampu berbakti 
kepada rakyat negeri ini. 
  
Murid-murid Tahfiz digesa untuk mengikuti aliran kebangsaan dengan menduduki peperiksaan 
Sijil Pelajaran Malaysia (SPM). Jabatan Agama Islam Negeri Johor dengan kerjasama Jabatan 
Kemajuan Islam Malaysia (JAKIM) dan Kementerian Pendidikan Malaysia (KPM) dengan 
menawarkan 3 pusat pengajian berasrama bagi membolehkan murid tahfiz mendaftar dan 
mengikuti persijilan SPM ini seperti mana rakan-rakan mereka di sekolah aliran kebangsaan. 
 
Dalam kalangan mereka ada anak-anak murid yang tidak menduduki SPM. Justeru, kerajaan 
memperkenalkan mereka kepada sistem pengajian murid Tahfiz berkemahiran Teknikal dan 
Vokasional yang dinamakan Tahfiz TVET. Hasilnya, murid tahfiz kini berpeluang untuk 
memiliki sijil kemahiran teknikal dan vokasional juga; termasuklah murid di MTQ Jawahir Ulum 
sebagaimana yang dibangkitkan oleh YB Tuan Haji Mohd Yusla bin Ismail. 
 
Institusi Tahfiz Swasta yang lain turut menawarkan program Tahfiz TVET ini. Mereka boleh 
mengikuti kursus pendek dalam bidang teknikal dan vokasional selama sehari atau 2 hari 
bersama Institut Latihan Perindustrian atau lainnya. 
 
Selain itu, Institut Tahfiz Kemahiran (INTAKE) Jawahir Ulum juga melaksanakan program 
TVET dengan persijilan Sijil Kemahiran Malaysia (SKM) Tahap 3 (setara dengan SPM) dan 
SKM Tahap 4 bertaraf Diploma kepada murid Tahfiz. Justeru dinamakan program ini sebagai 
TVET TAHFIZ. Sijil SKM ini diperakukan oleh Jabatan Kemahiran Malaysia di bawah 
Kementerian Sumber Manusia Malaysia. 
 
Untuk makluman, program TVET Tahfiz turut ditawarkan di UTHM Batu Pahat, Institut 
Kemahiran MARA Johor Bahru, Kolej Kemahiran Teknologi MARA Ledang, Giat MARA dan 
lain-lain. Institusi ini adalah di bawah tadbiran Kementerian Kemajuan Desa dan Wilayah 
(KKDW). Mereka ditawarkan Sijil Perakuan Hafazan Bertahap (SPHB) yang dikeluarkan 
dengan kerjasama Darul Quran, JAKIM. 
 
Di atas kepelbagaian institusi di pelbagai daerah di negeri ini yang menawarkan sama ada 
program Tahfiz TVET atau TVET Tahfiz, maka agak sukar untuk JAINJ menetapkan Batu 
Pahat sebagai hub Pendidikan TVET TAHFIZ pada masa ini. 

YB TUAN HAJI MOHD YUSLA BIN ISMAIL  (SENGGARANG)  
SOALAN B104  
 
Bolehkah YB Pengerusi menerangkan hubungan antara Sekolah Rendah Bangsa Johor 
(SRBJ) dengan Johor Talent Development Centre (JTDC) serta bagaimana inisiatif ini dapat 
memperkukuh pembangunan potensi dan bakat anak-anak Johor sejak di peringkat sekolah 
rendah?  
 
JAWAPAN YB TUAN AZNAN BIN TAMIN 
 
JAWAPAN PENDIDIKAN NEGERI JOHOR 
 
Soalan yang dibangkitkan ini amat bertepatan kerana ia menyentuh inti pati Pelan 
Pembangunan Modal Insan Negeri Johor, yang menjadi asas kepada komitmen Kerajaan 
Negeri dalam memperkukuh penyelarasan sistem pendidikan dari peringkat asas hingga ke 
pasaran pekerjaan. 
 
Dalam konteks ini, hubungan antara Sekolah Rendah Bangsa Johor (SRBJ) dan Johor Talent 
Development Centre (JTDC) dapat dijelaskan sebagai satu ekosistem pembangunan bakat 
yang bersepadu dan berperingkat, di mana SRBJ berperanan membentuk asas potensi murid, 
manakala JTDC memastikan kesinambungan pembangunan serta penempatan bakat tersebut 
secara strategik dan tersusun. Kedua-dua inisiatif ini merupakan fasa penting dalam strategi 
Talent Pipeline Kerajaan Negeri Johor bagi melahirkan tenaga kerja tempatan berkemahiran 
tinggi, selaras dengan keperluan industri masa hadapan, khususnya dalam Zon Ekonomi Khas 
Johor–Singapura (JS-SEZ). 
 
Sekolah Rintis Bangsa Johor (SRBJ) merupakan inisiatif strategik Kerajaan Negeri yang 
memperkenalkan nilai tambah dan kualiti pembelajaran bertaraf global dalam sistem 
pendidikan. SRBJ memberi tumpuan kepada penguasaan Bahasa Inggeris dan bidang STEM 
sebagai asas pembentukan modal insan Johor yang berdaya saing, disokong dengan 
penggunaan teknologi moden seperti smartboard, realiti tambahan (AR) dan realiti maya (VR). 
Murid turut diberi pendedahan kepada penilaian antarabangsa seperti iGCSE dan PSLE, bagi 
memperkukuh kemahiran berfikir aras tinggi serta kecekapan akademik dan digital. 
Pendekatan ini melahirkan murid yang berfikiran global, komunikatif, dan bersedia 
menghadapi cabaran masa hadapan menjadikan SRBJ sebagai tapak semaian bakat anak 
Johor. 
 
Sementara itu, Johor Talent Development Centre (JTDC) atau Majlis Pembangunan Bakat 
Johor bertindak sebagai agensi penyelaras utama dalam memastikan pendidikan pasca 
persekolahan termasuk TVET, diploma dan ijazah selaras dengan permintaan industri. JTDC 
menumpukan kepada penyelarasan tenaga kerja dalam 10 sektor ekonomi utama Johor 
seperti ekonomi digital, pembuatan dan perkhidmatan kewangan.  
 
Usaha ini bertujuan mengurangkan jurang ketidakpadanan kemahiran (skill mismatch) serta 
memastikan graduan tempatan memperoleh pekerjaan berkualiti dengan gaji permulaan 
kompetitif antara RM4,000 hingga RM5,000 dalam sektor berimpak tinggi. JTDC juga 
memperkukuh laluan kerjaya pasca-SPM melalui program reskilling dan upskilling agar tenaga 
kerja Johor kekal relevan dan berdaya saing. 
 



SUKJ.(DN).BIL:600-3/4/1 JLD. 21                                                  DEWAN NEGERI JOHOR 
 

SOALAN-SOALAN BERTULIS BAGI MESYUARAT KETIGA (BELANJAWAN 2026)  
BAGI PENGGAL PERSIDANGAN KEEMPAT DEWAN NEGERI JOHOR YANG KE-15 

MULAI PADA HARI KHAMIS, 13 NOVEMBER 2025 HINGGA 21 NOVEMBER 2025 
 

UNIT DEWAN,  
PEJABAT JURUTULIS DEWAN NEGERI JOHOR 
NOV 2025 (ariff) 

142 
 
 
 

Secara keseluruhannya, hubungan rapat antara SRBJ dan JTDC membentuk satu rantaian 
pembangunan bakat yang menyeluruh SRBJ menyediakan asas pendidikan dan kemahiran 
abad ke-21, manakala JTDC memastikan kesinambungan pembangunan bakat dan 
penyelarasan dengan keperluan industri. Pendekatan ini menjamin laluan pendidikan di Johor 
kekal terancang dan tidak terputus, bermula dari sekolah rendah hingga ke alam pekerjaan 
sebenar. 
 
Dengan penyelarasan yang berkesan ini, Kerajaan Negeri yakin bahawa pelaburan dalam 
pendidikan asas melalui SRBJ hari ini akan menghasilkan tenaga kerja berkemahiran tinggi 
yang mampu menyumbang kepada pertumbuhan ekonomi Johor, seterusnya memperkukuh 
pelaksanaan Zon Ekonomi Khas Johor–Singapura (JS-SEZ) dan merealisasikan aspirasi 
Johor Maju 2030. 
 
JAWAPAN JOHOR TALENT DEVELOPMENT CENTRE (JTDC) 
 
1. Kerajaan Negeri Johor melalui Johor Talent Development Council (JTDC) sentiasa 

komited memperkasa pendidikan dan latihan teknikal serta vokasional (TVET) sebagai 
laluan utama bagi lepasan Sijil Pelajaran Malaysia (SPM) untuk membina kerjaya dalam 
sektor berkemahiran tinggi.  
 

2. JTDC berperanan sebagai platform penyelaras utama ekosistem TVET negeri, yang 
menyatukan institusi latihan kemahiran di bawah kerajaan negeri, agensi persekutuan 
serta institusi pengajian tinggi seperti GIATMARA, Kolej Komuniti, ILP, Politeknik, dan 
universiti awam bagi memastikan program latihan disesuaikan dengan keperluan sebenar 
industri. Melalui inisiatif seperti Skills4Johor dan Pro-Mahir, Kerajaan Negeri dengan 
kerjasama HRD Corp melaksanakan program latihan bersubsidi yang berasaskan 
pendekatan train-and-place, di mana peserta dilatih mengikut kemahiran yang diminta 
oleh industri dan seterusnya disalurkan kepada majikan selepas tamat latihan. 
 

3. Selain itu, JTDC turut melaksanakan pemetaan permintaan dan penawaran tenaga kerja 
(Talent Demand & Supply Mapping) untuk memastikan kursus TVET yang ditawarkan 
menepati keperluan pelaburan baharu di sektor tumpuan seperti pembuatan, tenaga, 
logistik, pertanian moden dan ekonomi digital, termasuk di bawah inisiatif Johor-Singapore 
Special Economic Zone (JS-SEZ). JTDC juga memperkukuh hubungan strategik dengan 
universiti awam seperti UTHM, UTM, dan Politeknik Ibrahim Sultan (PIS) bagi 
pembangunan kurikulum bersama (co-designed curriculum) serta pelaksanaan latihan 
profesional yang diiktiraf oleh industri.  
 

4. Di samping itu, program Gerak Kerjaya Johor dan JTDC Career Outreach turut 
dilaksanakan bagi meningkatkan kesedaran dalam kalangan pelajar dan ibu bapa bahawa 
laluan TVET mampu menawarkan kerjaya bernilai tinggi dengan gaji premium serta 
peluang kemajuan yang setara dengan laluan akademik. 
 

5. Secara keseluruhannya, strategi ini menggambarkan pendekatan menyeluruh kerajaan 
negeri melalui JTDC dalam memperkasa TVET bukan sekadar sebagai pilihan kedua, 
tetapi sebagai laluan utama pasca-SPM yang berdaya saing, selaras dengan aspirasi 
Johor untuk melahirkan tenaga kerja berkemahiran tinggi bagi menyokong pertumbuhan 
ekonomi negeri yang pesat. 

YB TUAN HAJI MOHD YUSLA BIN ISMAIL  (SENGGARANG)  
SOALAN B105  
 
Apakah inisiatif yang telah dan akan dilaksanakan oleh Kerajaan Negeri Johor bagi 
membangunkan serta memperkasa usahawan dalam kalangan masyarakat Orang Asli di 
Johor?  
 
JAWAPAN YB DATO’ ZAHARI BIN SARIP 
 
Kerajaan Negeri Johor sentiasa komited dalam membangunkan serta memperkasa usahawan 
dalam kalangan masyarakat Orang Asli melalui pelbagai inisiatif yang dilaksanakan secara 
bersepadu bersama Jabatan Kemajuan Orang Asli (JAKOA) Johor. Usaha ini bertujuan 
memastikan komuniti Orang Asli mempunyai akses kepada peluang ekonomi yang lebih luas, 
berdaya saing serta mampu meningkatkan pendapatan isi rumah secara mampan. 
 
Antara inisiatif utama yang telah dilaksanakan ialah Program Pembangunan Usahawan dan 
Koperasi Orang Asli, yang menyediakan bantuan modal, peralatan dan bimbingan 
perniagaan kepada usahawan baharu dan sedia ada. Melalui program ini, usahawan 
menerima sokongan melalui Skim Bantuan Bimbingan Usahawan dengan nilai sehingga 
RM10,000.00 serta Skim QuickWin bernilai RM5,000.00 hingga RM10,000.00. Bantuan ini 
kini berada pada peringkat proses penghantaran dan pembayaran, dan meliputi pelbagai 
sektor ekonomi termasuk makanan, kraftangan, perkhidmatan serta perusahaan kecil yang 
memberi impak langsung kepada pembangunan ekonomi komuniti Orang Asli. 
 
Selain itu, Kerajaan Negeri turut memperkukuh pembangunan kapasiti melalui penganjuran 
latihan keusahawanan, bimbingan teknikal, pengurusan kewangan, serta latihan pemasaran 
digital bagi membantu usahawan Orang Asli menembusi pasaran lebih luas. Usahawan juga 
digalakkan menyertai platform pemasaran seperti program jualan, karnival usahawan dan 
program agropreneur bagi memperluas rangkaian pasaran mereka. 
 
Ke hadapan, Kerajaan Negeri akan terus memperluas akses kepada bantuan modal, 
memperhebat program pembangunan kapasiti, serta menggalakkan pewujudan koperasi 
Orang Asli sebagai pemangkin pengukuhan ekonomi komuniti. Langkah ini memastikan 
masyarakat Orang Asli bukan sahaja menerima bantuan jangka pendek, tetapi turut 
dibangunkan sebagai usahawan yang berdikari, berdaya saing dan mampu menyumbang 
secara aktif kepada ekonomi negeri. 

YB TUAN HAJI MOHD YUSLA BIN ISMAIL  (SENGGARANG)  
SOALAN B106  
 
Apakah bantuan berkaitan ternakan yang boleh didapati oleh penternak negeri Johor bagi 
tahun 2026?  
 
JAWAPAN YB DATO’ ZAHARI BIN SARIP 
 
Kerajaan Negeri Johor menerusi Jabatan Perkhidmatan Veterinar Negeri Johor sebagaimana 
yang diumumkan oleh YAB Menteri Besar Johor dalam Belanjawan Johor 2026 telah 
mengumumkan sebanyak RM2 juta bagi menyediakan beberapa bantuan pada penternak 
pada tahun 2026,. 
 
Antara bantuan yang adalah: 
 

1- Program Bantuan Ternakan Ruminan (Lembu Pedaging) 
2- Program Bantuan Ternakan Ruminan (Kambing Boer) 
3- Program Bantuan Ternakan Ruminan (Lembu Bebiri) 
4- Bantuan Bahan Binaan  
5- Bantuan Pagar Cyclone 
6- Bantuan Pagar Elektrik 
7- Bantuan Kasih Johor (one off) kepada penternak 

 
Selain itu di bawah Kementerian Pertanian & Keterjaminan Makanan, Program Pembangunan 
Industri Ruminan Negara di bawah RMK-13 (2026–2030) memberi tumpuan kepada usaha 
meningkatkan pengeluaran daging tempatan melalui pendekatan bersepadu yang diselaras 
oleh Jabatan Perkhidmatan Veterinar.  
 
Antara komponen utama ialah Program Pengganda 30, yang mensasarkan pembangunan 
ladang pengganda melibatkan bantuan induk dan pejantan berkualiti bagi tujuan pembiakan. 
Program ini dilaksanakan melalui konsep imbuh balik 90:10 dengan kerjasama Agrobank, 
meliputi kawasan padang ragut, TKPM, TKPR, tanah kerajaan, integrasi sawit dan kawasan 
persendirian.  
 
Selain itu, Program Peningkatan Ruminan Kecil (PPRK) turut memberi insentif kepada 
penternak semi komersial dan komersial untuk meningkatkan populasi kambing dan bebiri 
sehingga 506,289 ekor menjelang 2030, selain memastikan penternak mencapai pendapatan 
kasar sekurang-kurangnya RM4,000 sebulan. Program ini menggunakan konsep imbuh balik 
80:20, merangkumi sokongan perolehan ternakan, peralatan ladang, infrastruktur, serta input 
penternakan. Semua pemohon perlu memenuhi syarat kelayakan seperti pengalaman 
minimum tiga tahun, ladang berdaftar dengan DVS, kawasan ternakan yang sah dan 
infrastruktur mencukupi.  
 
Proses permohonan melibatkan verifikasi teknikal, lawat siasat, pembentangan jawatankuasa, 
perjanjian pelaksanaan, perolehan, dan pembayaran imbuh balik oleh Agrobank sebelum 
pemantauan KPI dibuat oleh DVS.  
 
Secara keseluruhannya, RMK-13 disasarkan meningkatkan kadar SSR daging kepada 50% 
menjelang 2030, di samping memperkukuh pembangunan industri penternakan negara secara 
mampan dan berdaya saing. 

YB TUAN HAJI MOHD YUSLA BIN ISMAIL  (SENGGARANG)  
SOALAN B107  
 
Nyatakan statistik kes penderaan kanak-kanak, pembuangan bayi, dan keganasan rumah 
tangga dari tahun 2022 sehingga kini?  
 
JAWAPAN YB PUAN HAJAH  KHAIRIN-NISA BINTI ISMAIL @ MD ON 
 
Statistik Kes Penderaan Kanak-Kanak, Pembuangan Bayi Dan Kes Keganasan Rumahtangga 
Kontinjen Johor Dari Tahun 2022 Sehingga Tahun 2025 (01 Januari Sehingga 31 Oktober 
2025). 
 

KATEGORI KES TAHUN 2022 TAHUN 2023 TAHUN 2024 TAHUN 2025 (SEHINGGA 
31 OKT 0BER 2025) 

JUMLAH KES JUMLAH KES JUMLAH KES JUMLAH KES 

PENDERAAN 
KANAK-
KANAK 

50 115 148 182 

BUANG BAYI 13 14 13 18 

KEGANASAN 
RUMAHTANGGA 

364 348 724 874 

JUMLAH 
KESELURUHAN 

427 477 885 1074 

 
Statistik kes Penderan Kanak-Kanak, Buang Bayi dan Keganasan Rumahtangga didapati 
meningkat setiap tahun. Kajian PDRM mendapati faktor peningkatan kes rumah tangga dan 
penderaan ini juga adalah salah satu kesedaran mangsa dalam mengemukakan repot 
kepada pihak polis apabila berlakunya jenayah tersebut. 
 
Kolaborasi peringkat D11, JSJ Johor melalui kerjasama JPJKK Johor serta agensi lain dalam 
memberikan ceramah kesedaran kepada masyarakat berkaitan isu ini. Manakala kes 
pembuangan bayi meningkat didapati ianya setara dengan peningkatan kes rogol di mana 
saspek merasa takut akan diambil oleh pihak polis dan mengambil tindakan untuk membuang 
bayi tersebut. Manakala kes keganasan rumah tangga menunjukkan peningkatan tiga tahun 
berturut-turut iaitu pada tahun 2023, 2024 dan 2025.  
 
Ini didapati kerana ceramah-ceramah kesedaran yang dilakukan oleh Bahagian D11 IPK Johor 
dengan kerja sama NGO-NGO daerah dan LPPKN Johor banyak memberikan kesedaran 
terhadap wanita-wanita di luar sana agar tidak takut untuk melaporkan keganasan rumah 
tangga yang dialami oleh mereka kepada pihak polis agar tindakan lanjut terhadap pesalah 
dapat diambil. 

YB PUAN HAJAH NOR RASHIDAH BINTI RAMLI  (PARIT RAJA)  
SOALAN B108  
 
Minta dinyatakan pelan tindakan dan strategi Kerajaan dalam pelaksanaan saranan 
mewujudkan tadika khas untuk kanak-kanak autisme di setiap daerah menjelang tahun 2027.
  
JAWAPAN YB PUAN HAJAH  KHAIRIN-NISA BINTI ISMAIL @ MD ON 
 
Kerajaan melalui Kementerian Kemajuan Desa dan Wilayah (KKDW) di bawah penyelarasan 
Jabatan Kebajikan Masyarakat (JKM) dan pelaksanaan oleh Jabatan Kemajuan Masyarakat 
(KEMAS) telah memperkenalkan inisiatif Tabika Tunas Istimewa (TTI) sebagai tadika khas 
untuk kanak-kanak berkeperluan khas (autisme). Program ini merupakan manifestasi dasar 
inklusif negara dan komitmen kepada Matlamat Pembangunan Mampan (SDG 4) — 
memastikan akses pendidikan awal berkualiti kepada semua kanak-kanak tanpa mengira 
keupayaan.  
 
Di peringkat Negeri Johor, pelaksanaan ini diselaras oleh UPIAK KEMAS Negeri Johor dan 
JKM Negeri Johor, dengan kerjasama teknikal serta sokongan profesional daripada Jabatan 
Pendidikan Negeri Johor (JPN Johor). Pelaksanaan ini turut mendapat kolaborasi strategik 
daripada Kementerian Kesihatan Malaysia (KKM) dan Kementerian Pendidikan Malaysia 
(KPM) bagi memperkukuh elemen intervensi awal dan pedagogi pendidikan khas. 
 
Jabatan Pendidikan Negeri Johor turut terlibat secara aktif dalam Mesyuarat Penyelarasan 
Pelaksanaan Program Tabika Tunas Istimewa (TTI) bersama wakil Jabatan Kesihatan Negeri 
Johor pada 13 Oktober 2025 di Wisma Persekutuan, Johor Bahru. Mesyuarat ini telah 
memperkukuh koordinasi antara agensi dalam pelaksanaan modul intervensi awal, Rancangan 
Pembelajaran Individu (RPI), serta prosedur saringan dan intervensi kesihatan bagi kanak-
kanak autisme di bawah program TTI. 
 
Pelaksanaan program ini turut mendapat sokongan strategik daripada Kementerian Kesihatan 
Malaysia (KKM) dan Kementerian Pendidikan Malaysia (KPM) bagi memperkukuh aspek 
intervensi awal, sokongan kesihatan dan pedagogi pendidikan khas.  
 
Pelan Tindakan Negeri Johor (2025–2027) 
Fasa 1: Projek Rintis (2025) 
Pelaksanaan rintis dilaksanakan di 3 lokasi utama: Air Hitam (Johor), Pantai A (Melaka) dan 
Presint 18 (Putrajaya). Fokus kepada pembangunan modul intervensi awal dan RPI, latihan 
intensif WHO-CST untuk guru KEMAS, serta kolaborasi antara JKM, KKM dan KEMAS dalam 
proses saringan serta pemilihan kanak-kanak. Majlis pelancaran dijadualkan pada 16 Ogos 
2025 oleh YAB Timbalan Perdana Menteri merangkap Menteri KKDW. 
 
Fasa 2: Perluasan Negeri (2026) 
Setiap negeri menubuhkan 1 Tadika Tunas Istimewa (TTI). Di Johor, pelaksanaan disasarkan 
di Kompleks KEMAS PEKA, Bandar Baru Uda, Johor Bahru. Fasiliti kini dalam proses baik 
pulih dan penataan ruang pembelajaran khas. Aktiviti pelaksanaan meliputi hebahan dan 
pendaftaran (Okt–Nov 2025), pemilihan calon (Dis 2025), latihan guru (Dis–Jan 2026), dan 
pembukaan rasmi pada 11–12 Januari 2026. 

Fasa 3: 1 Daerah, 1 Tadika (2027) 
Peluasan nasional berkonsepkan '1 daerah 1 Tadika Tunas Istimewa', melibatkan semua 11 
daerah di seluruh Johor.   
 

Strategi Pelaksanaan dan Kolaborasi Antara Agensi 
 

Agensi Peranan & Sumbangan 

JKM Agensi penyelaras utama program; pengesahan status OKU, 
pemilihan peserta, penyelarasan bantuan kebajikan dan sokongan 
keluarga. 

KEMAS Agensi pelaksana utama; penyedia tenaga pengajar, fasiliti, bahan 
bantu mengajar, serta melaksanakan aktiviti pendidikan dan 
pengurusan TTI. 

KKM Diagnosis, intervensi awal, klasifikasi tahap autisme, dan khidmat 
pakar kesihatan. 

KPM Memberi sokongan dalam modul pedagogi, latihan RPI dan 
pendekatan inklusif prasekolah. 

JPN Johor – 
Sektor 
Pendidikan Khas 

Rakan kolaborasi negeri; menyokong pembangunan RPI, memberi 
khidmat nasihat teknikal dan perkongsian amalan pendidikan khas. 

NGO / Komuniti Menyokong program kesedaran komuniti, bimbingan ibu bapa, serta 
aktiviti sosial untuk kanak-kanak berkeperluan khas. 

 
Kerajaan Negeri Johor melalui Jabatan Pendidikan Negeri komited mendukung pelaksanaan 
inisiatif Tabika Tunas Istimewa (TTI) sebagai sebahagian daripada strategi nasional 
memperkasa pendidikan awal inklusif untuk kanak-kanak autisme. Penyelarasan oleh JKM 
dan KEMAS, dengan kerjasama Sektor Pendidikan Khas JPN Johor, menunjukkan sinergi 
kukuh antara agensi dalam menyediakan ekosistem pendidikan yang menyeluruh dan 
berimpak tinggi. Menjelang tahun 2027, pelaksanaan '1 daerah 1 Tadika Tunas Istimewa' akan 
menjadi bukti nyata keprihatinan kerajaan terhadap pembangunan potensi kanak-kanak 
berkeperluan khas di bawah kerangka Johor Prihatin dan Malaysia MADANI. 

YB PUAN HAJAH NOR RASHIDAH BINTI RAMLI  (PARIT RAJA)  
SOALAN B109  
 
Minta dinyatakan berapa lama tempoh proses pendaftaran sesuatu jalan yang masih belum 
berdaftar di bawah sistem MARRIS, serta faktor yang menyebabkan kelewatan proses 
pendaftaran tersebut.  
 
JAWAPAN YB TUAN IR. TS.  MOHAMAD FAZLI BIN MOHAMAD SALLEH 
 
Untuk makluman Ahli Yang Berhormat,  
 

1. Proses pendaftaran sesuatu jalan di bawah sistem MARRIS melibatkan pelbagai 
jabatan bergantung kepada kategori jalan tersebut, sama ada di bawah 
penyelenggaraan pihak JKR, PBT, Pejabat Daerah atau JPS. Anggaran tempoh 
pendaftaran jalan mengambil masa 14 hari bekerja bagi jalan yg lengkap data dan 
tiada isu berbangkit. 
 

2. Antara faktor yang boleh menyebabkan kelewatan proses pendaftaran ialah: 
i. Ketidaklengkapan data teknikal atau pelan jalan yang dikemukakan. 
ii. Keperluan semakan tapak atau pengesahan status jajaran sebenar. 
iii. Kelewatan maklum balas daripada jabatan atau agensi berkaitan. 
iv. Proses semakan dan kelulusan bertingkat di pelbagai peringkat jabatan 

YB PUAN HAJAH NOR RASHIDAH BINTI RAMLI  (PARIT RAJA)  
SOALAN B110  
 
Minta dinyatakan usaha dan inisiatif pihak Kerajaan dalam menyediakan garis panduan 
berhubung penjualan tanah secara lot tanpa pecah sempadan dan tanpa rizab jalan (Right of 
Way–ROW),khususnya bagi memastikan kemudahan asas seperti jalan dan bekalan utiliti 
dapat disediakan dengan teratur.  
 
JAWAPAN YAB MENTERI BESAR 
 
Untuk makluman Ahli Yang Berhormat, tanah-tanah yang dikurniakan sebelum 
berkuatkuasanya Kanun Tanah Negara (1965) khususnya bagi tanah lapisan kedua dan 
lapisan ketiga, tidak mempunyai peruntukkan penyediaan khususnya rizab jalan atau bekalan 
utiliti yang teratur. 
 
Bagi tanah-tanah yang dikurniakan selepas Kanun Tanah Negara 1965 berkuat kuasa, 
penyediaan rizab jalan telah diwajibkan bagi memudahkan pemohon memasuki tanah mereka.
  
Usaha dan inisiatif Kerajaan dalam mengatasi permasalahan ini termasuk penguatkuasaan 
undang-undang yang terpakai, antaranya Kanun Tanah Negara 1965, Akta Perancangan 
Bandar dan Desa 1976, Akta Kerajaan Tempatan 1976, serta Akta Jalan, Parit dan Bangunan 
1974. 

YB PUAN HAJAH NOR RASHIDAH BINTI RAMLI  (PARIT RAJA)  
SOALAN B111  
 
Minta dinyatakan usaha dan perancangan pihak Kerajaan dalam memastikan cadangan 
jajaran baharu Lebuh raya Pantai Barat (WCE Highway) dapat memberi manfaat secara 
mampan dan lestari kepada seluruh warga, khususnya penduduk di daerah Batu Pahat.  
 
JAWAPAN YB TUAN IR. TS.  MOHAMAD FAZLI BIN MOHAMAD SALLEH 
 
Untuk makluman Ahli Yang Berhormat, 
 
1. Kerajaan Persekutuan melalui Kementerian Kerja Raya (KKR), khususnya Cawangan 

Perancangan Lebuhraya (Highway Planning Division - HPD), sedang melaksanakan 
Projek Kajian Kebolehlaksanaan Lebuhraya Pantai Barat (WCE) Hubungan Selatan, 
Banting – Gelang Patah. Projek ini merupakan sambungan jajaran Lebuh raya Pantai 
Barat sedia ada yang bertujuan meningkatkan jaringan hubungan antara negeri serta 
mengurangkan kesesakan di koridor Lebuh raya Utara–Selatan (PLUS). 
Kajian kebolehlaksanaan yang sedang dijalankan ini meliputi penilaian terhadap aliran 
trafik semasa dan unjuran masa hadapan, pembangunan sosioekonomi setempat, serta 
impak terhadap komuniti dan alam sekitar. 
 

2. Bagi negeri Johor, jajaran yang dicadangkan meliputi panjang keseluruhan 154.7 
kilometer dengan lapan (8) susur keluar utama. Daripada jumlah tersebut, Daerah Batu 
Pahat melibatkan jajaran sepanjang 46.9 kilometer dengan tiga (3) susur keluar yang 
dijangka memberi limpahan manfaat kepada kawasan perindustrian, pertanian dan 
penempatan penduduk setempat. 
 

3. Kerajaan Negeri Johor melalui Jabatan Kerja Raya (JKR) Negeri dan Pihak Berkuasa 
Tempatan (PBT) yang berkaitan sentiasa bekerjasama rapat dengan KKR serta agensi 
pelaksana bagi memastikan perancangan jajaran ini dilaksanakan secara mampan dan 
lestari, dengan mengambil kira aspek berikut: 
 
o Pengenalpastian pihak berkepentingan (stakeholders) yang terlibat serta penilaian 

impak sosial sepanjang tempoh pembinaan dan operasi; 
o Pengenalpastian kawasan sensitif sosial dan alam sekitar yang perlu dilindungi; 
o Penilaian kesan projek terhadap komuniti melalui kajian impak sosial dan alam sekitar 

(SIA & EIA) selaras dengan PPSIA 2023; 
o Cadangan langkah mitigasi dan pengurusan bagi meminimumkan kesan terhadap 

penduduk serta memastikan manfaat ekonomi dan sosial dapat dinikmati secara 
seimbang; dan 

o Pelaksanaan program pemantauan dan audit berkala sepanjang tempoh pelaksanaan 
projek bagi menjamin pematuhan kepada garis panduan pembangunan lestari. 

 
4. Secara keseluruhannya, projek ini dijangka menjadi pemangkin utama pertumbuhan 

ekonomi wilayah barat Johor, termasuk daerah Batu Pahat, melalui peningkatan 
aksesibiliti, penjanaan peluang pekerjaan, serta peningkatan daya tarikan pelaburan di 
kawasan terlibat. Kerajaan Negeri akan terus memantau dan menyelaras pelaksanaan 
projek ini agar manfaatnya dapat dirasai secara menyeluruh, mampan dan inklusif oleh 
rakyat Johor. Sekian, terima kasih. 

YB PUAN HAJAH NOR RASHIDAH BINTI RAMLI  (PARIT RAJA)  
SOALAN B112  
 
Minta dinyatakan mekanisme pemantauan dan tindakan bersepadu oleh agensi berkaitan 
dalam memantau kawasan pembangunan bagi memastikan pengaliran saliran air berjalan 
lancar, serta kawasan sekitar tidak terjejas, khususnya untuk mencegah kejadian banjir kilat di 
daerah Batu Pahat.  
 
JAWAPAN YB TUAN IR. TS.  MOHAMAD FAZLI BIN MOHAMAD SALLEH 
 
Untuk makluman Dewan yang mulia dan Yang Berhormat Ahli Dewan Undangan Negeri 
Kawasan Parit Raja, pelbagai usaha sedang dan telah diambil oleh Kerajaan Negeri.  
 
Antara usaha utama yang telah dikenal pasti ialah: 
 
Pertama : Ulasan Teknikal luaran dalam Mesyuarat OSC  
Jabatan Pengairan dan Saliran (JPS) merupakan salah satu agensi teknikal yang memberikan 
ulasan bagi setiap pembangunan baru melalui sistem One Stop Center (OSC) di bawah Pihak 
Berkuasa Tempatan berdasarkan kepada Manual Saliran Mesra Alam (MSMA). Manual ini 
memberi penekanan terhadap kawalan di punca.  
 
MSMA telah dijadikan sebagai syarat bagi kelulusan sesuatu pembangunan yang melibatkan 
infrastruktur saliran oleh semua agensi persekutuan, negeri dan swasta berkuatkuasa bermula 
Januari tahun 2001. Pemakaian dan pelaksanaan sistem saliran berkonsepkan MSMA yang 
beroperasi dan diselenggarakan dengan baik secara berterusan dapat mengatasi masalah 
banjir kilat dan banjir lumpur. 
 
Berpandukan MSMA, setiap pembangunan baru hendaklah menyediakan kolam takungan 
banjir sebelum dialirkan ke sungai atau saliran utama sedia ada. MSMA juga menggalakkan 
agar sesebuah pembangunan mengekalkan kawasan telap air agar air hujan dapat meresap 
ke dalam tanah dengan mudah. Pembinaan kolam takungan banjir dapat mengurangkan 
daripada terbeban dengan peningkatan aliran air larian puncak dan seterusnya risiko banjir 
dapat dikurangkan. 
 
Kedua : OPS Lumpur 
Selain itu, JPS juga melaksanakan satu operasi pemantauan tapak pembinaan yang dipanggil 
OPS Lumpur terhadap pembangunan-pembangunan setempat. Hal ini adalah bagi 
memastikan setiap pemaju mematuhi Pelan Kerja Tanah dan Pelan Kawalan Hakisan dan 
Kelodak (ESCP) yang telah diluluskan oleh Pihak Berkuasa Tempatan. 
 
OPS Lumpur ini adalah bertujuan untuk mengelakkan kejadian banjir lumpur ketika kerja tanah 
sedang berjalan serta mengurangkan aliran kelodak ke dalam sistem saliran dan sungai. 
 
Ketiga : Pembersihan Parit  
Bagi mencegah kejadian banjir kilat di daerah Batu Pahat tindakan jangka pendek yang 
dilaksanakan oleh JPS Batu Pahat ialah memastikan parit-parit dan “flap gate” di bawah 
seliaan JPS berada di dalam keadaan yang optima agar kapasiti air larian dapat dialirkan 
dengan sempurna berdasarkan kepada perancangan yang telah diaturkan. 

Selain itu juga, perancangan pembersihan parit-parit di kawasan “Hotspot” banjir juga 
dititikberatkan agar kejadian banjir dapat dikurangkan serta kapasiti saliran berada dalam 
keadaan yang terbaik. 
 
Maklumat Tambahan : 
 
JPS Negeri Johor telah memohon Kajian Pelan Induk Saliran Mesra Alam Bandar Batu Pahat 
di dalam RMK-13. PISMA adalah merupakan satu dokumen rujukan dan panduan kepada 
agensi-agensi yang bertanggungjawab kepada pembangunan negara dalam melaksanakan 
perancangan dan pembangunan yang mampan agar aktiviti pembangunan tidak akan 
menyebabkan masalah banjir kilat. PISMA juga akan mengenal pasti kawasan kerap banjir 
atau “Hotspot” banjir dan memberikan cadangan penyelesaian kepada masalah tersebut 
termasuklah kerja-kerja penyelenggaraan dan menaiktaraf sistem saliran di kawasan kerap 
banjir.  
 
Hasil PISMA yang mengambil kira aspek perancangan guna tanah masa kini dan di masa 
hadapan dalam merancang infrastruktur saliran, kawalan pembangunan, kawasan-kawasan 
sensitif alam sekitar, kawasan dataran banjir dapat membantu perancang-perancang bandar 
dalam merancang pembangunan tanah yang lebih mapan dan merancang pembangunan 
infrastruktur yang lebih berdaya tahan (resilience). Pembangunan yang merujuk kepada 
cadangan PISMA dijangka boleh meminimakan impak negatif kepada alam sekitar dan 
meminimakan risiko bencana. 

YB DATO' IR. HASNI BIN MOHAMMAD  (BENUT)  
SOALAN B113  
 
Minta dinyatakan strategi Kerajaan Negeri untuk kekal sebagai penyumbang utama KDNK 
Pertanian Negara apabila lebih 80% bajet Pembangunan Sektor Pertanian Nasional 
dikurangkan.  
 
JAWAPAN YB DATO’ ZAHARI BIN SARIP 
 
Johor terus membuktikan keunggulannya sebagai peneraju utama sektor pertanian negara. 
Berdasarkan statistik terkini Banci Pertanian DOSM, Johor kekal di tangga teratas dengan nilai 
jualan pertanian RM27.2 bilion, eksport pertanian RM23.96 bilion, serta nilai jualan Industri 
Asas Tani (IAT) tertinggi Malaysia sebanyak RM348 juta. Prestasi cemerlang ini menjadikan 
Johor penyumbang terbesar kepada KDNK pertanian Malaysia dengan sumbangan sebanyak 
17.3 peratus. 
 
Belanjawan Johor 2026: Pembangunan Sektor Pertanian  
Seiring dengan potensi dan pencapaian cemerlang ini, Kerajaan Negeri Johor terus memberi 
keutamaan yang tinggi terhadap pembangunan sektor pertanian dan agromakanan sebagai 
teras utama kepada kesejahteraan rakyat serta pemacu ekonomi negeri. Johor bukan sahaja 
berhasrat untuk menjadi “food basket” kepada Malaysia, malah bersedia melangkah lebih jauh 
sebagai “food bank” kepada negara-negara serantau dan antarabangsa.  
 
Menerusi Belanjawan Johor 2026 yang dibentangkan oleh YAB Menteri Besar Johor, Dato’ 
Onn Hafiz Ghazi sekali lagi meletakkan sektor pertanian sebagai antara fokus strategik negeri. 
Peruntukan besar berjumlah RM48.24 juta merangkumi 25 inisiatif utama adalah bukti 
komitmen kerajaan untuk memperkukuh ekosistem pertanian Johor secara menyeluruh, 
daripada pengeluaran, teknologi, penyelidikan, pemasaran hinggalah kepada kebajikan petani, 
penternak dan nelayan. 
 
Jualan Kasih Johor & Bantuan Kasih Johor: Inisiatif Pengukuh Rakyat 
Antara program terbesar dalam belanjawan tahun hadapan ialah Jualan Kasih Johor dengan 
peruntukan RM15.4 juta, melibatkan 266 lokasi di seluruh negeri. Program ini terus menjadi 
platform utama membantu rakyat mendapatkan barang keperluan makanan asas pada harga 
lebih Istimewa, khususnya dalam suasana kos sara hidup yang semakin mencabar. 
 
Pada masa yang sama, Bantuan Kasih Johor berjumlah RM13.6 juta akan disampaikan 
kepada lebih 33,000 petani, penternak dan nelayan sebagai tanda pengiktirafan dan 
penghargaan Kerajaan Negeri terhadap wira-wira tani Johor atas sumbangan besar golongan 
ini kepada pembangunan sektor pertanian, bekalan makanan dan kestabilan ekonomi negeri. 
 
J-ARDC: Tonggak R&D Pertanian Negeri 
Belanjawan 2026 juga mengukuhkan pendekatan Johor ke arah pertanian moden dan 
berasaskan teknologi melalui peruntukan RM2 juta bagi pembangunan Johor Agriculture 
Research & Development Centre (J-ARDC). Pusat penyelidikan ini akan menjadi hab 
kolaborasi antara kerajaan dan industri dalam memacu inovasi melalui pembangunan 
teknologi tanaman moden, analitik data pertanian serta penyelesaian berasaskan sains yang 
memberi impak langsung kepada produktiviti di lapangan. 

J-ARDC akan menjadi institusi pelengkap kepada usaha menjadikan pertanian Johor lebih 
produktif dan berdaya saing di peringkat global. Ia turut menyokong strategi pembangunan 
sektor pertanian di bawah Agenda Maju Johor serta Dasar Agromakanan Negara. 
 
Pelaburan GLC Dalam Pertanian Moden 
Kerajaan Negeri juga terus menggalakkan penglibatan GLC dalam menggerakkan 
transformasi pertanian moden. Pelaburan GLC bukan sahaja mempercepatkan amalan 
teknologi moden, malah membuka ruang kerjasama strategik bersama usahawan tani untuk 
beralih kepada sistem pengeluaran yang lebih moden, berskala dan berdaya saing.  
 
Sebanyak RM5 juta dilaburkan oleh GLC negeri (Kulim Malaysia Berhad) bagi melaksanakan 
projek pertanian bersepadu moden, termasuk teknologi fertigasi berskala besar, rumah hijau 
pintar, automasi ladang, penggunaan dron dan sistem IoT bagi pemantauan tanaman. 
Pendekatan ini menyasarkan peningkatan produktiviti, pengurangan kos operasi dan 
pengeluaran hasil berkualiti tinggi. 
 
Selain itu, peruntukan khas untuk mekanisasi teknologi dan automasi menerusi Jabatan 
Pertanian akan memperkukuh lagi keupayaan petani untuk meningkatkan produktiviti, 
mengurangkan kebergantungan tenaga kerja serta mengoptimumkan operasi ladang secara 
lebih efisien dan moden. 
 
Durian & Nanas Johor: Komoditi Ikonik Diperkukuh 
Johor terus unggul sebagai pengeluar terbesar buah-buahan negara, termasuk durian dan 
nanas. Melalui peruntukan RM1 juta, Kerajaan Negeri menerusi Johor Biotech, Jabatan 
Pertanian, Lembaga Perindustrian Nanas Malaysia (LPNM) dan FAMA komited untuk 
memperkukuh strategi penjenamaan dua komoditi ini agar terus mengekalkan status sebagai 
ikon pertanian Johor di peringkat domestik dan antarabangsa.  
 
Nanas MD2 dan durian premium seperti Musang King serta varieti tempatan berkualiti tinggi 
kini menjadi penyumbang penting kepada pasaran eksport negara, dan Johor bertekad untuk 
berada di hadapan dalam penerokaan peluang ini. 
 
Penternakan & Perikanan Terus Dipacu 
Sektor penternakan dan perikanan terus diberi tumpuan melalui peruntukan RM1.8 juta bagi 
subsektor penternakan dan RM2.2 juta untuk subsektor perikanan. Johor merupakan salah 
satu penyumbang utama ruminan negara, selain mencatatkan pengeluaran akuakultur 
sebanyak 32,992 metrik tan, sekali gus mengukuhkan kedudukan negeri sebagai 
penyumbang utama protein segar negara. 
 
Pembangunan industri ini akan turut diselarikan dengan sasaran pertumbuhan subsektor di 
bawah Agenda Keterjaminan Makanan Johor, termasuk peningkatan 62% pengeluaran 
akuakultur dan 34.5% populasi ruminan menjelang 2027. 
 
Usaha memperkukuh subsektor penternakan ini turut diperkaya melalui pembangunan industri 
tenusu berskala besar di Jemaluang Dairy Valley (JDV), Mersing. Dengan sasaran 
penghasilan sehingga 7 juta liter susu segar setahun menjelang 2027, JDV bakal menjadi 
pemangkin utama peningkatan pengeluaran tenusu negara, mengurangkan kebergantungan 
kepada import susu serta mewujudkan peluang pekerjaan dan rantaian industri hiliran bernilai 
tinggi. 

Belanjawan Johor 2026 bukan sekadar peruntukan kewangan, tetapi merangka hala tuju 
menyeluruh untuk membawa sektor pertanian negeri ini berada pada landasan moden, lebih 
produktif, dan mampan. Dengan dokongan kukuh para petani, penternak, nelayan, usahawan 
tani, agensi kerajaan, GLC serta pihak industri, Johor berada pada posisi tepat untuk terus 
muncul sebagai Hab Agromakanan Negara dan Serantau. 

YB DATO' IR. HASNI BIN MOHAMMAD  (BENUT)  
SOALAN B114  
 
Minta dinyatakan jumlah pelajar yang mengikuti program TVET mengikut bidang hingga kini.
  
JAWAPAN YB TUAN AZNAN BIN TAMIN 
 
1. Berdasarkan data penawaran bakat yang telah dikumpulkan oleh pihak Johor Talent 

Development Council (JTDC) melalui kajian dan penyelarasan bersama institusi latihan 
kemahiran negeri dan persekutuan, didapati bahawa bagi tempoh tahun 2023 hingga 
2025, Negeri Johor telah melahirkan seramai 45,877 graduan TVET melalui pelbagai 
Institusi Latihan Kemahiran Awam (ILKA), Institusi Latihan Kemahiran Swasta (ILKS), 
serta pusat latihan awam dan swasta di seluruh negeri. 
 

2. Daripada jumlah tersebut, lima (5) bidang utama yang mencatatkan pengeluaran graduan 
tertinggi bagi tempoh berkenaan adalah seperti berikut: 
 

Bil Bidang TVET Utama Bilangan 
Graduan 
(2023-2025) 

1 Kejuruteraan Mekanikal 13,756 

2 Kejuruteraan Elektrik 3,455 

3 Kejuruteraan Awam 2,892 

4 Sains Komputer dan Teknologi Maklumat 2,713 

5 Kejuruteraan Elektronik 2,706 

 
3. Kesemua graduan ini merupakan peserta daripada pelbagai program dan kursus TVET 

seperti Sijil Kemahiran Malaysia (SKM), Diploma Kemahiran Malaysia (DKM), Sijil 
Vokasional Malaysia (SVM), sijil-sijil kompetensi teknikal, serta kursus modular dan 
persijilan profesional yang diiktiraf oleh industri. 
 

4. Kerajaan Negeri melalui JTDC akan terus memperkukuh penyelarasan antara institusi 
TVET dan industri bagi memastikan pengeluaran graduan kemahiran di Johor kekal 
relevan serta memenuhi keperluan pelaburan baharu yang sedang berkembang, 
terutamanya di bawah inisiatif Johor-Singapore Special Economic Zone (JS-SEZ). 

YB DATO' IR. HASNI BIN MOHAMMAD  (BENUT)  
SOALAN B115  
 
Minta dinyatakan sama ada kerajaan negeri bakal menyusun semula organisasi GLC negeri 
agar lebih berdaya saing.  
 
JAWAPAN YAB MENTERI BESAR 
 
Untuk makluman Ahli Yang Berhormat, antara perkara yang diumumkan dalam Belanjawan 
Johor 2025 pada 21 November 2024 ialah inisiatif Rejuvenasi Badan Berkanun Negeri (BBN) 
dan Syarikat Berkaitan Kerajaan (GLC) Negeri Johor.  
 
Inisiatif ini bagi memastikan tiada pertindihan fungsi di samping membangunkan kerjasama 
strategik dan sinergi dalam memastikan agensi-agensi berkenaan terus kekal berdaya saing 
dan menepati objektif penubuhan BBN dan GLC berkenaan. 
 
Sehubungan itu, pada 11 Jun 2025, Majlis Mesyuarat Kerajaan (MMK) Johor telah bersetuju 
dengan penubuhan Majlis Transformasi Badan-Badan Berkanun (BBN) dan Syarikat Berkaitan 
Kerajaan (GLC) Negeri Johor, yang dikenali sebagai Johor Statutory Bodies and Government-
Linked Companies Transformation Council (JSTGC). Penubuhan JSTGC ini melibatkan semua 
BBN dan GLC Negeri Johor termasuk anak-anak syarikat di bawahnya, serta BBN dan GLC 
Persekutuan yang mempunyai kaitan langsung dengan pembangunan Negeri Johor. 
 
Inisiatif transformasi ini merupakan usaha penyusunan semula GLC bagi memaksimumkan 
pulangan serta mengurangkan pertindihan fungsi antara syarikat-syarikat berkaitan kerajaan di 
peringkat negeri. Sebagai langkah permulaan, pelaksanaan transformasi akan memberi 
tumpuan kepada lima (5) syarikat utama seperti berikut: 
 

1. Kumpulan Prasarana Rakyat Johor (KPRJ) 
2. Permodalan Darul Ta’zim (PDT) 
3. Yayasan Pelajaran Johor (YPJ) 
4. Perbadanan Islam Johor (PIJ) 
5. J-Biotech Holding Sdn. Bhd. 

 
Pihak Pejabat Setiausaha Kerajaan Negeri Johor, Bahagian Pemantauan Projek Dan 
Kesejahteraan Rakyat (TSUK Pemantauan) telah mengadakan beberapa siri perjumpaan 
bersama-sama pihak berkepentingan termasuklah pihak Pejabat Kewangan Negeri Johor 
(PKNJ) dan Perbadanan Setiausaha Kerajaan Negeri Johor (SSI) bagi memastikan peranan 
dan tanggungjawab Jawatankuasa Teknikal JSTGC dapat berfungsi dengan lebih berkesan 
dan mencapai objektif yang ditetapkan.  
 
Majlis GLC Negeri Johor dipengerusikan oleh YAB Menteri Besar Johor, manakala urus setia 
Majlis GLC Negeri Johor pula diselaras oleh Bahagian Analisa dan Pengurusan Strategik, 
Perbendaharaan Negeri Johor, dengan sokongan Seksyen Ekonomi Makro, Bahagian 
Perancang Ekonomi Negeri Johor (BPEN) bagi tujuan analisis kewangan, penilaian prestasi 
dan pelaporan strategik. 

Fungsi utama Majlis GLC Negeri Johor adalah untuk: 
 

1. Menetapkan hala tuju strategik dan dasar operasi GLC Negeri agar selaras dengan 
agenda pembangunan ekonomi Johor. 

2. Menyelaras pelaburan, aset dan operasi GLC supaya lebih efisien dan mengelak 
pertindihan fungsi. 

3. Memantau prestasi kewangan dan operasi GLC melalui pelaporan berkala serta 
pelaksanaan petunjuk prestasi utama (KPI). 

4. Memperkukuh tadbir urus dan integriti korporat bagi memastikan akauntabiliti, 
ketelusan dan pulangan optimum kepada Kerajaan Negeri. 

 
Melalui langkah ini, GLC Negeri Johor akan dapat beroperasi dengan lebih strategik, berdaya 
saing dan memainkan peranan sebagai pemangkin utama kepada pertumbuhan ekonomi 
negeri serta penyumbang langsung kepada kesejahteraan rakyat Johor. 

YB DATO' IR. HASNI BIN MOHAMMAD  (BENUT)  
SOALAN B116  
 
Minta dinyatakan jumlah perbelanjaan kepada keluarga terkesan kerana gegaran berulang di 
Segamat dan Batu Pahat serta dapatan dari kajian pihak MET Malaysia dan JMG.  
 
JAWAPAN YAB MENTERI BESAR 
 
Untuk makluman Yang Berhormat, di Segamat, Kerajaan Negeri melalui Pejabat Daerah telah 
menyalurkan bantuan baik pulih awal kepada keluarga yang dikenal pasti terkesan, tertakluk 
kepada tatacara kewangan dan peraturan Tabung Bantuan Bencana Negeri Johor. 
Berdasarkan rekod rasmi, jumlah bantuan yang diluluskan ialah RM186,000 melibatkan 62 
keluarga pada kadar RM3,000 setiap keluarga. 
 
Bagi daerah Batu Pahat, tiada bantuan disalurkan kerana tiada laporan kerosakan diterima 
oleh Jawatankuasa Pengurusan Bencana Daerah yang melayakkan penyaluran bantuan. 
 
Berhubung dapatan kajian, Jabatan Mineral dan Geosains Malaysia (JMG) menjelaskan 
bahawa gegaran yang direkodkan di Segamat dan Batu Pahat merupakan proses pelarasan 
semula tenaga tektonik dalam sesar-sesar kuno yang dipengaruhi lanjutan Zon Sesar Mersing. 
Berdasarkan data semasa, Segamat khususnya dan Johor amnya masih berada dalam zon 
selamat. Seiring itu, usaha pengemaskinian Peta Bahaya Seismik Malaysia, peluasan kajian 
pemetaan sesar aktif serta pengukuhan penggunaan piawaian reka bentuk bangunan tahan 
gempa sedang dilaksanakan di peringkat Persekutuan. 
 
Jabatan Meteorologi Malaysia (MET Malaysia) pula melaporkan bahawa dalam tempoh 24 
Ogos hingga 3 November 2025, telah berlaku beberapa kejadian gempa bumi lemah 
melibatkan Segamat, Yong Peng, Sri Medan dan perairan Batu Pahat. Rekod menunjukkan 
empat kejadian utama dengan magnitud antara 2.9 hingga 4.1 serta tujuh gegaran susulan ber 
magnitud antara 2.5 hingga 3.4.  
 
MET Malaysia turut menegaskan bahawa Johor tidak pernah merekodkan gempa bumi 
tempatan sebelum tahun 2025 berdasarkan rekod sejarah sejak 1874, dan negara masih 
boleh merasai kesan gegaran susulan daripada aktiviti seismik di negara jiran walaupun 
berada di luar Lingkaran Api Pasifik. Di bawah Rancangan Malaysia Ke-13 (RP1), MET 
Malaysia sedang memperkukuh rangkaian pemantauan melalui pengukuhan stesen-stesen 
seismologi sedia ada, naik taraf stesen di Johor, permohonan dua stesen baharu di Segamat 
dan Muar, serta peningkatan sistem pengesanan data. 
 
Kerajaan Negeri akan terus bekerjasama rapat dengan MET Malaysia dan JMG dalam 
pemantauan, mitigasi dan kesiapsiagaan bencana bagi memastikan keselamatan serta 
kesejahteraan rakyat sentiasa terpelihara. 

YB DATO' IR. HASNI BIN MOHAMMAD  (BENUT)  
SOALAN B117  
 
Minta dinyatakan apakah strategi pengisian jawatan kritikal (MO, MLT, jururawat) di negeri 
Johor dan kadar pengisian semasa?  
 
JAWAPAN YB TUAN LING TIAN SOON 
 
Kerajaan Negeri dengan kerjasama Kementerian Kesihatan Malaysia dan Jabatan Kesihatan 
Negeri Johor telah menubuhkan Task Force Pengoperasian Fasiliti Kesihatan Negeri Johor 
yang berperanan untuk memastikan pengoperasian fasiliti kesihatan di negeri Johor berada 
pada tahap yang optimum. 
  
Sehingga 28 Oktober 2025, peratus pengisian jawatan adalah seperti berikut: 
 
Jawatan   Perjawatan Pengisian Kekosongan Peratus Pengisian 
Pegawai Perubatan  3,098  2,540  558  81.98% 
Jururawat   8,214  6,507  1,707  79.21% 
Juruteknologi Makmal  715  631  84  88.25% 
Perubatan 

YB TUAN ANUAR BIN ABD. MANAP  (PEMANIS)  
SOALAN B118  
 
Bilakah kerajaan negeri dapat menyiapkan projek pembinaan Stadium Mini di daerah Segamat 
dan nyatakan jumlah peruntukan yang telah diluluskan untuk kemudahan sukan bagi DUN 
Pemanis bagi tahun 2023, 2024 dan 2025? 
 
JAWAPAN YB TUAN MOHD HAIRI BIN MAD SHAH 
 
Untuk makluman, satu (1) Perjanjian Pembangunan di antara Kerajaan Negeri Johor dan pihak 
pemaju telah dimeterai pada 7 Oktober 2015, di mana komponen pembangunan Stadium Mini 
yang terletak di Bandar Segamat merupakan obligasi pulangan yang perlu diserahkan oleh 
pihak pemaju kepada kerajaan negeri. 
 
Namun, sehingga 30 Oktober 2025, pihak pemaju masih belum memulakan kerja-kerja 
pembinaan Stadium Mini tersebut. Susulan itu, Kerajaan Negeri Johor pada ketika ini akan 
mengambil tindakan sewajarnya ke atas syarikat pemaju berikutan kegagalan pihak tersebut 
menyiapkan dan menyerahkan pembangunan Stadium Mini berkenaan. 
 
Sehubungan itu, jabatan dan agensi kerajaan negeri akan bekerjasama bagi memastikan 
cadangan pembangunan semula Stadium Mini di Segamat yang juga akan dikenali sebagai 
Tunku Mahkota Ismail Youth Center (TMIYC) Segamat agar dapat direalisasikan untuk 
kemudahan serta manfaat masyarakat di daerah Segamat. 
 
Tambahan pula, pembangunan TMIYC Segamat telah disenaraikan sebagai antara 10 projek 
keutamaan Daerah Segamat di bawah permohonan peruntukan pembangunan Rancangan 
Johor Lima Tahun (RJ5T) Fasa 3 (2026–2030). 
 
Tempoh pelaksanaan pembangunan TMIYC Segamat ini dijadualkan bermula pada Januari 
2026 hingga Disember 2028 (36 bulan), manakala tahun 2029 diperuntukkan bagi proses 
commissioning iaitu fasa penyempurnaan dan serahan akhir. 
 
Secara keseluruhan, pembangunan TMIYC Segamat ini dijangka bukan sahaja menyediakan 
kemudahan sukan dan rekreasi, tetapi turut menyokong dasar Kerajaan Negeri dalam 
memperkukuh jaringan pusat pembangunan belia di seluruh Johor. TMIYC berfungsi sebagai 
pusat tumpuan aktiviti belia yang menekankan pendekatan holistik berasaskan konsep Youth 
Empowerment through Sports and Community Engagement, sejajar dengan aspirasi negeri 
Johor untuk memperkasakan potensi generasi muda daripada aspek jasmani, sahsiah dan 
kepimpinan. 
 
Bagi peruntukan kemudahan sukan di Daerah Segamat, jumlah keseluruhan yang telah 
diluluskan bagi tahun 2023 hingga 2025 adalah sebanyak RM120,000.00. Peruntukan ini 
disalurkan di bawah P.72 – Pejabat Setiausaha Kerajaan Johor (Pengurusan) melalui 
pelaksanaan RJ5T bagi memperkukuh pembangunan prasarana serta fasiliti sukan di 
peringkat daerah. 

YB TUAN ANUAR BIN ABD. MANAP  (PEMANIS)  
SOALAN B119  
 
Apakah persiapan kerajaan bagi membantu proses peralihan kepimpinan belia yg berumur 30 
tahun ke bawah bermula tahun 2026 dan berapakah jumlah bantuan pentadbiran dan 
peruntukan yg diberikan kepada pertubuhan belia di dalam kawasan DUN Pemanis bagi tahun 
2023, 2024 2025? 
 
JAWAPAN YB TUAN MOHD HAIRI BIN MAD SHAH 
 
Kerajaan Negeri Johor sedang berusaha untuk merangka Dasar Belia 16 Tahun, iaitu satu 
dasar yang bertujuan memberi peluang kepada golongan muda, khususnya pelajar sekolah 
berumur 16 tahun, untuk terlibat lebih awal dalam aktiviti berpersatuan dengan kerjasama 
melibatkan Jabatan Pendidikan Negeri Johor/ Daerah serta Majlis Belia Negeri Johor. 
 
Melalui dasar ini, pelajar seawal usia 16 tahun akan diberikan ruang dan galakan untuk 
menyertai pelbagai program kepimpinan, sukarelawan, dan pembangunan diri yang 
dijalankan oleh persatuan belia di negeri Johor. Usaha ini dapat membantu mereka membina 
kemahiran insaniah (soft skills) seperti kepimpinan, komunikasi, dan kerja berpasukan. 
 
Selain itu, dasar ini juga menunjukkan komitmen kerajaan negeri dalam memperkasa 
peranan belia sebagai aset penting negeri, dengan melibatkan mereka secara aktif dalam 
aktiviti kemasyarakatan sejak di bangku sekolah lagi. Langkah ini diyakini dapat melahirkan 
generasi muda yang lebih bertanggungjawab, berdaya saing dan berwawasan untuk 
memimpin negeri Johor pada masa hadapan. 

YB TUAN HAHASRIN BIN HASHIM  (PANTI)  
SOALAN B120  
 
Senaraikan pelaburan berimpak tinggi yang telah dibawa masuk sejak 2022 hingga kini di 
kawasan luar bandar mengikut pecahan DUN.  
 
JAWAPAN YB TUAN LEE TING HAN 
 
Sejajar dengan aspirasi Kerajaan Negeri Johor untuk memastikan pembangunan ekonomi 
dilaksanakan secara seimbang dan menyeluruh di seluruh negeri, pendekatan pembangunan 
kini digerakkan mengikut zon wilayah meliputi kawasan selatan, tengah dan utara Johor agar 
manfaat pertumbuhan dapat dirasai secara lebih inklusif dan tidak tertumpu di satu kawasan 
sahaja. 
 
Kerajaan Negeri Johor yakin bahawa termeterainya Perjanjian Zon Ekonomi Khas Johor–
Singapura (JS-SEZ) dalam tempoh terdekat akan menjadi pemangkin kepada peningkatan 
pelaburan asing di negeri ini.  
 
Pembangunan yang terhasil bukan sahaja memberi impak positif kepada kawasan Johor 
Selatan, tetapi turut membuka peluang limpahan ekonomi ke kawasan luar bandar. 
 
Sebagai contoh, Sedenak Tech Park Malaysia yang pada asalnya meliputi kawasan seluas 
1,341 ekar telah diperluas dengan pelan induk mampan sehingga terbentuknya Ibrahim 
Technopolis (IbTEC) yang kini berkeluasan 7,290 ekar. Perkembangan ini membuktikan 
komitmen Kerajaan Negeri Johor untuk melaksanakan pembangunan ekonomi secara 
seimbang antara wilayah selatan, tengah dan utara negeri. 
 
Selaras dengan Pelan Pembangunan Strategik Negeri Johor, beberapa daerah luar bandar 
telah dikenal pasti berpotensi tinggi untuk menerima pelaburan baharu: 
 
• Kota Tinggi sebagai tumpuan bagi sektor agro-pertanian, bioteknologi, pelancongan 

dan petrokimia; 
 

• Batu Pahat dan Kluang sebagai hab bagi industri makanan, produk asas tani, dan 
logistik rantaian sejuk (cold chain); 

 
• Segamat dan Tangkak sebagai lokasi strategik bagi industri pembuatan bahan binaan 

dan produk getah; dan 
 
• Muar sebagai pusat pembuatan perabot, tenaga hijau dan pembangunan pelabuhan. 
 
Kerajaan Negeri juga terus memberi keutamaan kepada pelaburan berimpak tinggi 
khususnya dalam sektor teknologi hijau, pertanian moden dan ekopelancongan mampan, 
bagi memastikan keseimbangan antara pembangunan ekonomi dan kelestarian alam sekitar. 
Sebagai bukti komitmen tersebut, beberapa projek strategik telah dan sedang dilaksanakan, 
antaranya: 
 

1. Muar Furniture Hub, sebagai pusat industri perabot bertaraf antarabangsa yang 
memperkukuh status Muar sebagai “Furniture City of Malaysia”, serta memperkasa 
pengusaha tempatan melalui teknologi moden dan akses pasaran global. 

2. Muar Maharani Energy Gateway (MMEG), sebuah projek hab tenaga hijau dan logistik 

dengan fokus kepada pengeluaran tenaga boleh diperbaharui serta pembangunan 
infrastruktur pelabuhan moden. Projek ini dijangka menarik pelaburan domestik dan asing 
yang signifikan, sekaligus menjadi pemangkin kepada pertumbuhan ekonomi mapan di 
daerah Muar. 
 

3. Projek Ladang Ayer Manis, Sedenak.  Lokasi ini dikenal pasti sebagai zon strategik bagi 
pembangunan agro-industri moden dan teknologi pertanian dalam usaha memperkukuh 
sektor luar bandar serta menyokong agenda pembangunan ekonomi negeri secara 
menyeluruh. 

 
Keseluruhannya, Kerajaan Negeri Johor kekal komited untuk memastikan pembangunan 
ekonomi negeri dilaksanakan secara seimbang, mampan, dan inklusif agar manfaat 
pertumbuhan dapat dirasai oleh seluruh rakyat Johor tanpa mengira lokasi bandar mahupun 
luar bandar. 

YB TUAN HAHASRIN BIN HASHIM  (PANTI)  
SOALAN B121  
 
Senaraikan usaha kerajaan negeri untuk meningkatkan pendapatan rakyat melalui program 
ekonomi tempatan dan keusahawanan komuniti yang aktif dan boleh dimohon waktu ini.  
 
JAWAPAN YB TUAN MOHD HAIRI BIN MAD SHAH 
 
Program Keusahawanan dan Pembangunan PMKS (Perusahaan Mikro, Kecil & Sederhana) 
memberi fokus kepada pembangunan perniagaan dan peningkatan keupayaan usahawan 
Johor menerusi : - 
 
• Akses Kepada Pembiayaan & Geran 

o Geran Mesin dan peralatan yang Bertujuan memberikan nilai tambah kepada 
perusahaan sedia ada untuk mengembangkan pengeluaran produk dan 
perkhidmatan, termasuk bantuan pembelian mesin dan peralatan. 

o Skim Pembiayaan Perniagaan oleh BRJohor Niaga bagi menyediakan modal kecil 
perniagaan (micro credit) untuk memulakan atau mengembangkan perniagaan. 

o Geran Bantuan Peningkatan Ekonomi Perusahaan (BEEP) menerusi SME Corp bagi 
Geran untuk memperkasa usahawan tempatan dan koperasi. 

 
• Pembangunan Modal Insan dan Latihan 

o Program Mentor-Mentee: Program bimbingan yang dilaksanakan dalam tempoh 3-6 
bulan untuk menghubungkan usahawan baru dengan usahawan senior bagi 
pertukaran pengalaman dan maklumat. 

o Program Pendidikan dan Latihan Keusahawanan: Latihan kemahiran dan 
profesional yang disasarkan untuk meningkatkan kebolehpasaran dan soft-skill 
usahawan tempatan. 
 

• Akses Kepada Pasaran 
o Insentif Khemah kepada usahawan mikro iaitu Pemberian insentif khemah yang 

selaras kepada usahawan mikro untuk menceriakan bazar dan meningkatkan 
kebolehpasaran produk. 

o Penyertaan dalam Ekspo & Promosi diperingkat negeri/kebangsaan. 

YB TUAN TAN CHONG  (BEKOK)  
SOALAN B122  
 
Bilakah keadaan sampah-sampah dari luar Labis dapat diberhentikan dari di buang di 
kawasan Pelupusan Sampah di Jalan Maokil Labis ?  
 
JAWAPAN YB DATO’ HAJI MOHD. JAFNI BIN MD. SHUKOR 
 
Sisa pepejal daripada kawasan pentadbiran Majlis Perbandaran Batu Pahat (MPBP) yang 
sebelum ini dibawa masuk ke Tapak Pelupusan Sisa Pepejal Jalan Maokil, Labis telah 
dihentikan sepenuhnya. Semua sisa pepejal daripada MPBP kini telah dialihkan ke Tapak 
Pelupusan Sisa Pepejal Bukit Payong, Batu Pahat  berkuat kuasa 15 Oktober 2025 bagi 
mengurangkan beban operasi serta memanjangkan tempoh jangka hayat tapak pelupusan di 
Jalan Maokil. 
 
Walau bagaimanapun, sisa pepejal daripada kawasan pentadbiran Majlis Daerah Yong Peng 
(MDYP) masih kekal dilupuskan di Tapak Pelupusan Sisa Pepejal Jalan Maokil, Labis 
memandangkan tapak tersebut merupakan tapak pelupusan terdekat dan masih mempunyai 
kapasiti yang mencukupi untuk menampung jumlah sisa pepejal semasa. Keadaan ini bersifat 
sementara bagi memastikan operasi di tapak pelupusan baharu Bukit Payong berjalan lancar 
dan terkawal pada peringkat awal. Penjadualan semula laluan pelupusan sisa dari kawasan 
Yong Peng ke Bukit Payong akan dilaksanakan secara berperingkat, setelah kapasiti operasi 
dan keupayaan logistik di tapak baharu tersebut stabil sepenuhnya. 
 
Kerajaan Negeri melalui pihak berkuasa tempatan dan agensi berkaitan akan terus memantau 
keadaan ini dari semasa ke semasa bagi memastikan pengurusan sisa pepejal di kawasan 
berkenaan tidak menjejaskan keselesaan penduduk setempat serta selaras dengan matlamat 
ke arah pengurusan sisa pepejal yang lebih lestari di Negeri Johor. 

YB TUAN TAN CHONG  (BEKOK)  
SOALAN B123  
 
Adakah Kerajaan Negeri Johor akan menambah lagi insentif atau perancangan untuk 
menaiktaraf kehidupan Masyarakat Orang Asli di dalam negeri Johor selain 9 Insentif yang 
telah diumumkan oleh Kerajaan Negeri Johor baru-baru ini?  
 
JAWAPAN YB DATO’ ZAHARI BIN SARIP 
 
Di Johor terdapat 5 suku kaum Orang Asli iaitu Jakun, Kuala, Seletar, Kanaq dan Temuan 
yang kaya dengan budaya, adat, bahasa dan perayaan tersendiri. Jumlahnya lebih 18,000 
orang di 60 kampung seluruh Johor.  
 
Sempena Festival Hari Orang Asli Negeri Johor Tahun 2025, YAB Menteri Besar Johor, Dato’ 
Onn Hafiz Ghazi telah mengumumkan 9 inisiatif berjumlah RM3.87 juta untuk bantuan dan 
pemerkasaan masyarakat Orang Asli Johor, meliputi: 
 
1. Bantuan Tunai RM200 One-Off Kepada 5,041 Ketua Isi Rumah (KIR) Orang Asli Negeri 
Johor - RM1,008,200.00. 
 
2. Sumbangan Bakul Makanan Kepada 5,041 Ketua Isi Rumah (KIR) Orang Asli Negeri Johor - 
RM529,305.00. 
 
3. Bantuan Laptop Kepada 73 Pelajar Universiti Orang Asli - RM182,500.00. 
 
4. Geran Khas RM10,000.00 Bagi Menampung Kos Pengurusan dan Program Kampung 
melibatkan 60 Kampung Orang Asli Negeri Johor - RM600,000.00. 
 
5. Sumbangan RM15,000.00 bagi Naik Taraf Dan Baik Pulih 17 Dewan & 32 Balai Raya 
Dalam Kawasan Kampung Orang Asli - RM735,000.00. 
 
6. Sumbangan RM10,000.00 Kepada 37 Masjid & Surau Dalam Kawasan Kampung Orang Asli 
- RM370,000.00. 
7. Sumbangan RM10,000.00 Menaik Taraf 44 Kemudahan Sukan Dan Peralatan Sukan 
Kampung Orang Asli - RM440,000.00. 
 
8. Bantuan Tunai One-Off RM300.00 Kepada 46 Tok Batin Negeri Johor - RM13,800.00. 
 
9. Penubuhan Jawatankuasa Khas Komuniti Orang Asli Johor sebagai platform penyelarasan 
berkaitan hal ehwal pembangunan masyarakat Orang Asli Johor. 
 
Kerajaan Negeri Johor sentiasa komited untuk memastikan kesejahteraan masyarakat Orang 
Asli terpelihara selaras dengan semangat Bangsa Johor Sejahtera. Sejajar dengan hasrat ini, 
pelbagai usaha telah dilaksanakan bagi memastikan komuniti Orang Asli menikmati akses 
kepada kemudahan asas yang lebih baik, persekitaran yang bersih, kesihatan yang terjamin 
serta peluang pendidikan yang lebih luas. Pendekatan yang diambil adalah menyeluruh, 
merangkumi penyediaan prasarana, peningkatan kemudahan sosial dan pengukuhan 
kebajikan komuniti. 

Dari segi peningkatan kebersihan, kesihatan dan kualiti hidup, komponen paling penting ialah 
penyediaan bekalan air terawat yang selamat untuk digunakan. Untuk itu, sebanyak empat 
projek Bekalan Air Terawat sedang dan telah dilaksanakan di kampung-kampung Orang Asli 
dengan jumlah keseluruhan peruntukan RM532,800.00. Projek pembekalan air bersih di KOA 
Tiram, Tebrau bernilai RM100,000.00 dan pembinaan sistem rawatan air baharu di KOA 
Kangkar Senangar, Batu Pahat (RM107,775.00) telah siap sepenuhnya. Di KOA 
Sembrong/Kahang, Kluang, projek naik taraf sistem rawatan air bernilai RM100,000.00 sedang 
berjalan, manakala projek bekalan air terawat di KOA Sungai Tuba, Mersing bernilai 
RM92,225.00 turut sedang dilaksanakan dengan kemajuan baik. Penyediaan air bersih ini 
secara langsung meningkatkan tahap kebersihan kampung, mengurangkan risiko penyakit 
bawaan air serta menyokong kesejahteraan harian keluarga Orang Asli. 
 
Peningkatan prasarana sosial dan persekitaran kampung turut dilaksanakan melalui Program 
Pembangunan Infrastruktur dan Ameniti Sosial (PAMS). Program ini merangkumi 23 projek 
fizikal melibatkan kerja-kerja menaik taraf sistem perparitan, pembinaan gelanggang sukan, 
dataran komuniti, dewan terbuka, kemudahan bilik gerakan JPKKOA, serta penyelenggaraan 
kemudahan asas di perkampungan Orang Asli. Keseluruhan program ini melibatkan 
peruntukan sebanyak RM2,600,000.00. Projek-projek ini memberi impak langsung dalam 
meningkatkan kebersihan persekitaran, keselesaan hidup, keselamatan kawasan kampung, 
serta menyediakan ruang interaksi sosial yang lebih kondusif kepada masyarakat Orang Asli. 
 
Program Pembangunan Infrastruktur dan Ameniti Sosial (PAMS) di perkampungan Orang Asli 
telah merangkumi 23 projek fizikal melibatkan pembinaan dan naik taraf pelbagai kemudahan 
melibatkan jumlah peruntukan sebanyak RM2,600,000.00. program PAMS menunjukkan 
bahawa pembangunan infrastruktur asas di perkampungan Orang Asli berada pada landasan 
yang sangat positif, dengan projek-projek yang dilaksanakan memberi impak langsung kepada 
kesejahteraan komuniti termasuk peningkatan aspek kebersihan, keselesaan, keselamatan 
serta ruang sosial masyarakat. Program ini mencerminkan komitmen berterusan kerajaan 
untuk memastikan komuniti Orang Asli menikmati kemudahan asas yang lebih berkualiti dan 
setara dengan pembangunan arus perdana di negeri Johor. 
 
Bagi memastikan hubungan perhubungan kampung lebih baik, lima (5) projek menaiktaraf 
jalan raya di perkampungan Orang Asli turut dilaksanakan dengan jumlah peruntukan 
RM800,000.00. Peningkatan jalan kampung bukan sahaja memudahkan pergerakan harian 
penduduk, malah membantu akses kepada sekolah, klinik, pusat komuniti serta memudahkan 
penghantaran bantuan kerajaan dengan lebih cepat dan selamat. Dalam masa yang sama, 
Kerajaan Negeri melalui JAKOA juga melaksanakan Program Bantuan Rumah Orang Asli bagi 
memastikan kediaman mereka berada dalam keadaan selamat dan selesa. Program ini 
melibatkan 35 projek bina baharu dan baik pulih rumah di seluruh negeri dengan jumlah 
peruntukan RM1,040,000.00. Penyediaan rumah yang lebih kukuh dan teratur secara 
langsung meningkatkan kesihatan keluarga, kebersihan kediaman dan kualiti hidup 
keseluruhan komuniti. 
 
Secara keseluruhannya membuktikan komitmen Kerajaan Negeri Johor dalam memastikan 
masyarakat Orang Asli tidak ketinggalan dalam arus pembangunan. Melalui peningkatan 
bekalan air bersih, penambahbaikan persekitaran kampung, pembangunan infrastruktur sosial, 
penyediaan rumah yang lebih selesa serta kemudahan perhubungan yang lebih baik, kualiti 
kehidupan Orang Asli dapat terus dipertingkatkan. Ini secara langsung menyokong aspek 
kebersihan, kesihatan, dan memberi asas yang lebih kukuh untuk kemajuan pendidikan, 
khususnya bagi anak-anak Orang Asli agar terus maju bersama pembangunan negeri Johor. 

YB TUAN TAN CHONG  (BEKOK)  
SOALAN B124  
 
Apakah tindakan yang telah dilakukan oleh pihak Kerajaan Negeri Johor berkaitan 
permohonan membina dan menaiktaraf jalan dari perkampungan Orang Asli Lenek ke 
Kampung Baru Sungai Karas Labis?  
 
JAWAPAN YB DATO’ ZAHARI BIN SARIP 
 
Kampung Orang Asli (KOA) Lenek mempunyai seramai 127 orang penduduk. Jalan utama 
sediada KOA Lenek ke Pekan Bekok dan Labis telah diselenggara dengan baik untuk 
kegunaan masyarakat Orang Asli KOA Lenek. Jalan tersebut merupakan jalan utama 
penduduk kampung. Pihak JAKOA hanya melaksanakan projek jalan di dalam kampung orang 
asli sahaja. 
 
Untuk makluman, terdapat jalan alternatif sedia ada yang melalui Kampung Pancha Jaya 
sepanjang 7 Kilometer yang merupakan rizab jalan di bawah seliaan konsesi yang boleh 
dilalui. Untuk cadangan laluan baru adalah tidak disyorkan kerana melalui rizab hutan sedia 
ada yang meliputi 3 Kilometer rizab Hutan Simpan Labis, 3 KM Rizab Tanah Wilayah Adat 
Orang Asli dan 3 Kilometer status jalan izin lalu tanah  berhakmilik yang merupakan jalan 
pertanian dan terdapat satu “Road Over Bridge” (Rob 09) di Ladang Nam Keng Seong. 
Cadangan pembinaan ini tidak digalakkan kerana aktiviti pencerobohan Hutan Simpan akan 
menjadi lebih kritikal kerana mempunyai akses Jalan Bertar.   
 
Pemburuan dan penyeludupan hidupan liar serta kecurian hasil hutan akan meningkat dengan 
ketara dan tidak terkawal. Ianya juga akan menjadi isu keselamatan awam kerana terdapat 
laluan gajah dan haiwan pemangsa lain. Selain Itu, dengan pengwujudan jalan baru ini boleh 
mengganggu biologi dan ekologi haiwan liar yang ada dan jalan baru yang hendak dibina akan 
melibatkan proses pengambilan balik tanah serta lain-lain kos yang berkaitan. 

YB TUAN TAN CHONG  (BEKOK)  
SOALAN B125  
 
Adakah Kerajaan Negeri Johor akan mengekalkan ETS berhenti di Stesen Labis dan Stesen 
Bekok setelah ETS beroperasi sepenuhnya tahun hadapan?  
 
JAWAPAN YB TUAN IR. TS.  MOHAMAD FAZLI BIN MOHAMAD SALLEH 

YB DATUK HAJI SAMSOLBARI BIN JAMALI  (SEMARANG)  
SOALAN B126  
 
Berapa ramaikah bilangan penumpang feri yang menggunakan Terminal Feri  
 a. Pasir Gudang 
 b. Stulang Laut 
 c. Tg Belungkur 
 d. Desaru Coast 
 e. Batu Pahat 
 f. Muar  
 g. Tg Penggelih 
sepanjang tahun 2024 mengikut terminal.  
 
JAWAPAN YB TUAN IR. TS.  MOHAMAD FAZLI BIN MOHAMAD SALLEH 

YB DATUK HAJI SAMSOLBARI BIN JAMALI  (SEMARANG)  
SOALAN B127  
 
Mohon senaraikan berapa banyak ladang satelit yang ada dalam negeri Johor dan berapakah 
yang beroperasi serta apakah sebab ladang yang tidak beroperasi?  
 
JAWAPAN YB DATO’ ZAHARI BIN SARIP 
 
Untuk makluman, terdapat sebanyak 21unit kandang Ladang Satelit Nasional (LSN) di Negeri 
Johor, antaranya: 
 

i. LSN Bukit Kruing, Kota Tinggi- 4 buah (tiada kosong) 

ii. LSN Lubuk Bakul, Muar- 6 buah (1 tidak beroperasi) 

iii. LSN Ulu Bakri, Muar- 3 buah (1 tidak beroperasi) 

iv. LSN Bangas, Segamat- 3 buah (tiada kosong) 

v. LSN Peta Temalik, Segamat- 5 buah (3 tidak beroperasi) 
 
Permintaan LSN sangat tinggi namun sehingga kini, pengusaha yang sedia ada sahaja kekal 
beroperasi dan permohonan baru ditangguhkan kerana terdapat isu yang perlu diselesaikan 
dari segi penyerahan aset dan sebagainya. Kandang LSN bersama-sama aset tidak alih yang 
dibina bersamanya menggunakan peruntukan pembangunan persekutuan dicadangkan untuk 
diserahkan kepada Kerajaan Negeri. Dalam Mesyuarat YB Menteri Pertanian dan 
Keterjaminan Makanan dengan EXCO-EXCO Pertanian Negeri Bil.1/2025 yang diadakan pada 
19 Jun 2025, Kerajaan Negeri Johor bersetuju secara prinsip terhadap cadangan penyerahan 
aset tersebut, dengan syarat segala permasalahan sedia ada diselesaikan terlebih dahulu oleh 
pihak Kementerian. 
 
Oleh yang demikian, JPV Putrajaya dengan kerjasama JPV Negeri Johor dalam proses 
membantu menyelesaikan masalah sedia ada sebelum diserahkan kepada Kerajaan Negeri. 

YB DATUK HAJI SAMSOLBARI BIN JAMALI  (SEMARANG)  
SOALAN B128  
 
Bagaimanakah status perindustrian maritim di negeri Johor keseluruhannya dan berapakah 
dermaga kapal dan bot yang berdaftar di negeri Johor?  
 
JAWAPAN YB TUAN IR. TS.  MOHAMAD FAZLI BIN MOHAMAD SALLEH 

YB TUAN WONG BOR YANG  (SENAI)  
SOALAN B129  
 
Sila nyatakan punca, dan tindakan yang telah atau dalam rancangan bagi mengatasi masalah 
banjir yang kerap berlaku di Jalan Batik, Kampung Melayu Kulai dan Jalan Budiman 11, 
Taman Sungai Emas yang berlarutan sejak sekian lama.  
 
JAWAPAN YB TUAN IR. TS.  MOHAMAD FAZLI BIN MOHAMAD SALLEH 
 
Untuk makluman Dewan yang mulia dan Yang Berhormat Ahli Dewan Undangan Negeri 
Kawasan Senai, hasil semakan dan lawatan tapak oleh pihak JPS Daerah Kulai mendapati 
punca utama kejadian banjir di kawasan tersebut adalah disebabkan sistem saliran sedia ada 
yang tidak dapat menampung kapasiti aliran air terutamanya ketika hujan lebat dan terdapat 
keperluan untuk dinaik taraf. 
 
Walaupun kawasan berkenaan berada di luar bidang kuasa pihak JPS, pihak Jabatan sentiasa 
komited untuk membantu melalui khidmat nasihat teknikal serta kerjasama dengan agensi lain 
berkaitan. Pihak Majlis Perbandaran Kulai juga telah dimaklumkan bagi tindakan lanjut 
bersama dalam usaha menangani isu banjir ini. 
 
MAKLUMAT TAMBAHAN 
 
 

1. Pelan Pengurusan Lembangan Sungai Bersepadu (IRBM) Sungai Skudai (2019) - 
Rancangan Bersepadu. 
 

2. Kajian Sumber Bekalan Air Dan Pembangunan Lembangan Sungai Bersepadu Sungai 
Skudai RM99,881,000.00.- Pelaksanaan projek oleh JPS dan JBA 

YB TUAN WONG BOR YANG  (SENAI)  
SOALAN B130  
 
Sila nyatakan butiran bagi projek “Bantuan Kasih Johor Deepavali 2025” dengan memberi 
maklumat pembekal, kos setiap barang dan jumlah penerima di 56 kawasan DUN.  
 
JAWAPAN YAB MENTERI BESAR 
 
Untuk makluman Ahli Yang Berhormat, program Bantuan Kasih Johor Deepavali 
2025 merupakan inisiatif tahunan Kerajaan Negeri Johor yang bertujuan membantu 
masyarakat yang memerlukan, khususnya sempena sambutan perayaan Deepavali di 
kesemua 56 kawasan Dewan Undangan Negeri. 
 
Pelaksanaan program ini dijalankan secara berpusat melalui penyelarasan Pejabat Setiausaha 
Kerajaan Johor dengan kerjasama Pejabat-Pejabat Daerah, menggunakan garis panduan 
kewangan serta tatacara perolehan Kerajaan Negeri yang berkuat kuasa. Pemilihan pembekal, 
kaedah perolehan, serta penyediaan barangan bantuan dilaksanakan mengikut ketetapan ini 
bagi memastikan ketelusan, nilai manfaat terbaik dan pematuhan kepada peraturan perolehan 
kerajaan. 
 
Jumlah penerima ditentukan melalui senarai yang disemak dan disahkan di peringkat Pejabat 
Daerah serta Jawatankuasa Pembangunan dan Keselamatan Kampung (JPKK), bagi 
memastikan bantuan sampai kepada kumpulan yang benar-benar layak dan memerlukan. 
Program ini terus menjadi komitmen Kerajaan Negeri dalam menzahirkan keprihatinan kepada 
semua lapisan masyarakat tanpa mengira kaum dan agama, selaras dengan semangat Johor 
yang inklusif dan penyayang. 

YB TUAN WONG BOR YANG  (SENAI)  
SOALAN B131  
 
Adakah Projek Pintasan Senai-Kulai (Senai-Kulai Bypass) termasuk dalam senarai cadangan 
perancangan perlaksanaan negeri di bawah RMK13 dan apakah tujuan Kajian Penilaian Impak 
Sosial tentang projek ini yang giat dijalankan?  
 
JAWAPAN YB TUAN IR. TS.  MOHAMAD FAZLI BIN MOHAMAD SALLEH 
 
Untuk makluman Yang Berhormat, Kementerian Ekonomi telah meluluskan projek Kajian 
Kemungkinan (FS) bagi Pembinaan Jalan Pintas (Bypass) Bandar Kulai dalam Rolling Plan 5, 
Rancangan Malaysia Ke-12 (RP5, RMKe-12) dengan kos siling sebanyak RM2 juta. 
Kementerian Kerja Raya (KKR) sedang melaksanakan kajian kemungkinan ini melalui 
perunding yang dilantik bermula Julai 2025 dan dijangka selesai pada September 2026. Skop 
kajian ini melibatkan perkara seperti berikut: 
 
a) Kajian trafik; 
b) Kajian guna tanah; 
c) Penilaian ekonomi; 
d) Kajian sosio ekonomi; 
e) Kajian penilaian saringan impak alam sekitar; 
f) Kajian penilaian saringan impak sosial; 
i) Reka bentuk awalan kejuruteraan; 
j) Perincian reka bentuk awalan kejuruteraan; 
k) Perincian penilaian ekonomi; 
m) Penilaian cadangan jajaran akhir; dan 
n) Kesimpulan dan cadangan fasa pelaksanaan. 
 
Untuk makluman Yang Berhormat, tujuan kajian ini dilaksanakan adalah untuk menilai sama 
ada projek tersebut wajar dilaksanakan dari segi teknikal, kewangan, ekonomi, sosial, dan 
alam sekitar. Pelaksanaan kajian penilaian impak sosial adalah untuk memastikan projek 
tersebut menyumbang secara positif kepada kesejahteraan dan kualiti hidup masyarakat 
setempat dengan mengambil kira pembangunan yang adil, inklusif dan mampan. Status 
semasa pelaksanaan kajian ini adalah dalam penyediaan laporan interim bagi menentukan 
jajaran yang terbaik dan berdaya maju untuk dilaksanakan kelak. 
 
Kaedah pelaksanaan projek fizikal adalah tertakluk kepada hasil kajian dan ketersediaan 
kewangan pihak Kerajaan Persekutuan kelak bagi menentukan kaedah pembiayaan projek 
yang sesuai dan praktikal. 
 
Sekian, terima kasih. 

YB TUAN WONG BOR YANG  (SENAI)  
SOALAN B132  
 
Apakah status cadangan pembinaan Lebuh raya Pantai Timur Fasa 4 (LPT4) dari Mersing- 
Kota Tinggi- Johor Bahru?  
 
JAWAPAN YB TUAN IR. TS.  MOHAMAD FAZLI BIN MOHAMAD SALLEH 
 
Untuk makluman Yang Berhormat, Cadangan pembinaan Lebuhraya Pantai Timur Fasa 4 
(LPT4) dari Mersing - Kota Tinggi - Johor Bahru merupakan salah satu projek yang berada 
didalam senarai  Highway Network Development Plan 2030 (HNDP 2030). Mengikut HNDP 
2030. perancangan bagi pelaksanaan projek ini hanya akan dilaksanakan selepas tahun 2030. 
Namun begitu kerajaan negeri telah mengambil tindakan proaktif bagi mempercepatkan 
pelaksanaan projek ini bagi meningkatkan lagi jaringan jalan raya di dalam Negeri Johor. 
 
Untuk makluman, kerajaan negeri melalui Jabatan Kerja Raya Negeri Johor telahpun 
mengemukakan permohonan pada Rolling Plan Pertama (RP1) Rancangan Malaysia ke Tiga 
Belas (RMKe-13) bagi melaksanakan Kajian Kemungkinan Cadangan Pembinaan Lebuhraya 
Pantai Timur (LPT 4) - Endau, Mersing ke Ulu Tiram, Johor. Selain itu, Menteri Besar sendiri 
telah pun mengutuskan surat kepada Ketua Setiausaha Kementerian Ekonomi pada Jun 2025 
bagi menyatakan bahawa projek ini merupakan Wishlist Kerjaan Negeri Johor untuk projek 
Rolling Plan Satu (RP1) Rancangan Malaysia ke Tiga Belas (RMKe-13). Namun begitu buat 
masa ini masih belum ada maklumat berkenaan kelulusan projek ini untuk dilaksanakan dan 
kerajaan negeri akan sentiasa berusaha keras bagi memastikan projek ini dapat dilaksanakan 
lebih awal dari perancangan yang telah ditetapkan. 
 



SUKJ.(DN).BIL:600-3/4/1 JLD. 21                                                  DEWAN NEGERI JOHOR 
 

SOALAN-SOALAN BERTULIS BAGI MESYUARAT KETIGA (BELANJAWAN 2026)  
BAGI PENGGAL PERSIDANGAN KEEMPAT DEWAN NEGERI JOHOR YANG KE-15 

MULAI PADA HARI KHAMIS, 13 NOVEMBER 2025 HINGGA 21 NOVEMBER 2025 
 

UNIT DEWAN,  
PEJABAT JURUTULIS DEWAN NEGERI JOHOR 
NOV 2025 (ariff) 

178 
 
 
 

YB TUAN WONG BOR YANG  (SENAI)  
SOALAN B133  
 
Apa status terkini tentang perancangan membina Klinik Kesihatan Jenis 2 di Taman Mewah 
Senai diatas tapak PTD105166? Adakah status masih sama dengan status pada tahun 2020, 
iaitu masih belum ada keputusan oleh Pejabat Tanah dan Galian Johor selama 5 tahun?  
 
JAWAPAN YB TUAN LING TIAN SOON 
 
Isu kesesakan di fasiliti kesihatan di daerah Kulai adalah dalam perhatian. Dengan 
pertambahan jumlah penduduk dan kekurangan bilangan dan akses kepada fasiliti kesihatan, 
Jabatan Kesihatan Negeri Johor melalui Kementerian Kesihatan Malaysia telah merancang 
untuk mewujudkan beberapa fasiliti kesihatan baharu untuk menampung keperluan kesihatan 
penduduk di daerah Kulai, antaranya membina sebuah klinik kesihatan jenis 2 baharu di 
PTD114861, di Bandar Putra, Mukim Senai dengan keluasan tanah 10 ekar dan sebuah klinik 
kesihatan jenis 2 baharu di PTD105166 di Taman Mewah, Senai, dengan keluasan tanah 
2.0195 hektar atau 4.99 ekar. 
 
Untuk status pemberimilikan tanah bagi tujuan membina sebuah klinik kesihatan jenis 2 
baharu di PTD105166 di Taman Mewah, Senai, permohanan pemberimilikan tanah kerajaan 
telah dihantar oleh JKPTG Persekutuan ke Pejabat Tanah Daerah Kulai pada 19 Februari 
2020. Lanjutan itu, Pejabat Tanah Daerah Kulai telah susulkan permohonan tersebut dengan 
ulasan dan perakuan oleh ke PTG Johor pada 21 September 2020. Surat sonsongan dari 
Pejabat Tanah Daerah Kulai ke PTG Johor juga telah disusulkan pada 2 Julai 2023. 
Permohonan peruntukan melalui RMK13 untuk pembinaan fasiliti baharu klinik kesihatan jenis 
2 ini akan dijalankan selepas pemberimilikan tanah kerajaan ini selesai. 

YB TUAN HAHASRIN BIN HASHIM  (PANTI)  
SOALAN B134  
 
Senaraikan secara spesifik potensi program di bawah JS-SEZ yang boleh diambil bahagian 
oleh warga luar bandar khususnya dari DUN Panti.  
 
JAWAPAN YB TUAN LEE TING HAN 
 
Selaras dengan hasrat kerajaan negeri untuk memastikan manfaat Johor-Singapore Special 
Economic Zone (JS-SEZ) dapat dirasai secara menyeluruh oleh seluruh rakyat Johor, pelbagai 
inisiatif telah digerakkan bagi memperkukuh penyertaan usahawan tempatan, memperkasa 
bakat Johor, serta memperluas peluang ekonomi rakyat di pelbagai daerah. 
 
Antara program dan inisiatif utama yang sedang dilaksanakan termasuk: 
 

1. Program Keusahawanan oleh Perbadanan Usahawan Johor Sdn. Bhd. (PUJB) 
PUJB telah memperkenalkan beberapa skim dan program pembangunan usahawan 
termasuk program BR Johor Niaga, Simposium Antarabangsa Johor Global 2025, bagi 
melahirkan lebih ramai usahawan baharu dan meningkatkan daya saing PMKS tempatan. 
Melalui kerjasama strategik bersama institusi kewangan seperti Maybank dan Bank Rakyat, 
usahawan Johor turut menerima akses kepada kemudahan pembiayaan, latihan 
perniagaan, serta bimbingan digitalisasi. 
 

2. Pembangunan Bakat melalui Johor Talent Development Council (JTDC) 
JTDC memainkan peranan penting dalam menyelaras program talent upskilling and 
reskilling yang sejajar dengan keperluan industri JS-SEZ. Antara inisiatif yang dijalankan 
termasuk program latihan teknikal berasaskan industri (TVET), train and place bersama 
syarikat multinasional, serta kerjasama strategik dengan institusi pengajian tinggi seperti 
Universiti Teknologi Malaysia (UTM), bagi memastikan tenaga kerja tempatan bersedia 
mengisi peluang pekerjaan berkemahiran tinggi. 
 

3. Program Pembangunan Rantaian Bekalan Industri oleh MIDA 
MIDA bekerjasama dengan pemain industri dan agensi seperti BEYOND4 bagi membantu 
PMKS tempatan menjadi pembekal dalam rantaian bekalan syarikat multinasional yang 
beroperasi di bawah JS-SEZ. Inisiatif ini bukan sahaja meningkatkan kapasiti pengeluaran 
tempatan, tetapi juga membina keupayaan teknikal dan pensijilan antarabangsa kepada 
pengusaha tempatan. 
 

4. Inisiatif Perlindungan Sosial dan Penempatan Semula Pekerjaan oleh PERKESO 
PERKESO turut memainkan peranan melalui program Employment Insurance System 
(EIS), MyFutureJobs, dan National Placement Centre, bagi membantu pencari kerja 
mendapat peluang baharu yang sejajar dengan keperluan industri semasa. Program Career 
Carnival Johor yang dianjurkan bersama kerajaan negeri juga menjadi platform penting 
untuk mempertemukan majikan dan tenaga kerja tempatan, termasuk dari kawasan luar 
bandar. 

 
Melalui pelbagai usaha ini, Kerajaan Negeri Johor berhasrat memastikan pembangunan di 
bawah JS-SEZ benar-benar bersifat inklusif bukan hanya memacu pertumbuhan ekonomi di 
wilayah selatan Johor, tetapi turut memperluas peluang pekerjaan, keusahawanan, dan 
pembangunan modal insan untuk seluruh rakyat Johor. 

YB TUAN HAHASRIN BIN HASHIM  (PANTI)  
SOALAN B135  
 
Senaraikan dana atau geran sama ada peringkat negeri atau pusat yang boleh dimohon untuk 
memulakan penglibatan dalam industri ternakan dalam skala kecil dan permulaan.  
 
JAWAPAN YB DATO’ ZAHARI BIN SARIP 
 
Jabatan Perkhidmatan Veterinar tidak menyediakan dana atau geran bagi permulaan projek 
namun jabatan menyediakan khidmat nasihat kepada penternak yang baru ingin menceburi 
bidang penternakan ini. Pihak Jabatan Perkhidmatan Veterinar juga menyediakan pelbagai 
kursus berkaitan industri ternakan yang boleh dimanfaatkan oleh individu yang berminat untuk 
memulakan dan menceburi bidang penternakan. 
 
Jika ingin memohon geran/bantuan di bawah Jabatan Perkhidmatan Veterinar, penternak/ 
usahawan  perlu memulakan dan mempunyai pengalaman terlebih dahulu. Antara geran yang 
disediakan adalah: 
 

1- Program Rezeki Ternak: Geran padanan untuk membeli induk ruminan dengan nisbah 
10:90 (pemohon membiayai 10%, JPV 90%). 

2- Program High Impact Product (HIP): Geran kewangan untuk usahawan menaik taraf 
produk mereka menjadi lebih inovatif dan berkualiti tinggi. 

3- Program Projek Insentif Galakan Peningkatan Produktiviti (PIKK): Bantuan untuk 
meningkatkan kadar kelahiran ternakan ruminan bagi menyokong bekalan daging 
tempatan. 

4- Program Pembangunan Industri Tenusu Negara: Bantuan untuk meningkatkan 
produktiviti dan kualiti susu tempatan.  

 
Selain itu di bawah Kementerian Pertanian & Keterjaminan Makanan, Program Pembangunan 
Industri Ruminan Negara di bawah RMK-13 (2026–2030) memberi tumpuan kepada usaha 
meningkatkan pengeluaran daging tempatan melalui pendekatan bersepadu yang diselaras 
oleh Jabatan Perkhidmatan Veterinar.  
 
Antara komponen utama ialah Program Pengganda 30, yang mensasarkan pembangunan 
ladang pengganda melibatkan bantuan induk dan pejantan berkualiti bagi tujuan pembiakan. 
Program ini dilaksanakan melalui konsep imbuh balik 90:10 dengan kerjasama Agrobank, 
meliputi kawasan padang ragut, TKPM, TKPR, tanah kerajaan, integrasi sawit dan kawasan 
persendirian.  
 
Selain itu, Program Peningkatan Ruminan Kecil (PPRK) turut memberi insentif kepada 
penternak semi komersial dan komersial untuk meningkatkan populasi kambing dan bebiri 
sehingga 506,289 ekor menjelang 2030, selain memastikan penternak mencapai pendapatan 
kasar sekurang-kurangnya RM4,000 sebulan. Program ini menggunakan konsep imbuh balik 
80:20, merangkumi sokongan perolehan ternakan, peralatan ladang, infrastruktur, serta input 
penternakan. Semua pemohon perlu memenuhi syarat kelayakan seperti pengalaman 
minimum tiga tahun, ladang berdaftar dengan DVS, kawasan ternakan yang sah dan 
infrastruktur mencukupi.  

Proses permohonan melibatkan verifikasi teknikal, lawat siasat, pembentangan jawatankuasa, 
perjanjian pelaksanaan, perolehan, dan pembayaran imbuh balik oleh Agrobank sebelum 
pemantauan KPI dibuat oleh DVS.  
 
Secara keseluruhannya, RMK-13 disasarkan meningkatkan kadar SSR daging kepada 50% 
menjelang 2030, di samping memperkukuh pembangunan industri penternakan negara secara 
mampan dan berdaya saing. 

YB TUAN HAHASRIN BIN HASHIM  (PANTI)  
SOALAN B136  
 
Senaraikan program khas bagi golongan berumur 50 tahun ke atas yang ingin bekerja semula 
yang mungkin disebabkan berhenti kerja sebelum ini atas pelbagai sebab.  
 
JAWAPAN YB TUAN AZNAN BIN TAMIN 
 
Untuk makluman, Kerajaan Negeri melalui kerjasama dengan Pembangunan Sumber Manusia 
Berhad (HRD Corp) di bawah Kementerian Sumber Manusia, sentiasa memastikan setiap 
majikan yang tertakluk di bawah Akta Pembangunan Manusia Berhad 2001 [Akta 612] 
melaksanakan pelbagai langkah bagi memastikan program khas bagi golongan warga emas 
dan pesara yang berminat untuk bekerja semula atau menjana pendapatan tambahan. 
 
Langkah-langkah bagi memastikan HRD Corp menjalankan program-program secara aktif 
melalui inisiatif-inisiatif ini. Berikut adalah beberapa skim-skim utama yang sedia ada di HRD 
Corp bagi membolehkan majikan dapat menawarkan dan mengenalpasti golongan pekerja 
yang kehilangan pekerjaan, golongan B40, pekerja OKU, pesara dan warga emas untuk 
meningkatkan peningkatan Kemahiran bagi golongan ini. 
 

(a) Program Latihan MADANI (PLM)  
Skim ini ditubuhkan sebagai inisiatif khas di bawah Bajet 2024, untuk memperkasakan 
komuniti yang terkesan contohnya pekerja yang kehilangan kerja, golongan B40, pekerja OKU, 
pesara / warga emas, bekas banduan serta perusahaan mikro-kecil. Skop ini meliputi latihan 
semula dan peningkatan kemahiran (“reskilling & upskilling”) bagi kumpulan sasar tersebut.  
 

(b) Recognition of Prior Experiential Learning (RPEL)  
Skim yang membolehkan individu yang mempunyai pengalaman kerja atau tidak formal 
(contohnya pekerja dengan tahap pendidikan rendah / menengah) untuk diiktiraf kemahiran 
mereka melalui standard yang ditetapkan oleh Jabatan Pembangunan Kemahiran (JPK) dan 
mendapat sijil kemahiran. Bantuan kewangan sebanyak RM2.4 juta bagi menyokong 
pengiktirafan kemahiran sedia ada pekerja. Sehingga kini, seramai 1,835 pelatih telah 
menyertai program ini bagi meningkatkan kebolehpasaran dan mobiliti kerjaya mereka. 
 

(c) Seniors Back in Action (SEBA)  
SEBA direka untuk memperkasa warga emas dan pesara malaysia berusia 60 tahun ke atas 
dengan membekalkan mereka kemahiran berteknologi tinggi yang relevan. Program ini 
membolehkan mereka kembali ke pasaran kerja melalui peranan bermakna yang 
memanfaatkan pengalaman sedia ada atau meneroka bidang keusahawanan. SEBA 
menggalakkan pembelajaran sepanjang hayat dan memupuk kebergantungan kewangan, 
memastikan warga emas terus menyumbang secara aktif kepada ekonomi moden sambil 
meningkatkan kualiti hidup mereka.  
 
Bantuan kewangan sebanyak RM10.5 juta dan 2,710 pelatih yang produktif telah menyertai 
latihan semula dan telah berjaya memperoleh pekerjaan semula atau menjalankan aktiviti 
keusahawanan komuniti secara fleksibel, dengan sokongan majikan tempatan dan agensi 
negeri.  
 
Ianya salah satu langkah bagi meningkatkan kemahiran dan pengetahuan warga emas bagi 
membantu mereka memperoleh peluang pekerjaan yang produktif.  



SUKJ.(DN).BIL:600-3/4/1 JLD. 21                                                  DEWAN NEGERI JOHOR 
 

SOALAN-SOALAN BERTULIS BAGI MESYUARAT KETIGA (BELANJAWAN 2026)  
BAGI PENGGAL PERSIDANGAN KEEMPAT DEWAN NEGERI JOHOR YANG KE-15 

MULAI PADA HARI KHAMIS, 13 NOVEMBER 2025 HINGGA 21 NOVEMBER 2025 
 

UNIT DEWAN,  
PEJABAT JURUTULIS DEWAN NEGERI JOHOR 
NOV 2025 (ariff) 

183 
 
 
 

 
1. Membekalkan warga emas dan pesara dengan kemahiran serta pengetahuan untuk 

memanfaatkan pengalaman dan kepakaran mereka dalam meneroka peluang penjanaan 
pendapatan.  
 

2. Mengurangkan beban kewangan warga emas dan pesara melalui inisiatif sosial yang 
berkesan bagi menggalakkan penjanaan pendapatan dan peluang pekerjaan.  
 

3. Memberi kesedaran dan meningkatkan kesiapsiagaan komuniti untuk menerima semula 
warga emas dan pesara ke dalam tenaga kerja.  

 
Ini bermaksud memperluas akses kepada peluang pembelajaran dan pembangunan kepada 
semua lapisan masyarakat serta memastikan tiada siapa yang ketinggalan. Sebagai penjaga 
aspirasi pembangunan modal insan negara, adalah menjadi tanggungjawab HRD Corp untuk 
menyokong Malaysia dalam mencapai aspirasi tersebut.  
 
Dengan adanya program-program seperti ini ianya dapat merealisasikan matlamat dalam 
memastikan pelaksanaan dapat dijalankan dengan berkesan pada masa kini dan akan datang.  
 
Untuk makluman Ahli-Ahli Dewan Yang Mulia ini juga, berdasarkan statistik daripada 
PERKESO dari tempoh Januari hingga 31 Oktober 2025, seramai 4,668 pekerja telah 
dilaporkan kehilangan pekerjaan di negeri Johor. Daripada jumlah tersebut, seramai 1,101 
orang terdiri daripada pekerja yang berusia 50 tahun ke atas. Dalam tempoh yang sama, rekod 
Portal MYFutureJobs mencatatkan sebanyak 868 penempatan pekerjaan telah ditawarkan 
kepada pekerja yang berumur 50 tahun dan ke atas di negeri Johor. Sektor yang tertinggi 
mengambil pekerja golongan ini adalah sektor Pembuatan iaitu seramai 378 orang, diikuti 
sektor Perdagangan Borong dan Runcit iaitu seramai 96 orang dan sektor Aktiviti 
Perkhidmatan Lain, seramai 74 orang.  
 
Pelbagai inisiatif yang dilaksanakan oleh PERKESO dan Kerajaan Negeri di bawah LINDUNG 
Kerjaya agar golongan ini boleh terus kekal menyumbang kepada peningkatan produktiviti 
negara melalui penyertaan mereka dalam tenaga kerja, bidang dan jenis pekerjaan yang 
bersesuaian serta berpotensi, sekaligus mengekalkan taraf pendapatan isi rumah. Antaranya; 
 
i. Program Profiling khusus untuk warga emas bagi mengenal pasti latar belakang 

pendidikan, kemahiran, pengalaman kerja dan minat mereka. Maklumat ini seterusnya 
digunakan untuk memadankan mereka dengan peluang pekerjaan yang sesuai, sekali gus 
membantu mereka kekal aktif dalam pasaran kerja. 
 

ii. Program Perkhidmatan Pekerjaan yang bersasar untuk membantu warga emas 
mendapatkan peluang penempatan pekerjaan. Berdasarkan statistik PERKESO bagi 
tahun 2024 sehingga 31 Oktober 2025, sebanyak 58 program karnival kerjaya dan 
temuduga mingguan berfokuskan golongan ini telah dianjurkan di seluruh negara 
termasuk di negeri Johor dan seramai 215 individu telah berjaya ditempatkan dalam 
pekerjaan. 
 

iii. Program kebolehpasaran pekerjaan bagi meningkatkan keyakinan pencari kerja termasuk 
warga emas untuk kembali bekerja, memastikan pekerjaan yang ditawarkan sesuai 
dengan tahap kemampuan dan pengalaman sedia ada seperti penganjuran karnival 

kerjaya, sesi kaunseling kerjaya, klinik penulisan resume, bengkel persediaan temuduga 
dan program padanan kerja yang disesuaikan dengan keperluan warga emas. 
 

iv. Program advokasi majikan dilaksanakan melalui kerjasama strategik dengan pelbagai 
pihak bagi menyokong kebolehpasaran golongan warga emas dengan merangkumi sesi 
libat urus bersama majikan untuk meningkatkan kesedaran tentang nilai dan potensi 
sumbangan warga emas dalam tenaga kerja, selain menyediakan khidmat nasihat 
berkaitan amalan kerja fleksibel yang lebih mesra kepada golongan ini. 
 

v. Kerjasama strategik dengan rakan industri dan pihak berkepentingan terutama dalam 
sektor perkhidmatan dan peruncitan seperti Mydin Mohamed Holdings Berhad (Mydin) 
dan KK Super Mart. 

 
Di bawah Belanjawan 2024 yang lalu, KESUMA melalui PERKESO telah melaksanakan 
Program Daya Kerjaya 2.0 yang merupakan program membabitkan penempatan pekerjaan 
bagi kumpulan sasar dalam kalangan golongan mudah terjejas seperti warga emas, pesara, 
bekas banduan dan Orang Kurang Upaya (OKU) mendapatkan pekerjaan dan gaji dengan 
nilai yang lebih tinggi. Insentif khas ini adalah sebanyak RM1,500 sebulan selama 6 bulan 
untuk majikan yang mengambil pekerja daripada kumpulan sasar ini. Berdasarkan statistik 
PERKESO sepanjang tahun 2024, seramai 1,421 warga emas di negeri Johor telah mendapat 
pekerjaan di bawah program ini yang melibatkan sebanyak 759 majikan dengan pengesyoran 
jumlah bayaran insentif sebanyak RM6.63 juta. 
 
Sekian, terima kasih. 

YB TUAN CHEW CHONG SIN  (MENGKIBOL)  
SOALAN B137  
 
Apakah status  dan berapa kos pembinaan semula Gerai MPK Jalan Panggung Kluang yang 
mempunyai nilai sejarah 40 lebih tahun, dan menjadi perhatian warga Kluang yang telah 
diserah oleh MPK kepada KPRJ untuk perlaksanaan?   
 
JAWAPAN YB DATO’ HAJI MOHD. JAFNI BIN MD. SHUKOR 
 
Tender bagi kerja-kerja berkenaan telah ditutup pada 5 November 2025 dengan anggaran kos 
keseluruhan berjumlah RM3 juta. Proses penilaian tender sedang dijalankan sebelum 
pelantikan kontraktor dibuat mengikut tatacara perolehan yang ditetapkan. 

YB TUAN CHEW CHONG SIN  (MENGKIBOL)  
SOALAN B138  
 
Kos perubatan sakit jantung yang tinggi membebankan pesakit  B40 dan M40. Bolehkah 
kerajaan membina Institut Jantung Johor seperti kerajaan negeri Sarawak, atau menyediakan 
dana khas subsidi sehingga 80% kepada rakyat Johor yang layak di hospital GLC seperti 
KPJ?  
 
JAWAPAN YAB MENTERI BESAR 

YB TUAN CHEW CHONG SIN  (MENGKIBOL)  
SOALAN B139  
 
Bersempena Tahun Melawat Johor 2026, apakah kerajaan negeri ada merancang untuk 
membaikpulih fasiliti di Gunung Lambak yang telah banyak rosak seperti gazebo, jambatan 
gantung dan bolehkah ia dimasukkan dalam Bajet Johor 2026?    
 
JAWAPAN YAB MENTERI BESAR 
 
Untuk makluman Ahli Yang Berhormat, Kerajaan Negeri Johor melalui Pejabat Menteri Besar 
Johor telah memperuntukkan sejumlah RM1.5 juta dalam Belanjawan Johor 2026 bagi 
melaksanakan kerja-kerja naik taraf kemudahan awam di Eco Resort Gunung Lambak. 
Peruntukan ini merangkumi: 

• Naik taraf tandas awam; 
• Naik taraf jambatan gantung; 
• Naik taraf sistem lampu dan pencahayaan; serta 
• Naik taraf alat permainan kanak-kanak. 

YB TUAN CHEW CHONG SIN  (MENGKIBOL)  
SOALAN B140  
 
Apakah perkembangan program ACCA dan ICAEW kerajaan negeri melalui JTDC, untuk 
melahirkan 600 akauntan profesional untuk anak-anak Johor, adakah ia masih terhad kepada 
pelajar bumiputra sahaja?  
 
JAWAPAN YB TUAN AZNAN BIN TAMIN 
 
1. Bagi makluman Ahli Yang Berhormat, perkembangan pelaksanaan program ACCA dan 

ICAEW di bawah inisiatif Kerajaan Negeri Johor melalui Johor Talent Development 
Council (JTDC) bagi tahun 2025 telah berjalan dengan baik dan telah menamatkan 
pengambilan bagi kohort pertama.  
 

2. Setakat ini, seramai 56 orang peserta telah berdaftar dan sedang menjalani program 
tersebut. Tahun 2025 merupakan tahun pertama pelaksanaan program ini di negeri Johor, 
dan tumpuan utama diberikan kepada usaha hebahan dan promosi awal kepada pelbagai 
peringkat, termasuk guru-guru, kaunselor dan pelajar sekolah menengah di semua daerah 
di Johor, bagi memperkenalkan laluan profesional dalam bidang perakaunan. 
 

3. Dari segi kelayakan penyertaan, program ini pada masa ini terhad kepada peserta 
Bumiputera, namun ia tidak dihadkan hanya kepada anak jati Johor semata-mata. 
Penyertaan adalah terbuka kepada semua rakyat Malaysia berstatus Bumiputera yang 
menetap di Johor dan berhasrat membina kerjaya profesional dalam bidang perakaunan.  
 

4. Kerajaan Negeri melalui JTDC akan terus menilai keberkesanan program ini dan meneliti 
peluang bagi memperluaskan penyertaan pada masa hadapan, selaras dengan sasaran 
melahirkan 600 akauntan profesional anak Johor dalam tempoh beberapa tahun akan 
datang. 

YB TUAN HAJI ABDUL AZIZ BIN TALIB  (MAHARANI)  
SOALAN B141  
 
Apakah status terkini berhubung isu bangunan MPM di hentian teksi Maharani Muar yang 
telah disewakan kepada Persatuan Pemandu Teksi dan Kereta Sewa Maharani?   
 
JAWAPAN YB DATO’ HAJI MOHD. JAFNI BIN MD. SHUKOR 
 
Beberapa jabatan dalaman Majlis Perbandaran Muar (MPM) iaitu Jabatan Pembangunan, 
Perancangan dan Landskap, Jabatan Penguatkuasaan serta Bahagian Pesuruhjaya 
Bangunan, yang sebelum ini beroperasi di Kompleks Pekan Rabu, Jalan Maharani, telah 
berpindah ke bangunan baharu MPM yang terletak di Jalan Pintasan, Muar. Operasi di 
bangunan baharu tersebut telah bermula sepenuhnya pada 01 Julai 2025. 
 
Bangunan lama yang ditinggalkan kini sedang melalui kerja-kerja pembersihan dan 
penyelarasan status aset alih yang digunakan oleh MPM sebelum ini. Setelah kerja-kerja 
tersebut selesai, MPM akan membuka tawaran penyewaan kepada pemohon yang berminat 
untuk menyewa bangunan tersebut, seperti mana yang telah dilaksanakan bagi Pejabat 
Bangunan Lama MPM sebelum ini. 
 
Selain itu, sebelum ini terdapat penyewa kaunter tiket daripada Pakatan Pemandu Teksi dan 
Kereta Sewa di Kompleks Pekan Rabu, Jalan Maharani. Namun, pihak tersebut telah 
memohon pembatalan penyewaan. Sehubungan itu, MPM akan melaksanakan proses 
penamatan penyewaan dan seterusnya membuka tawaran iklan bagi pengisian kaunter tiket 
berkenaan. 

YB TUAN HAJI ABDUL AZIZ BIN TALIB  (MAHARANI)  
SOALAN B142  
 
Apakah kriteria dan pertimbangan utama yang digunakan oleh Kerajaan Negeri dalam 
meluluskan pembinaan atau peluasan kawasan perkampungan baharu Cina yang terletak 
berhampiran atau di dalam kawasan kampung Melayu, bagi memastikan keharmonian dan 
keseimbangan sosial terus terpelihara?  
 
JAWAPAN YAB MENTERI BESAR 
 
Untuk makluman Ahli Yang Berhormat, pembinaan atau peluasan mana-mana kawasan 
perkampungan baharu Cina di Johor tidak dibuat secara sewenang-wenangnya. Setiap 
permohonan tertakluk kepada undang-undang, peraturan perancangan fizikal, semakan status 
tanah, serta pertimbangan keselamatan dan keharmonian sosial. 
 
Kerajaan Negeri ingin memperjelaskan bahawa tanah Rizab Melayu tidak terlibat dalam 
proses ini. Sebarang pembangunan kampung baharu Cina hanya dipertimbangkan di atas 
tanah pegangan bebas dan mestilah selaras dengan Rancangan Tempatan, Rancangan 
Struktur Negeri dan garis panduan PBT. 
 
Bagi permohonan baharu, Pejabat Daerah akan membuat penilaian teliti termasuk faktor 
kepadatan penduduk, kesesuaian lokasi dan keperluan penduduk setempat. Hanya selepas 
penilaian ini selesai, barulah permohonan dipanjangkan ke Setiausaha Kerajaan Johor dan 
seterusnya ke Kementerian Perumahan dan Kerajaan Tempatan (KPKT) untuk proses 
pengiktirafan rasmi. 
Kerajaan Negeri juga memastikan tidak berlaku pertindihan peruntukan atau persaingan 
antara kampung Melayu dan kampung baharu Cina, kerana saluran peruntukan adalah 
berbeza: 

• Kampung Melayu melalui KKDW, 

• Kampung Baharu Cina melalui KPKT. 
 
Pada masa sama, pentadbiran kedua-dua kampung ini dikendalikan melalui Pejabat Daerah 
dan Penghulu, bagi memastikan setiap isu yang timbul dapat ditangani secara harmoni dan 
profesional, tanpa menjejaskan hubungan antara komuniti. 
 
Secara keseluruhan, komitmen Kerajaan Negeri adalah jelas: apa sahaja keputusan 
melibatkan pembangunan kampung baharu Cina mesti menjaga keharmonian, keseimbangan 
sosial dan kepentingan semua masyarakat Johor, selaras dengan agenda Maju Johor yang 
inklusif dan bersifat permuafakatan. 
 
Sekian, terima kasih. 

YB TUAN HAJI ABDUL AZIZ BIN TALIB  (MAHARANI)  
SOALAN B143  
 
Adakah Kerajaan Negeri bercadang untuk menubuhkan sebuah Pusat Transformasi Bandar 
(UTC) yang berkelompok di daerah Muar bagi memudahkan urusan masyarakat setempat 
berkaitan JPJ, Imigresen, JPN dan agensi kerajaan lain yang berkenaan?   
 
JAWAPAN YAB MENTERI BESAR 
 
Untuk makluman Ahli Yang Berhormat, Kerajaan Negeri mengambil maklum bahawa 
penubuhan sebuah Pusat Transformasi Bandar (UTC) di daerah Muar berpotensi 
mempertingkatkan akses rakyat kepada perkhidmatan agensi kerajaan secara lebih 
menyeluruh dan berpusat. Keperluan ini juga telah mendapat maklum balas positif daripada 
masyarakat setempat. 
 
Walau bagaimanapun, cadangan tersebut perlu dikaji secara menyeluruh bagi memastikan ia 
memenuhi fungsi, kos keberkesanan serta objektif penubuhan UTC sebagaimana yang 
ditetapkan di peringkat persekutuan. Penubuhan UTC merupakan inisiatif yang berada di 
bawah penyelarasan Kementerian Kewangan, dan sebarang cadangan pembangunan perlu 
dirujuk serta diperhalusi bersama kementerian berkenaan bagi pertimbangan lanjut. 
 
Kerajaan Negeri akan terus bekerjasama dengan pihak berkaitan bagi memastikan apa jua 
keputusan yang diambil adalah selaras dengan keperluan rakyat serta kemampuan 
pelaksanaan yang mampan. 

YB TUAN HAJI ABDUL AZIZ BIN TALIB  (MAHARANI)  
SOALAN B144  
 
Adakah hakisan tanah yang berlaku di sekitar pantai Parit Kassim, Parit Jawa, Parit Penyengat 
dan Seri Menanti akibat kesan daripada penambakan tanah Projek Maharani Energy Gateway 
dan adakah pihak kerajaan mempunyai kajian tentang kesan kepada alam hasil projek ini?
  
JAWAPAN YB TUAN IR. TS.  MOHAMAD FAZLI BIN MOHAMAD SALLEH 
 
Untuk makluman Yang Berhormat, pihak JPS Johor sentiasa memantau keadaan garis pantai 
di kawasan Parit Kassim, Parit Jawa, Parit Penyengat dan Seri Menanti, terutamanya selepas 
merujuk kepada mesyuarat laporan tapak Projek Penambakan Tanah Maharani Energy 
Gateway (MEG). 
 
Berdasarkan pemerhatian dan penilaian semasa oleh pihak JPS Johor, kejadian hakisan yang 
berlaku di kawasan tersebut tidak dapat dikaitkan secara langsung dengan aktiviti 
penambakan tanah projek MEG, memandangkan jarak antara kawasan penambakan dengan 
lokasi hakisan agak jauh dan mempunyai keadaan hidrodinamik yang berbeza dan sebelum 
apa jua pembangunan dilaksanakan, kajian terlebih dahulu telah dilaksanakan sebelum 
mendapatkan kelulusan dari setiap agensi. 
 
Namun begitu, pihak Jabatan mengambil maklum bahawa sebarang pembangunan berskala 
besar di kawasan pesisir akan berpotensi mengubah corak aliran arus dan ombak, yang 
secara tidak langsung boleh memberi kesan kepada keseimbangan semula jadi pantai 
bersebelahan. 
 
Oleh itu, pihak pemaju projek MEG perlu menyediakan Laporan Penilaian Impak Alam Sekitar 
(EIA) yang meliputi kajian terperinci terhadap aspek hakisan dan pemendapan pantai, 
termasuk pelan mitigasi bagi mengawal sebarang kesan negatif terhadap alam sekitar. 
 
Pihak Jabatan bersama Jabatan Alam Sekitar (JAS) turut terlibat dalam pemantauan berkala 
terhadap pelaksanaan langkah-langkah mitigasi tersebut bagi memastikan ia mematuhi syarat-
syarat yang ditetapkan dalam kelulusan EIA. 
 
Secara keseluruhannya, kerajaan melalui JPS akan terus memantau perubahan garis pantai di 
sekitar Parit Kassim, Parit Jawa, Parit Penyengat dan Seri Menanti serta akan melaksanakan 
kajian tambahan sekiranya didapati terdapat perubahan ketara terhadap corak hakisan yang 
berpotensi menjejaskan keselamatan dan infrastruktur sedia ada. 

YB TUAN HAJI ABDUL AZIZ BIN TALIB  (MAHARANI)  
SOALAN B145  
 
Adakah kerajaan mempunyai perancangan untuk membina sebuah sekolah agama diatas 
tanah bernombor Lot 23782 di Parit Perupok Jalan Joned yang telah diwakafkan kepada 
MAINJ memandangkan Sekolah Agama Seri Jong sudah tidak boleh menampung kemasukan 
pelajar-pelajar baru disebabkan pertambahan taman-taman perumahan.  
 
JAWAPAN YB TUAN HAJI MOHD FARED BIN HAJI MOHD KHALID 
 
Kerajaan melalui Bahagian Pendidikan Islam (BPI), Jabatan Agama Islam Negeri Johor 
mengambil maklum akan keperluan penambahan kemudahan bagi menampung peningkatan 
jumlah murid di Sekolah Agama Seri Jong. Berdasarkan unjuran statistik murid bagi tahun 
2021 hingga 2025, didapati berlaku trend peningkatan yang berterusan dalam bilangan murid, 
sehingga pihak sekolah terpaksa mengehadkan pengambilan pelajar baharu bagi 
menyesuaikan dengan kapasiti bilik darjah sedia ada. Sebagai langkah awal, satu  unit kelas 
kekal dan dua unit kelas separa kekal telah siap dibina serta mula digunakan pada Februari 
2025. Walau bagaimanapun, kemudahan tersebut hanya mampu menampung sekitar 30 
hingga 35 orang murid bagi setiap kelas dan masih belum mencukupi untuk menampung 
keseluruhan keperluan akan datang.  
 

 
 
Berdasarkan perbincangan dalam Mesyuarat Tindakan DUN Maharani Bil. 1/2025, perkara 
yang turut dibincangkan adalah cadangan untuk membina sekolah baharu di atas tanah wakaf 
bernombor Lot 23782 di Parit Perupok Jalan Joned di kawasan Parit Sakai, namun hasil 
semakan mendapati laluan tanah tersebut agak sempit dan tidak sesuai untuk pembangunan 
sekolah baharu. Oleh itu, Pengerusi JPKD Maharani telah mencadangkan agar Sekolah 
Agama Seri Jong dinaik taraf kepada dua atau tiga tingkat sebagai langkah jangka pendek 
untuk menampung pertambahan pelajar. 

Walau bagaimanapun, mengambil kira faktor keterbatasan keluasan tapak sekolah sedia ada, 
Pejabat Pendidikan Islam Daerah (PPID) Muar juga telah mengambil inisiatif mencadangkan 
pembinaan sebuah sekolah agama baharu di kawasan sekitar Parit Keroma, Jalan Abdul 
Rahman atau Jalan Junid bagi menampung kepesatan pembangunan taman-taman 
perumahan di kawasan berkenaan. Sehingga kini, PPID Muar sedang mendapatkan maklum 
balas daripada Majlis Agama Islam Johor (MAINJ) Daerah Muar bagi mengenal pasti tanah 
wakaf yang sesuai untuk dicadangkan sebagai tapak sekolah baharu tersebut. 

YB DATO’ ZULKURNAIN BIN HAJI KAMISAN  (SRI MEDAN)  
SOALAN B146  
 
Apakah status cadangan bagi susur keluar lebuh raya (exit) Tol Sri Medan yang dicadangkan 
dalam Dewan Negeri sesi pada 27 Nov 2024?   
 
JAWAPAN YB TUAN IR. TS.  MOHAMAD FAZLI BIN MOHAMAD SALLEH 
 
Untuk makluman Ahli Yang Berhormat, semua persimpangan bertingkat yang disenaraikan 
dalam Perjanjian Konsesi di Lebuhraya Utara Selatan di antara Kerajaan dan Projek 
Lebuhraya Usahasama Berhad (PLUS) telah pun siap dibina. Oleh yang demikian, cadangan 
pembinaan persimpangan baru di Lebuhraya Utara Selatan akan melibatkan implikasi 
kewangan kepada Kerajaan dan pelaksanaannya adalah tertakluk kepada kelulusan 
kewangan oleh Kerajaan Persekutuan. Berdasarkan situasi trafik semasa, tiada keperluan 
untuk pembinaan persimpangan yang baru kerana persimpangan sedia ada telah 
menyambungkan lebuh raya dengan bandar utama di sekitar. 
 
Sekian, terima kasih. 

YB DATO’ ZULKURNAIN BIN HAJI KAMISAN  (SRI MEDAN)  
SOALAN B147  
 
Pusat Pelupusan Sampah Bukit Payung telah beroperasi pada tahun ini. Dimaklumkan hak 
pembuangan sampah tidak termasuk kawasan Yong Peng, Sri Medan dan Parit Sulong. 
Mohon pihak kerajaan membenarkan kawasan berdekatan dibenarkan membuang sampah di 
pusat pelupusan sampah tersebut.  
 
JAWAPAN YB DATO’ HAJI MOHD. JAFNI BIN MD. SHUKOR 
 
Tapak Pelupusan Sanitari (TPS) Bukit Payong, Batu Pahat telah mula beroperasi pada tahun 
ini sebagai salah satu tapak pelupusan sanitari berpusat di bawah seliaan Jabatan 
Pengurusan Sisa Pepejal Negara (JPSPN). Tapak ini dibangunkan bagi menggantikan 
beberapa tapak pelupusan lama yang tidak lagi memenuhi piawaian sanitari, selain menjadi 
pusat pelupusan utama bagi daerah-daerah di zon tengah negeri Johor. 
 
Berdasarkan penetapan oleh JPSPN, buat masa ini TPS Bukit Payong hanya menerima sisa 
pepejal daripada kawasan perkhidmatan Batu Pahat, Simpang Renggam dan Kluang. 
Manakala bagi kawasan Labis dan Yong Peng, pembuangan sisa pepejal masih diteruskan di 
Tapak Pelupusan Sisa Pepejal Moakil, Labis. Penetapan ini dibuat bagi mengoptimumkan 
penggunaan fasiliti sedia ada di Moakil dan memanjangkan jangka hayat operasi tapak Bukit 
Payong yang baru dibuka. 
 
Walaupun kawasan seperti Sri Medan dan Parit Sulong belum disenaraikan sebagai kawasan 
penghantaran ke Bukit Payong pada fasa awal ini, perancangan untuk memperluas liputan 
kawasan pelupusan ke seluruh daerah Batu Pahat termasuk Yong Peng akan dilaksanakan 
secara berperingkat setelah kajian teknikal dan kapasiti operasi tapak selesai dilaksanakan 
oleh JPSPN bersama SWCorp dan SWM Environment Sdn. Bhd. 
 
Kerajaan Negeri sentiasa mengambil maklum keperluan Pihak Berkuasa Tempatan dan 
komuniti setempat dalam memastikan pengurusan sisa pepejal dijalankan dengan cekap dan 
kos efektif. Oleh itu, sebarang peluasan kawasan perkhidmatan ke TPS Bukit Payong akan 
dilaksanakan secara terancang dan terkawal, bagi memastikan operasi tapak berjalan secara 
mampan serta tidak menjejaskan jangka hayat fasiliti tersebut dalam jangka panjang. 

YB DATO’ ZULKURNAIN BIN HAJI KAMISAN  (SRI MEDAN)  
SOALAN B148  
 
Inisiatif yang dikenali sebagai Johor Wi-Fi ini mula diperkenalkan semasa era pentadbiran 
Datuk Seri Mohamad Khaled Nordin sebagai Menteri Besar Johor pada tahun 2015. Apakah 
kesinambungan inisiatif Johor wifi pada ketika ini?   
 
JAWAPAN YB TUAN IR. TS.  MOHAMAD FAZLI BIN MOHAMAD SALLEH 

YB DATO’ ZULKURNAIN BIN HAJI KAMISAN  (SRI MEDAN)  
SOALAN B149  
 
Terdapat ban kolam tadahan di Sri Medan yang berfungsi sebagai zon penampan banjir tetapi 
telah mengalami kerosakan dan perlu dibaikpulih. Adakah kerajaan negeri mempunyai  
perancangan membantu JPS bagi membaikpulih ban kolam tadahan air  di kawasan Sri 
Medan ini?   
 
JAWAPAN YB TUAN IR. TS.  MOHAMAD FAZLI BIN MOHAMAD SALLEH 
 
Untuk makluman Yang Berhormat Sri Medan, Ban Kolam Tadahan di Sri Medan yang 
dimaksudkan adalah benteng tanah (Separator Bund) yang telah dibina semasa Projek Johor 
Barat pada tahun 1980an. 
 
Untuk makluman, JPS Batu Pahat telah mengenalpasti beberapa kerosakan ban tersebut 
akibat banjir dan juga kerosakan akibat pembinaan untuk laluan kenderaan. 
 
Pada tahun 2025, JPS telah siap membaiki kerosakan ban dengan kos RM49,300.00 
menggunakan peruntukan penyelenggaraan negeri berdasarkan kepada penilaian beberapa 
kawasan yang kritikal. 
 
Walaubagaimanapun, JPS komited untuk memantau struktur ban tersebut dan memastikan 
ban berada dalam keadaan baik dan berfungsi seperti mana yang direkabentuk. 
 
MAKLUMAT TAMBAHAN: 
 
Tajuk Kerja : Kerja-Kerja Membaiki Kerosakan ‘Separator Bund’ Dan Kerja-Kerja Berkaitan Di 
Kawasan Saliran Chaah Baru, Batu Pahat, Johor.   
 
Kos : RM49,300.00 
 
Sumber peruntukan : Mengurus Negeri 
 
Tarikh Mula : 6 Jun 2025 
Tarikh Siap : 4 Julai 2025 
 
Untuk makluman Yang Berhormat Sri Medan, Kerajaan Negeri Johor sentiasa mengambil 
perhatian akan masalah tebing-tebing parit yang terjejas dan runtuh terutamanya akibat dari 
banjir besar pada tahun 2023 khususnya di kawasan DUN Sri Medan. 
 
Bagi menangani masalah ini, kerajaan negeri melalui Jabatan Pengairan dan Saliran (JPS) 
Batu Pahat telah mengenal pasti beberapa kawasan tebing-tebing parit yang terjejas yang 
memerlukan penyelenggaraan dan pembaikan. 
 
JPS telah menerima beberapa peruntukan tambahan bagi tujuan penyelenggaraan dan baik 
pulih sistem saliran serta pembaikan tebing. JPS Batu Pahat telah melaksanakan sebanyak 9 
kerja pembaikan yang dianggarkan sepanjang 150m dari tahun 2023 hingga kini bagi kawasan 
yang kritikal. 
 



SUKJ.(DN).BIL:600-3/4/1 JLD. 21                                                  DEWAN NEGERI JOHOR 
 

SOALAN-SOALAN BERTULIS BAGI MESYUARAT KETIGA (BELANJAWAN 2026)  
BAGI PENGGAL PERSIDANGAN KEEMPAT DEWAN NEGERI JOHOR YANG KE-15 

MULAI PADA HARI KHAMIS, 13 NOVEMBER 2025 HINGGA 21 NOVEMBER 2025 
 

UNIT DEWAN,  
PEJABAT JURUTULIS DEWAN NEGERI JOHOR 
NOV 2025 (ariff) 

199 
 
 
 

Kerajaan Negeri akan terus memantau keadaan ini dari semasa ke semasa bagi memastikan 
keselamatan penduduk dan kelancaran sistem saliran. 
 
MAKLUMAT TAMBAHAN 
 
 Senarai Projek Pembaikan Tebing Menggunakan Peruntukan Mengurus Negeri (B08 - SODO 
28000) 

TAHUN TAJUK KERJA TARIKH 
MULA 

TARIKH 
SIAP 

Kos (RM) 

2023 KERJA-KERJA KECEMASAN 
MEMBAIKI TEBING RUNTUH DAN 
KERJA BERKAITAN DI PT SULONG 
KANAN, SALIRAN SRI MEDAN, BATU 
PAHAT, JOHOR. 

20/7/2023 17/8/2023 49,950.00 

KERJA-KERJA KECEMASAN 
MEMBERSIHKAN SISA RUNTUHAN 
JETI PT SULONG AKIBAT BENCANA 
RIIBUT DAN DAN MEMBERSIH 
SALIRAN PT JAYUS 6 DI SKIM 
SALIRAN SRI MEDAN, BATU PAHAT, 
JOHOR 

15/6/2023 13/7/2023 19,900.00 

Jumlah Peruntukan Bagi Tahun 2023 69,850.00 

2024  KERJA-KERJA KECEMASAN 
MEMBAIKI APPROACH JAMBATAN 
MTB DI PT LAPIS NO 5 DAN 
MEMBAIKI RAILING DI PT LAPIS NO 
1 SERTA KERJA-KERJA BERKAITAN 
DI SKIM SRI MEDAN, BATU PAHAT, 
JOHOR. 
  

1/10/2024 28/10/2024 32,202.00 

  KERJA-KERJA KECEMASAN 
MEMBAIKPULIH RAILING DAN 
MEMBAIKI TEBING RUNTUH DAN 
KERJA-KERJA BERKAITAN DI PT 
RAJA AHMAD DAN PT JORAK 
SENAWI, SALIRAN PT SULONG DAN 
PT YAANI, BATU PAHAT, JOHOR 

29/4/2024 27/5/2024 35,507.00 

2024 KERJA-KERJA MEMBAIKI TEBING 
RUNTUH DAN KERJA-KERJA 
BERKAITAN DI PT ABDUL HADI, PT 
JEPUN, BATU 22 DAN PT RAJA 
AHMAD T/L2, SALIRAN PT SULONG 
DAN SIMPANG KANAN, BATU 
PAHAT, JOHOR  

28/10/2024 25/11/2024 49,900.00 

Jumlah Peruntukan Bagi Tahun 2024 177,609.00 

2025 KERJA - KERJA MEMBAIKI TEBING 
RUNTUH DI PT LAHAK T/L 26, PT 
JABONG T/L 9, PT ABD HADI, PT 
JORAK SENAWI T/L 36, PT 
BELEMAM T/L 23, DAN PT WAHAB 
T/L 70 DAN LAIN-LAIN KERJA 
BERKAITAN DI SALIRAN PT YAANI 
DAN PT SULONG, BATU PAHAT, 
JOHOR. 

10/7/2025 7/8/2025 49,550.34 

KERJA-KERJA KECEMASAN 
MEMBAIKI TEBING RUNTUH DI PT 
KANGKAR MERLIMAU, DAN 
MEMBERSIHKAN SALIRAN DI PT 
KANGKAR MERLIMAU, KG PT JALIL 
SERTA KERJA LAIN BERKAITAN DI 
DALAM SALIRAN SRI MEDAN, BATU 
PAHAT, JOHOR. 

22/5/2025 19/6/2025 35,340.00 

KERJA-KERJA KECEMASAN 
MEMBAIKI TEBING RUNTUH DI PT 
SULONG HULU KANAN SERTA 
KERJA LAIN BERKAITAN DI DALAM 
SALIRAN SRI MEDAN, BATU PAHAT, 
JOHOR. 

31/1/2025 28/1/2025 26,501.00 

KERJA-KERJA MEMBAIKI 
STRUKTUR 'APPROACH' JAMBATAN 
MTB DI PT JIDIN DAN MEMBAIKI 
'RAILING' ROSAK DI JAMBATAN MTB 
PT SIMIS SERTA KERJA BERKAITAN 
DI SKIM SRI MEDAN, BATU PAHAT, 
JOHOR. 

10/7/2025 7/8/2025 25,500.00 

Jumlah Peruntukan Bagi Tahun 2025 136,891.34 

SENARAI PROJEK 15200 DI KAWASAN SRI MEDAN 
 

Bil Tajuk Kos 

1 KERJA-KERJA PEMULIHARAAN SUNGAI BAGI MENGURANGKAN 
RISIKO BANJIR SERTA LAIN-LAIN KERJA BERKAITAN DI SUNGAI 
SENANGAR, DALAM KAWASAN SRI MEDAN, BATU PAHAT, JOHOR. 

220,204.00 
  

2 KERJA-KERJA MENGURANGKAN RISIKO BANJIR ANAK SUNGAI  
SIMPANG KIRI DI PT. SIMIS DAN LAIN-LAIN KERJA BERKAITAN DI 
KAWASAN SALIRAN SRI MEDAN, BATU PAHAT, JOHOR 

20,000.00 
  

3 KERJA-KERJA PEMULIHARAAN SUNGAI BAGI MENGURANGKAN 
RISIKO BANJIR SERTA LAIN-LAIN KERJA BERKAITAN DI SUNGAI 
KEPOH, DALAM KAWASAN SRI MEDAN, BATU PAHAT, JOHOR. 

99,957.00 
  

 
JUMLAH 340,161.00 

YB DATO’ ZULKURNAIN BIN HAJI KAMISAN  (SRI MEDAN)  
SOALAN B150  
 
Terdapat banyak tebing-tebing parit yang terjejas dan sedikit demi sedikit runtuh akibat banjir 
besar pada tahun 2023. Adakah kerajaan negeri mempunyai peruntukan tambahan kepada 
JPS bagi menangani masaalah ini terutamanya di kawasan Sri Medan?   
 
JAWAPAN YB TUAN IR. TS.  MOHAMAD FAZLI BIN MOHAMAD SALLEH 

YB PUAN SARASWATI A/P NALLATHAMBY  (KEMELAH)  
SOALAN B151  
 
Apakah inisiatif kerajaan negeri untuk membantu wanita terutama suri rumah menjana 
pendapatan melalui keusahawanan mikro?  
 
JAWAPAN YB TUAN MOHD HAIRI BIN MAD SHAH 
 
Untuk makluman, antara inisiatif untuk membantu wanita terutama suri rumah menjana 
pendapatan melalui keusahawanan mikro yang disediakan adalah merangkumi :- 
 
1.  SME Corp. Malaysia sentiasa komited dalam membantu wanita yang berkelayakan di 

negeri Johor. Antara program yang disediakan adalah seperti Program Pembangunan 
Perniagaan Usahawan Mikro (BizME) iaitu Micro Connector juga membantu usahawan 
mikro untuk meningkatkan pengetahuan dalam kemahiran sedia ada dan mendapatkan 
kemahiran baru dalam menjalankan perniagaan. Program ini terbuka kepada  perusahaan 
mikro dan komuniti inklusif untuk mendapatkan latihan asas, bantuan teknikal serta 
sokongan untuk  mengembangkan perniagaan dan untuk meningkatkan produktiviti serta 
menjalankan perniagaan dengan lebih cekap. Diantara elemen-elemen untuk membantu 
meningkatkan kecekapan perusahaan mikro termasuk: 

 
1. Digitalisasi & Automasi 

• Solusi pendigitalan perniagaan / pengkomputeran awan (cloud computing) seperti: 

• Penerapan e-dagang dan pemasaran digital 

• Pengurusan e-pasaran 
 

2. Sistem Point-of-Sale (POS) 

• Pengurusan Perhubungan Pelanggan (CRM) 

• Lain-lain adaptasi teknologi dan aplikasi berkaitan untuk meningkatkan kecekapan 
perniagaan 

 
3. Pembinaan Kapasiti Perniagaan 

• Adaptasi penggunaan perisian / aplikasi berkomputer yang berkaitan dengan 
pengurusan perniagaan termasuk sistem perakaunan. 

• Peralatan dan pekakasan berkaitan perniagaan 
 

4. Pertanian Pintar, Ekonomi Hijau / ESG 

• Teknologi IOT 

• Pelaksanaan alam sekitar, sosial dan tadbir urus (ESG) 

• Sistem pertanian berpusat 

• Adaptasi teknologi terkini dalam bidang pertanian Growbiz 
 
Selain daripada itu juga, SME Corp. Malaysia juga mengeluarkan Kit Permulaan Perniagaan 
(Buku) bagi perniagaan baharu yang mana merupakan panduan langkah demi langkah untuk 
bakal usahawan yang ingin menceburi bidang perniagaan dan juga untuk para usahawan 
sedia ada yang ingin mengukuhkan perniagaan mereka. Kit Panduan ini menggariskan elemen 
asas bagi memulakan perniagaan sendiri serta menjana pendapatan yang lebih stabil. 

YB PUAN SARASWATI A/P NALLATHAMBY  (KEMELAH)  
SOALAN B152  
 
Apakah perancangan kerajaan negeri untuk menaik taraf jalan-jalan kampung yang masih 
belum berturap di kawasan luar bandar?  
 
JAWAPAN YB DATO’ ZAHARI BIN SARIP 
 
Untuk makluman, pelaksanaan Projek Jalan Perhubungan Desa (JPD), Jalan Ladang 
Pertanian (JLP) Dan Program Ameniti Sosial (PAMS) merupakan usaha kerajaan di bawah 
Kementerian Kemajuan Desa Dan Wilayah dalam memastikan semua kampung dan penduduk 
menerima manfaat ini demi memajukan akses jalan perhubungan dan tuntutan pembangunan 
sosio ekonomi yang berkaitan dengan mengikut garis Panduan Pelaksanaan Projek JPD Dan 
PAMS Tahun 2020. 
 
Bagi Tahun 2024,  peruntukan yang diluluskan di Negeri Johor berjumlah RM9,630,000.00 
melibatkan 83 Projek JPD Dan RM2,010,000.00  melibatkan 21 Projek JLP. Manakala bagi 
tahun 2025, peruntukan yang diluluskan di Negeri Johor berjumlah RM7,497,170.00 
melibatkan 64 Projek JPD dan RM550,000.00 melibatkan 5 Projek JLP telah dilaksanakan 
oleh Pejabat KKDW Negeri Johor. 
 
Kerajaan Negeri turut sentiasa memastikan infrastruktur kemudahan luar bandar dalam 
keadaan baik dan terjaga. Untuk makluman, Kerajaan Negeri memperuntukkan RM50 juta 
setahun bagi kerja-kerja menaik taraf jalan kampung. Skop bagi menaik taraf jalan kampung 
ini adalah membina baru, pelebaran dan naik taraf jalan kampung yang mengikut kriteria yang 
ditetapkan. 
 
Bagi jalan-jalan kampung yang masih belum berturap, Yang Berhormat boleh mencadangkan 
jalan-jalan ini melalui Pejabat Daerah untuk dipertimbangkan dalam Projek Jalan Kampung 
(PJK6). Untuk makluman Ahli-Ahli Yang Berhormat, kriteria jalan yang masih belum berturap 
untuk dicadangkan dalam Projek Jalan Kampung (PJK6) adalah sebagaimana berikut: 
 

1. Cadangan jalan mesti atas rizab jalan. 
2. Lebar jalan yang dicadangkan tidak melebihi 4.27 meter 
3. Keperluan penggunaan jalan iaitu keutamaan kepada jalan yang akan 

digunakansebagai jalan penghubung, membina jalan alternatif kepada jalan sedia ada 
yang kerap banjir dan menaiktaraf jalan yang kerap dilanda banjir. 

 
Sehingga Oktober 2025, pihak Bahagian Khidmat Pengurusan, Pejabat Setiausaha Kerajaan 
Johor telah menerima 44 projek melibatkan membina baru jalan, pelebaran jalan dan 
menaiktaraf jalan. 

YB PUAN SARASWATI A/P NALLATHAMBY  (KEMELAH)  
SOALAN B153  
 
Apakah perkembangan terkini pelaksanaan Zon Ekonomi Khas Johor–Singapura (JS-SEZ) 
serta manfaat langsung yang akan dinikmati oleh Bangsa Johor, terutamanya di kawasan 
utara negeri seperti Segamat?  
 
JAWAPAN YAB MENTERI BESAR 
 
Untuk makluman Ahli Yang Berhormat, sehingga 30 September 2025, Invest Malaysia 
Facilitation Centre Johor (IMFC-J) yang ditubuhkan sebagai agensi pemudah cara pelaburan 
khususnya bagi menyokong pelaksanaan Zon Ekonomi Khas Johor-Singapura (JS-SEZ) telah 
menerima sebanyak 821 pertanyaan pelaburan melibatkan 118 potensi pelaburan dengan nilai 
keseluruhan berjumlah RM68.43 bilion. 
 
Dari segi prestasi pelaburan yang diluluskan, Johor mencatatkan rekod tertinggi di Malaysia 
setakat suku kedua tahun 2025 dengan jumlah nilai pelaburan diluluskan adalah sebanyak 
RM56 bilion. Daripada jumlah tersebut, sebanyak RM37 bilion merupakan pelaburan yang 
diluluskan di Zon Ekonomi Khas Johor–Singapura (JS-SEZ). Pencapaian ini sekali gus 
mengukuhkan kedudukan Johor sebagai destinasi pelaburan strategik utama negara serta 
membuktikan keyakinan pelabur terhadap keupayaan negeri ini sebagai hab pertumbuhan 
ekonomi berimpak tinggi. 
 
Menjawab persoalan mengenai manfaat kepada penduduk di daerah Segamat, sehingga Jun 
2025 sebanyak 3 projek pelaburan baharu telah diluluskan oleh pihak MIDA. Walaupun fokus 
geografi utama JS-SEZ tertumpu di wilayah Iskandar Malaysia dan Pengerang, kawasan utara 
negeri seperti daerah Segamat turut menikmati limpahan manfaat ekonomi hasil daripada 
integrasi rantaian bekalan dan sinergi wilayah.  
 
Walaupun Segamat terletak dalam Wilayah Ekonomi Pantai Timur (ECER), Kerajaan Negeri 
bersama ECERDC sedang menyelaras pelaksanaan projek-projek pemangkin seperti 
Segamat Inland Port dan Hab Agro-Makanan Bersepadu Segamat, bagi memastikan daerah 
ini turut menikmati limpahan pelaburan dan peluang pekerjaan daripada pelaksanaan JS-SEZ. 
Usaha ini akan memperkukuh kesalinghubungan antara wilayah utara dan selatan Johor serta 
memastikan pembangunan negeri berlaku secara seimbang dan inklusif, selaras dengan 
aspirasi Maju Johor 2030. 
 
Segamat berpotensi besar untuk dibangunkan sebagai Hab Sekuriti Makanan (Food Security 
Hub) memandangkan kedudukannya sebagai hab pertanian utama negeri. Daerah ini 
berperanan menjadi "bakul makanan" utama yang membekalkan produk pertanian segar dan 
diproses untuk memenuhi keperluan populasi yang semakin bertambah di wilayah selatan dan 
Singapura.  
 
Menerusi pelaksanaan Projek Landasan Berkembar Elektrik Gemas–Johor Bahru, daerah 
Segamat berpotensi untuk dibangunkan sebagai Bandar Satelit & Hab Logistik baharu. 
Ketersambungan yang tinggi akan memperkukuh kedudukan Segamat sebagai komponen 
sokongan strategik kepada ekosistem JS-SEZ, sekali gus memastikan pembangunan negeri 
Johor berlaku secara seimbang dan inklusif di seluruh wilayah.  

Kerajaan Negeri kekal komited untuk menjadikan JS-SEZ sebagai pemacu utama 
pertumbuhan ekonomi baharu dengan tumpuan akan terus diberikan kepada usaha menarik 
pelaburan bernilai tinggi, membangunkan bakat tempatan, memperkukuh ketersambungan 
rentas sempadan serta memastikan manfaat ekonomi dapat dinikmati oleh seluruh Bangsa 
Johor. 
 
JS-SEZ dirangka untuk memberi manfaat menyeluruh kepada rakyat Johor, termasuk di 
kawasan luar bandar. Inisiatif ini dijangka mewujudkan sekurang-kurangnya 20,000 pekerjaan 
berkemahiran dan menarik lebih 50 projek baharu dalam tempoh lima tahun pertama 
pelaksanaannya.  
 
Bagi memastikan manfaat ini dapat dirasai di seluruh negeri, Kerajaan sedang melaksanakan 
Program Pembangunan Bakat Johor (Johor Talent Development Programme) melalui Johor 
Development and Training Centre (JDTC) yang berfungsi sebagai hab pembangunan tenaga 
kerja berkemahiran tinggi.  
 
Program ini memberi tumpuan kepada latihan dalam bidang digital, logistik, pembuatan 
berteknologi tinggi, dan automasi industri, dengan kerjasama institusi TVET, politeknik serta 
universiti di seluruh Johor termasuk cawangan-cawangan di Segamat, Muar dan Batu Pahat. 
 
Selain itu, menerusi Dana Co-SIF berjumlah RM200 juta di bawah Belanjawan 2026, 
perusahaan kecil dan sederhana (PKS) serta usahawan Johor turut diberi peluang untuk 
menyertai rantaian bekalan (supply chain) dan menjadi vendor kepada syarikat pelabur utama 
yang beroperasi di JS-SEZ. Langkah ini akan memperkukuh keupayaan industri tempatan 
serta membuka akses pasaran serantau bagi syarikat Johor. 
 



SUKJ.(DN).BIL:600-3/4/1 JLD. 21                                                  DEWAN NEGERI JOHOR 
 

SOALAN-SOALAN BERTULIS BAGI MESYUARAT KETIGA (BELANJAWAN 2026)  
BAGI PENGGAL PERSIDANGAN KEEMPAT DEWAN NEGERI JOHOR YANG KE-15 

MULAI PADA HARI KHAMIS, 13 NOVEMBER 2025 HINGGA 21 NOVEMBER 2025 
 

UNIT DEWAN,  
PEJABAT JURUTULIS DEWAN NEGERI JOHOR 
NOV 2025 (ariff) 

208 
 
 
 

YB PUAN SARASWATI A/P NALLATHAMBY  (KEMELAH)  
SOALAN B154  
 
Apakah kriteria kelayakan yang telah ditetapkan bagi KRT untuk mendapatkan Bantuan KRT 
Negeri Johor?  
 
JAWAPAN YB TUAN RAVEN KUMAR A/L KRISHNASAMY 
 
Jabatan Perpaduan Negara dan Integrasi Nasional (JPNIN) telah mengangkat permohonan 
Bantuan Khas Komuniti RT di bawah Belanjawan Negeri Johor Tahun 2025 untuk 
memperkasa kepimpinan Jawatankuasa Rukun Tetangga di negeri ini. Penubuhan Kawasan 
Rukun Tetangga di bawah Akta Rukun Tetangga 2012 (751) merangkumi lokaliti komuniti di 
bandar, pinggir bandar dan luar bandar.  Peranan Jawatankuasa KRT di bawah Seksyen 8 (a 
– e), Akta RT 2012 adalah untuk memastikan komuniti berada dalam keadaan selamat, 
sejahtera dan harmoni serta boleh berinteraksi antara satu sama lain untuk meningkatkan 
semangat kejiranan.  
 
Model Transformasi Rukun Tetangga juga telah diperkenalkan seawal tahun 2010 berpaksikan 
kepada lima (5) teras utama dalam penganjuran program dan aktiviti Rukun Tetangga iaitu 
perpaduan, ekonomi, keselamatan, pendidikan dan kualiti hidup. Seterusnya bagi 
menterjemahkan pelaksanaan Dasar  Perpaduan Negara dan Pelan Tindakan Perpaduan 
Negara (2021-2025) di peringkat komuniti, Kementerian Perpaduan Negara telah merangka 
Pelan Pemerkasaan Kepimpinan Komuniti Rukun Tetangga (2021-2030) bagi memacu 
keberkesanan agenda perpaduan dalam komuniti melalui pemerkasaan dan pengukuhan 
peranan Jawatankuasa Rukun Tetangga. Pada masa yang sama, Gerak Kerja RT difokuskan 
kepada empat (4) Gerak kerja iaitu Gerak kerja Komuniti Sejahtera, Gerak Kerja Komuniti 
Selamat, Gerak Kerja Komuniti Sihat dan Gerak Kerja Komuniti Bersih dan Indah.  Inisiatif 
Bantuan Khas Komuniti Rukun Tetangga ini adalah untuk menjadikan komuniti Rukun 
Tetangga sebagai entiti yang penting dan inklusif serta berdaya maju dalam menyampaikan 
perkhidmatan yang cemerlang kepada komuniti. 
 
KRT dalam kategori kediaman perumahan bertanah (landed) dan strata di bandar dan 
kawasan kediaman di pinggir bandar disaring secara telus di bawah seliaan Pegawai 
Perpaduan Daerah untuk layak menerima Bantuan Khas Komuniti Rukun Tetangga. Kriteria 
pencalonan Kawasan Rukun Tetangga adalah merujuk kepada perkara berikut:- 
 
i. Status keaktifan yang direkodkan dalam Sistem Maklumat (SisMaP) Jabatan Perpaduan 

Negara dan Integrasi Nasional; 
 

ii. Tiga (3) bidang tumpuan KRT iaitu bidang alam sekitar, bidang kesejahteraan komuniti, 
bidang keselamatan dan ketahanan komuniti; 
 

iii. Aktif berkongsi aktiviti Rukun Tetangga di media sosial seperti facebook, instagram, 
TikTok.  

 
Penyaluran bantuan khas RM700,000.00 (RM1,000.00 x 700 KRT) daripada Kerajaan Negeri 
ke Kawasan Rukun Tetangga merupakan satu pengiktirafan kepada peranan Jawatankuasa 
Rukun Tetangga sebagai pemangkin keharmonian dan perpaduan dalam komuniti. Pada masa 
yang sama, bantuan ini juga menggalakkan penyertaan aktif masyarakat dalam program-
program KRT di peringkat komuniti, daerah dan negeri. Selain itu, peranan komuniti Rukun 

Tetangga mampu meningkatkan kesedaran pelbagai pihak termasuk agensi dalam usaha 
membantu memperkukuhkan kesejahteraan sosial. Justeru, bantuan ini mampu menggalakkan 
interaksi dan memperkasakan peranan pemimpin Rukun Tetangga menguruskan komuniti 
dengan lebih aktif, kreatif dan inovatif. 

YB PUAN SARASWATI A/P NALLATHAMBY  (KEMELAH)  
SOALAN B155  
 
Apakah strategi yang akan digunakan untuk mempromosikan Kompleks Warisan Sultan Abu 
Bakar (KWSAB) kepada pelancong?  
 
JAWAPAN YB TUAN RAVEN KUMAR A/L KRISHNASAMY 
 
Untuk makluman Ahli-Ahli Yang Berhormat, Kompleks Warisan Sultan Abu Bakar (KWSAB) 
telah dimahsyurkan pada 18 November 2018 oleh Duli Yang Maha Mulia Sultan Ibrahim Ibni 
Almarhum Sultan Iskandar. 
 
KWSAB berfungsi sebagai sebuah hab warisan dan pelancongan budaya yang 
menghimpunkan pelbagai elemen warisan Johor di bawah satu bumbung bagi memperkukuh 
penghayatan serta penyebaran budaya Bangsa Johor kepada masyarakat serta pelancong 
dari dalam dan luar negara. 
 
Pasca peralihan ke fasa endemik pada April 2022, Yayasan Warisan Johor telah 
mengagaskan program galakan lawatan bertemakan “Jom Melawat KWSAB” atau “Let’s Visit 
KWSAB” bagi memperkukuh peranan KWSAB sebagai pusat rujukan utama dalam bidang 
sejarah, warisan, seni dan budaya negeri ini. 
 
Sehingga akhir tahun 2024, sebanyak 146,963 orang pelawat telah direkodkan melalui 
program lawatan berpandu yang memberi penerangan menyeluruh berkaitan sejarah dan 
warisan seni budaya Johor menerusi tiga checkpoint utama iaitu Galeri Tenun Johor, Galeri 
Seni Johor dan Rumah Zapin Johor. 
 
Bagi menghadapi Tahun Melawat Johor 2026, beberapa strategi promosi telah dirangka bagi 
memperkukuh kedudukan Kompleks Warisan Sultan Abu Bakar (KWSAB) sebagai destinasi 
pelancongan budaya utama negeri Johor. 
 
Antara langkah yang diambil termasuklah penambahan beberapa tarikan baharu seperti 
Persembahan Kebudayaan Hujung Minggu, Pavilion Kraftangan dan Galeri Gastronomi Johor 
yang bertujuan memperkayakan pengalaman pelawat melalui elemen pengenalan, 
pembelajaran serta aktiviti interaktif atau hands-on. 
 
Dalam masa yang sama, Medan Selera Rasa Johor turut diberikan nafas baharu melalui 
penambahbaikan reka bentuk fasad dan kemudahan pengunjung, sekali gus menambah nilai 
estetika serta keselesaan kepada keseluruhan pengalaman pelawat di KWSAB. 
 
Selain itu, promosi KWSAB akan dilaksanakan secara bersepadu melalui kerjasama strategik 
bersama Tourism Malaysia Wilayah Selatan, Tourism Johor, Johor Economic, Tourism and 
Cultural Office (JETCO), NGO Pelancongan Negeri Johor serta Persatuan Pemandu 
Pelancong Negeri Johor dan Malaysia. Kolaborasi ini turut diperluas dengan penglibatan 
pempengaruh media sosial berimpak tinggi bagi memperkukuh promosi digital serta menarik 
minat pelancong domestik dan antarabangsa. 

Seiring perkembangan teknologi, promosi KWSAB juga akan dipertingkatkan melalui 
penggunaan platform digital, media sosial dan aplikasi interaktif bagi memudahkan capaian 
maklumat serta tempahan lawatan secara dalam talian, selain memperbanyak kandungan 
promosi dalam pelbagai bahasa untuk menarik pelancong luar negara. 
 
Di samping itu, Yayasan Warisan Johor turut merancang pembangunan pakej lawatan 
bersepadu yang menggabungkan lawatan berpandu di KWSAB dengan destinasi warisan lain 
di sekitar Johor Bahru, bagi menjadikan KWSAB sebagai lokasi wajib henti pelancong dalam 
segmen pelancongan budaya negeri Johor. 
 
Dengan pelaksanaan strategi-strategi ini, KWSAB diyakini mampu berperanan sebagai hab 
warisan dan budaya utama negeri Johor, seterusnya menyumbang kepada agenda 
pelancongan negeri menjelang Tahun Melawat Johor 2026. 
 
Sekian, Terima Kasih 

YB CIK NORLIZAH BINTI NOH  (JOHOR LAMA)  
SOALAN B156  
 
Apakah strategi kerajaan negeri dalam memperkasa pendidikan TVET sebagai laluan utama 
pasca-SPM di Johor?  
 
JAWAPAN YB TUAN AZNAN BIN TAMIN 
 
 
Politeknik dan kolej komuniti di Negeri Johor memainkan peranan penting dalam 
memperkasakan TVET. Terdapat 16 buah institusi TVET di bawah Jabatan Pendidikan 
Politeknik dan Kolej komuniti, Kementerian Pendidikan Tinggi yang juga dikenali sebagai 
POLYCC Negeri Johor. POLYCC menawarkan pelbagai program pengajian dalam bidang 
kejuruteraan, teknologi maklumat, perkhidmatan dan perakaunan. Selain itu, POLYCC juga 
menyediakan latihan jangka pendek dan program kemahiran yang bersesuaian dengan 
keperluan industri setempat.  
 
Terdapat beberapa inisiatif utama yang dimainkan oleh POLYCC Negeri Johor sebagai pusat 
TVET dilihat memberi manfaat kepada golongan belia termasuklah belia lepasan SPM. Antara 
inisiatif yang dilaksanakan adalah:  
 
1. Program promosi TVET untuk lepasan SPM  
Sebagai contoh Inisiatif Outreach & Jelajah TVET - Program promosi dan kesedaran seperti 
TVET on Wheels dan Career Talk @ School dijalankan ke sekolah-sekolah menengah di 
sekitar daerah Segamat bagi memberi penerangan dan peluang terus kepada pelajar lepasan 
SPM untuk menyertai latihan kemahiran  
 
Selain itu, melalui kerjasama dengan institusi seperti Politeknik dan Kkolej Komuniti Negeri 
Johor telah menganjurkan program seperti “Festival TVET (FESTiVET)” yang dijalankan di 
Politeknik Ibrahim Sultan pada 7-8 Mei 2025 untuk memperkenalkan tawaran program TVET 
kepada pelajar lepasan SPM.  
 
2. Kursus Pembelajaran Sepanjang Hayat (PSH) di politeknik dan kolej komuniti  
Data sehingga Disember 2023 menunjukkan seramai 5,279 penyertaan telah dicatatkan dalam 
kursus PSH di politeknik manakala 28,647 penyertaan di kolej komuniti negeri Johor. Kursus-
kursus ini dikenakan bayaran yang “berpatutan” iaitu serendah RM5 sejam dan terbuka 
kepada pelbagai lapisan masyarakat. Ini menunjukkan usaha kerajaan negeri untuk 
memperluas akses ke kemahiran selepas SPM.. Ini menunjukkan usaha kerajaan negeri untuk 
memperluas akses ke kemahiran selepas SPM.  
 
3. Bantuan Kewangan dan Penempatan Industri Pelajar berpeluang mendapat tajaan, 
bantuan kewangan daripada yayasan atau badan bantuan lain selain berpeluang memohon 
pinjaman pendidikan. Sebagai contoh Yayasan Perbandaran Pontian yang telah menaja yuran 
pengajian berjumlah RM4,400 bagi 11 orang pelajar Kolej Komuniti Tanjung Piai ambilan Sesi 
I 2025/2026. Selain itu, Kerajaan juga terus menzahirkan komitmen terhadap kebajikan Orang 
Muda Johor melalui Program Bantuan Khas One-Off sebanyak RM200 di bawah inisiatif 
Bantuan Kasih Johor kepada mahasiswa Johor. Bantuan ini bukan sekadar menyokong 
keperluan akademik, malah turut memberi ruang kepada mahasiswa untuk merancang 
perbelanjaan harian di institusi.  

4. Kerjasama dengan Agensi Kerajaan Negeri dan PBT Kerjasama strategik antara 
POLYCC Negeri Johor dengan Pejabat Daerah dan Majlis Daerah serta agensi-agensi lain di 
peringkat negeri seperti Yayasan dan Jabatan Tenaga Kerja untuk mengenal pasti dan 
menyalurkan pelajar daripada keluarga berpendapatan rendah ke program latihan TVET.  
 
5. Program bersama JTDC dan Singapore Poly. Professional Certificate.  
Program Sharing Experience tahun 2026 merupakan satu inisiatif istimewa yang melibatkan 
seramai 25 orang pelajar daripada Politeknik Ibrahim Sultan (PIS) sebagai kumpulan perintis. 
Program ini dibiayai sepenuhnya oleh Yayasan Temasek Singapura dan dilaksanakan di 
bawah kerjasama strategik antara PIS, JSKills serta Republic Polytechnic, Singapura. Tujuan 
utama program ini adalah untuk memperkasakan pelajar dengan kemahiran profesional dan 
teknologi terkini bagi melahirkan graduan yang bersedia menempuh dunia pekerjaan sebenar.  
 
Program ini dijalankan di bawah inisiatif Skill for Johor Program dengan tema Graduate to 
Professional, dan berlangsung selama 14 hari. Ia dibahagikan kepada empat fasa utama yang 
memberi penekanan kepada pembangunan kemahiran insaniah, kecekapan digital, serta 
penerapan amalan kerja berasaskan inovasi dan kelestarian. 

YB CIK NORLIZAH BINTI NOH  (JOHOR LAMA)  
SOALAN B157  
 
Apakah usaha dari pihak yang berkaitan untuk memastikan kerja mengecat semula garisan 
putih jalan di kawasan jalan utama yang sudah pudar dan membahayakan pengguna?  
 
JAWAPAN YB TUAN IR. TS.  MOHAMAD FAZLI BIN MOHAMAD SALLEH 
 
JKR Daerah telah melaksanakan pemeriksaan tapak secara menyeluruh dan mengenal pasti 
beberapa laluan utama yang memerlukan kerja-kerja penyelenggaraan garisan jalan, meliputi 
Jalan Persekutuan dan Jalan Negeri yang mencatatkan kadar trafik yang tinggi. Laluan-laluan 
ini telah diklasifikasikan mengikut tahap kehausan garisan serta tahap risiko keselamatan 
kepada pengguna jalan raya. Keutamaan diberikan kepada kawasan berisiko tinggi, termasuk 
lokasi tumpuan trafik dan kawasan yang kerap berlaku kemalangan. 
 
Bagi Tahun 2025, jumlah panjang jalan yang telah dilaksanakan untuk kerja-kerja 
penyelenggaraan garisan jalan di dalam DUN Johor Lama adalah 5.5 km bagi Jalan 
Persekutuan melibatkan laluan FT92 Kota Tinggi - Sg. Rengit, FT99 Lok Heng dan FT91 Kota 
Tinggi - Kluang. Serta 1.2 km bagi Jalan Negeri melibatkan laluan J222 Jalan Telok Sengat . 
 
Bagi keperluan Tahun 2026, permohonan peruntukan telah dikemukakan meliputi 7.0 km bagi 
Jalan Persekutuan dan 3.0 km bagi Jalan Negeri. Segala tindakan dan pelaksanaan kerja 
akan dijalankan sebaik sahaja kelulusan peruntukan diterima, bagi memastikan keselamatan 
pengguna jalan raya sentiasa berada pada tahap yang optimum. 

YB CIK NORLIZAH BINTI NOH  (JOHOR LAMA)  
SOALAN B158  
 
Bolehkah kerajaan negeri menyatakan pencapaian semasa serta jurang yang masih wujud 
dalam ekosistem pendidikan awal kanak-kanak di Johor, dan apakah pelan penambahbaikan 
menyeluruh yang telah dirangka bagi menutup jurang tersebut terutama dari aspek kualiti 
pengasuhan, keselamatan, dan akses saksama?  
 
JAWAPAN YB PUAN HAJAH KHAIRIN-NISA BINTI ISMAIL @ MD ON 
 
Kerajaan Negeri Johor sentiasa memberi keutamaan kepada pembangunan pendidikan awal 
kanak-kanak sebagai asas utama dalam melahirkan generasi masa depan yang seimbang, 
berilmu dan berakhlak mulia. Pendidikan awal yang berkualiti merupakan pelaburan jangka 
panjang negara, justeru Kerajaan Negeri komited memastikan setiap kanak-kanak di Johor 
mendapat akses kepada pengasuhan, pembelajaran dan perlindungan yang selamat serta 
menyeluruh. 
 
Sehingga tahun 2025, ekosistem pendidikan awal kanak-kanak di Johor menunjukkan 
perkembangan positif hasil pelaksanaan pelbagai inisiatif oleh agensi-agensi di bawah 
kerajaan persekutuan dan negeri. Pendidikan awal kanak-kanak melibatkan kanak-kanak 
berumur di bawah empat (4) tahun iaitu di TASKA, dan kanak-kanak yang berumur 4 hingga 6 
tahun yang berada di Tadika. Bagi memastikan pencapaian Pendidikan awal kanak-kanak ini 
adalah menyeluruh, maka semua agensi terlibat dalam pengoperasian TASKA dan tadika 
perlu berganding bahu dan bekerjasama memastikan kualiti pengasuhan, keselamatan dan 
perkembangan kanak-kanak adalah secara holistik. Antara agensi/ jabatan yang terlibat dalam 
perkhidmatan TASKA adalah termasuk agensi kerajaan seperti YPKDT, KEMAS, PERMATA, 
dan Jabatan Perpaduan. Manakala, Jabatan Kebajikan Masyarakat bertanggungjawab 
mendaftarkan, dan mengawalselia TASKA swasta yang terdapat di Negeri Johor ini. Bagi 
perkhidmatan Tadika pula, antara agensi/ jabatan yang terlibat adalah Jabatan Pendidikan, 
KEMAS, dan Jabatan Perpaduan. 
 
Bagi perkhidmatan TASKA, antara pencapaian utama adalah seperti berikut: 
 

1. Pertumbuhan TASKA di Negeri Johor: 
Merujuk kepada rekod JKM Negeri Johor, terdapat pertumbuhan yang ketara dalam 
pendaftaran TASKA swasta di negeri ini. Pada Disember 2024, sebanyak 361 TASKA yang 
telah berjaya berdaftar di bawah Akta 308.  Manakala sehingga Oktober 2025, terdapat 409 
buah TASKA telah berdaftar di bawah akta yang sama. Ini menunjukkan peningkatan 
sebanyak 48 TASKA yang baru berdaftar dan memperbaharui pendaftaran mereka. 
 

2. Peningkatan Kualiti Infrastruktur TASKA dan Keselamatan kanak-Kanak di TASKA:      
Melalui bantuan dan pemantauan berterusan oleh JKM serta Pihak Berkuasa Tempatan 
(PBT), banyak TASKA ini telah dinaik taraf bagi memenuhi piawaian keselamatan bangunan, 
sistem pemadaman kebakaran serta kebersihan persekitaran. Semua TASKA yang berdaftar 
adalah dikehendaki untuk mematuhi Garis Panduan Keselamatan Kanak-Kanak di TASKA 
Berdaftar yang berkuatkuasa mulai 01 Januari 2024.  Garis panduan ini menekankan 
mengenai kewajipan semua pengusaha TASKA untuk memasang Kamera Litar Tertutup 
(CCTV) yang boleh merakam ke semua ruang-ruang aktiviti di TASKA tanpa titik buta dan 
CCTV hendaklah berfungsi sepanjang masa. Selain memantau pengoperasian TASKA, garis 
panduan ini bertujuan untuk mencegah sebarang kemungkinan berlaku bahaya dan 

kecederaan kepada kanak-kanak, mencegah sebarang perbuatan berunsur jenayah, 
mengambil tindakan segera jika terdapat perkara mencurigakan dan menyediakan maklumat 
pembuktiandan dokumen sokongan kepada sebarang siasatan sama ada dalaman TASKA 
atau pihak pemegang taruh yang lain. 
 

3. Program Pendidikan Awal Inklusif: 
Kerajaan Negeri turut memperluas penyertaan kanak-kanak berkeperluan khas melalui 
program Pendidikan Inklusif Awal Kanak-Kanak yang dilaksanakan di TASKA.  Kerajaan 
Negeri melalui pihak JKM menggalakan TASKA untuk menerima kanak-kanak yang 
berkeperluan khas berada di TASKA serta bergaul dengan kanak-kanak yang normal. Namun, 
masih terdapat beberapa kekangan dari segi pengalaman dan pengetahuan pengasuh yang 
menjaga kanak-kanak berkeperluan khas adalah kurang. Walaupun demikian, terdapat 
beberapa Pusat Pemulihan Dalam Komuniti (PDK) terpilih, dengan sokongan tenaga pengajar 
terlatih membantu kanak-kanak yang berkeperluan khas ini untuk mendapatkan perkhidmatan 
yang sewajarnya. 
 
Walaupun pelbagai kejayaan telah dicapai, Kerajaan Negeri menyedari masih wujud beberapa 
jurang yang perlu ditangani secara menyeluruh agar sistem pendidikan awal kanak-kanak di 
Johor mencapai tahap kualiti yang optimum. Antara jurang utama adalah seperti berikut: 
 

1. Jurang Akses dan Liputan Geografi: Masih terdapat kawasan luar bandar dan 
pedalaman yang mempunyai akses terhad kepada TASKA berdaftar. Sebagai contoh, bagi 
Daerah Mersing dan Daerah Pontian, hanya terdapat 3 buah TASKA berdaftar sahaja bagi 
memberikan perkhidamatan asuhan dan didikan awal kanak-kanak di daerah tersebut. 
 

2. Jurang Kualiti Pengasuhan dan Keselamatan: Masih terdapat TASKA yang menggajikan 
pengasuh yang belum menamatkan atau mempunyai sijil latihan KAP. Selain itu, isu 
keselamatan seperti kepadatan kanak-kanak, penyelenggaraan bangunan dan pematuhan 
piawaian kebakaran masih perlu ditambah baik secara menyeluruh. 
 

3. Jurang Koordinasi Antara Agensi: Ekosistem pendidikan awal diuruskan oleh pelbagai 
pihak seperti KPM, KPWKM, JKM dan PBT, menyebabkan wujud pertindihan fungsi serta 
cabaran dalam penyelarasan data dan standard kualiti. 
 

4. Jurang Sosioekonomi dan Akses Saksama: Golongan berpendapatan rendah masih 
menghadapi kesukaran membiayai yuran asuhan di TASKA swasta yang berkualiti, 
terutama di kawasan bandar utama di negeri ini. 

 
Kerajaan Negeri Johor kekal komited untuk memperkukuh ekosistem pendidikan awal kanak-
kanak secara menyeluruh melalui pelaksanaan dasar, standard kualiti dan intervensi bersasar 
yang meliputi aspek kualiti pengasuhan, keselamatan kanak-kanak dan akses saksama 
kepada semua lapisan masyarakat. 
 
Pelan penambahbaikan akan dilaksanakan perlu dibuat secara holistik dan diharap dapat 
melahirkan generasi kanak-kanak Johor yang cemerlang dari segi intelek, emosi dan sahsiah, 
selaras dengan aspirasi Johor Maju 2030 serta agenda pembangunan negara yang inklusif 
dan berdaya tahan. 

YB CIK NORLIZAH BINTI NOH  (JOHOR LAMA)  
SOALAN B159  
 
Adakah kerajaan negeri menyediakan bantuan kepada usahawan muda yang baru ingin 
melibatkan diri dalam perniagaan seperti menyediakan modal permulaan mahupun peralatan 
perniagaan?  
 
JAWAPAN YB TUAN MOHD HAIRI BIN MAD SHAH 
 
Untuk makluman, antara bantuan geran permulaan perniagaan dan juga latihan untuk 
usahawan muda yang baru ingin melibatkan diri di dalam perniagaan adalah:- 
 
1.  Menerusi SME Corp. Malaysia, Program Tunas Usahawan Belia Bumiputera (TUBE) 

menyediakan bantuan bagi pembangunan kapasiti berbentuk latihan, geran permulaan 
perniagaan sehingga RM15,000 (sekiranya layak dan tamat latihan) dan khidmat nasihat 
kepada belia Bumiputera yang berumur 18 sehingga 30 tahun. Belia Bumiputera yang 
terpilih akan didedahkan dengan pengetahuan asas dalam menjalankan perniagaan 
seperti pengurusan akaun asas, sumber manusia, stok dan pemasaran melalui digital 
seperti Facebook, X (Twitter) dan e-dagang. 

 
Selain daripada itu, Program Pembangunan Perniagaan Usahawan Mikro (BizME) iaitu Micro 
Connector juga membantu usahawan belia mikro untuk meningkatkan pengetahuan dalam 
kemahiran sedia ada dan mendapatkan kemahiran baru dalam menjalankan perniagaan. 
Program ini terbuka kepada  perusahaan mikro dan komuniti inklusif untuk mendapatkan 
latihan asas, bantuan teknikal serta sokongan untuk  mengembangkan perniagaan dan untuk 
meningkatkan produktiviti serta menjalankan perniagaan dengan lebih cekap. Diantara 
elemen-elemen untuk membantu meningkatkan kecekapan perusahaan mikro termasuk: 
 

5. Digitalisasi & Automasi 

• Solusi pendigitalan perniagaan / pengkomputeran awan (cloud computing) seperti: 

• Penerapan e-dagang dan pemasaran digital 

• Pengurusan e-pasaran 
 

6. Sistem Point-of-Sale (POS) 

• Pengurusan Perhubungan Pelanggan (CRM) 

• Lain-lain adaptasi teknologi dan aplikasi berkaitan untuk meningkatkan kecekapan 
perniagaan 

 
7. Pembinaan Kapasiti Perniagaan 

• Adaptasi penggunaan perisian / aplikasi berkomputer yang berkaitan dengan 
pengurusan perniagaan termasuk sistem perakaunan. 

• Peralatan dan pekakasan berkaitan perniagaan 
 

8. Pertanian Pintar, Ekonomi Hijau / ESG 

• Teknologi IOT 

• Pelaksanaan alam sekitar, sosial dan tadbir urus (ESG) 

• Sistem pertanian berpusat 

• Adaptasi teknologi terkini dalam bidang pertanian Growbiz 

YB CIK NORLIZAH BINTI NOH  (JOHOR LAMA)  
SOALAN B160  
 
Apakah status perancangan dan usaha yang diambil oleh Kerajaan negeri dalam siri Tahun 
Melawat Johor 2026 bagi daerah Kota Tinggi.   
 
JAWAPAN YAB MENTERI BESAR 
 
Terima kasih kepada Yang Berhormat Johor Lama atas soalan berhubung persediaan Daerah 
Kota Tinggi sempena Tahun Melawat Johor 2026 (TMJ 2026). Kota Tinggi merupakan antara 
daerah yang mempunyai kekuatan pelancongan paling unik di Johor, khususnya dari segi 
warisan, budaya dan ekopelancongan. Justeru, Kerajaan Negeri memberi tumpuan khusus 
kepada daerah ini bagi memastikan ia bersedia menerima limpahan pelancong menjelang 
2026. Untuk makluman, beberapa projek utama di Kota Tinggi telah dilaksanakan secara 
berfasa merangkumi naik taraf infrastruktur pelancongan, pembangunan produk baharu, dan 
pengukuhan tarikan berasaskan alam semula jadi serta budaya tempatan. 
 
Naik Taraf Infrastruktur Pelancongan 
Kerajaan Negeri telah menyiapkan beberapa projek penting bagi memperkukuh pengalaman 
pelancongan di kawasan sungai dan pantai, antaranya: 

• Naik taraf fasiliti River Cruise di Pengkalan Kota dan Jeti Balai Kota  
• Peningkatan infrastruktur River Cruise di Pengkalan Laksamana dan kawasan Makam 

Laksamana Bentan  
• Baik pulih jeti pelancongan Tun Sri Lanang 
• Naik taraf Pantai Teluk Mahkota 

Peningkatan ini penting bagi memastikan kemudahan pelancong berada dalam keadaan baik, 
selamat dan berdaya tarikan menjelang TMJ 2026. 
 
Pembangunan Produk Pelancongan Baharu 
Selain menaik taraf infrastruktur sedia ada, Kerajaan Negeri turut memberi tumpuan kepada 
pembangunan produk pelancongan baharu yang mampu menjadi pemangkin ekonomi daerah. 
Dua projek besar sedang dilaksanakan: 
(a) Pusat Kebudayaan Daerah Kota Tinggi @ Pengerang 

• Kemajuan fizikal mencapai 50%. 
• Dijangka siap Mac 2026. 
• Pusat kebudayaan ini akan menjadi hab warisan, seni dan aktiviti komuniti daerah. 

(b) Pusat Rekreasi Sungai Lebam 
• Kemajuan fizikal kini melebihi 37%. 
• Dijangka siap Februari 2026. 
• Projek ini akan menjadi tarikan eko-rekreasi baharu yang menggabungkan 

pelancongan alam dan riadah. 
 
Langkah-langkah yang sedang dan telah dilaksanakan ini adalah sebahagian daripada 
perancangan menyeluruh Kerajaan Negeri untuk memastikan Kota Tinggi muncul sebagai 
salah satu destinasi utama sempena Tahun Melawat Johor 2026, khususnya bagi 
pelancongan berasaskan: 

• ekopelancongan sungai dan hutan; 
• pelancongan kebudayaan dan komuniti; 
• tarikan sejarah dan warisan; dan 
• pelancongan pantai. 

Kerajaan Negeri yakin bahawa pembangunan ini bukan sahaja akan meningkatkan 
pengalaman pelancong, tetapi turut menjana manfaat ekonomi kepada penduduk setempat 
melalui peluang pekerjaan, perniagaan kecil, aktiviti komuniti dan limpahan ekonomi yang lebih 
meluas. 
 
Sekian, terima kasih. 

YB PUAN AMIRA AISYA BINTI ABD. AZIZ  (PUTERI WANGSA)  
SOALAN B161  
 
Ekonomi jingga yang merangkumi industri kreatif dan budaya seperti media, reka bentuk, 
teknologi dan seni boleh menjadi enjin pertumbuhan berkuasa. Mohon kerajaan negeri 
menyatakan rancangan kerajaan negeri untuk memanfaatkan peluang ekonomi yang tersedia 
melalui ekonomi jingga ini.  
 
JAWAPAN YAB MENTERI BESAR 
 
Untuk makluman Ahli Yang Berhormat, Kerajaan Negeri komited memanfaatkan 
potensi ekonomi jingga sebagai salah satu pemacu pertumbuhan baharu Johor yang 
berteraskan kreativiti, budaya, inovasi dan teknologi. Sektor ini merangkumi rantaian nilai 
industri kreatif seperti media digital, reka bentuk, muzik, filem, seni persembahan, gastronomi, 
warisan budaya serta teknologi kreatif yang berupaya menjana pekerjaan berkualiti dan 
menarik pelaburan baharu. 
 
Pada masa ini, Kerajaan Negeri sedang memperkukuh ekosistem industri kreatif melalui 
pelbagai inisiatif strategik di peringkat negeri dan daerah. Antaranya termasuk penganjuran 
festival serta acara budaya berskala besar yang berperanan sebagai platform pembangunan 
bakat, pemerkasaan penggiat seni tempatan dan tarikan pelancongan—selaras dengan 
persiapan menuju Tahun Melawat Johor 2026. 
 
Di samping itu, pembangunan infrastruktur budaya seperti Muzium Tokoh Johor dan Kompleks 
Warisan Sultan Abu Bakar sedang diperkasa dengan elemen interaktif dan teknologi digital 
bagi memodenkan penyampaian warisan serta menjadikan sektor budaya lebih relevan 
kepada generasi muda. 
 
Kerajaan Negeri turut menumpukan usaha membangunkan bakat kreatif melalui program 
latihan, peluang persembahan dan kerjasama strategik dengan pelbagai pihak bagi 
mengukuhkan kapasiti penggiat industri kreatif Johor. Langkah-langkah ini turut disokong oleh 
agenda transformasi digital negeri yang membuka ruang kepada usahawan kreatif untuk 
memasarkan produk seni dan budaya ke pasaran serantau dan antarabangsa. 
 
Secara keseluruhannya, strategi ini diharap dapat meletakkan ekonomi jingga sebagai salah 
satu enjin pertumbuhan Johor yang berdaya saing dan mampan. 

YB PUAN AMIRA AISYA BINTI ABD. AZIZ  (PUTERI WANGSA)  
SOALAN B162  
 
Mohon kerajaan negeri menjelaskan status projek perluasan lebuh raya yang sedang 
dijalankan di Lebuhraya Utara Selatan (PLUS) Kulai - Sedenak dan Sedenak - Simpang 
Renggam.  
 
JAWAPAN YB TUAN IR. TS.  MOHAMAD FAZLI BIN MOHAMAD SALLEH 

YB PUAN AMIRA AISYA BINTI ABD. AZIZ  (PUTERI WANGSA)  
SOALAN B163  
 
Kerajaan negeri telah memperuntukkan RM2 juta bagi kepada usaha menambah baik kualiti 
air Sungai Buluh dan Sungai Tukang Batu. Mohon kerajaan negeri jelaskan apakah inisiatif 
yang telah dijalankan dan apakah petunjuk prestasi utama bagi mengukur kejayaan inisiatif 
tersebut.  
 
JAWAPAN YB TUAN IR. TS.  MOHAMAD FAZLI BIN MOHAMAD SALLEH 

YB PUAN AMIRA AISYA BINTI ABD. AZIZ  (PUTERI WANGSA)  
SOALAN B164  
 
DUN Puteri Wangsa merupakan satu kawasan yang amat padat dengan komposisi lebih 300 
ribu penduduk. Mohon kerajaan menjelaskan apa perancangan kerajaan negeri bagi 
mengatasi isu kekurangan tanah perkuburan Islam di dalam kawasan DUN Puteri Wangsa.
  
JAWAPAN YB TUAN HAJI MOHD FARED BIN HAJI MOHD KHALID 
 
Untuk makluman, dengan kerjasama antara MAINJ, JAINJ, Plan Malaysia Negeri Johor dan 
PBT lainnya, telah diwujudkan dalam Garis Panduan dan Perancangan Negeri Johor (Edisi 
2019) berkenaan penyediaan kubur atau bayaran caruman Tabung Amanah Perkuburan 
Negeri bagi setiap pembangunan di mana pembangunan yang mempunyai keluasan 250 ekar 
(100 hektar) atau lebih hendaklah menyediakan tapak perkuburan Islam seluar 8 ekar (3.2 
hektar) dalam kawasan yang dibangunkan untuk diserahkan kepada Kerajaan Negeri dan 
dirizabkan di bawah Seksyen 62 Kanun Tanah Negara.  
 
Manakala, bagi pembangunan yang kurang daripada 250 ekar (101.2 hektar), pemaju/pemilik 
tidak dikehendaki menyediakan tapak kubur dalam kawasan pembangunan mereka tetapi 
dikehendaki menyumbang kepada Tabung Amanah Perkuburan.  
 
Sehubungan itu, bayaran caruman ini pihak pemaju/pemilik akan menyerahkan kepada 
Tabung Amanah Perkuburan JAINJ. 

YB PUAN AMIRA AISYA BINTI ABD. AZIZ  (PUTERI WANGSA)  
SOALAN B165  
 
Minta kerajaan negeri menjelaskan inisiatif-inisiatif yang telah disediakan bagi menggalakkan 
usahawan dan perusahaan kecil serta sederhana (PKS) untuk merebut peluang limpahan 
ekonomi yang diwujudkan oleh Zon Ekonomi Khas Johor-Singapura (JS-SEZ).  
 
JAWAPAN YB TUAN MOHD HAIRI BIN MAD SHAH 
 
Penubuhan Zon Ekonomi Khas Johor-Singapura (JS-SEZ) dijangka memberi limpahan 
manfaat kepada sektor perusahaan kecil dan sederhana (PKS) di negeri Johor, sekali gus 
merangsang perkembangan pesat dan menghadirkan kesan berganda terhadap ekonomi 
setempat. 
 
Rangsangan terhadap sektor PKS menerusi pelaksanaan JS-SEZ juga secara tidak langsung 
akan menyediakan peluang pekerjaan lebih tinggi kepada Bangsa Johor yang berkemahiran di 
dalam bidang teknologi pembuatan dan pengeluaran berbanding tenaga kerja asing. 
 
Pada masa sama, komitmen Kementerian Pelaburan, Perdagangan dan Industri (MITI) serta 
Lembaga Pembangunan Pelaburan Malaysia (MIDA) mewujudkan Pusat Memudahcara 
Pelaburan Malaysia (IMFC) di Johor mencerminkan sokongan penuh Kerajaan Persekutuan 
terhadap penubuhan JS-SEZ.  
 
Bagi pihak Kerajaan Negeri menerusi Majlis Pembangunan Usahawan Negeri Johor (MPUNJ), 
antara Langkah adalah mengemaskini maklumat PKS di Johor yang akan diselaraskan 
merentas agensi terutama bagi menyokong keperluan pelabur disektor 11 utama di JS-SEZ 
seperti: 
 
1. Manufacturing 

2. ⁠Healthcare 

3. Logistics 

4. ⁠Education 

5. ⁠Food Security 

6. ⁠Digital Economy 

7. ⁠Tourism 

8. ⁠Energy 

9. ⁠Financial Services 

10. ⁠Business Services 

11. ⁠Green Economy 

 
Sehingga 30 September 2025, sebanyak RM303.67 juta telah dibelanjakan bagi 
melaksanakan pelbagai inisiatif pembangunan keusahawanan di Johor melalui kerjasama 
43 agensi menerusi 349 program, memberi manfaat kepada 70,125 usahawan. Usaha ini 
memperkukuh keupayaan usahawan tempatan agar mampu merebut limpahan peluang 
ekonomi daripada pelaburan dan rantaian bekalan di Zon Ekonomi Khas Johor–Singapura 
(JS-SEZ). 

Antara contoh inisiatif utama termasuk: 
 
• Insentif Usahawan Maju Johor (RM2.5 juta): Bantuan pembungkusan dan video 

pemasaran kepada 273 usahawan mikro. 
 

• Pengembangan Produk Usahawan Johor (RM1.8 juta): Promosi dan peningkatan kualiti 
produk halal, memanfaatkan 455 usahawan. 

 
• Didik Usahawan Bangsa Johor (RM1 juta): 140 siri latihan keusahawanan melibatkan 

7,069 usahawan. 
 
• Insentif Khemah Usahawan Mikro (RM3 juta): Bantuan prasarana kepada 6,000 

usahawan bagi menambah pendapatan. 
 
• Program Mentor–Mentee (RM500 ribu): Membimbing 31 usahawan belia bersama 11 

mentor berpengalaman. 
 
Dengan pelaksanaan JS-SEZ, usahawan Johor kini berpeluang menjadi pembekal langsung 
ke pasaran global melalui rantaian bekalan Singapura. Inisiatif ini menjadikan Johor sebagai 
hab industri dan inovasi serantau, menghubungkan Malaysia dengan ekonomi dunia. 
Usahawan tempatan perlu merebut peluang ini bagi mengembangkan perniagaan dan 
menembusi pasaran antarabangsa. 

YB CIK LIOW CAI TUNG  (JOHOR JAYA)  
SOALAN B166  
 
Nyatakan usaha dan status penggunaan dan pemasangan tenaga solar di bangunan kerajaan. 
  
JAWAPAN YB TUAN IR. TS.  MOHAMAD FAZLI BIN MOHAMAD SALLEH 
 
Untuk makluman Ahli Yang Berhormat, penggunaan dan pemasangan tenaga solar di 
bangunan kerajaan masih tertumpu kepada pihak berkuasa tempatan (PBT).  Walau 
bagaimanapun, JKR menyokong penuh penggunaan tenaga solar bagi langkah penjimatan 
jangka masa panjang bagi mencapai matlamat negeri rendah karbon. Sekian, terima kasih. 

YB CIK LIOW CAI TUNG  (JOHOR JAYA)  
SOALAN B167  
 
Apakah pelan dan rancangan kerajaan terhadap sisa pembuangan sampah industri dan 
sampah domestik apabila negeri Johor menerima pelabur asing, pelabur kilang yang semakin 
meningkat disebabkan JS-SEZ?  
 
JAWAPAN YB DATO’ HAJI MOHD. JAFNI BIN MD. SHUKOR 
 
Kerajaan Negeri Johor melalui Pihak Berkuasa Tempatan (PBT) melaksanakan pelbagai 
inisiatif strategik bagi memastikan pengurusan sisa pepejal industri dan domestik dapat 
dikawal dengan berkesan selaras dengan peningkatan pelabur asing di bawah inisiatif Johor–
Singapore Special Economic Zone (JS–SEZ). Antara langkah utama termasuk peningkatan 
kekerapan kutipan sisa pepejal di kawasan perindustrian dan pembangunan baharu oleh 
beberapa PBT seperti MBJB, MPBP dan MPP, bagi menampung pertambahan sisa serta 
mengurangkan risiko pembuangan haram. 
 
Dari aspek kitar semula, MBJB mencadangkan pembinaan kemudahan Material Recovery 
Facility (MRF) di lokasi strategik, manakala MBIP melaksanakan One Stop Centre bagi rumah 
kitar semula dan mempergiat amalan pengasingan sisa di punca (SAS). 
 
Dalam aspek penguatkuasaan, MBJB mencadangkan pengukuhan tindakan terhadap 
pengusaha industri di bawah Akta 672, sementara MBPG dan SWCorp mempertingkat 
pemantauan kontraktor kutipan berdaftar. MBIP turut mensyaratkan pelantikan kontraktor 
berlesen di bawah JPSPN atau JAS. 
 
Selain itu, beberapa PBT turut memperkukuh dasar kelestarian melalui pelan strategik masing-
masing seperti Pelan Strategik MBIP 2022–2026 dan inisiatif hijau oleh MDKT serta MPKu 
bersama SWCorp dan SWM Environment bagi memastikan kutipan dan pelupusan sisa 
dilaksanakan mengikut piawaian. 
 
Secara keseluruhannya, pelan tindakan ini menekankan pendekatan pengurusan sisa pepejal 
bersepadu meliputi peningkatan kecekapan kutipan, pembangunan infrastruktur moden, 
penguatkuasaan berkesan dan amalan lestari komuniti, bagi memastikan Johor kekal bersih, 
mampan dan berdaya saing di bawah inisiatif JS–SEZ. 

YB CIK LIOW CAI TUNG  (JOHOR JAYA)  
SOALAN B168  
 
Nyatakan pelan dan rancangan pembangunan, naik taraf atau penyelenggaraan bagi Pasar 
Awam Johor Jaya, Arkeb Johor Jaya dan Terminal Bas Johor Jaya.   
 
JAWAPAN YB DATO’ HAJI MOHD. JAFNI BIN MD. SHUKOR 
 
Cadangan kerja-kerja menaik taraf Pasar Johor Jaya telah pun dimasukkan dalam 
perancangan Bajet 2026 sebagai usaha meningkatkan kemudahan dan keselesaan kepada 
para peniaga serta pengguna. Pada masa yang sama, kerja-kerja membaik pulih kerosakan di 
Arked Johor Jaya dan Terminal Bas Johor Jaya sedang dilaksanakan oleh kontraktor 
penyelenggaraan bangunan yang dilantik. Langkah ini diambil bagi memastikan semua fasiliti 
dapat berfungsi dengan baik, selamat dan memenuhi keperluan penduduk setempat secara 
berterusan. 
 



SUKJ.(DN).BIL:600-3/4/1 JLD. 21                                                  DEWAN NEGERI JOHOR 
 

SOALAN-SOALAN BERTULIS BAGI MESYUARAT KETIGA (BELANJAWAN 2026)  
BAGI PENGGAL PERSIDANGAN KEEMPAT DEWAN NEGERI JOHOR YANG KE-15 

MULAI PADA HARI KHAMIS, 13 NOVEMBER 2025 HINGGA 21 NOVEMBER 2025 
 

UNIT DEWAN,  
PEJABAT JURUTULIS DEWAN NEGERI JOHOR 
NOV 2025 (ariff) 

229 
 
 
 

YB CIK LIOW CAI TUNG  (JOHOR JAYA)  
SOALAN B169  
 
Jelaskan rancangan dan tindakan kerajaan dalam pemindahan atau pembinaan Klinik 
Kesihatan Sultan Ismail (Unit ibu dan Anak) ke Austin serta kos yang terlibat.   
 
JAWAPAN YB TUAN LING TIAN SOON 
 
Perancangan pemindahan perkhidmatan Klinik Ibu dan Anak (Unit MCH) dan Pusat 
Pembekalan Ubat Susulan Setempat (PPUS) dari Klinik Kesihatan Sultan Ismail ke Nanyang 
Commercial Centre , Taman Austin Height telah dilakukan dengan kerjasama Kerajaan Negeri 
Johor dan Pejabat Kesihatan Daerah Johor Bahru. Pengoperasian di lokasi baharu ini dijangka 
dibuka sepenuhnya kepada pesakit bermula 15 Disember 2025.  
 
Kos yang terlibat adalah sebanyak RM3,405,080.00 secara keseluruhan. (Aset 
Perubatan/Bukan Perubatan/Perabot dan ICT : RM755,080.00 / Penyewaan : RM2,400,000.00 
(RM20,000.00/sebulan) / Renovasi : RM250,000.00). 

YB CIK LIOW CAI TUNG  (JOHOR JAYA)  
SOALAN B170  
 
Nyatakan perkembangan JS-SEZ dari segi hasil dan nilai pelaburan serta rancangan 
seterusnya.   
 
JAWAPAN YAB MENTERI BESAR 
 
Untuk makluman Ahli Yang Berhormat, Sehingga 30 September 2025, Invest Malaysia 
Facilitation Centre Johor (IMFC-J) yang ditubuhkan sebagai agensi pemudah cara pelaburan 
khususnya bagi menyokong pelaksanaan Zon Ekonomi Khas Johor-Singapura (JS-SEZ) telah 
menerima sebanyak 821 pertanyaan pelaburan melibatkan 118 potensi pelaburan dengan nilai 
keseluruhan berjumlah RM68.43 bilion. 
 
Dari segi prestasi pelaburan yang diluluskan, Johor mencatatkan rekod tertinggi di Malaysia 
setakat suku kedua tahun 2025 dengan jumlah nilai pelaburan diluluskan adalah sebanyak 
RM56 bilion. Daripada jumlah tersebut, sebanyak RM37 bilion merupakan pelaburan yang 
diluluskan di Zon Ekonomi Khas Johor–Singapura (JS-SEZ).  Pencapaian ini sekali gus 
mengukuhkan kedudukan Johor sebagai destinasi pelaburan strategik utama negara serta 
membuktikan keyakinan pelabur terhadap keupayaan negeri ini sebagai hab pertumbuhan 
ekonomi berimpak tinggi. 
 
Bagi mempercepat urusan pelaburan, Kerajaan melalui Kementerian Pelaburan, Perdagangan 
dan Industri (MITI) telah memperkenalkan mekanisme Fast-Track Manufacturing Licence (ML) 
bagi sektor bukan sensitif di bawah JS-SEZ. Melalui pendekatan ini, kelulusan lesen 
pembuatan diproses dalam tempoh tujuh hari bekerja, manakala Surat Tiada Halangan (No 
Objection Letter) oleh Kerajaan Negeri turut dikeluarkan dalam tempoh yang sama. 
Mekanisme ini memperkukuh kecekapan proses pelaburan dan meningkatkan daya tarikan 
Johor sebagai destinasi pilihan pelabur. 
 
Selaras dengan Belanjawan 2026, sejumlah RM200 juta tambahan telah diperuntukkan 
kepada Dana Co-SIF (Strategic Co-Investment Fund) untuk menggalakkan penyertaan 
perusahaan kecil dan sederhana (PKS) tempatan dalam projek-projek berimpak tinggi di JS-
SEZ. Dana ini akan dimanfaatkan bagi pelaburan bersama antara kerajaan, pelabur strategik 
dan sektor swasta tempatan bagi memastikan manfaat ekonomi JS-SEZ dirasai secara 
menyeluruh di seluruh negeri Johor. 
 
Bagi rancangan seterusnya, Blueprint JS-SEZ kini dalam fasa penyediaan dan dijangka 
dimuktamadkan pada suku pertama tahun 2026. Pelan induk ini akan menetapkan hala tuju 
pembangunan JS-SEZ yang memberi tumpuan kepada sektor-sektor utama seperti logistik, 
ekonomi digital, pembuatan berteknologi tinggi, tenaga hijau, serta perkhidmatan global. 
Pelaksanaan penuh JS-SEZ dijangka mengukuhkan kedudukan Johor sebagai pintu gerbang 
ekonomi serantau dan pemangkin utama pertumbuhan Malaysia-Singapura menjelang tahun 
2030. 
 
Kerajaan Negeri kekal komited untuk menjadikan JS-SEZ sebagai pemacu utama 
pertumbuhan ekonomi baharu dengan tumpuan akan terus diberikan kepada usaha menarik 
pelaburan bernilai tinggi, membangunkan bakat tempatan, memperkukuh ketersambungan 
rentas sempadan serta memastikan manfaat ekonomi dapat dinikmati oleh seluruh Bangsa 
Johor. 

YB TUAN SYED HUSSIEN BIN SYED ABDULLAH  (MAHKOTA)  
SOALAN B171  
 
Memohon kerajaan negeri Johor mencadangkan semula syarat-syarat kelayakan bagi 
Program Rumah Prihatin Johor supaya lebih mesra belia dan menbenarkan golongan belia 
bujang yang berpendapatan tetap.  
 
JAWAPAN YB DATO’ HAJI MOHD. JAFNI BIN MD. SHUKOR 
 
Untuk makluman Yang Berhormat Mahkota, Perbadanan Kemajuan Perumahan Negeri Johor 
(PKPJ) telah membuat sesi libat urus dalam program Sembang Santai Bersama Pengerusi 
Jawatankuasa Perumahan dan Kerajaan Tempatan dengan penglibatan pihak belia pada 3 
November 2025. Antara perkara yang diutarakan daripada pihak belia adalah supaya inisiatif 
Program Rumah bersubsidi iaitu Rumah Prihatin Johor dibuka kepada golongan bujang oleh 
kerana belia diluar bandar ramai yang berminat untuk memiliki rumah tetapi terdapat kekangan 
dari segi kelayakan kerana masih bujang. 
 
Sehubungan itu, pihak PKPJ akan membawa satu kertas kelulusan kepada pihak kerajaan 
supaya menambah syarat kelayakan kepada golongan bujang boleh memohon Rumah 
Prihatin Johor terutamanya golongan belia luar bandar. 

YB TUAN SYED HUSSIEN BIN SYED ABDULLAH  (MAHKOTA)  
SOALAN B172  
 
Memandangkan kawasan DUN Mahkota merupakan pusat pentadbiran utama bagi daerah 
yang sedang pesat membangun bagi mengukuhkan ekosistem pendidikan dan pembangunan 
ekonomi mohon YAB mengkaji plot tanah atau tanah yang sesuai bagi tujuan pembinaan 
sebuah IPTA bagi keperluan pendidikan tinggi anak Johor.  
 
JAWAPAN YAB MENTERI BESAR 
 
Terima kasih Yang Berhormat Mahkota atas Cadangan mengenai keperluan menambah 
kemudahan pendidikan tinggi di kawasan Kluang, khususnya di DUN Mahkota yang 
merupakan pusat pentadbiran daerah dan mempunyai populasi yang padat. 
 
Untuk makluman, kawasan Mahkota kini sudah menempatkan Kolej Kemahiran Johor 
(KPYPJ) di Taman Matahari yang menawarkan pengajian TVET, manakala Kolej 
Komuniti turut beroperasi berhampiran di DUN Mengkibol. Walau bagaimanapun, Kerajaan 
Negeri bersetuju bahawa perancangan jangka panjang memerlukan penempatan institusi 
pendidikan yang lebih tersusun dan berskala lebih besar. 
 
Berkaitan cadangan pembinaan sebuah IPTA, Majlis Perbandaran Kluang telah menerima 
satu cadangan awal daripada pihak pemaju dalam pembangunan Bandar Primer Kluang, yang 
melibatkan plot tanah seluas kira-kira 8 ekar yang dikenal pasti bagi tujuan institusi pendidikan 
tinggi. Namun, kawasan ini terletak di dalam DUN Mengkibol, dan sebarang pembangunan 
tertakluk kepada pematuhan semua syarat teknikal, dasar Kerajaan Negeri serta pelan guna 
tanah sedia ada. 
 
Selain itu, pembinaan mana-mana IPTA adalah tertakluk kepada kelulusan dan peruntukan 
Kementerian Pendidikan Tinggi (KPT). Pentadbiran tanah negeri hanya boleh memproses 
permohonan apabila terdapat kejelasan dan kelulusan dasar daripada pihak KPT. 
 
Kerajaan Negeri sentiasa terbuka dan bersedia meneliti mana-mana cadangan yang 
membawa manfaat kepada rakyat Johor, termasuk cadangan pembinaan IPTA di kawasan 
Mahkota atau kawasan sesuai lain di daerah Kluang. Namun, keputusan perlu dibuat secara 
teratur, berasaskan kajian keperluan, kesesuaian tapak dan pematuhan undang-undang agar 
pembangunan yang dilaksanakan benar-benar memberi nilai tambah kepada rakyat dan 
negeri. 
 
Sekian, terima kasih. 

YB TUAN CHEW CHONG SIN  (MENGKIBOL)  
SOALAN B173  
 
Walaupun Lesen Penjualan Vape telah dihentikan di Johor sejak 2016, penjualan vape atau e-
Cig semakin berleluasa dan menular ke sekolah, adakah tindakan kerajaan negeri berhasrat 
untuk mengharamkan terus vape atau meningkatkan penguatkuasaan?  
 
JAWAPAN YB TUAN LING TIAN SOON 
 
Untuk makluman Ahli Yang Berhormat, mulai 1 Oktober 2025, penguatkuasaan Akta Kawalan 
Produk Merokok Demi Kesihatan Awam (Akta 852) telah dilaksanakan sepenuhnya di seluruh 
negara. Melalui pelaksanaan Operasi Selamat Paru-Paru, sehingga kini sebanyak 6,420 notis 
telah berjaya dikeluarkan atas pelbagai kesalahan di bawah akta tersebut.  
 
Pihak Jabatan Kesihatan Negeri Johor  sentiasa mempergiatkan tindakan penguatkuasaan 
melalui rondaan berkala, pemeriksaan mengejut, advokasi kepada peniaga dan sesi libat urus 
bersama agensi berkaitan bagi memastikan pematuhan menyeluruh terhadap Akta 852.  
 
Jabatan Kesihatan Negeri Johor juga komited untuk terus meningkatkan tindakan pencegahan 
dan kawal selia demi melindungi kesihatan awam, khususnya golongan kanak-kanak dan 
remaja. 

YB PUAN GAN PECK CHENG  (PENGGARAM)  
SOALAN B174  
 
Pada tahun ini, berapa banyakkah kes rogol dilaporkan di mana melibatkan mangsa di bawah 
umur berdasarkan daerah?  
 
JAWAPAN YB PUAN HAJAH  KHAIRIN-NISA BINTI ISMAIL @ MD ON 
 
Statistik Kes Rogol Pada Tahun 2025 Sehingga 31 Oktober 2025 Mengikut Pecahan Daerah: 
 

DAERAH 
BIL 
KES 

UMUR MANGSA 
JUMLAH KES 

MENGIKUT UMUR 
MANGSA 

0-5 
TAHUN 

6- 
TAHUN 

13-16 
TAHUN 

17 
TAHUN 

KE ATAS 

JBS 23 0 5 13 7 25 

JBU 12 0 0 11 2 13 

S.ALAM 38 1 6 25 7 39 

I.PUTRI 19 0 4 10 8 22 

KULAI 12 0 1 8 3 12 

KLUANG 7 0 1 5 2 8 

BT PAHAT 27 0 3 16 9 28 

MUAR 7 0 0 4 3 7 

TANGKAK 4 0 0 3 1 4 

PONTIAN 8 0 1 6 4 11 

SEGAMAT 4 0 0 3 3 6 

KTINGGI 15 0 2 13 2 17 

MERSING 3 0 1 2 3 6 

JUMLAH 180 1 22 119 54 198 

 
Mengikut statistik jumlah kes rogol tahun 2025 sehingga 31 Oktober adalah sebanyak 180 kes. 
Berdasarkan statistik didapati IPD Seri Alam adalah mencatat statistik tertinggi diikuti oleh 
Baut Pahat dan seterusnya IPD JBS. Seri Alam dan JBS faktor statistik paling tinggi kerana ia 
merupakan IPD yang paling padat penduduk dan ia merupakan pusat bandar Johor Bahru.  
 
Manakala IPD Batu Pahat pula ia menunjukkan catatan tertinggi berbanding daerah lain yang 
jumlah penduduknya adalah setara seperti Muar, Tangkak, Kulai dan Kota tinggi. Ini adalah 
kerana faktor ekonomi dan pekerjaan penduduk yang lebih tertumpu kepada pertanian dan 
nelayan yang mana kebanyakan mereka tidak mempunyai sistem kekeluargaan yang kukuh 
dan taraf pendidikan mereka yang kurang cakna dengan kepentingan mengukuhkan keperluan 
ekonomi waima menyalahgunakan teknologi yang ada yang menjadi punca kepada 
penyumbang salahlaku kes seksual dan rogol. 

YB PUAN GAN PECK CHENG  (PENGGARAM)  
SOALAN B175  
 
Berapa banyakkah kes tatatertib guru yang melibatkan pelajar telah dilaporkan dan apakah 
langkah yang diambil kerajaan bagi memastikan sekolah berada dalam keadaan selamat?
  
JAWAPAN YB TUAN AZNAN BIN TAMIN 
 

1. Data kes adalah seperti berikut : Jumlah Keseluruhan (58 kes) 
 

Bil. Tahun Tatatertib Biasa Tatatertib Jenayah 

1. 2015 1  

2. 2017 2  

3. 2018  1 

4. 2019 1 1 

5. 2020 3 1 

6. 2021 1  

7. 2022 4 3 

8. 2023 9 8 

9. 2024 10 4 

10. Oktober 2025 8 1 

 Jumlah 39 19 

 

2. Untuk makluman Ahli Yang Berhormat, Kementerian Pendidikan (KPM) telah 
memperkenalkan lima (5) fokus utama di bawah reformasi segera ‘Sekolah Selamat’ 
yang merupakan langkah tegas bagi memastikan keselamatan, kesejahteraan dan 
perlindungan murid di seluruh negara Reformasi ini memberi tumpuan kepada 
kesihatan mental, pendidikan kesihatan reproduktif dan sosial, pencegahan bahan 
terlarang, dasar perlindungan kanak-kanak (child protection policy) serta suara murid 
(student voice). 

 

3. Kesihatan mental : Kesihatan mental, pengukuhan dan intervensi kesihatan mental 
akan diberikan keutamaan khususnya pengukuhan ekosistem sokongan kepada guru 
bimbingan dan kaunseling dan para murid. Semua program pengukuhan dan kesihatan 
mental akan melibatkan Kesihatan Malaysia (KKM) dan rakan strategik dalam bidang 
kesihatan mental. 

 

4. Pendidikan kesihatan dan reproduktif dan sosial : Bertujuan menangani keganasan 
seksual terhadap kanak-kanak, melaksanakan program kesedaran dan intervensi 
khusus secara berfokus dan jelas berpandukan panduan agama, nilai dan budaya. 
Semua sesi ini harus dilaksanakan secara intensif dan komprehensif dengan sokongan 
kepada warga sekolah termasuk perlindungan terhadap kanak-kanak dan undang-
undang sedia ada. Ini bertujuan supaya murid dilengkapi dengan maklumat dan 
kemahiran sewajarnya supaya mereka boleh membuat keputusan dengan tepat dalam 
kehidupan seharian. 

5. Larangan keras membawa bahan terlarang dan berbahaya : Penegasan terhadap 
pemeriksaan berkala dan mengejut oleh pihak sekolah dengan kerjasama agensi 
Kerajaan, Pegetua Guru Besar dan guru disiplin bagi memastikan tiada unsur bahan 
terlarang dan berbahaya masuk ke premis sekolah. 

 

6. Polisi Perlindungan Kanak-Kanak (Child Protection Policy) : Semua pemegang taruh 
termasuk ibubapa, guru dan pentadbir sekolah akan dilibatkan dalam sesi libat urus 
berkaitan Polisi Perlindungan Kanak-Kanak sebelum dilaksanakan sepenuhnya di 
semua sekolah. Kesedaran, tanggungjawab dan accountability semua pihak dalam 
perlindungan dan keselamatan murid adalah tanggungjawab bersama. Teacher care 
and support yang merupakan sistem sokongan psikososial kepada guru mesti 
diperkukuhkan dan diberikan keutamaan dalam memastikan kesejahteraan guru ketika 
berada dalam situasi yang memerlukan sokongan segera. 

 

7. Suara murid (student voice) : Signifikan dalam memastikan ekosistem sekolah selamat. 
Hal ini demikian kerana pandangan, hasrat serta hak mereka adalah terkait dengan 
apa yang disebut sebagai ‘’what they want and what they need’’, suara murid adalah 
suara nurani, suara yang mesti didengar dan diberikan perhatian. Suara anak-anak 
adalah cerminan kepada perasaan, pengalaman dan harapan mereka. 

 

8. Kerangka ini menekankan pendekatan-pendekatan holistik yang bukan sahaja 
melibatkan pihak sekolah semata-mata tetapi ibubapa, agensi kerajaan dan komuniti. 

 
Sekian, terima kasih. 

YB PUAN GAN PECK CHENG  (PENGGARAM)  
SOALAN B176  
 
Berapa banyakkah kes penipuan pinjaman tidak berlesen ‘ah long’ telah dilaporkan dan 
diselesaikan di negeri berdasarkan daerah?  
 
JAWAPAN YAB MENTERI BESAR 
 
Untuk makluman Ahli Yang Berhormat, berdasarkan rekod Polis Diraja Malaysia (PDRM) 
melalui Jabatan Siasatan Jenayah Komersil (JSJK) Kontinjen Johor sehingga Oktober 2025, 
sebanyak 157 kes penipuan pinjaman tidak berlesen atau ‘Ah Long’ telah direkodkan 
melibatkan semua daerah di Negeri Johor. Daerah Johor Bahru Selatan mencatatkan jumlah 
laporan tertinggi iaitu 32 kes, diikuti Batu Pahat sebanyak 28 kes dan Kulai sebanyak 18 kes.  
 
Seperti lazimnya, daerah dengan kepadatan penduduk lebih tinggi dan aktiviti ekonomi lebih 
aktif menunjukkan bilangan aduan yang lebih besar, manakala daerah seperti Mersing, 
Pontian dan Tangkak merekodkan angka yang lebih rendah. 
 
Pada masa yang sama, pihak JSJK Kontinjen Johor melaksanakan pelbagai tindakan 
bersepadu bagi membanteras kegiatan penipuan pinjaman tidak berlesen ini. Usaha tersebut 
merangkumi operasi serbuan ke atas premis terlibat, pemantauan terhadap aktiviti sindiket 
serta penahanan individu yang dipercayai terlibat. Setakat ini, seramai 96 orang suspek telah 
berjaya ditahan menerusi operasi berterusan di seluruh negeri. Keberkesanan tindakan ini 
telah membolehkan sebahagian besar kes diselesaikan dalam tempoh singkat, manakala baki 
kes sedang melalui proses siasatan lanjut mengikut prosedur undang-undang. 
 
Secara keseluruhannya, angka dan tindakan sepanjang tahun 2025 menunjukkan komitmen 
tegas PDRM dan Kerajaan Negeri dalam memastikan kegiatan ‘Ah Long’ dibanteras secara 
konsisten demi melindungi rakyat Johor serta memastikan keselamatan dan kesejahteraan 
komuniti terus terpelihara. 
 
Sekian, terima kasih. 

YB PUAN GAN PECK CHENG  (PENGGARAM)  
SOALAN B177  
 
Apakah status terkini projek Rancangan Tebatan Banjir khususnya di daerah Batu Pahat dan 
adakah kerajaan berhasrat untuk menjalankan pendalaman Sungai Batu Pahat sebagai 
langkah segera untuk mengatasi masalah banjir menjelang musim Monsun Timur Laut?  
 
JAWAPAN YB TUAN IR. TS.  MOHAMAD FAZLI BIN MOHAMAD SALLEH 
 
Untuk makluman Dewan Yang Mulia dan Yang Berhormat Ahli Dewan Undangan Negeri 
Kawasan Penggaram, status terkini bagi projek RTB adalah sebagaimana berikut: 
  
PROJEK PERSEKUTUAN 
1 Projek Pra Pelaksanaan: 
1. Kajian Sumber Bekalan Air Dan Pembangunan Lembangan Sungai Bersepadu Sungai 
Skudai 
  
10 Projek Dalam Pelaksanaan: 
1. RTB Lembangan Sungai Kesang 
2. RTB Sungai Pemandi, Johor 
3. RTB Lembangan Sungai Muar Fasa 3 Pakej 1 
4. RTB Lembangan Sungai Muar Fasa 3 Pakej 2 
5. RTB Sungai Johor Fasa 1 Pakej 1 
6. RTB Sungai Johor Fasa 1 Pakej 2 
7. RTB Bandar Batu Pahat, Johor 
8. Rancangan Tebatan Banjir Sungai Batu Pahat 
9. Projek Memperkukuhkan Struktur Dan Fasiliti Empangan Tebatan Banjir - Empangan   
    Sembrong 
10. RTB Lembangan Sg Muar Fasa II 
 
PERUNTUKAN ICU (JABATAN PERDANA MENTERI) 
1 Projek Siap  
 
PERUNTUKAN RJ5T 
8 Projek Siap 
19 Projek Dalam Pelaksanaan 
 
Pihak JPS tidak berhasrat untuk menjalankan pendalaman Sungai Batu Pahat sebagai 
langkah segera untuk mengatasi masalah banjir menjelang musim Monsoon Timur Laut 
sebagaimana merujuk kepada Conceptual Report oleh Jurutera Perunding Ikatan Harmoni 
Harmoni Sdn. Bhd perunding bagi Projek Rancangan Tebatan Banjir (RTB) Bandar Batu Pahat 
dan surat rujukan Bil.(128)dlm.PROJ/JPS(RTB)-BATU PAHAT/CA/2023 menyatakan bahawa 
mendalamkan sungai (dredging) adalah tidak signifikan dalam membantu penurunan paras air 
sungai. 

YB TUAN LIEW CHIN TONG  (PERLING)  
SOALAN B178  
 
Apakah status terkini proses pengeluaran hak milik strata bagi Riverria Condovilla di atas PN 
64252 PTD 158952, Mukim Pulai, Daerah Johor Bahru?  
 
JAWAPAN YAB MENTERI BESAR 
 
Untuk makluman Ahli Yang Berhormat, permohonan Serahbalik dan Kurnia Semula bagi 
tujuan penyusunan semula pemajuan perumahan melibatkan beberapa lot iaitu HSD 498272 
PTD 154502, HSD 191834 PTD 60369, PN 73627 Lot 165608 dan PN 64252 Lot 158952 di 
Mukim Pulai telah dibawa ke pertimbangan Pihak Berkuasa Negeri. Permohonan tersebut 
telah diluluskan sebagaimana yang direkodkan dalam Ringkasan Mesyuarat Bil. 1485/2025 
bertarikh 11 Jun 2025. 
 
Bagi proses pengeluaran hak milik strata bagi Riverria Condovilla, pihak pemaju masih belum 
mengemukakan permohonan rasmi kepada Pentadbir Tanah. Kerajaan Negeri akan terus 
memantau perkara ini dan memastikan pihak pemaju memenuhi kewajipan mereka agar hak 
pemilik serta kepentingan pembeli dapat dijaga dengan sebaiknya. 

YB TUAN LIEW CHIN TONG  (PERLING)  
SOALAN B179  
 
Apakah jumlah peruntukan tahun 2026 bagi mengekalkan dan menambah baik taman rekreasi 
awam di sekitar Johor Bahru?  
 
JAWAPAN YB DATO’ HAJI MOHD. JAFNI BIN MD. SHUKOR 
 
Bagi tahun 2026, Kerajaan Negeri melalui Pihak Berkuasa Tempatan di sekitar Johor Bahru 
telah memperuntukkan sejumlah besar dana bagi tujuan mengekalkan serta menambah baik 
taman-taman rekreasi awam. Secara keseluruhannya, jumlah peruntukan bagi ketiga-tiga 
Pihak Berkuasa Tempatan yang melibatkan MBJB, MBIP dan MBPG bagi tahun 2026 adalah 
RM75.206 juta, menunjukkan komitmen berterusan kerajaan negeri dalam memastikan 
kemudahan rekreasi awam di Johor Bahru kekal kondusif dan menarik untuk dinikmati 
masyarakat. 

YB PUAN GAN PECK CHENG  (PENGGARAM)  
SOALAN B180  
 
Negeri Johor kaya dengan pelbagai makanan tradisi. Apakah langkah kerajaan untuk 
mengekalkan makanan tradisi ini terus dipelihara dan boleh dijadikan daya tarikan dalam 
pelancongan?   
 
JAWAPAN YB TUAN RAVEN KUMAR A/L KRISHNASAMY 
 
1. Pelbagai usaha dilakukan kerajaan negeri melalui penganjuran program, agar makanan 

warisan terus diingat dan dikenali. Yayasan Warisan Johor melalui Bahagian Penyelidikan 
dan Dokumentasi Warisan, sebuah program Sajian Warisan Johor berperanan 
mempromosi dan memperkenalkan makanan warisan Johor telah dianjurkan sejak tahun 
2019 lagi. Pada setiap tahun, Sajian Warisan Johor dilaksanakan melalui pendekatan 
berbeza.  

 
2. Sajian Warisan Johor menyediakan ruang menghimpunkan pelbagai makanan serta 

masakan warisan setiap daerah, bangsam etnik dan tema tertentu. Antara pengisian 
Sajian Warisan Johor sejak dianjurkan sehingga kini adalah promosi makanan signifikan 
daerah atau lebih dikenali mempunyai ciri-ciri khas daerah. Seterusnya, makanan sinonim 
Johor seperti laksa Johor, asam pedas dan mi rebus. Sajian Warisan Johor juga telah 
melaksanakan promosi  makanan mengikut etnik dan kaum ketika mengambil bahagian 
dalam program Majestic Johor. 

 
3. Tidak terhad kepada promosi makanan - kajian dan penyelidikan turut dilaksanakan. 

Kajian awal telah dijalankan untuk mendapatkan maklumat berkenaan Beriani Johor 
dengan mengundang pengusaha ke program Sajian Warisan Johor. Seterusnya, usaha-
usaha yang lebih proaktif dilakukan dengan membuat rakaman demonstrasi daripada 
pengusaha dan pakar makanan warisan sebagai dokumentasi. Sajian Warisan Johor juga 
menganjurkan Bengkel Sumbangsaran Nasi Beriani Johor melalui penglibatan ahli 
akademik, cef, pengusaha-pengusaha, pakar masakan makanan warisan dan institusi 
pengajian tinggi. Selain itu, Sajian Warisan Johor menjalankan kajian kepustakaan dan 
sumber untuk mendapatkan makluman Beriani Johor sebagai persediaan membawa 
makanan warisan ini diiktiraf ke peringkat lebih tinggi. Melangkah ke hadapan, Sajian 
Warisan Johor juga telah memohon geran/dana UNESCO untuk menyebarluaskan 
kesedaran dan promosi makanan warisan di kalangan belia. 

 
4. Program ini membuka peluang kepada peserta untuk mengadakan demonstrasi masakan, 

agar orang ramai dan pengunjung turut menerima ilmu penyediaan makanan warisan 
tersebut. Sebagai contoh Muar terkenal dengan mi bandung Muar; Mersing sinonim 
dengan nasi dagang; Batu Pahat nasi beriani; Johor Bahru terkenal dengan kacang pool 
haji; Kulai (peneram); Kota Tinggi (belangkas sambal); Pontian (lepat lui, burasak serta 
terubuk sardin); manakala Kluang sinonim (kopi); begitu pula Segamat (ikan baung masak 
lemak) manakala daerah Tangkak (ayam ungkep). 

 
5. Menerusi program Sajian Warisan Johor ini juga, turut diadakan demonstrasi masakan 

oleh cef terkenal untuk berkongsi cara masakan sajian warisan Johor seperti harissa dan 
kuih kacau keledek. Juga diadakan pertandingan masakan warisan Johor antara daerah 
dengan mengangkat juadah pelengkap Beriani Johor, laksa Johor dan asam pedas Johor. 
Dari semasa ke semasa, usaha berterusan dilakukan agar makanan asli Johor seperti 

Belangkas Sambal, Kuih Pepudak, dan Ayam Ungkep turut dibuat kajian dan 
penyelidikan. 

 
6. Selain itu, sebagai menjadi daya tarikan pelancong, makanan-makanan sinonim Johor ini 

dijadikan replika gergasi sebagai tarikan pelancong. Malah, kepada pelancong yang 
berminat ke arah dokumentasi dan ilmiah, sebuah buku sajian warisan Johor telah 
diterbitkan Yayasan Warisan Johor dengan kerjasama penulis terkenal iaitu Datin Kalsom 
Taib dan Datin Hamidah Abdul Hamid. 

 
     Sekian, Terima Kasih. 

YB TUAN HAJI BAHARUDIN BIN MOHAMED TAIB  (PERMAS)  
SOALAN B181  
 
Kesesakan lalu lintas di kawasan Parlimen Pasir Gudang semakin serius dan sering tular di 
media sosial. Adakah kerajaan telah menyiapkan kajian bagi menyelesaikan masalah ini, dan 
jika ya, mohon dibentangkan kepada pemimpin setempat?  
 
JAWAPAN YB TUAN IR. TS.  MOHAMAD FAZLI BIN MOHAMAD SALLEH 
 
Untuk makluman Yang Berhormat, kerajaan sememangnya telah menjalankan kajian dan 
meluluskan projek-projek untuk menyelesaikan masalah kesesakan lalu lintas , terutamanya di 
Lebuh raya Pasir Gudang (FT17). 
 
Berikut adalah butiran utama mengenai kajian dan projek penyelesaian yang berkaitan: 
 
1.Projek Naik Taraf Lebuhraya Pasir Gudang (FT17) 
Ini merupakan projek utama yang bertujuan untuk menangani kesesakan, khususnya di laluan 
utama yang menghubungkan kawasan-kawasan perumahan dan perindustrian. 
 

• Pelebaran Jalan: Projek menaik taraf laluan daripada empat (4) lorong kepada enam 
(6) lorong bagi Lebuhraya Pasir Gudang (FT17) dilaksanakan secara berfasa. 

o Fasa 2B: Melibatkan laluan dari Persimpangan Bandar Seri Alam / Taman 
Rinting ke Persimpangan Pasir Gudang. 

▪ Status: Dalam peringkat pembinaan (dilaksanakan secara Reka dan 
Bina). 

o Fasa 3: Melibatkan laluan dari Persimpangan Bertingkat Perling hingga ke 
susur naik Lebuhraya Utara Selatan. 

▪ Status: Diluluskan di bawah Rolling Plan 3, Rancangan Malaysia Ke-12 
(RMKe-12) dan berada di peringkat perolehan. 

 



SUKJ.(DN).BIL:600-3/4/1 JLD. 21                                                  DEWAN NEGERI JOHOR 
 

SOALAN-SOALAN BERTULIS BAGI MESYUARAT KETIGA (BELANJAWAN 2026)  
BAGI PENGGAL PERSIDANGAN KEEMPAT DEWAN NEGERI JOHOR YANG KE-15 

MULAI PADA HARI KHAMIS, 13 NOVEMBER 2025 HINGGA 21 NOVEMBER 2025 
 

UNIT DEWAN,  
PEJABAT JURUTULIS DEWAN NEGERI JOHOR 
NOV 2025 (ariff) 

244 
 
 
 

YB TUAN HAJI BAHARUDIN BIN MOHAMED TAIB  (PERMAS)  
SOALAN B182  
 
Kerajaan telah melaksanakan kempen rendah karbon bagi menjaga kesihatan bumi. Adakah 
kerajaan bercadang menetapkan peraturan agar setiap pemaju menyediakan laluan basikal 
elektrik dalam setiap cadangan pembangunan di kawasan Parlimen Pasir Gudang?  
 
JAWAPAN YB DATO’ HAJI MOHD. JAFNI BIN MD. SHUKOR 
 
Garis Panduan Perancangan Laluan Kenderaan Mikromobiliti ysng disediakan oleh Jabatan 
Perancangan Bandar dan Desa (PLANMalaysia) telah dipersetujui untuk digunapakai di 
peringkat Negeri Johor dan Pihak Berkuasa Tempatan (PBT) Negeri Johor berdasarkan 
Mesyuarat Jawatankuasa Perancang Negeri Bil. 02/2024 bertarikh 30 Mei 2024. 
 
Garis panduan ini merangkumi aspek perancangan dan reka bentuk laluan untuk penggunaan 
mikromobiliti termasuk basikal elektrik di mana-mana jalan yang dibenarkan oleh Pihak 
Berkuasa, taman permainan, pusat bandar, kampus dan taman rekreasi. Garis panduan ini 
juga mengalakkan pemaju untuk melaksanakan dan membangunkan laluan tersebut di 
kawasan permbangunan baharu. 

YB TUAN LIEW CHIN TONG  (PERLING)  
SOALAN B183  
 
Apakah langkah kerajaan negeri untuk menangani masalah bangunan terbengkalai, termasuk 
lot kedai di sekitar pusat bandar Johor Bahru?  
 
JAWAPAN YB DATO’ HAJI MOHD. JAFNI BIN MD. SHUKOR 
 
Langkah kerajaan negeri dalam menangani masalah bangunan terbengkalai, termasuk lot 
kedai di sekitar pusat bandar Johor Bahru, boleh dilihat melalui proses penguatkuasaan 
undang-undang dan tindakan proaktif yang melibatkan Pihak Berkuasa Tempatan (PBT), 
terutamanya MBIB, MBIP dan MBPG. Berdasarkan prosedur yang digariskan di bawah Akta 
133, langkah pertama adalah pengeluaran Notis 84(1) kepada pemilik bangunan atau lot kedai 
yang terbengkalai. Notis ini bertujuan untuk memaklumkan pemilik tentang keperluan 
membaiki, mengekalkan, atau menyelenggara bangunan agar memenuhi piawaian 
keselamatan dan kesihatan awam. 
 
Selepas notis dikeluarkan, PBT akan mengadakan perjumpaan dan perbincangan dengan 
pemilik bangunan bagi memastikan mereka memahami kehendak notis dan mengambil 
tindakan sewajarnya dalam tempoh yang ditetapkan. Pendekatan ini bertujuan memberi 
peluang kepada pemilik untuk memperbaiki keadaan bangunan secara sukarela sebelum 
dikenakan tindakan lebih tegas. 
 
Sekiranya pemilik gagal mematuhi arahan dalam notis tersebut, langkah seterusnya adalah 
tindakan undang-undang di bawah Seksyen 84(2) dan 84(3) Akta 133. PBT berhak 
mengenakan denda tidak melebihi RM250 bagi setiap hari jika kesalahan berterusan selepas 
tempoh notis tamat. Selain itu, PBT juga mempunyai kuasa untuk menjalankan kerja-kerja 
pembaikan atau pembersihan di bangunan terbengkalai tersebut dan menuntut kos daripada 
pemilik. Langkah ini memastikan tindakan tegas diambil bagi mempercepatkan proses 
pemulihan bangunan terbengkalai dan mencegah kawasan tersebut menjadi pusat masalah 
sosial atau keselamatan. 
 
Secara keseluruhan, langkah kerajaan negeri melalui penggunaan prosedur pengeluaran 
notis, perbincangan, serta tindakan tegas seperti denda dan kerja-kerja pembaikan adalah 
usaha yang berkesan dalam menangani isu bangunan terbengkalai di Johor Bahru. 
Pendekatan ini tidak hanya membantu memelihara keselamatan dan kebersihan kawasan 
bandar, tetapi juga memastikan pembangunan yang lebih teratur dan selamat untuk penduduk 
dan pelawat di pusat bandar tersebut. 

YB PUAN HAJAH ALWIYAH BINTI TALIB  (ENDAU)  
SOALAN B184  
 
Bila track balapan untuk Mersing akan dilaksanakan?  
 
JAWAPAN YB TUAN MOHD HAIRI BIN MAD SHAH 
 
JAWAPAN PEJABAT SETIAUSAHA KERAJAAN (BAHAGIAN SUKAN, BELIA & 
SUKARELAWAN) 
 
Majlis Daerah Mersing (MDM) telah merancang pembangunan Tunku Mahkota Ismail Youth 
Centre (TMIYC) Mersing yang akan dilaksanakan di PTD 18407, kawasan lapang Taman 
Wawasan Indah, Mersing dengan keluasan tapak 5.527 ekar. 
 
Pembangunan ini bertujuan mewujudkan satu pusat aktiviti belia yang komprehensif bagi 
daerah Mersing, serta memenuhi keperluan kemudahan sukan dan rekreasi termasuk 
penyediaan trek balapan 400 meter. 
 
Projek ini dirancang untuk dilaksanakan secara dua fasa dengan anggaran kos keseluruhan 
sebanyak RM13,128,431.65 seperti berikut: 
 
1. Fasa1 

Melibatkan pembinaan padang bola sepak jenis cow grass, astaka, kemudahan tempat 
letak kereta, lampu kawasan jenis LED solar, serta kemudahan permainan dalaman 
(indoor games) dengan anggaran kos RM5,062,323.65. 
 

2. Fasa2 
Merangkumi pembangunan trek balapan 400 meter, gelanggang futsal, taman permainan 
kanak-kanak, serta kawasan interlocking, dengan anggaran kos RM8,066,108.00. 

 
Untuk makluman juga, pembangunan TMIYC Mersing ini termasuk pembinaan trek balapan 
telah disenarai pendek sebagai antara 10 projek keutamaan Daerah Mersing di bawah 
permohonan peruntukan pembangunan Rancangan Johor Lima Tahun (RJ5T) Fasa 3 (2026–
2030). 
 
Secara keseluruhan, pembangunan TMIYC Mersing ini dijangka bukan sahaja menyediakan 
kemudahan sukan dan rekreasi, tetapi turut menyokong dasar kerajaan negeri dalam 
memperkukuh jaringan pusat pembangunan belia (Youth Hub) di seluruh Johor. TMIYC 
berfungsi sebagai pusat tumpuan aktiviti belia yang menekankan pendekatan holistik 
berasaskan konsep Youth Empowerment through Sports and Community Engagement, sejajar 
dengan aspirasi Kerajaan Negeri Johor untuk memperkasakan potensi generasi muda dari 
aspek jasmani, sahsiah dan kepimpinan. 

YB PUAN HAJAH ALWIYAH BINTI TALIB  (ENDAU)  
SOALAN B185  
 
Apakah perancangan kerajaan dalam menyediakan satu pusat untuk belia seperti Hab Orang 
Muda di daerah Mersing?  
 
JAWAPAN YB TUAN MOHD HAIRI BIN MAD SHAH 
 
JAWAPAN PEJABAT SETIAUSAHA KERAJAAN (BAHAGIAN SUKAN, BELIA & 
SUKARELAWAN) 
 
Majlis Daerah Mersing (MDM) telah merancang pembangunan Tunku Mahkota Ismail Youth 
Centre (TMIYC) Mersing yang akan dilaksanakan di PTD 18407, kawasan lapang Taman 
Wawasan Indah, Mersing dengan keluasan tapak 5.527 ekar. 
 
Pembangunan ini bertujuan mewujudkan satu pusat aktiviti belia yang komprehensif bagi 
daerah Mersing, serta memenuhi keperluan kemudahan sukan dan rekreasi termasuk 
penyediaan trek balapan 400 meter. 
 
Projek ini dirancang untuk dilaksanakan secara dua fasa dengan anggaran kos keseluruhan 
sebanyak RM13,128,431.65 seperti berikut: 
 

1. Fasa1 
Melibatkan pembinaan padang bola sepak jenis cow grass, astaka, kemudahan tempat 
letak kereta, lampu kawasan jenis LED solar, serta kemudahan permainan dalaman (indoor 
games) dengan anggaran kos RM5,062,323.65. 
 

2. Fasa2 
Merangkumi pembangunan trek balapan 400 meter, gelanggang futsal, taman permainan 
kanak-kanak, serta kawasan interlocking, dengan anggaran kos RM8,066,108.00. 

 
Untuk makluman juga, pembangunan TMIYC Mersing ini termasuk pembinaan trek balapan 
telah disenarai pendek sebagai antara 10 projek keutamaan Daerah Mersing di bawah 
permohonan peruntukan pembangunan Rancangan Johor Lima Tahun (RJ5T) Fasa 3 (2026–
2030). 
 
Secara keseluruhan, pembangunan TMIYC Mersing ini dijangka bukan sahaja menyediakan 
kemudahan sukan dan rekreasi, tetapi turut menyokong dasar kerajaan negeri dalam 
memperkukuh jaringan pusat pembangunan belia (Youth Hub) di seluruh Johor. TMIYC 
berfungsi sebagai pusat tumpuan aktiviti belia yang menekankan pendekatan holistik 
berasaskan konsep Youth Empowerment through Sports and Community Engagement, sejajar 
dengan aspirasi Kerajaan Negeri Johor untuk memperkasakan potensi generasi muda dari 
aspek jasmani, sahsiah dan kepimpinan. 

JAWAPAN JABATAN BELIA DAN SUKAN 
 
1. Pengenalan 
Cadangan pembinaan Pusat Pembangunan Belia Daerah Mersing (TMIYC Mersing) telah 
dikemukakan oleh Majlis Daerah Mersing pada tahun 2021. Projek ini bertujuan mewujudkan 
sebuah pusat pembangunan belia yang lengkap dan berdaya saing bagi memenuhi keperluan 
aktiviti sukan, rekreasi serta pembangunan sahsiah belia di daerah Mersing. 
 
2. Tapak Cadangan 
Tapak bagi pembangunan ini terletak di PTD 18407, iaitu kawasan lapang di Taman Wawasan 
Indah, Mersing, dengan keluasan keseluruhan 2.237 hektar (5.527 ekar). Lokasi ini dipilih 
kerana kedudukannya yang strategik dan mudah diakses oleh komuniti setempat. 
Pembangunan ini dirancang secara dua fasa dengan anggaran kos keseluruhan sebanyak 
RM13,128,431.65. Fasa 1 akan merangkumi pembangunan padang bola jenis cow grass, 
astaka, kemudahan tempat letak kereta, lampu kawasan jenis LED solar, serta permainan 
dalaman (indoor games), dengan anggaran kos RM5,062,323.65. Fasa 2 pula akan 
melibatkan pembangunan trek balapan 400 meter, gelanggang futsal, taman permainan 
kanak-kanak, serta kawasan interlocking, dengan anggaran kos RM8,066,108.00. Sehingga 
kini, MDM telah mengemukakan permohonan kepada Bahagian Perancangan Ekonomi Johor 
dan Wilayah Pembangunan Pantai Timur (ECER) untuk tujuan kelulusan dan sokongan. 
 
3. Komponen Cadangan Pembangunan 
Cadangan perancangan bagi TMIYC Mersing merangkumi pelbagai kemudahan yang 
dirancang secara menyeluruh bagi menyokong aktiviti belia dan masyarakat setempat. Antara 
kemudahan yang dicadangkan adalah seperti berikut: 
 

• Trek balapan sepanjang 400 meter 

• Padang bola sepak berumput CowGrass bersaiz 105m x 68m 

• Gelanggang futsal 

• Dua (2) unit astaka dengan kapasiti 200 tempat duduk setiap satu 

• Taman permainan kanak-kanak 

• Kemudahan tempat letak kereta yang mencukupi 

• Arena sukan tertutup bersaiz 26.5m x 40m 

• Tapak khas untuk food truck 

• Ruang tempat letak bas bagi kegunaan peserta dan pengunjung 
 
4. Persekitaran Tapak 
TMIYC Mersing dikelilingi oleh beberapa kawasan perumahan utama seperti Taman 
Wawasan, Taman Mahkota/Nahkoda, Taman Sri Mersing, Taman Sri Puteri, Taman Sri Pantai 
Utama dan Taman Sri Pantai. Selain itu, kawasan ini turut berdekatan dengan institusi 
pendidikan utama seperti Politeknik Mersing, Sekolah Menengah Kebangsaan Anjung Batu, 
Sekolah Menengah Sains Sultan Iskandar serta MRSM Mersing, menjadikannya lokasi yang 
ideal untuk pembangunan pusat belia ini. 
 
Cadangan pembangunan Pusat Pembangunan Belia Daerah Mersing (TMIYC Mersing) ini 
diharap dapat menjadi mercu tanda baharu bagi aktiviti belia dan komuniti setempat. Projek ini 
bukan sahaja akan menyokong pembangunan sahsiah dan gaya hidup sihat dalam kalangan 
belia, malah turut merancakkan ekonomi setempat melalui penganjuran pelbagai program dan 
aktiviti berskala daerah serta negeri. 



SUKJ.(DN).BIL:600-3/4/1 JLD. 21                                                  DEWAN NEGERI JOHOR 
 

SOALAN-SOALAN BERTULIS BAGI MESYUARAT KETIGA (BELANJAWAN 2026)  
BAGI PENGGAL PERSIDANGAN KEEMPAT DEWAN NEGERI JOHOR YANG KE-15 

MULAI PADA HARI KHAMIS, 13 NOVEMBER 2025 HINGGA 21 NOVEMBER 2025 
 

UNIT DEWAN,  
PEJABAT JURUTULIS DEWAN NEGERI JOHOR 
NOV 2025 (ariff) 

249 
 
 
 

YB PUAN HAJAH ALWIYAH BINTI TALIB  (ENDAU)  
SOALAN B186  
 
Berapakah perbelanjaan yang dikeluarkan untuk Program Jelajah Orang Johor untuk satu-satu 
DUN dan apakah impak kepada program tersebut?  
 
JAWAPAN YAB MENTERI BESAR 
 
Untuk makluman Ahli Yang Berhormat, Kerajaan Negeri telah memperuntukkan sejumlah RM4 
juta bagi menjayakan program ini di seluruh negeri dan setiap kawasan Dewan Undangan 
Negeri (DUN) menerima peruntukan sebanyak RM70,000 bagi penganjuran pelbagai aktiviti di 
peringkat setempat serta tambahan sebanyak RM50,000 bagi majlis perasmian pembukaan 
dan RM30,000 bagi majlis perasmian penutup. 
 
Peruntukan ini digunakan untuk menampung pelbagai komponen program termasuk 
penyediaan fasiliti, penganjuran aktiviti komuniti, penyertaan agensi-agensi kerajaan negeri 
dan persekutuan serta penglibatan sukarelawan tempatan. 
 
Program Jelajah Orang Johor ini dilaksanakan sebagai satu platform bersepadu untuk 
mendekati rakyat secara langsung, mendengar pandangan mereka serta menyalurkan 
maklumat dasar-dasar dan inisiatif kerajaan negeri.  
 
Program ini juga memberi peluang kepada rakyat untuk mengakses pelbagai perkhidmatan 
kerajaan seperti kaunter bantuan kebajikan, kesihatan, pendidikan, keusahawanan dan 
khidmat nasihat pentadbiran. 
 
Selain itu, program ini turut menunjukkan impak positif di peringkat komuniti melalui: 

1. Peningkatan tahap penyertaan masyarakat setempat dalam aktiviti anjuran Kerajaan 
Negeri; 

2. Penyebaran dasar serta program pembangunan negeri secara terus kepada kumpulan 
sasar; dan 

3. Kerjasama serta kolaborasi strategik antara jabatan, agensi, pihak berkuasa tempatan 
serta pemimpin komuniti dalam memperkasakan penyampaian perkhidmatan. 

4. Mempercepatkan penyelesaian isu setempat melalui tindakan segera jabatan dan 
agensi di lapangan; 

5. Mengurangkan jurang komunikasi antara kerajaan dan rakyat melalui sesi libat urus 
terbuka; dan 

6. Meningkatkan akses rakyat kepada bantuan dan perkhidmatan kerajaan secara terus 
di peringkat komuniti. 

 
Program Jelajah Orang Johor telah terbukti dan berjaya menjadi wadah penghubung antara 
kerajaan dan rakyat, memperkukuh kepercayaan masyarakat terhadap inisiatif kerajaan negeri 
serta membantu memastikan setiap dasar pembangunan negeri dapat dirasai secara inklusif 
oleh semua lapisan Bangsa Johor. 
 
Penilaian keberkesanan Jelajah Orang Johor sedang dilakukan secara berterusan oleh 
jabatan serta agensi berkaitan bagi memastikan program ini terus mencapai objektifnya dan 
memberikan manfaat optimum kepada rakyat. 


